
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭ, ᒪᐃ 26, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᑐᒃᓯᐊᖅᑕ.  

 

>>ᑐᒃᓯᐊᖅᑐᑦ 

 

(ᑐᓵᔨᑎᒎᓕᖅᑐᖅ) ᑐᙵᓱᒋᔅᓯ. ᐅᑎᑦᓯᐊᕋᓗᐊᕆᕗᒍᑦ ᑕᒪᑦᑕ. ᑐᙵᓱᒋᔅᓯ.  

 

ᐅᖃᐅᖅᑎᐅᑉ ᐅᖃᐅᓯᖓ 

 

ᑲᔪᓯᓚᐅᙱᓂᑦᑎᓐᓂᑦ ᑲᑎᒪᔾᔪᑎᔅᓴᓄᑦ, ᒫᓐᓇᐅᔪᖅ ᖁᔭᓐᓇᒦᕈᒪᕗᖓ ᐅᖃᖅᑎᐅᑉ ᑐᖏᓕᐊ ᐃᒃᓯᕙᓚᐅᕐᒪᑦ 

ᐃᒃᓯᕙᐅᑕᕐᒧᑦ ᐱᓇᓱᐊᕈᓯᐅᓚᐅᖅᑐᒥᑦ ᑭᖑᕙᓚᐅᕋᒪ ᓯᓚ ᐱᔾᔪᑎᒋᓪᓗᒍ.  

 

ᐊᒻᒪᓗ, ᐃᓕᓴᕆᔪᒪᕙᕋ ᒥᓂᔅᑕ ᓇᑲᓱᒃ ᐊᓯᖏᓪᓗ ᐊᖓᔪᖅᑲᐅᑎᐅᔪᑦ ᐅᖅᓱᖅᑑᓕᐊᕋᓱᓚᐅᖕᓂᖏᓐᓂᑦ 

ᐱᒋᐊᓵᓚᐅᖕᓂᖏᓐᓂᑦ ᓄᓇᓕᖕᓂᑦ ᓄᑖᒥᑦ ᕿᒫᕕᖕᓂᑦ ᑕᒪᐃᓐᓄᑦ ᐊᕐᓇᓄᑦ ᐊᖑᑎᓄᓪᓗ.  

 

ᑖᒃᑯᐊ ᐃᓂᒋᔭᐅᔪᑦ ᐱᒻᒪᕆᐊᓗᖕᓂᒃ ᐱᔨᑦᑎᕋᕐᕕᖃᖅᓯᕙᒃᐳᑦ ᓄᓇᓕᖕᓄᑦ, ᖁᕕᐊᓱᓚᐅᖅᐳᖓᓗ 

ᐃᓚᐅᔪᓐᓇᓚᐅᕋᒪ ᑕᒪᑐᒧᖓ ᐱᒻᒪᕆᐊᓗᖕᒧᑦ ᐱᓕᕆᐊᖑᔪᒧᑦ.  

 

ᐊᒻᒪᓗ ᐅᖃᕈᒪᓪᓗᖓ ᐅᓪᓗᒥ ᓯᕗᓪᓕᖅᐹᖑᒻᒪᑦ ᑲᓇᑕᒥ ᑲᑎᒪᔾᔪᐊᖅᑎᓪᓗᒋᑦ ᑲᓇᑕᒥ ᓂᕈᐊᖅᑐᖃᓚᐅᖅᑎᓪᓗᒍ. 

ᖁᕕᐊᓱᓪᓚᕆᑦᑐᖓ ᐅᐱᒋᔪᒪᓪᓗᒍ ᓂᕈᐊᖅᑕᐅᕋᑖᓚᐅᖅᑐᖅ ᐅᖃᖅᑎᐅᔪᖅ ᒪᓕᒐᓕᐅᕐᕕᒻᒥ, ᕗᕌᓐᓯᔅ ᓯᑳᓕᒡᔭ, 

ᐃᒃᓯᕙᐅᑕᐅᕋᑖᓚᐅᖅᑐᖅ ᐅᓪᓗᒥᕈᓚᐅᖅᑎᓐᓇᒍ.  

 

ᓇᓗᓇᐃᖅᓯᔪᒪᒋᕗᖓᑦᑕᐅᖅ ᑭᖕ ᐅᖃᐅᓯᖃᓛᕐᒪᑦ ᐅᐊᑦᑎᐊᕈᕐᓂᓴᕐᓂᑦ ᖃᐅᑉᐸᑦ ᐅᓪᓛᒃᑯᑦ 11:00-ᒥ ᐅᓪᓛᒃᑯᑦ, 

ᐊᒻᒪ ᐅᔾᔨᕆᑦᑎᐊᓛᖅᑐᑎᒍ. 

 

ᒫᓐᓇ ᑲᔪᓯᓂᐊᕋᑦᑕ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 2. ᒪᒥᐊᓇᖅ. ᐅᑎᕋᑖᕋᒪ. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᐃᒡᓗᒧᑦ, ᒥᓂᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 588 - 6(2): ᒥᓂᔅᑕ ᐃᓚᖓ ᐅᐸᒃᓯᒪᔾᔮᖏᒻᒪᑦ ᐅᓪᓗᒥ ᒪᓕᒐᓕᐅᕐᕕᒻᒧᑦ (ᔪᐊᓇᓯ) 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᑦ ᐅᑎᑦᑎᐊᕐᒥᒐᕕᑦ.  

 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᕗᖓ ᒪᓕᒐᓕᐅᖅᑎᓂᑦ ᑖᓐᓇ ᒪᓕᒐᓕᐅᖅᑎ ᖁᐊᓴ ᑯᓱᒐᖅ ᑕᕝᕙᓃᔾᔮᙱᒻᒪᑦ 

ᒪᓕᒐᓕᐅᕐᕕᖕᒥ ᓇᒡᒐᔾᔭᒥᑦ, ᒪᐃ 26−ᒥᑦ ᐱᖓᔪᐊᓄᑦ, ᒪᐃ 28, 2025−ᒥᑦ ᓇᖕᒥᓂᖅ ᐱᔾᔪᑎᖃᕐᓗᓂ. 

ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ ᒥᓂᔅᑕᐅᑲᐃᓐᓇᕐᓂᐊᖅᑐᖅ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᒥᓂᔅᑕᐅᑲᐃᓐᓇᕐᓂᐊᖅᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅᑕ ᑯᓱᒐᖅ ᐅᐸᒃᓯᒪᙱᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 589 - 6(2): ᐱᖓᓐᓇᒥᐅᑦ ᑲᓇᑕᐅᑉ ᒐᕙᒪᖃᕝᕕᖏᑕ ᓯᕗᓕᖅᑎᖏᑦ ᑲᑎᒪᓂᐊ 

(ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ ᑕᕝᕗᖓ ᐅᑎᖅᑐᐃᓐᓇᐅᒐᖕᓄᑦ ᑖᕙᙵᑦ. 

ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᐊᓕᐊᓇᐃᑦ ᑕᕝᕗᖓ ᐅᑎᕐᒥᒐᑦᑕ ᐊᒻᒪ ᓄᓇᕗᒻᒥᐅᑕᐃᑦ ᓈᓚᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᐃ 21-ᒥ 22-ᒥᓗ ᓯᕗᓕᖅᑎᐅᔪᑦ ᐅᐊᓕᓂᕐᒥ ᐊᒻᒪᓗ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᔨᓗᓇᐃᒥ ᐅᖃᖃᑎᒌᓚᐅᖅᐳᑦ ᓯᕗᓪᓕᐅᔾᔭᐅᔪᒪᔪᓂᒃ ᐊᒻᒪᓗ ᑲᑐᔾᔨᓪᓗᑎᒃ ᖃᓄᐃᓕᐅᕈᑕᐅᔪᓂᒃ 

ᖃᔅᓯᑲᓪᓚᖕᓂᒃ ᐱᔾᔪᑕᐅᓗᐊᖅᑐᓂᒃ ᐱᖃᓯᐅᑎᓪᓗᒋᑦ ᑮᓇᐅᔭᓕᐅᕋᓱᖕᓂᕐᒧᑦ ᐆᒻᒪᖅᑯᑎᒧᓪᓗ ᐊᖅᑯᑎᐅᔪᑦ, 

ᐅᑭᐅᖅᑕᖅᑐᒥ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᖅ ᐊᒻᒪᓗ ᓄᓇᖁᑎᖓᓂ, ᓯᓚᕐᔪᐊᒥᓪᓗ ᑕᐅᖅᓰᓂᕐᒧᑦ 

ᑖᒃᓰᔭᕐᓂᕐᒧᓪᓗ. 

 

ᖁᕕᐊᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᐃᑲᔪᖅᓱᖅᑕᐅᕐᔪᐊᓚᐅᕐᒪᑕ ᓄᓇᕗᒻᒥ ᓯᕗᓪᓕᐅᔾᔭᐅᖁᔭᐅᔪᑦ. 

 

ᓯᕗᓕᖅᑎᐅᖃᑎᒃᑲᓗ ᐃᓕᓴᖅᓯᓚᐅᖅᑐᒍᑦ ᐱᒻᒪᕆᐅᓂᖏᓐᓂᒃ ᐊᖏᔫᑎᑦ ᐱᓕᕆᐊᑦ ᓲᕐᓗ ᐅᑭᐅᖅᑕᖅᑐᒥ 

ᓇᐅᑦᓯᖅᑐᕆᐊᖃᕐᓂᕐᒧᑦ ᓄᓇᖓᓂ/ᒍᕋᐃᔅ ᐸᐃ ᐊᑐᕆᐊᖅ ᑐᓚᑦᑕᕐᕕᓪᓗ ᑲᒪᒋᔭᐅᒍᑎᐅᓗᓂ ᑲᓇᑕ 

ᓇᒻᒥᓂᖃᕐᓂᖓᓂᒃ ᓇᓗᓇᐃᖅᓯᓯᒪᓂᕐᒧᑦ. 

 

ᐅᖃᖅᑏ, ᑐᑦᓯᕋᓚᐅᕐᒥᔪᒍᑦ ᑮᓇᐅᔭᖃᖅᑎᑦᓯᖁᓪᓗᒋᑦ ᐅᑭᐅᖅᑕᖅᑐᒥ ᐊᑐᐃᓐᓇᖃᕈᓐᓇᖅᓯᖁᓪᓗᑕ 

ᓄᓇᒦᖔᖅᑐᓂᒃ, ᐱᕚᓪᓕᕈᑎᑦᓴᐅᓗᑎᒃ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ, ᑐᙵᕕᓕᐅᕐᓂᒧᓪᓗ 

ᐅᑭᐅᖅᑕᖅᑐᒥ ᓄᓇᓕᖏᓐᓂ. 

 

ᐅᐊᓕᓂᕐᒥ ᓯᕗᓕᖅᑏᑦ ᑎᓕᓯᓚᐅᖅᑐᑦ ᑲᓇᑕᒥᒃ ᓇᓗᓇᐃᖅᓯᒋᐊᒃᑲᓐᓂᑐᐃᓐᓇᖏᓪᓗᑎᒃ ᓇᒻᒥᓂᖃᖅᑎᐅᓂᕐᒥᒃ − 

ᑐᑦᓯᕋᓚᐅᖅᑐᒍᑦ ᐊᑯᓂᐅᔪᒧᑦ ᑮᓇᐅᔭᖃᖅᑎᑦᓯᖁᓪᓗᒋᑦ ᐃᑲᔪᖅᓱᐃᓂᕐᒧᑦ ᖃᓄᐃᖏᓪᓗᑎᒃ ᐃᓅᓯᖃᑦᓯᐊᕐᓂᕐᒧᑦ, 

ᓴᐱᓕᖅᑕᐃᓕᒍᓐᓇᖏᓪᓗᑎᒃ ᐅᑭᐅᖅᑕᖅᑐᒥ ᓄᓇᓕᖏᓐᓂ, ᐃᖅᑲᓇᐃᔮᑦᓴᖃᖅᑎᑦᓯᓂᕐᒧᑦ, ᓯᕗᒧᒋᐊᖅᑎᑦᓯᓂᕐᒧᑦ 

ᓄᓇᖃᖅᑳᖅᑐᒥᓃᑦ ᑮᓇᐅᔭᓕᕆᓂᒃᑯᓪᓗ ᓴᐃᒻᒪᖃᑎᒌᒍᑎᖃᕐᓂᕐᒧᑦ, ᐊᑦᓱᖏᖅᑕᐅᒋᐊᕐᓗᓂᓗ ᐊᑲᐅᓈᖅᑐᒥ 

ᐃᓂᖃᕐᓂᑎᓐᓂᒃ ᐅᑭᐅᖅᑕᖅᑐᒥ. 

 

ᐅᖃᖅᑏ, ᐅᖃᐅᓯᕆᓚᐅᖅᑕᑦᑕ ᐃᓚᖓ ᐱᔾᔪᑎᖃᓚᐅᖅᑐᖅ ᐆᒻᒪᖅᑯᑎᓕᕆᓂᕐᒥᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᖅᑯᑎᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪᓗ ᐱᔭᕆᐊᖃᓪᓚᕆᒃᑐᓂᑦ ᐅᔭᕋᖕᓂᐊᒐᒃᓴᓂᑦ.  

ᐊᑐᓚᐅᖅᑐᖓ ᒫᓐᓇᐅᔪᖅ ᐃᑲᔪᖅᑐᐃᓪᓗᖓ ᐃᓄᖕᓄᑦ-ᐊᐅᓚᑕᐅᔪᓂᒃ ᑭᕙᓪᓕᕐᒥ ᐆᒪᖅᑯᑎᓕᕆᓂᕐᒧᑦ-ᑲᑎᑦᑎᔪᒥᑦ 

ᐃᑲᔪᖅᑐᖅᑕᐅᖕᒥᔪᖅ ᒫᓂᑑᕙᐅᑉ ᒐᕙᒪᒃᑯᖏᓐᓂ.  

 

ᐅᐊᓕᓂᕐᒥ ᓯᕗᓕᖅᑎᐅᓪᓗᑕ, ᐃᑲᔪᖅᑐᐃᕗᒍᑦ ᐱᓕᕆᐊᖑᐃᓐᓇᖅᑐᒥᒃ ᓴᙱᒃᑎᒋᐊᖅᑎᑦᑐᒪᓪᓗᒍ ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᐊᑦᑕᕐᓇᙱᑦᑐᒦᖁᓪᓗᒋᑦ. ᐅᖃᐅᓯᕆᒃᑲᓐᓂᓚᐅᖅᐸᕗᑦ ᒐᕙᒪᑐᖃᒃᑯᓐᓂ ᓱᒃᑲᒃᑎᒋᐊᖁᓪᓗᒍᑦ 

NATO−ᑯᑦ ᓴᐳᔾᔨᓂᕐᒧᑦ ᑮᓇᐅᔭᖅᑐᕐᓂᕐᒧᑦ ᑐᕌᒐᖓᑦ 2%−ᒥᑦ GDP, ᓇᓗᓇᐃᕈᒪᓪᓗᑎᒍᓪᓗ ᐱᓕᕆᐊᒃᓴᐅᔪᓂᑦ 

ᑖᒃᑯᓇᙵᑦ ᑮᓇᐅᔭᓕᐅᕈᑕᐅᓇᓱᐊᖅᑐᓂᑦ ᐃᑲᔪᕈᒪᓂᕐᒧᑦ ᑎᑭᐅᑎᖁᓪᓗᒋ ᐱᒻᒪᕆᐅᔪᓂ ᐱᕙᓪᓕᐊᑎᑦᑎᓂᕐᒧᑦ 

ᑎᑭᑕᐅᓇᓱᐊᖅᑐᓂ ᐅᑭᐅᖅᑕᖅᑐᒥ ᑲᓇᑕᓕᒫᒥᓗ.  

 

ᐅᖃᖅᑎᑦᑎᔩ, ᐅᖃᐅᓯᐅᖏᓐᓇᓚᐅᖅᐳᖅ ᐱᔾᔪᑎᖃᖅᖢᓂ ᑮᓇᐅᔭᑎᒍᑦ ᓇᓗᓇᕈᔪᒃᐸᒃᑐᓂᒃ ᐃᖅᑲᓇᐃᔭᖅᑎᓄᑦ 

ᓇᖕᒥᓂᕆᔭᐅᔪᓄᓪᓗ ᓴᖅᑭᑎᑕᐅᔪᓄᑦ ᐊᑭᓕᕆᐊᖃᓕᖅᐸᒃᑐᓂᑦ ᓴᖅᑭᑎᑕᐅᔪᓂᑦ ᑲᓇᑕᒥ. ᐅᐊᓕᓂᕐᒥ 

ᓯᕗᓕᖅᑎᐅᓪᓗᑕ ᓇᓗᓇᐃᖅᓯᒃᑲᓐᓂᓚᐅᖅᐳᒍᑦ ᐱᓕᕆᓪᓚᕆᒍᒪᓂᑦᑎᓐᓂᒃ ᐃᓕᒌᓄᑦ ᑲᓇᑕᒥ ᐱᓕᕆᖃᑎᒌᒡᓗᑎᒃ 

ᑭᐅᔪᒪᓪᓗᒋᑦ ᐊᒥᐊᓕᒃᑲᒥᐅᑦ ᐊᑭᓕᕆᐊᖃᓕᖅᑕᖏᓐᓂᒃ ᐃᑲᔪᖅᑐᐃᔪᒪᓂᕐᒧᓪᓗ ᓄᓇᓕᖕᓂ ᐃᖅᑲᓇᐃᔭᖅᑎᓂᒃ 

ᓇᖕᒥᓂᕆᔭᐅᔪᓂᒡᓗ ᐊᒃᑐᖅᑕᐅᓯᒪᔪᓂᒃ ᑕᐅᖅᓰᓂᕐᒧᑦ ᐅᓚᕕᓴᖅᑕᐅᔪᓄᑦ.  

 

ᒪᓕᒐᓕᐅᖅᑎᐅᖃᑎᒃᑲᓗ ᐊᐱᕆᓚᐅᕋᑦᓯ ᒐᕙᒪᑐᖃᒃᑯᓐᓂᑦ ᓯᕗᓪᓕᖅᐸᐅᑦᑎᐅᔾᔨᖁᓪᓗᑕ ᓴᐃᓃᓯᒃᑯᑦ 

ᐊᑭᓕᕆᐊᖃᖁᔭᖏᓐᓂᒃ ᐊᒻᒪᓗ ᓇᓗᓇᐃᖅᓯᓪᓗᑕ ᐱᒻᒪᕆᐅᓂᖓᓂᒃ ᐃᓚᐅᖃᑦᑕᕐᓂᐅᔪᖅ ᓴᐃᓃᓯᒃᑯᑦ 

ᐱᐅᓯᕚᓕᖁᓪᓗᒍ ᑕᐅᖅᓰᖃᑦᑕᐅᑎᓂᖅ.  

 

ᐅᖃᖅᑎᑦᑎᔩ, ᐃᖃᓗᓕᕆᓂᖅ ᐱᓪᓗᐊᑕᐅᕗᑦ ᓄᓇᕗᒻᒥ ᑮᓇᐅᔭᓕᐅᕈᑎᓄᑦ, ᐅᐊᓕᓂᕐᒥ ᓯᕗᓕᖅᑏᑦ 

ᖁᕕᐊᓱᓚᐅᖅᐳᒍᑦ ᑕᑯᔭᕆᐊᒃᓴᖅ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᐃᑲᔪᕈᒪᓪᓚᕆᖕᓂᖓᓂ ᐃᒪᕐᒥᐅᑕᓂᒃ 

ᓂᕿᒋᔭᐅᕙᒃᑐᓂᒃ ᐊᒃᑐᖅᑕᐅᓯᒪᔪᓂᒃ ᓴᐃᓃᓯᒃᑯᑦ ᐊᑭᓕᕆᐊᖃᖅᑕᖏᓐᓄᑦ. 

 

ᐅᖃᖅᑏ, ᑲᑎᒪᓂᐅᓚᐅᖅᑐᑦ ᐱᒻᒪᕆᐅᖃᑕᐅᔪᑦ ᓯᕗᒧᒋᐊᖅᑎᑦᓯᓂᕐᒧᑦ ᓄᓇᕗᒻᒥ ᓯᕗᓪᓕᐅᔾᔭᐅᒍᒪᔪᓂᒃ. ᐃᐅᓪᐳᑕ 

ᑐᙵᓱᑦᑎᑦᓯᔨᐅᓛᖅᑐᖅ ᐱᖓᓐᓇᕐᒥ ᓯᕗᓕᖅᑏᑦ ᑲᑎᒪᓂᖓᓂᒃ 2026-ᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 590 - 6(2): ᐱᕈᓐᓂᖓ ᓄᓇᕘᒥ ᑕᕐᕆᔭᒃᓴᓕᐅᕆᔨᐅᓲᑦ ᓴᓇᕝᕕᖏᒍᑦ (ᐊᕿᐊᕈᖅ, 

ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᖁᕕᐊᓇᖅᑐᓂᒃ ᐱᕙᓪᓕᐊᓂᕆᔭᐅᔪᓂᒃ ᐱᕈᖅᐸᓪᓕᐊᑎᓪᓗᒍ ᓄᓇᕗᒻᒥ . 

 

ᓇᓗᓇᐃᖅᓯᔪᒪᕗᖓ ᑲᔪᓯᓂᖃᑦᑎᐊᕐᓂᖓᓂᒃ ᐅᐊᖕᓇᖅ ᐅᐊᖕᓇᖓᓂ, ᑕᓚᕕᓴᒃᑰᖅᑐᑦ ᓴᓇᔭᐅᔪᑦ ᐊᐅᐸᖅᑐᖅ 

ᐸᑎᖅ ᐱᕙᓪᓕᐊᔪᓕᕆᔨᒃᑯᓐᓂᑦ. ᓯᕗᓪᓕᖅᐹᑦᑎᐊᕐᒥ ᐊᖏᔪᐊᓗᖕᒥᒃ ᑕᓚᕖᓴᒃᑯᑦ ᑕᑯᒃᓴᐅᓪᓗᑎᒃ 

ᑕᕐᕆᔭᐅᓯᐅᖅᑕᐅᓪᓗᑎᒃ ᑕᒪᒃᑭᑲᓴᒃᓯᒪᓪᓗᓂ ᓄᓇᕗᒻᒥ, ᐋᖅᑭᐅᑎᓪᓗᒍ ᓄᓇᕘᑉ ᑕᕐᕆᔭᐅᓯᐅᖅᑎᑦ 

ᓄᓇᙳᐊᕐᒧᐊᕈᑕᐅᓪᓗᓂ. ᓴᖅᑭᔮᖅᑎᑦᑎᓪᓗᑎᒃ 

ᓰᕖᓰᒃᑯᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑕᑯᓐᓇᒐᒃᓴᓕᕆᔨᒃᑯᖏᑎᒍᑦ, ᐊᒻᒪ ᓄᓇᕐᔪᐊᕐᒥ ᓴᖅᑭᑕᐅᓪᓗᑎᒃ 

ᖃᕆᑕᐅᔭᕈᓐᓇᐅᑎ ᓇᑦᕕᓕᒃᓯᒃᑯᑦ, ᐅᐊᖕᓇᖅ ᐅᐊᖕᓇᖓᓂ ᐃᓕᓯᓪᓗᑎᒃ ᐃᓄᐃᑦ ᐅᓂᒃᑳᖅᑐᐊᖏᓐᓂᒃ 

ᓄᓇᕐᔪᐊᕐᒥᐅᓄᑦ ᐅᓂᒃᑳᖅᑐᐊᖅᑎᑦᑎᓯᒪᕗᑦ. 

 

ᑕᕐᕆᔮᒃᓴᓕᐊᖅ ᐊᐅᓚᑕᐅᓚᐅᖅᑐᖅ ᐃᓄᐃᑦ ᓴᖅᑭᑎᑦᑎᔨᖏᓐᓄᑦ ᐊᓖᑎᐊ ᐊᕐᓇᖅᑯᖅ-ᐱᐅᕈ ᐊᒻᒪ ᓯᑕᐃᓯ ᐋᕐᓗᒃ 

ᒪᒃᑖᓄᑦ, ᑕᑯᒃᓴᐅᑎᑦᑎᓪᓗᑎᒡᓗ ᐅᓄᕐᓂᖅᓴᓂ ᐃᓄᖕᓂᒃ ᐱᓕᕆᔨᓂᑦ ᐱᓕᕆᖃᑎᒋᔭᙱᓐᓂᒃᓗ. 

ᐃᑲᔪᖅᑐᖅᑕᐅᓗᑎᒃ ᓄᓇᖃᖅᑳᖅᓯᒪᔪᑦ ᖃᐅᔨᓴᕐᕕᖓᓂ, ᐅᐊᖕᓇᖅ ᐅᐊᖕᓇᖓᓂ ᓴᖅᑭᑦᑎᓚᐅᖅᑐᑦ 

ᑕᕐᕆᔭᐅᓯᐅᕐᕕᖕᒥ ᐃᖃᓗᖕᓂ. ᑖᓐᓇ ᑕᕐᕆᔭᐅᓯᐅᕐᕕᒃ ᐱᔨᑦᑎᕈᓐᓇᕐᓂᐊᖅᑐᖅ ᓯᕗᓂᒃᓴᒥ ᑕᕐᕆᔭᐅᓯᐅᕐᓂᕐᒥᒃ 

ᐊᕐᕌᒍᒐᓴᖕᓄᑦ ᐊᒡᒋᖅᑐᓄᑦ. ᑕᕐᕆᔮᒃᓴᓕᐊᖅ ᐊᑐᐃᓐᓇᐅᑎᑦᑎᒋᕗᑦ ᐱᓕᒻᒪᒃᓴᒐᒃᓴᓂᒃ 16-ᓄᑦ ᓄᓇᓕᖕᒥᐅᓄᑦ, 

ᐊᔪᕈᓐᓃᖅᓴᖅᐸᓪᓕᐊᓪᓗᑎᒃ ᐊᒻᒪ ᓴᖅᑭᑦᑎᓪᓗᑎᒃ ᐊᖅᑯᑎᒃᓴᓂᒃ ᑕᕐᕆᔭᐅᓯᐅᕐᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ 

ᐃᖅᑲᓇᐃᔮᒃᓴᓄᑦ. ᐅᓪᓗᑦ 155 ᐅᖓᑖᓄᑦ, ᑕᕐᕆᔮᒃᓴᓕᐊᖅ ᐊᑭᖃᓪᓗᐊᓚᐅᖅᐳᑦ $9.5 ᒥᓕᐊᓐᓂᒃ ᓄᓇᓕᖕᓂ 

ᒪᑭᒪᔾᔪᑎᓄᑦ ᐊᒃᑐᐃᔪᓂᒃ. ᑖᓐᓇ ᐱᖃᓯᐅᔾᔨᓯᒪᔪᖅ $2.5 ᒥᓕᐊᓐ ᐅᖓᑖᓂ ᓴᓇᔭᕆᐊᖃᕐᓂᕐᒧᑦ, $2.45 ᒥᓕᐊᓐ 

ᑐᔪᖕᒥᕕᖕᓄᑦ, ᐊᒻᒪᓗ ᐊᖏᔪᒻᒪᕆᖕᓂᒃ ᑮᓇᐅᔭᓂᒃ ᐊᑐᕐᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᓂᕿᓕᐅᕐᓂᕐᒧᑦ, ᐊᒻᒪᓗ 

ᐊᓯᖏᓐᓄᑦ ᓄᓇᓕᖕᒥ ᐱᔨᑦᑎᕋᐅᑎᓄᑦ. ᐄᐳᕈ 29, 2025−ᒥ, ᓇᓗᓇᐃᖅᑕᐅᓚᐅᖅᐳᖅ ᐃᒪᓐᓇ ᐅᐊᖕᓇᖅ 

ᐅᐊᖕᓇᖓᓂ ᐅᑎᓛᖅᑐᑦ ᐊᐃᑉᐸᖓᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 591 - 6(2): ᑐᖅᑯᐃᕙᓪᓕᐊᓂᕗᑦ ᐸᐃᑉᐹᓕ ᓴᓇᔪᓕᕆᔨᕗᑦ: ᓄᐊ ᐸᓂᔪᒃ 

ᐃᓕᓴᖅᑐᑦ ᐃᑲᔫᑎ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ. ᐱᒋᐊᖅᑳᑎᓐᓇᖓ 

ᑐᙵᓱᑦᑎᐊᕆᑦᑎ ᓕᓐᑕ ᐸᓐᓂᐅᒃᑯᑦ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓗᖕᒥᒃ 

ᓄᑖᒥᒃ ᐱᓕᕆᐊᖑᕙᓪᓕᐊᔪᒥᒃ ᐃᑲᔪᖅᑐᐃᔪᒥᒃ ᑲᑐᔾᔨᓗᑕ ᐱᓇᓱᐊᒐᖅ ᓯᕗᓪᓕᐅᔾᔨᓂᖅ "ᐃᓕᓐᓂᐊᖅᑎᑦᑎᓂᕐᒥᑦ" 

ᐊᖏᓪᓕᒋᐊᕆᓂᕐᒥᑦ ᐱᕕᖃᕐᓂᐅᔪᓂᑦ ᓄᓇᕗᒻᒥᐅᓄᑦ ᐃᖅᑲᓇᐃᔮᖅᑖᕋᓱᐊᕐᓂᕐᒥᑦ ᐊᔪᙱᑕᖃᖅᑐᓂᑦ 

ᓴᓇᔪᓕᕆᓂᕐᒥᑦ. 

 

ᐃᒃᐱᒋᑦᑎᐊᕐᖢᑎᒍᑦ ᐱᒃᑯᒋᓪᓗᑎᒍᓪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᐱᒍᓱᒃᐳᑦ ᓴᖅᑭᑎᑦᑎᔪᓐᓇᕋᒥᒃ 

ᓄᐊ ᐸᓐᓂᐅᖅ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐱᓕᕆᐊᖅᑖᒥᒃ, ᑖᓐᓇ ᓄᑖᖅ ᐊᕐᕌᒍᑕᒫᑦ 

ᐃᓕᓐᓂᐊᕈᑎᒃᓴᖅᑖᖑᕙᖕᓂᐊᖅᑐᖅ ᐋᖅᑭᒃᑕᐅᓚᐅᖅᓯᒪᔪᖅ ᐃᖅᑲᐅᒪᓪᓗᒍ ᐱᓕᕆᖃᑎᒋᕙᓚᐅᖅᑕᕗᑦ 

ᐃᓅᖃᑎᒋᓚᐅᖅᑕᕗᓪᓗ, ᓄᐊ ᐸᓐᓂᐅᖅ. 

 

ᐅᖃᖅᑏ, ᓄᐊ ᐃᓚᒋᔭᐅᑦᑎᐊᓚᐅᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᒻᒪᓗ ᐅᐱᒋᔭᐅᓪᓗᓂ 

ᓴᓇᔨᒻᒪᕆᐅᓪᓗᓂ ᐊᖏᖅᓯᒪᑦᑎᐊᖅᖢᓂ, ᐃᖅᑲᓇᐃᔭᖅᑎᒻᒪᕆᐅᓪᓗᓂ, ᐊᒻᒪᓗ ᑲᔪᖏᖅᓴᐃᔨᐅᓪᓗᓂ 

ᐊᒃᑐᐃᓂᖃᐃᓐᓇᖅᖢᓂ ᑕᐃᒃᑯᓄᖓ ᐱᓕᕆᖃᑎᖃᓚᐅᖅᑐᓄᑦ. ᐱᓕᕆᒃᑲᐅᓂᕆᓚᐅᖅᑕᖓ 

ᐱᔪᒃᓯᑎᑦᑎᑦᑎᐊᖏᓐᓇᖅᑐᖅ ᐃᖅᑲᓇᐃᔭᕐᕕᑦᑎᓐᓂ. 

 

ᓄᐊ ᐸᓐᓂᐅᖅ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐃᑲᔫᑎ ᐱᑎᑦᑎᓂᐊᖅᑐᖅ ᒪᕐᕉᖕᓂᒃ ᐱᔪᓐᓇᖅᑎᑕᐅᔪᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓂᒃ $5,000 ᐊᑐᓂ, ᑮᓇᐅᔭᑎᒍᑦ ᐃᑲᔫᑎᒥᒃ, ᐃᓚᐅᖃᑕᐅᔪᓄᑦ, ᐊᖏᖅᑕᐅᓯᒪᔪᓄᓪᓘᓐᓃᑦ 

ᐃᓕᓐᓂᐊᕈᓐᓇᕐᓂᕐᒧᑦ, ᐃᓕᓴᕆᔭᐅᓯᒪᔪᒧᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᕕᖕᒧᓪᓘᓃᑦ ᓇᓂᑐᐃᓐᓇᖅ ᑲᓇᑕᒥ.  

 

ᐱᓇᔫᑎᑦ ᕿᒥᕐᕈᔭᐅᖃᑦᑕᕐᓂᐊᖅᐳᑦ ᓂᕈᐊᖅᐸᓪᓕᐊᔾᔪᓯᒃᑯᑦ, ᐃᓕᓐᓂᐊᕈᑎᒃᓴᖅᑖᖅᑎᑦᑎᕙᒡᓗᑎᒃ 

ᐃᖅᑲᓇᐃᔮᖅᑖᕋᓱᒃᑐᓄᑦ ᑕᑯᒃᓴᐅᑎᑦᑎᔪᓄᑦ ᐱᓕᕆᑦᑎᐊᕈᒪᓂᖏᓐᓂᒃ ᑕᐅᖅᓰᔾᔪᓯᖏᓐᓂᒃ ᐊᒻᒪ ᑕᑯᒃᓴᐅᑎᑦᑎᔪᓂᒃ 

ᐱᒻᒪᕆᐅᒋᔭᐅᔪᓂᒃ ᓄᐊ ᓵᙵᔾᔪᓯᕆᓚᐅᖅᑕᖓᑐᑦ: ᐱᔪᒃᓯᑦᑎᐊᕐᓂᖅ, ᐱᓕᕆᓪᓚᕆᒍᒪᓂᖅ, ᐊᒻᒪ ᐱᐅᓛᑦᑎᐊᒥᒃ 

ᐱᓕᕆᔾᔪᓯᖃᕐᓂᕐᒥᒃ. 

 

ᐅᖃᖅᑏ, ᐱᒻᒪᕆᐅᓂᖅᓴᒥᒃ ᐱᕕᖃᓚᐅᖅᓯᒪᓐᖏᑦᑐᒍᑦ ᓴᓐᖏᓕᖅᐹᓪᓕᖁᓪᓗᒍ ᓄᓇᕗᑦ ᐃᖅᑲᓇᐃᔭᖅᑎᖏᑦ. 

ᓵᙵᑎᓪᓗᑕ ᐱᕈᖅᐸᓪᓕᐊᔪᓂᒃ ᒪᑭᒪᐅᑎᓄᑦ ᐱᔭᕆᐊᓕᖕᓂᒃ ᓇᒥᑐᐃᓐᓇᖅ, ᐅᑭᐅᖅᑕᖅᑐᕐᓗ 

ᑲᓇᑕᒥᐅᑕᐅᓂᖓᓂᒃ ᓴᖅᑭᔮᖁᔭᐅᓂᖅᓴᐅᓕᖅᑎᓪᓗᒍ ᐊᒻᒪ ᐱᓕᕆᐊᖃᕈᒪᓂᖅ ᑕᒫᓂ ᓄᓇᖓᓂ ᑕᕆᐅᖏᓐᓂᓗ 

ᐱᕙᓪᓕᐊᑎᓪᓗᒋᑦ, ᐃᓕᓐᓂᐊᖅᓯᒪᓂᖃᕐᓂᒃᑯᑦ ᐱᓕᕆᐊᖃᕈᓐᓇᖅᑐᓂᒃ ᐱᕈᑎᑦᑎᓂᖅ ᐃᓄᖁᑎᑦᑎᓐᓂ 

ᐊᑐᖅᑕᐅᔭᕆᐊᖃᓪᓚᕆᖕᒪᑦ ᓇᖕᒥᓂᖅᓱᕈᓐᓇᕐᓂᖅᓴᐅᓂᐊᕋᑦᑕ ᐊᓐᓇᐅᒪᓂᖅᓴᐅᓗᑕᓗ. 

 

ᐃᓕᓐᓂᐊᕈᑎᒃᓴᖅᑖᖅᑎᑦᑎᓂᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᒃᑲᓐᓂᖅᐳᑦ ᐊᖏᖅᓯᒪᓂᖏᓐᓂᒃ 

ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᔪᒪᓪᓗᑎᒃ, ᐃᖅᑲᐅᒪᓂᖃᕐᓂᕐᒥᒃ, ᐊᒻᒪ ᓄᓇᕗᒻᒥᐅᓂᒃ ᐱᓕᕆᔨᑖᖅᑐᕐᓗᑎᒃ 

ᐊᔪᙱᓐᓂᖃᕆᐊᓕᖕᓂᒃ ᐱᔭᐅᔪᒪᓪᓕᕆᖕᓂᐊᖅᑐᓂᒡᓗ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 592 - 6(2): ᑭᒃᑯᓕᒫᓄᑦ ᒪᑐᐃᖅᓯᓂᕗᑦ ᐅᖅᓱᖅᑑᒥ ᕿᒫᕕᒃᓴᐃᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᕝᕙᓃᑦᑐᑦ ᐊᒻᒪᓗ 

ᓄᓇᕗᒻᒥ ᓈᓚᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒃᑎᐊᖅᑐᖓ ᐅᓪᓗᒥ ᓂᑯᕕᑦᑐᓐᓇᕋᒪ ᑐᓴᖅᑎᑦᑎᔪᒪᓪᓗᖓ 

ᒪᑐᐃᖅᑕᐅᓂᖓᓂᒃ ᐅᖅᓱᖅᑑᒥ ᐊᕐᓇᓄᑦ ᐊᒻᒪᓗ ᐊᖑᑎᓄᑦ ᕿᒫᕕᒃᑖᕐᓂᖓᓂᒃ. ᑖᓐᓇ ᐱᕕᔾᔪᐊᖑᒻᒪᑦ 

ᐱᖁᑎᕐᔪᐊᖑᔪᖅ ᐱᕙᓪᓕᐊᔾᔪᑕᐅᓪᓗᐊᑕᖅᑐᖅ ᐅᖅᓱᖅᑑᕐᒥᐅᓄᑦ ᕿᑎᕐᒥᐅᓄᓪᓗ. 

 

ᑖᒃᑯᐊ ᕿᒫᕕᐅᔪᑦ ᓴᖅᑭᓯᒪᔪᑦ ᑲᑐᔾᔨᖃᑎᒌᓐᓂᒃᑯᑦ ᐃᓄᓕᕆᔨᒃᑯᓂ, ᓄᓇᕗᑦ ᑐᙵᕕᒃᑯᑦ, ᕿᑎᕐᒥᐅᑦ 

ᐃᓚᒌᓐᓂᕐᒧᑦ ᑲᑐᔾᔨᖃᑎᒌᑦ, ᐊᒻᒪᓗ ᕼᐋᒻᒪᓚᒃᑯᑦ ᐅᖅᓱᖅᑑᒥ. ᕿᒫᕕᐅᔪᑦ ᓇᓗᓇᐃᖅᓯᔪᑦ ᐱᓇᓱᐊᕐᓂᑎᓐᓂ 

ᐅᖃᐅᓯᖃᕐᓂᕐᒥᒃ ᐃᓪᓗᑭᒃᓴᓗᐊᕐᓂᕐᒥᒃ, ᐃᓕᖅᑯᓯᕐᒥᒡᓗ ᐃᓕᓴᖅᓯᐅᒪᓂᒃᑯᑦ, ᕿᒃᓵᒍᑎᖃᖅᑐᓂᒃ ᐃᓱᒪᒃᑯᓪᓘᓃᑦ 

ᐋᓐᓂᕈᑎᖃᖅᓯᒪᔪᓂᒃ ᑐᑭᓯᐅᒪᓂᖃᖅᖢᑎᒃ ᐱᔨᑦᑎᕋᕐᕕᐅᓂᐊᖅᑐᖅ ᓄᓇᕗᒻᒥᐅᓄᑦ. ᐃᑲᔪᕐᔪᐊᖃᑦᑕᖅᑐᑦ ᐃᓄᖕᓂᒃ 

ᖃᑕᙳᑎᒌᓂᒡᓗ ᐊᖏᕐᕋᖃᕈᓐᓃᖅᑐᓂᒃ ᐊᒻᒪ ᖃᑕᙳᑎᒌᑦ ᐊᓐᓂᖅᓱᖃᑦᑕᐅᑎᖃᑦᑕᖅᑎᓪᓗᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᐸᒍᓐᓇᓚᐅᕋᒪ ᒪᑐᐃᖅᑕᐅᑎᓪᓗᒍ ᑕᕝᕙᓂ ᑕᖅᑭᑎᓐᓂ ᐊᒥᓱᑦ 

ᐊᖓᔪᖅᑲᐅᑎᐅᔪᑦ, ᐱᖃᓯᐅᑎᓪᓗᒋᑦ ᐃᖃᓗᐃᑦ ᑲᑎᒪᔨᖏᑦ ᔮᓇᑦ ᐱᑦᓯᐅᓛᖅ ᕗᕉᔅᑐ ᐊᒻᒪᓗ ᐋᑕᒻ ᓚᐃᑦᓯᑑᓐ, 

ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓ ᔨᐅᕆᒥ ᑑᕐᖔᓗᒃ, ᐊᒻᒪᓗ ᑲᒥᓴᓇ ᐄᕙ ᐋᕆᐊᒃ. ᐅᖃᖅᑎᕗᑦ ᐋᖁᐊᖅ 

ᑐᖓᓱᑦᑎᑦᑎᑎᐊᓚᐅᖅᒪᑕ ᐅᖅᓱᖅᑑᒥ ᐃᓚᒋᐅᔭᐅᓪᓗᓂ ᒪᐃᔭ ᕋᐃᒪᓐ ᖁᖅᓲᓐ. ᖁᔭᒋᔭᒻᒪᕆᒋᕙᒃᑲ ᐅᖅᓱᖅᑑᕐᒥᐅᑦ 

ᑐᙵᓇᖅᑐᒻᒪᕆᐅᓚᐅᕐᒪᑕ ᐊᒻᒪ ᓇᓪᓕᐅᓂᖅᓯᐅᖃᑎᖃᖅᖢᑎᒃ ᐅᕙᑦᑎᓐᓂᑦ.  

 

ᐊᑐᓂ ᐃᓪᓕᖃᖅᑎᑕᐅᔪᑦ ᖁᓕᓂᒃ ᐊᒻᒪ ᐃᓂᒋᓕᖅᑕᖓᑦ ᖃᐅᑕᒫᑦ ᐅᓐᓄᐊᓕᒫᖅ ᐊᑦᑕᕐᓇᙱᑦᑑᓪᓗᓂ. 

ᐅᖅᓱᖅᑑᒥ ᕿᒫᕝᕖᑦ ᐃᓚᒋᔭᐅᕗᑦ ᐱᕈᖅᐸᓪᓕᐊᔪᓄᑦ ᑐᓴᐅᒪᖃᑎᒌᒍᑎᓄᑦ ᐊᓯᔾᔨᖅᐸᓪᓕᐊᔪᓄᑦ ᐊᒻᒪ 

ᑐᐊᕕᕐᓇᖅᑐᓄᑦ ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᓄᓇᕘᓕᒫᒥ. ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᖅᐳᑦ 

ᑕᓪᓕᒪᓂ ᐊᖏᕐᕋᖃᙱᑦᑐᑯᕕᖕᓂᑦ, ᐱᖓᓱᓂᑦ ᓇᔪᖅᑕᐅᑲᐃᓐᓇᖃᑦᑕᖅᑐᓂᑦ, ᒪᕐᕉᖕᓂᓪᓗ ᐊᖏᕐᕋᖃᙱᑦᑐᓄ 

ᐱᒋᐊᕈᑕᐅᓇᓱᐊᖅᑐᓂᒃ ᐃᓂᒃᓴᖅᑖᕐᓂᕐᒧᑦ. ᑖᓐᓇ ᐱᓕᕆᐊᖅ ᒪᓕᑦᑎᐊᖅᑐᖅ ᓴᖅᑭᑉᐸᓪᓕᐊᔪᓄᑦ ᒪᑭᒪᓂᕐᒧᑦ 

ᐸᕐᓇᐅᑦ, ᐊᒻᒪᓗ ᑭᒡᒐᖅᑐᐃᓪᓗᓂ ᑐᑭᖃᑦᑎᐊᖅᑐᒥᒃ ᓄᓇᓕᓐᓂ ᐃᓱᒪᓕᐅᕈᑕᐅᔪᓂᒃ.  

 

ᐅᖃᖅᑏ, ᑖᒃᑯᐊ ᐅᖅᓱᖅᑑᒥ ᕿᒫᕕᐅᔪᑦ ᓂᕆᐅᓐᓂᕆᔭᐅᖕᒪᑕ ᐊᑦᑕᓇᙱᑦᑐᒦᓪᓗᑎᒃ ᐃᓂᐅᔪᑦ, ᐊᒻᒪᓗ 

ᒪᒥᓴᕐᕕᐅᓪᓗᑎᒃ. ᑕᑯᒃᓴᐅᑎᑦᑎᔪᑦ ᑎᑭᐅᑎᔪᓐᓇᖅᑕᑦᑎᓐᓂᒃ ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᓄᓇᓖᑦ 

ᐊᑕᐅᓯᑦᑕᐃᓐᓇᕐᒥᒃ ᑕᐅᑐᒐᖃᕐᓂᒃᑯᑦ ᑐᕌᒐᖃᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 593 - 6(2): ᐱᒋᐊᖅᑎᑕᐅᓂᖓ ᓯᕗᓂᐊᒍᑦ ᐃᓕᓴᕆᐅᖅᓴᔪᑦ ᓱᓇᒃᑯᑖᖏᑕ 

ᒪᒃᐱᒐᖓᓂᒃ ᐃᑭᐊᖅᑭᕕᑎᒍᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᑐᙵᓱᒃᑲᓐᓂᓕᕆᑦᑕᐅᖅ, ᐅᖃᖅᑏ, ᐊᒻᒪ 

ᒪᓕᒐᓕᐅᖅᑎᐅᖃᑎᕗᑦ ᑕᕝᕙᓂ ᐱᓇᓱᐊᕈᓯᐅᑉ ᓄᙵᐊᓂ, ᓈᓚᑦᑐᐃᑦ ᑕᕝᕙᓂ ᓄᓇᕗᒻᒥ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᓚᐅᕐᒪᑕ ᓄᑖᒥᒃ ᖃᕆᑕᐅᔭᒃᑯᑦ 

ᐃᑲᔫᑎᒃᓴᓂᒃ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓐᓂ ᐃᓕᓐᓂᐊᕈᑎᒃᓴᓪᓗᐊᑕᓂᒃ ᐃᓄᖕᓄᑦ ᐊᑐᐃᓐᓇᐅᖁᓪᓗᒋᑦ. 

ᑖᒃᑯᐊ ᐃᓕᖅᑯᓯᕆᔭᐅᔪᒃᑯᑦ ᐊᒻᒪ ᐅᖃᐅᓯᓕᕆᓂᕐᒧᑦ ᓈᒻᒪᒃᑐᑦ ᐃᓕᓐᓂᐊᕆᐅᖅᓴᔪᓄᑦ ᐃᑲᔫᑎᒃᓴᑦ ᐱᔭᒃᓴᐅᓕᖅᑐᑦ 

ᑲᒪᔨᓄᑦ, ᐊᖓᔪᖅᑳᓄᑦ, ᓄᓇᓕᖕᓂ ᑲᑐᔾᔨᖃᑎᒌᓄᑦ, ᐊᒻᒪ ᐃᖅᑲᓇᐃᔭᖅᑎᓄᑦ ᓚᐃᓴᓐᓯᖃᖅᑐᓄᑦ ᐸᐃᕆᕕᖕᓂ.  

ᐃᓕᓴᕆᔪᒪᕙᒃᑲ ᐱᓕᕆᖃᑎᒌᖕᓂᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐋᖅᑭᒃᓱᐃᑎᓪᓗᒋᑦ ᐃᓚᖏᓐᓂᑦ 

ᐊᑐᒐᒃᓴᓂᑦ ᐃᑲᔪᖅᑐᐃᓂᖏᓐᓂᒡᓗ ᐊᑐᐃᓐᓇᐅᖁᓪᓗᒋᑦ ᖃᕆᑕᐅᔭᒃᑯᑦ. 

 

ᐅᖃᖅᑎᑦᑎᔩ, ᐃᓕᓐᓂᐊᓕᓵᖅᑐᓄᑦ ᐅᖃᓕᒫᒐᑦ, ᐃᓚᒋᔭᐅᓪᓗᑎᒃ ᓂᐱᓕᐅᖅᓯᒪᔪᑦ ᐅᖃᓕᒫᒐᑦ, 

ᐃᓕᓐᓂᐊᖅᑎᑦᑎᔾᔪᑎᒃᓴᑦ, ᑕᕐᕆᔮᒃᓴᑦ, ᐊᒻᒪ ᑐᓴᕐᓈᒐᒃᓴᑦ, ᒫᓐᓇ ᐃᓱᒪᖅᓱᖅᖢᑎᒃ ᐱᔭᒃᓴᐅᓕᖅᑐᑦ ᖃᕆᑕᐅᔭᒃᑯᑦ. 

ᑖᒃᑯᐊ ᐱᔾᔪᑎᒃᓴᑦ ᐃᓄᖕᓄᑦ ᐊᑐᐃᓐᓇᐅᑎᓪᓗᒋᑦ ᓇᓕᒧᒌᒃᑎᑕᐅᓗᑎᒃ ᓄᓇᕗᒻᒥ ᐃᓕᓐᓂᐊᕆᐅᖅᓴᔪᑦ ᐊᒻᒪ 

ᐸᐃᕆᕕᑦ ᐱᐅᓂᖏᓐᓂᒃ ᐋᖅᑭᒃᓯᒪᓂᕆᔭᖓᓂᒃ, ᐃᓕᑕᖅᓯᐅᒪᓗᑎᒃ ᐱᒻᒪᕆᐅᓂᖓᓂᒃ ᐃᓕᓐᓂᐊᕆᐅᖅᓴᔪᑦ 

ᐃᓚᒌᓂᒃ, ᐊᐃᓯᒪᓗᑎᒃ, ᐊᒻᒪ ᓄᓇᓕᖕᓂ, ᐊᒻᒪᓗ ᓚᐃᓴᓐᓯᖃᖅᑐᑦ ᐸᐃᕆᕕᖕᓂ ᐋᖅᑭᒃᓯᒪᔪᓂᒃ. ᑎᓕᐅᖅᐸᒃᑲ 

ᐃᓚᒌᑦ ᑕᑯᔭᖅᑐᖁᓪᓗᒋᑦ ᐱᓕᕆᕝᕕᒋᔭᐅᔫᑉ ᐃᑭᐊᖅᑭᕕᖓᓄᑦ ᖃᐅᔨᒋᐊᕐᓗᒋᓪᓗ ᐊᑐᖅᑕᐅᔪᓐᓇᖅᑐᑦ ᒪᓂᒪᔪᑦ 

ᐃᑲᔪᖅᑐᐃᔪᒪᓂᕐᒧᑦ ᖁᕕᐊᓇᖅᑐᓂᒃ ᐃᓚᐅᑎᑦᑎᓂᕐᒥᒡᓗ ᐱᓕᕆᐊᖑᕙᒃᑐᓂᒃ ᐃᓕᑦᑎᕙᓪᓕᐊᓗᑎᒡᓗ 

ᒪᒃᑯᒃᑐᖁᑎᖏᑦ.  

 

ᐅᖃᖅᑎᑦᑎᔩ, ᐱᕚᓪᓕᖅᑎᓪᓗᒍ ᐱᔪᓐᓇᕐᓂᕆᔭᐅᔪᖅ ᐃᓕᖅᑯᓯᕐᒧᑦ ᐊᒻᒪ ᐅᖃᐅᓯᓕᕆᓂᕐᒧᑦ ᓈᒻᒪᒃᑐᑦ, ᐱᐅᓂᖏᑦ 

ᐃᓕᓐᓂᐊᕆᐅᖅᓴᔪᑦ ᐃᑲᔫᑎᒃᓴᑦ ᐃᓚᒋᔭᐅᕗᖅ ᐱᓕᕆᕝᕕᑦᑎᓐᓄᑦ ᐱᓕᕆᐊᖑᑦᑎᐊᖃᑦᑕᕐᓗᓂ ᑲᑐᔾᔨᖃᑎᒌᒡᕕᖕᒥ 

ᐱᓕᕆᐊᖑᓂᐊᕐᓂᕋᖅᓯᒪᔪᑦ ᓴᖅᑭᒃᑲᓐᓂᕋᓱᒡᓗᒋᑦ ᐃᓕᓐᓂᐊᕐᓂᓕᕆᓂᖅ ᓴᖅᑭᑉᐸᓪᓕᐊᔪᓄᑦ ᓄᑕᖅᑲᑦ 

ᑐᙵᕕᑦᑎᐊᕙᖏᓐᓂᒃ ᐃᓄᐃᑦ ᐃᓕᓴᕐᓇᐅᑎᖏᓐᓂᒃ, ᓴᐱᓕᖅᓴᕋᐃᙱᓐᓂᕐᒥᒃ, ᐊᒻᒪ ᐃᓕᓐᓂᐊᖅᐸᓪᓕᐊᓂᕐᒥᒃ 

ᖃᑯᒍᙳᖅᐸᓪᓕᐊᑎᓪᓗᒍ.  

 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓ ᐱᕙᓪᓕᐊᑎᑦᑏᓐᓇᖅᑐᑦ ᐊᒻᒪ ᑐᓂᐅᖅᑲᖅᑕᐅᓪᓗᑎᑦ ᓄᑖᑦ 

ᐃᓕᓐᓂᐊᓕᒻᒪᒃᓴᔪᓕᕆᓂᕐᒧᑦ ᐃᑲᔫᑎᒃᓴᑦ, ᐃᓚᔭᐅᓂᐊᖅᑐᑦ ᑖᔅᓱᒧᖓ ᐃᑭᐊᖅᑭᕕᖕᒧᑦ ᑲᔪᓰᓐᓇᖅᑐᒥᑦ, 

ᐃᓕᓐᓂᐊᓕᒻᒪᒃᓴᔪᓕᕆᓂᕐᒧᑦ ᐱᕕᖃᖅᑎᑕᐅᓂᖅᓴᐅᓗᑎᑦ ᓄᓇᕘᓕᒫᒥᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 594 - 6(2): ᐃᓕᓴᖅᓯᐋᖃᓐᓂᖅ ᐃᓅᓯᕕᓂᐊᓂᒃ ᐊᒻᒪ ᕿᒻᒪᒃᑯᒋᔭᖏᑦ ᓂᐅᓴᓐ 

ᐱᔅᑰᑉ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐊᖑᒻᒥᒃ ᓯᕗᓕᖅᑎᐅᓂᕐᒥᒃ, 

ᑕᐅᑐᖅᑰᖅᑕᖓᓂᒃ, ᐊᒻᒪ ᐱᓕᕆᓪᓚᕆᒍᒪᓂᖓᓂᒃ ᐊᒃᑐᐃᓂᖃᕐᔪᐊᖅᓯᒪᓂᖓᓂᒃ ᒐᕙᒪᑦᑎᓐᓂᒃ ᓄᓇᕗᒻᒥᐅᓂᒡᓗ. 

ᐅᐱᒋᑦᑎᐊᕋᒃᑯ ᐃᓅᓯᕆᒻᒪᕆᓚᐅᖅᑕᖓ ᐊᒻᒪᓗ ᐃᖅᑲᐅᒪᓪᓗᒍ ᓂᐅᓪᓴᓐ ᐱᔅᑯ, ᐃᓅᔪᓐᓃᕐᓂᖓ ᐃᒃᐱᒋᔭᐅᖕᒪᑦ 

ᑕᐃᒃᑯᓄᖓ ᐱᓕᕆᖃᑕᐅᔪᓐᓇᓚᐅᖅᑐᓄᑦ. 

 

ᐅᖃᖅᑏ, ᒥᔅᑕ ᐱᔅᑯ ᓯᕗᓕᖅᑎᐅᑦᑎᐊᓚᐅᖅᑐᖅ ᐋᖅᑭᒃᓱᐃᖃᑦᑕᓚᐅᖅᓯᒪᔪᖅ ᓄᓇᕗᒻᒥ ᐱᖁᑎᕐᔪᐊᓂᒃ 

ᐱᕙᓪᓕᐊᑎᑦᑎᓪᓗᓂ ᐊᕐᕌᒍᑦ ᐊᕙᑎᑦ ᑎᓴᒪᓂᓪᓗ ᓄᓇᕗᑦ ᒐᕙᒪᒃᑯᖏᓐᓃᑎᓪᓗᒍ. ᑐᑭᒧᐊᒃᑎᑦᑎᔨᐅᓪᓗᓂ 

ᐱᓕᕆᔾᔪᑎᓄᑦ ᐱᔨᑦᑎᕋᖅᑎᓄᑦ, ᓇᓗᓇᐃᖅᓯᓚᐅᖅᐳᖅ ᓱᓕᑦᑎᐊᕐᓂᕐᒥᒃ, ᓴᐱᓕᖅᓴᕋᐃᙱᓐᓂᕐᒥᒃ, ᐊᒻᒪ 

ᑎᔅᓯᓈᕿᔪᓐᓇᕐᓂᕐᒥᒃ. ᓯᕗᓕᖅᑎᐅᓪᓗᓂ, ᐱᓕᕆᔾᔪᑎᓄᑦ ᐱᔨᑦᑎᕋᖅᑏᑦ ᐃᓚᒋᔭᐅᓪᓚᕆᓕᓚᐅᖅᓯᒪᕗᑦ ᓄᓇᕗᑦ 

ᒐᕙᒪᒃᑯᑦ ᐱᓇᔪᒃᑕᖏᓐᓄᑦ ᓴᖅᑭᑦᑎᓇᓱᒃᖢᑎᒃ ᑲᔪᓰᓐᓇᕈᓐᓇᖅᑐᒥᒃ ᓯᕗᓂᒃᓴᑦᑎᓐᓂ. 

 

ᐅᖃᖅᑏ, ᓂᐅᓪᓴᓐ ᐃᑲᔪᕐᓂᖓ ᐅᖃᐅᓯᖃᕐᒪᑦ ᐃᓕᖅᑯᓯᖓᑕ ᒥᒃᓵᓄᑦ ᐊᒻᒪᓗ ᐊᖏᖅᓯᒪᓂᖓᓂᒃ ᓄᓇᕗᒻᒧᑦ. 

ᐃᑲᔪᕐᓂᖃᒻᒪᕆᓚᐅᖅᐳᖅ ᓴᖅᑭᑎᑦᑎᓂᕐᒥᒃ ᐱᖁᑎᓂᒃ ᐊᐅᓚᑦᑎᓂᕐᒥᒃ ᐃᑭᐊᖅᑭᕕᒃᑯᑦ ᐱᓕᕆᔾᔪᑕᐅᔪᒥᒃ, 

ᐊᓯᔾᔨᖅᑎᕆᓪᓗᓂ ᖃᐅᔨᓴᕈᑎᒋᕙᒃᑕᑦᑎᓐᓂ ᑲᒪᒋᔭᖃᖅᐸᖕᓂᑦᑎᓐᓂᓗ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ. ᐱᓕᕆᓂᖓ 

ᐆᒻᒪᖅᑯᑎᓂᑦ ᐊᑐᓗᐊᖅᑕᐃᓕᒪᓂᕐᒥᑦ ᓄᓇᓖᑦ ᒪᑭᒪᔾᔪᑎᖏᓐᓂᑦ ᑮᓇᐅᔭᓂᑦ ᐊᑐᙱᓂᖅᓴᐅᑎᑦᑎᔪᖅ ᓄᓇᕗᑦ 

ᒐᕙᒪᒃᑯᖏᓐᓂᑦ $6− ᒥᓕᐊᓐ ᐅᖓᑖᓂ ᐊᕐᕌᒍᑕᒫᑦ, ᐱᐅᓯᕚᓪᓕᑎᑦᑎᓪᓗᓂ 190 ᓄᓇᕗᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓂᑦ ᐊᒻᒪ ᐊᕙᑎᑦᑎᓐᓂᑦ ᑲᔪᓰᓐᓇᕈᓐᓇᓂᕐᒥᑦ ᓴᖅᑭᔮᖅᑎᑦᑎᓪᓗᓂ.  

 

ᐊᒻᒪᓗ, ᐅᖃᖅᑏ, ᒥᔅᑕ ᐱᔅᑯ ᓯᕗᓕᖅᑎᐅᓂᖓ ᐱᔭᕆᐊᑐᔪᓂᒃ ᖃᐅᔨᒪᔪᒻᒪᕆᐅᖕᒪᑦ. ᐃᖅᑲᓇᐃᔭᕆᐊᖅᐸᒃᖢᓂ 

ᑐᙵᓇᖅᖢᓂ ᐊᒻᒪ ᐊᓯᒥᓂᒃ ᐃᒃᐱᒍᓱᑦᑎᐊᖅᖢᓂ, ᓄᓇᕗᒻᒥᐅᑦ ᖃᓄᐃᙱᑦᑎᐊᖏᓐᓇᖁᓪᓗᒋᑦ 

ᐱᓕᕆᐊᕆᔭᒥᓄᑦ. ᒥᔅᑕ ᐱᔅᑯᒧᑦ, ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔾᔪᑎᖃᑐᐃᓐᓇᓚᐅᖅᓯᒪᙱᓚᑦ 

ᐃᒡᓗᕐᔪᐊᓂᒃ − ᑕᒪᓐᓇ ᐱᐅᓯᒋᐊᖅᑎᑦᑎᓂᐅᓚᐅᖅᐳᖅ ᐃᓅᓯᕆᔭᐅᔪᓂᒃ ᐃᓄᖕᓄᑦ ᐱᔨᑦᑎᕋᕐᓂᐊᓚᐅᖅᑕᖓᓄᑦ. 

ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᒃᑯᑦ, ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᒃᑯᑦ, ᐅᕝᕙᓘᓐᓃᑦ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᐅᓯᑎᑕᐅᒋᐊᕐᓗᑎᒃ, ᒥᔅᑕ ᐱᔅᑯ ᑕᐅᑐᒐᖃᐃᓐᓇᓚᐅᖅᑐᖅ ᐱᐅᓂᖅᓴᓂᒃ 

ᓄᓇᓕᑦᑎᓐᓂᒃ.  

 

(ᑐᓵᔨᑎᒎᖁᓐᓃᖅᑐᖅ) ᐅᖃᖅᑏ, ᓄᖅᑲᕈᑎᒋᓕᕐᓗᒍ ᑖᒃᑯᐊ ᐃᖅᑲᐅᒪᖃᑎᒋᑦᑎᐊᕈᒪᕙᒃᑲ ᓂᐅᓪᓴᓐ 

ᐃᓚᓕᒫᑦᑎᐊᖏᑦ ᐊᒻᒪᓗ ᐃᒃᐱᒋᖃᑎᔪᒪᓪᓗᒋᑦ. ᐃᓱᒪᕕᕙᕗᑦ ᓇᓪᓕᓂᒃᑯᑦ ᓂᐅᓪᓴᓐ ᐃᓚᒋᔭᖏᑦ ᒫᓐᓇᐅᔪᖅ, 

ᑖᓐᓇ ᓄᓕᐊᕆᔭᖓᓗ ᔨᐊᓯ, ᕿᑎᕐᖓᕇᓪᓗ ᑖᒃᑯᐊ ᕿᑐᕐᖓᖏᑦ ᕖᓕᒃᔅ ᐊᒻᒪᓗ ᒥᐊᕆ ᓯᐊᕋ, 

ᐅᕙᓃᖃᑕᐅᔪᓐᓇᙱᒃᑲᓗᐊᖅᑎᓪᓗᒋᑦ ᐅᓪᓗᒥ. ᑭᓯᐊᓂ ᐅᖃᖅᑏ, ᑖᒃᑯᐊ ᓂᐅᓪᓴᓐ ᐱᓕᕆᐊᕆᓚᐅᖅᓯᒪᔭᖏᑦ 

ᑖᕗᖓ ᐃᓱᖃᙱᑦᑐᒧᑦ ᓇᓗᓇᙱᑦᑐᖅ ᓄᓇᕗᑦ ᐱᖁᑎᕐᔪᐊᖏᓐᓂ ᐊᑭᑐᔪᖅᑐᕈᑎᖏᓐᓂ 

ᐱᓕᕆᐊᕆᓯᒪᔭᖏᓐᓂᓗ ᓯᕗᒧᑦ ᑖᓐᓇ ᐃᒃᐱᓇᕐᓂᐊᑲᓐᓂᕐᒪᑦ. ᖁᔭᓐᓇᒦᒃ, ᐅᖃᖅᑏ, ᑖᓐᓇ 

ᐱᕕᖃᖅᑎᑕᐅᒍᓐᓇᑲᐃᓐᓇᕋᒪ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ.  

 

ᐊᖓᔪᖅᑳᑉ ᐅᖃᐅᓯᖓ 595 - 6(2): ᐃᓱᒪᓕᕆᓂᖅ ᖃᓄᐃᖏᓐᓂᕐᒧᓪᓗ ᕿᒥᕐᕈᔨᑦ ᑲᑎᒪᔨᑦ 

ᐱᓕᒻᒪᒃᓴᐃᓂᖏᑦ ᓄᓇᕘᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᑕᕆᒃᑲᓂᖅᑑᓪᓗᐊᕋᒻᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐅᔪᒥᒃ ᓯᕗᒻᒧᐊᒍᑎᒃᓴᒥᒃ 

ᓴᐳᔾᔭᐅᖁᓪᓗᒋᑦ ᐋᓐᓂᐊᕕᓕᐊᖅᐸᒃᑐᑦ ᐱᔪᓐᓇᐅᑎᖏᑦ ᐃᓱᒪᓕᕆᓂᕐᒧᑦ − ᐱᓕᒻᒪᒃᓴᖅᑎᑦᑎᓂᖅ ᐊᒻᒪ 

ᐱᕙᓪᓕᐊᑎᑦᑎᓂᖅ ᓄᓇᕗᒻᒥ ᐃᓱᒪᓕᕆᓂᕐᒧᑦ ᕿᒥᕐᕈᔨᑦ ᑲᑎᒪᔨᖏᓐᓂᒃ. 

 

ᓄᓇᕗᒻᒥ, ᑲᑎᒪᔩᑦ ᐱᔾᔪᑎᒋᕙᐅᒃ ᐃᓛᒃᑰᕐᓗᑎᒃ ᓴᐳᔾᔭᐅᓯᒪᖁᓪᓗᒋᑦ ᓈᒻᒪᙱᓕᐅᕈᑕᐅᓕᕐᓗᓂ 

ᐱᔪᓐᓇᕐᓂᖅᑖᖅᑎᑕᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑲᒪᒋᔭᐅᔪᓐᓇᖁᓪᓗᒋᑦ ᐃᓄᐃᑦ ᐃᓱᒪᒥᒍᑦ 

ᐋᓐᓂᐊᕈᑎᓖᑦ ᕿᓚᒻᒥᐅᓂᖅᓴᒃᑯᑦ. ᑖᓐᓇ ᓴᐳᔾᔨᓂᖅ ᐱᒻᒪᕆᐅᓗᐊᖅᐳᖅ ᐱᓕᕆᐊᖃᖅᑎᓪᓗᑕ 

ᐱᐅᓯᒋᐊᖅᑎᑦᑎᓂᕐᒥᒃ ᐊᑐᕈᓐᓇᕐᓂᕐᒥᒃ ᓈᒻᒪᓈᖅᑐᒃᑯᑦ ᑲᒪᒋᔭᐅᓂᕐᒥᒃ, ᑕᐃᒪᐃᓕᐅᕐᓂᕐᒥᓂᓗ ᓇᓗᙱᑦᑎᐊᕐᓂᕐᒥᑦ 

ᐃᓄᐃᑦ ᐱᔪᓐᓇᐅᑎᖏᑦ ᓴᐳᔾᔭᐅᓯᒪᒐᓗᐊᕐᒪᖔᑕ. 

 

ᐃᓚᒋᔭᐅᓪᓗᓂ ᐱᓇᔪᒃᑕᑦᑎᓐᓄᑦ ᓴᙱᒃᑎᒋᐊᖅᑎᓐᓇᓱᒡᓗᒍ ᑖᓐᓇ ᐱᔭᕆᐊᖃᓪᓚᕆᒃᑐᖅ ᑎᒥᐅᔪᖅ, 

ᐱᑎᑦᑎᓵᓚᐅᖅᑐᒍᑦ ᐊᔾᔨᐅᙱᑦᑐᒥᒃ ᐱᓕᒻᒪᒃᓴᐃᓂᕐᒥᒃ MHRB−ᒧᑦ ᐃᓚᒋᔭᐅᔪᓄᑦ ᓄᓇᕗᒻᒥ. ᑕᒪᓐᓇ 

ᐊᔪᕈᓐᓃᖅᓴᕐᓂᖅ ᓇᓗᙱᑦᑎᐊᕈᑕᐅᓚᐅᖅᐳᖅ ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐱᓕᕆᐊᖃᕐᓂᐊᕐᓗᑎᒃ 

ᐱᒻᒪᕆᐊᓗᖕᓂᒃ ᐱᔭᒃᓴᕆᔭᒥᓂᒃ ᐋᖅᑭᒃᓯᒪᓕᖅᑎᑦᑎᓕᕌᖓᒥᒃ ᐊᔾᔨᒌᙱᑦᑐᓂᒃ ᐃᓱᒪᒋᔭᒃᓴᓂᒃ, ᐅᑯᐊ 

ᐃᓚᒋᔭᐅᓪᓗᑎᒃ: 

 

• ᓇᓗᓇᐃᖅᑕᐅᓂᖏᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ ᑎᒃᑯᐊᖅᑕᐅᔪᖅ, ᐅᕝᕙᓘᓐᓃᑦ ᐃᑲᔪᖅᑎ; 

• ᐊᓯᔾᔨᒐᒃᓴᐅᙱᑦᑐᑦ ᑲᒪᒋᔭᐅᔾᔪᑎᑦ; 

• ᖃᓄᑎᒋ ᐊᖏᕈᓐᓇᕐᓂᖅ ᑲᒪᒋᔭᐅᓂᕐᒧᑦ; 

• ᐊᒻᒪᓗ ᐃᓱᒪᓕᐅᕈᑕᐅᔪᑦ ᐱᔾᔪᑎᖃᖅᑐᑦ ᐃᓱᒪᖅᓱᙱᖦᖢᑎᒃ ᐱᓕᕆᑎᑕᐅᔪᓄᑦ. 

 

ᐃᓕᓐᓂᐊᖅᑎᑕᐅᓚᐅᖅᐳᑦ ᑲᑎᒪᔩᑦ ᓂᕈᐊᖅᑕᐅᑎᓪᓗᒋᑦ ᐊᒻᒪ ᖃᓄᐃᓕᖓᓂᖏᑦ, ᐊᐅᓚᓂᕆᔭᖏᑦ ᐊᒻᒪ 

ᑲᒪᒋᔭᒃᓴᖏᑦ, ᐊᒻᒪ ᐃᓕᖅᑯᓯᕐᒧᑦ ᐅᖃᐅᔾᔨᒋᐊᖅᑎᑦ ᐱᓕᕆᐊᒃᓴᖏᑦ. ᐱᓕᒻᒪᒃᓴᕐᓂᖅ ᐃᓚᖃᕐᓂᐊᕐᒥᔪᖅ ᑲᑎᒪᔨᓄᑦ 

ᑐᓂᔭᐅᔪᓄᑦ, ᑐᒃᓯᕋᐅᑎᒧᑦ ᐊᒻᒪ ᐊᑐᕈᓐᓃᕐᓂᕐᒧᑦ ᐱᓕᕆᔾᔪᓯᕐᒧᑦ, ᓈᓚᒃᑕᐅᔪᓄᑦ, ᐃᓱᒪᓕᐅᖅᑕᐅᔪᓄᑦ, ᐊᒻᒪ 

ᐱᓕᕆᐊᖑᒃᑲᓐᓂᖁᔨᔪᓄᑦ. 

 

ᐃᓱᒪᓕᕆᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓛᒃᑰᖅᑐᑦ, ᐃᖅᑲᖅᑐᐃᕕᓕᕆᓂᕐᒧᑦ ᓴᐳᔾᔨᔾᔪᑏᑦ ᐋᖅᑭᒃᓯᒪᔪᑦ 

ᓇᓗᓇᐃᖅᓯᒋᐊᖃᖅᖢᑎᒃ ᑕᒪᕐᒥᒃ ᐃᓄᐃᑦ ᑲᒪᒋᔭᐅᒐᓗᐊᕐᒪᖔᑕ ᐊᔾᔨᒌᑎᑕᐅᓪᓗᑎᒃ, ᐃᒃᐱᒋᔭᐅᑦᑎᐊᖅᖢᑎᒃ, 

ᐃᒃᐱᒍᓱᑦᑎᐊᕐᓂᕐᒥᒡᓗ ᒪᓕᒡᓗᒋᑦ ᐃᓱᒪᓕᕆᓂᕐᒧᑦ ᐱᖁᔭᐃᑦ. ᑖᒃᑯᐊ ᑲᑎᒪᔩᑦ ᐱᓕᕆᐊᒃᓴᖃᕐᒪᑕ 

ᐃᓱᒪᓕᐅᕈᑕᐅᔪᑦ ᐊᒃᑐᐊᓂᖃᕐᓗᑎᒃ ᐃᓗᐊᖅᓴᖅᑕᐅᓂᕐᒧᑦ, ᐊᖏᕐᓂᕐᒧᑦ, ᐊᒻᒪ ᐱᙲᓐᓇᕐᓂᕐᒧᑦ 

ᐋᖅᑭᒃᑕᐅᕙᒡᓗᑎᒃ ᐊᑭᕋᖅᑐᖅᑕᐅᙱᓪᓗᑎᒃ, ᐊᒻᒪ ᒪᓕᒐᑎᒎᖓᑐᐃᓐᓇᙱᓪᓗᑎᒃ ᑭᓯᐊᓂ ᐃᒃᐱᒍᓱᑦᑎᐊᕐᓗᑎᒃ 

ᐊᒻᒪ ᐊᔾᔨᒌᒃᑎᑦᑎᓗᑎᒃ. 

 

ᐋᖅᑭᒃᓯᒪᓂᖓ ᐊᒻᒪ ᐱᓕᕆᐊᒃᓴᖏᑦ ᑖᒃᑯᐊ ᑲᑎᒪᔩᑦ ᐊᔾᔨᒌᒃᐸᙱᖦᖢᑎᒃ ᑲᓇᑕᓕᒫᒥ, ᑲᑐᔾᔭᐅᓪᓗᓂ ᐱᔾᔪᑕᐅᔪᖅ 

ᑕᐃᒪᐃᓕᖓᐃᓐᓇᖅᐳᖅ: ᓴᐳᔾᔭᐅᓯᒪᖁᓪᓗᒋᑦ ᐱᔪᓐᓇᐅᑎᒋᔭᐅᔪᑦ ᐃᓄᖕᓄᑦ ᐃᓱᒪᓕᕆᔨᓄᑦ ᑲᒪᒋᔭᐅᔪᓄᑦ ᐊᒻᒪ 

ᑲᒪᒋᔭᐅᑦᑎᐊᖅᐸᙱᖦᖢᑎᒃ ᑲᒪᒋᔭᐅᑦᑎᐊᙱᑦᑐᑦ ᐊᑦᑕᕐᓇᕐᓂᖅᐹᖑᑎᓪᓗᒋᑦ. 

 

ᐃᓕᓐᓂᐊᖅᑎᑦᑎᓂᒃᑯᑦ, ᓄᓇᕗᑦ ᓇᓗᓇᐃᖅᓯᒃᑲᓐᓂᓚᐅᖅᐳᖅ ᐊᖏᖅᓯᒪᓂᕐᒥᓂᒃ ᐃᓱᒪᓕᕆᓂᕐᒧᑦ ᑕᒪᐃᓐᓂᒃ 

ᑭᐅᔪᓐᓇᑦᑎᐊᖅᑐᓂᒃ ᐊᒻᒪ ᐃᒃᐱᒍᓱᑦᑎᐊᖅᑐᓂᒃ − ᐱᓕᕆᔾᔪᓯᐅᔪᖅ ᐃᓅᑉ ᐱᔪᓐᓇᐅᑎᖏᓐᓂᒃ 

ᐊᑭᓖᓚᐅᖅᓯᒪᙱᖦᖢᓂ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 792 - 6(2): ᐱᙳᐊᖅᑐᖅ ᓇᐅᔮᓂ ᕼᐋᑭᖅᑎᓐ (ᖃᐃᓐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑏᑦ ᐊᒥᑦᑐᕐᒥᐅᓪᓗ. ᐅᓪᓗᒥ ᓂᑯᕕᔾᔪᑎᖃᖅᐳᖓ 

ᑖᒃᑯᐊ ᐊᒥᑦᑐᕐᒥᐅᑦ ᑕᐃᒪ ᕼᐋᑭᕆᐊᓚᐅᕐᒪᑕ ᓇᐅᔮᓄᑦ ᓯᑭᑑᒃᑰᖅᖢᑎᑦ. 15-ᓂᑦ ᐃᑲᕐᕋᓂᑦ ᐃᖏᕐᕋᓚᐅᖅᑐᑦ 

ᑖᒃᑯᐊ ᒪᒃᑯᑦᑐᐃᑦ. ᐊᑎᖏᑦ ᐅᖃᕈᒪᒐᒃᑭᑦ: ᓯᕗᓕᖅᑎᒋᔭᐅᓚᐅᖅᑐᖅ ᐊᒥᑦᑐᖅ ᕼᐋᑭᖅᑏᑦ ᑎᐋᓐ ᐊᕿᐊᕈᖅ, 

ᕗᕌᓐᓱᐊ ᐊᕐᓇᑦᓯᐊᖅ, ᐄᑕᓐ ᖃᓪᓗᑦᑎᐊᖅ, ᒥᔅᑕ ᖃᑦᑕᓕᒃ, ᔮᒃ ᐃᕙᓛᖅ, ᔨᐅᔩᓐ ᐊᒪᕈᐊᓕᒃ, ᔮᓐ ᒧᐊᒐᑦ, ᕖᓕᒃᔅ 

ᐊᑐᒍᑦᑖᓗᒃ, ᑯᐊᕆ ᑖᓐ ᐃᓯᒐᐃᑦᑐᖅ, ᐃᐅᓪᕙᔨᓐ ᒥᑭ, ᐊᒻᒪᓗ ᔭᔅᑕᓐ ᒧᐊᒐᓐ ᑖᓐᓇ ᒎᓕᒋᔭᐅᓪᓗᓂ ᐊᒻᒪᓗ 

ᐃᑲᔪᖅᑐᐃᓚᐅᖅᑐᐃᑦ ᖁᓪᓕ ᒪᒃᑕᓕᒃ ᐊᒻᒪ ᔪᐊᔾ. ᑖᒃᑯᐊ ᐅᐱᒋᓪᓗᒋᑦ ᓇᖏᖅᓯᔾᔪᑎᒋᔭᒃᑲ ᒪᒃᑯᑦᑐᐃᑦ ᓇᐅᔮᓄᑦ 

ᕼᐋᑭᕆᐊᓚᐅᕐᒪᑕ ᐱᖓᔪᒋᔭᐅᓚᐅᕐᒪᑕ.  

 

ᐊᒻᒪ ᑕᐃᒪ ᓱᓕ ᑕᐃᒪ ᕿᒥᔅᓯᐅᔾᔪᐊᖅᑎᓪᓗᒋᑦ ᖃᒧᑎᒃᑲᖃᓚᐅᕐᒪᑕ ᓴᓂᕋᔭᖕᒥ ᐃᒡᓗᓕᒻᒥᐅᔭᓚᐅᖅᑑᒐᓗᐊᖅ 

ᑖᒃᑯᐊ ᑎᑭᑦᑐᓐᓇᓚᐅᕐᒪᑕ ᐃᒃᐱᐊᕐᔪᒻᒥᐅᑦ, ᒥᑦᑎᒪᑕᓕᖕᒥᐅᑦ, ᐃᒡᓗᓕᒻᒥᐅᑦ, ᐊᒻᒪ ᓴᓂᕋᔭᒃ. ᑖᒃᑯᐊ 

ᓵᓚᒃᓴᓚᐅᖅᐳᐃᑦ ᑕᐃᒪ ᐃᒡᓗᓕᒃ ᕋᐃᓐᔪᔅ ᖃᒧᑎᒃᑲᕐᒥᑦ ᓵᓚᒃᓴᓐᓂᖃᓚᐅᖅᑐᐃᑦ.  

 

ᐊᒻᒪ ᓱᓕ ᑕᐃᒪ ᓱᓖᓛᒃ ᑖᒃᑯᐊ ᒧᒥᖅᑏᑦ ᓴᓂᕋᔭᖕᒥ ᓯᑭᑑᒃᑯᑦ ᓇᐅᔮᓄᑦ ᒧᒥᕆᐊᓚᐅᕐᒥᒻᒪᑕ. ᐊᑎᖏᑦ 

ᐱᓯᒪᙱᑦᑐᒋᑦ, ᑭᓯᐊᓂ ᓴᓂᕋᔭᖕᒥᐅᑦ ᒧᒥᖅᑎᖏᑦ ᑐᒡᓕᒋᔭᐅᓚᐅᕐᒪᑕ ᑕᑉᐱᑲᓂ ᒧᒥᕕᔾᔪᐊᑎᓪᓗᒋᑦ ᓇᐅᔮᓂ. 

ᑖᒃᑯᐊ ᐅᐱᒋᔪᒪᓪᓗᒋᑦ ᓇᖏᖅᓯᔾᔪᑎᒋᓵᖅᐸᒃᑲ. ᖁᔭᓐᓇᒦᒃ ᐱᒋᐊᖅᑎᓵᕋᕕᖓ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 793 - 6(2): ᒥᑦᑎᒪᑕᓕᒃ ᓱᕈᓯᓐᓄᑦ ᑲᒪᒋᔭᐅᕝᕕᒻᒥ ᐃᒡᓗᑖᕆᐊᖃᓕᖅᑐᖅ 

(ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᑐᙵᓱᑦᑎᐊᕆᑦ ᐅᑎᕋᕕᑦ. ᒥᑦᑎᒪᑕᓕᖕᒥᐅᑦ ᑕᕝᕙᐅᕗᑏᖅᐸᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᓕᒫᕈᒪᒐᒪ ᐃᓚᖓᓂ ᑎᑎᖅᑲᐅᓯᐊᕆᔪᔭᓐᓂ 

ᓂᕈᐊᖅᑎᒋᓯᒪᔭᓐᓂ ᐱᑕᖃᕆᐊᖃᕐᓂᖓᓂ ᑲᑎᙵᔪᓄᑦ ᐊᖏᕐᕋᔅᓴᐅᔪᒥᒃ ᓱᕈᓯᕐᓄᑦ ᐅᓗᕆᐊᓇᖅᑐᒦᑉᐸᑦᑐᓄᑦ. 

ᓂᕈᐊᖅᑎᒋᓯᔭᕋ ᐃᒫᒃ ᑎᑎᕋᓚᐅᕐᖓᑦ: ᑎᒍᐊᙳᐊᓖᑦ ᖃᑦᑏᓐᓇᐅᓗᐊᕐᖓᑕ ᒥᑦᑎᒪᑕᓕᖕᒥ ᓱᕈᓰᑦ ᐃᑦᑐᖏᓐᓄᑦ 

ᓂᖏᐅᒃᑯᖏᓐᓅᖅᑕᐅᕙᒻᒪᑕ ᐃᓚᖏᓐᓄᓘᓐᓃᑦ ᐸᐸᑕᐅᓂᐊᕐᖓᑕ. ᑕᒪᒃᑯᐊᓕ ᐃᑦᑐᒃᑯᖏᑦ ᓂᖏᐅᒃᑯᖏᑦ 

ᓇᓪᓕᒍᓱᕖᙵᕐᖓᑕ ᐸᐸᑦᑎᒐᓱᐊᓲᖑᒻᒪᑕ ᑭᓯᐊᓂ ᑕᖃᓴᕋᐃᓲᖑᒻᒪᑕ ᐅᑭᐅᒃᑭᐅᓂᑯᒧᑦ. ᑕᐃᒪᓕ ᑭᒃᑯᑐᐃᓐᓇᐃᑦ 

ᐃᑦᑐᒃᑯᖏᓐᓃᖃᑦᑕᖅᑐᐃᑦ ᓂᖏᐅᒃᑯᖏᓐᓂᓘᓐᓃᑦ ᐊᓯᐊᓅᕝᕕᖃᖅᐸᒋᒻᒪᑕ.  

 

ᐊᒻᒪᓗᑦᑕᐅᖅ ᓄᓇᕗᒻᒥ ᐊᓈᓇ ᐃᓅᒍᓐᓃᕋᐃᒻᒪᑦ ᕿᑐᕐᖓᖏᑦ ᐊᐅᓪᓚᖅᑎᑕᐅᓲᑦ ᐊᒻᒪ ᒪᕐᕉᒃ ᐃᓚᒌᑦᑕᐅᖅ 

ᑕᐃᒪᐃᑦᑐᓂ  

ᑲᒪᒋᐊᖃᖅᑎᑕᐅᔪᒻᒪᑕ ᑭᒃᑯᓐᓄᑦ ᑎᒍᐊᖅᑖᖑᓂᐊᕐᒪᖔᑕ ᕿᑐᕐᖓᖏᑦ. ᐱᔭᕆᐊᑐᓪᓚᕆᑦᑐᐊᓘᖃᑦᑕᖅᑐᑦ 

ᐊᖏᖃᑎᒌᑐᖃᖅᓯᒪᑎᓐᓇᒍ. ᐊᑕᐅᓯᕐᓗ ᐃᓚᒌᑦ ᐊᐅᓚᑦᑎᐊᖏᑉᐸᑦ ᐱᔭᕆᐊᑐᓂᖅᓴᒻᒪᕆᐅᒻᒥᔪᖅ. 

ᐊᐃᕙᖃᑦᑕᐅᑎᓲᑦ ᐃᓛᓂᒃᑯᑦ ᐅᓗᕆᐊᓵᕆᖃᑦᑕᐅᑎᓪᓗᑎ.  

 

ᑕᒪᓐᓇ ᐊᒃᓲᓗᐊᖅᑐᐊᓘᓲᖑᒻᒪᑦ ᐃᓐᓇᒻᒪᕆᓐᓄᑦ. ᐃᓛᓐᓂᒃᑯᑦ ᐃᓚᒌᑦ ᓂᕈᐊᖅᑕᖓ ᓱᕈᓯᕐᒧᑦ 

ᐱᐅᓂᖅᐹᖑᓲᖑᙱᒻᒪᑦ, ᐃᓚᖏᑦ ᐱᒪᒌᑦᑎᐊᓲᖑᙱᒻᒪᑕ. ᐃᓚᖏᑦ ᓱᕈᓰᑦ ᐲᖅᑕᐅᓲᑦ ᐃᓚᖏᓐᓂ 

ᖃᓄᐃᓕᔭᐅᔪᖃᓗᐊᓚᐅᙱᓐᓂᖓᓂ ᑎᒍᐊᙳᐊᖃᖅᑎᓂᑦ ᐊᒥᒐᖅᓯᓂᑯᒧᑦ. ᑕᒪᓐᓇ ᑲᑉᐱᐊᓇᓪᓚᕆᑦᑐᖅ 

ᐊᑐᖅᑕᐅᒋᐊᖓ.  

 

ᐊᑐᐃᓐᓇᑐᐃᓐᓇᒨᖅᑕᐅᖃᑦᑕᕐᖓᑕ ᐃᓛᓂᒃᑯᑦ ᓱᕈᓰᑦ, ᑎᒍᐊᙳᐊᖅᑕᖃᙱᑉᐸᑦ, ᒪᑐᐃᖅᓯᒋᐊᓖᑦ 

ᑲᑎᙵᕕᐅᒍᓐᓇᖅᑐᒥ ᐃᓪᓗᒥ. ᐊᕐᓇᓄᑦ ᕿᒫᕕᑦᑕᓕᐅᒐᓗᐊᖅ ᐊᖑᑎᓄᓪᓗ ᑭᓯᐊᓂ ᓱᕈᓯᕐᓄᑦ 

ᕿᒫᕕᑦᑕᖃᙱᒻᒪᑦ. ᐊᒥᓱᑦ ᐊᕐᓇᐃᑦ ᕿᑐᖓᑖᖃᑦᑕᕐᖓᑕ ᐃᓅᓱᕕᐅᑎᑦᑐᑎᑦ ᐊᑕᐅᓯᑑᙱᑦᑐᒥᓪᓗ. ᐃᓛᓐᓂᒃᑯᑦ 

ᐃᓚᖏᑦ ᑎᓴᒪᓂᑦ ᕿᑐᕐᖓᖃᓕᖃᑦᑕᖅᑐᑦ 21-ᓂᑦ ᐅᑭᐅᖅᑖᕋᐃᒻᒪᑕ ᐃᓕᓐᓂᐊᖅᓯᒪᓇᑎ, ᐃᖅᑲᓇᐃᔮᖃᕋᑎ, 

ᐃᓪᓗᖃᕋᑎᒃ ᑭᓱᖃᕐᓇᑎ.  

 

ᑕᒪᓐᓇ ᑲᔪᓰᓐᓇᖃᑦᑕᖅᑐᖅ, ᐃᓪᓗᑭᔅᓴᕐᓂᖅ, ᓂᕿᑭᔅᓴᕐᓂᖅ, ᐃᖅᑲᓇᐃᔮᑭᔅᓴᕐᓂᖅ. ᑭᓱᓕᒫᓄᑦ ᑐᕌᖓᔫᔮᕐᖓᑦ. 

 

ᐱᔭᕇᕈᒪᕋᓗᐊᖅᐳᖓ, ᐅᖃᖅᑏ, ᑖᓐᓇ ᑎᑎᖅᑲᖅ ᐅᖃᓕᒫᕇᕈᒪᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔫᒐᓗᐊᖅ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑕᐅᕚ? 

ᐋᒡᒑᖅᑐᖃᙱᒻᒪᑦ, ᑲᔪᓯᒋᐊᑐᐃᓐᓇᕆᑦ ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᒪᓐᓇᐃᓛᒃ ᐃᓪᓗᑭᔅᓴᕐᓂᖅ 

ᐊᖏᓪᓕᕚᓪᓕᖅᑎᑕᐅᒻᒪᕆᖃᑦᑕᕐᖓᑦ,   ᓂᕿᑭᔅᓱᕐᓂᖅ, ᐃᖅᑲᓇᐃᔮᑭᔅᓱᓂᕐᓗ. ᑭᓱᓕᒫᓪᓗ. “ᐃᓚᒌᓐᓂᕐᒥᒃ 

ᐸᕐᓇᓐᓂᖅ ᐃᓕᓴᑎᑕᐅᒋᐊᓕ ᐃᓕᓴᕕᓐᓂ.” 

 

ᐅᖃᖅᑏ, ᐃᑲᔪᖅᓯᕋᒃᑯ ᓂᕈᐊᖅᑎᒋᓯᒪᔭᕋ ᒥᑦᑎᒪᑕᓕᒃ ᐊᑦᑕᓇᙱᑦᑐᒥ ᐊᖏᕐᕋᖃᕆᐊᖃᓕᕐᖓᑦ ᓱᕈᓯᕐᓄᑦ 

ᑐᕌᖓᔪᒥᒃ. ᓈᒻᒪᓈᓕᖅᑲᑦ ᑕᒪᓐᓇ ᐊᐱᖅᓱᕈᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 794 - 6(2): ᓇᓪᓕᐊᓐᓂᖅᓯᐅᑦᑎᐊᓪᓕ ᐸᓂᒐ ᐃᓅᓕᒃᓯᕝᕕᐅᖅᑎᓪᓗᒍ 

(ᖂᑭᐊᖅ)  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖃᖅᐳᖓ ᐃᒃᐸᔅᓴᖅ, ᒪᐃ 24-ᖑᑎᓪᓗᒍ, ᐸᓂᒐ ᓵᒪᐃᓐ 

ᐃᓄᒃᐹᓗᒃ ᐃᓅᕝᕕᐊ ᓇᓪᓕᕋᓗᐊᕐᒪᑦ. ᓇᓪᓕᐅᓂᖅᓯᐅᑦᑎᐊᖁᕙ ᐃᒃᐸᔅᓴᒧᑦ. ᑖᑦᓰᓚᖃᑦᑕᕋᒃᑯ, ᓇᒡᓕᒋᓪᓗᐊᖅᐸᕋ 

ᑖᑦᓰ. ᐅᑉᓗᖃᑦᑎᐊᑐᔅᓴᐅᒋᕗᑎᑦ ᓇᓗᓇᙱᑦᑐᖅ.  

 

ᑕᑯᒐᑉᑭ ᐃᑭᐊᖅᑯᕕᒃᑯᑦ. ᓇᓪᓕᒋᓗᐊᖅᐸᒋᑦ, 12-ᓂᑦ ᐅᑭᐅᖃᓕᖅᑐᑎᑦ. ᖁᔭᓐᓇᒦᖅᐸᒋᑦᑕᐅᖅ ᐃᑲᔪᖃᑦᑕᕋᕕᑦ 

ᐊᓈᓇᓐᓄᑦ, ᐃᑦᑐᖅᐱᑦ, ᓂᖏᐅᖅᐱᓪᓗ ᐃᑲᔪᖃᑦᑕᕋᕕᑦ. ᖁᔭᓐᓇᒦᓪᓗᐊᖅᐸᒋᑦ. ᐊᖏᕐᕋᕈᒪ ᑕᑯᓂᐊᖅᐸᒋᑦ. ᑖᑦᓯᒐ 

ᐊᑦᑎᕋᒃᑯ ᐃᓄᒃᐹᓕᖕᒥ ᐊᑎᖃᖅᑐᖅ ᓇᓪᓕᒋᓗᐊᖅᑕᕋ. (ᑐᓵᔨᑎᒎᓕᖅᑐᖅ) ᐊᑖᑕᖓᑕ ᐊᕐᓇᖓ. 

(ᑐᓵᔨᑎᒎᕈᓐᓃᖅᑐᖅ) ᓇᓪᓕᒋᕙᕋ. ᖁᔭᓐᓇᒦᖅᐸᒋᑦ ᐅᖃᖅᑎᑦᑎᔩ. ᓇᓪᓕᐅᓂᖅᓯᐅᕈᒪᓯᓐᓇᕐᓗᒍ 

ᓇᓪᓕᐅᓂᖅᓯᐅᖅᐸᕋ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ, 

ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 795 - 6(2): ᑐᙵᓱᐃᕗᒍᑦ ᓄᐊ ᐸᓂᔪᒃ ᐸᐃᑉᐹᑖᕋᓱᒃᑐᓄᑦ ᐃᓕᓴᖅᑐᑦ 

ᐃᑲᔫᑎᐊ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑐᙵᓱᑦᑎᑦᑐᒪᓪᓗᒍ ᓄᐊ ᐸᓂᔪᖅ 

ᓯᓇᔨᓪᓚᕆᙳᕆᐅᖅᓴᕐᓂᒧᑦ ᐃᓕᓐᓂᐊᕈᑎᒃᓴᓄᑦ ᑮᓇᐅᔭᑦ ᐃᑲᔫᑏᑦ ᒥᔅᑕ ᒪᐃᓐ ᓴᖅᑭᓚᐅᖅᑕᖓ. ᑖᓐᓇ 

ᒥᓂᔅᑕᕆᔭᐅᒻᒪᑦ ᖁᓪᓕᒃᑯᓐᓄᑦ. ᐃᑲᔪᖅᓯᑎᐊᖅᐸᒃᑲ ᑕᒪᓐᓇ ᐱᒋᐊᖅᑕᐅᓚᐅᖅᑐᑦ ᓯᕗᓂᒃᓴᕗᑦ ᐃᓱᒪᒋᓪᓗᒍ. 

ᑕᐃᒪᓐᓇ ᐱᓕᒻᒪᒃᓯᒪᑦᑎᐊᕐᓂᕐᒥᒃ ᐃᖅᑲᓇᐃᔭᖅᑎᖃᕈᒪᒐᒪ.  

 

ᐊᒻᒪᓗ ᐅᑯᐊ ᒪᕐᕉᒃ ᑕᐃᔭᐃᓯᒪᒻᒪᑕ ᑲᓇᑕᒥ ᐃᓕᓴᕆᔭᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᑦ ᐊᑐᕐᒪᑦ ᐊᒻᒪᓗ 

ᐱᓕᒻᒪᓴᑦᑎᐊᖅᑐᑦ ᐃᖅᑲᓇᐃᔮᖃᓛᕋᒥ ᐱᔭᕇᕈᑎᑦ.  

 

ᐅᖃᖅᑏ, ᐅᐱᑉᐳᖓ ᐃᓚᒃᑲ ᑕᐃᒃᑯᐊ ᓄᐊ ᐸᓂᔫᑉ ᐃᓚᖏᑦ, ᑖᓐᓇ ᓇᓗᓇᐃᒃᑯᑕᖅᑖᖅᓯᒪᒐᒥ ᑖᔅᓱᒧᖓ 

ᐃᖅᑲᓇᐃᔮᒥᓄᑦ ᐊᖏᖅᓯᒪᑦᑎᐊᖅᖢᓂ. ᐅᖃᖅᑏ, ᐊᑏ ᒪᒃᑯᑦᑐᑦ ᐃᓕᓐᓂᐊᕌᓂᒃᑯᑎᑦ ᐃᓕᓐᓂᐊᕐᕕᐊᓗᒻᒥ 

ᖃᓄᐃᓕᐅᕐᓂᐊᕐᒪᖔᖅ ᐃᓱᒪᒃᓴᖅᓯᐅᖁᓪᓗᒋᑦ ᑕᐃᒪᓐᓇ ᓴᓇᔨᓪᓚᕆᙳᕆᐅᖅᓴᓂᕐᒥᒃ ᐊᑐᖁᓪᓗᒋᑦ. ᓄᓇᕗᑦ 

ᐱᕈᖅᐸᓪᓕᐊᑎᓪᓗᒍ ᐊᒃᓱᐊᓗᒃ ᑖᓐᓇ ᐃᖅᑲᓇᐃᔮᕈᒪᔭᐃᑦ ᐱᔭᐅᔪᒪᒻᒪᑦ ᐊᒻᒪᓗ ᓄᓇᕗᑦ ᓴᙱᔫᓛᖅᖢᓂ.  

 

ᓄᐊ ᐸᓐᓂᐅᖅ ᐃᓕᓐᓂᐊᕈᑎᒃᓴᓄᑦ ᑮᓇᐅᔭᖅᑎᒍᑦ ᐃᑲᔪᖅᓲᑎ ᖁᕕᐊᓈᓗᒃ ᑕᒪᓐᓇ ᓴᖅᑭᑕᐅᓚᐅᕐᒪᑦ. ᐊᒻᒪᓗ 

ᓂᕆᐅᒃᐳᖓ ᑭᓇᒃᑰᓛᕐᒪᖔᑦ ᑕᐃᒃᑯᐊ ᑮᓇᐅᔭᖅᑖᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 796 - 6(2): ᐱᙳᐊᖅᑐᖅ ᓇᐅᔮᓂ ᕼᐋᑭᖅᑎᓐ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᑦ ᑭᒡᒐᖅᑐᖅᑕᒃᑲᓗ ᓄᓇᕗᒻᒥ. 

ᒪᓕᒐᓕᐅᖅᑎᐅᖃᑎᒪ ᓴᖅᑭᐊᓪᓚᕈᓗᓵᕐᒪᒋᑦ ᐅᖃᐅᓯᕆᔪᒪᓵᖅᑕᒃᑲ. ᑖᒃᑯᐊ ᑕᐃᒪ ᐅᑭᐅᖅ ᐃᒃᓯᕙᓂᖃᖅᑎᓪᓗᑕ 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᓯᒋᐊᕋᑦᑕ ᐅᖃᐅᓯᕆᓚᐅᖅᓯᒪᒐᒃᑯ ᓇᐅᔮᓂ ᖃᓄᐃᓕᐅᕈᓘᔭᕐᓂᐊᕐᓂᖏᑦ ᒧᒥᕆᐊᖅᑐᕐᓗ, ᕼᐊᑭᕆᐊᖅᑐᓪᓗ, 

ᕚᓕᕚᓪ−ᕆᐊᖅᑐᓪᓗ ᐱᓕᕆᓚᐅᕐᒪᑕ ᑕᖅᑭᕆᓚᐅᖅᑕᑦᑎᓐᓂ ᐄᐳᕈᓪ−ᒥ.  

 

ᑖᒃᑯᐊ ᓇᐅᔮᕐᒥᐅᓄᑦ ᖁᕕᐊᒋᔭᐅᑦᑎᐊᓚᐅᕐᒪᑕ ᑖᒃᑯᐊ ᑐᒡᓕᕇᑦᑕᑐᐃᓐᓇᖅᖢᑎᑦ ᐱᓇᓱᐊᖁᓯᐅᑉ ᓄᙳᐊᓂ 

ᐱᓕᕆᓚᐅᕐᒪᑕ ᐊᒥᓱᐃᑦ. ᐊᒥᓱᐃᓪᓗ ᓇᑭᑐᐃᓐᓇᖅ ᑎᑭᓯᒪᓪᓗᑎᑦ ᖃᓄᐃᑦᑐᖃᙱᑦᑎᐊᖅᖢᓂᓗ 

ᐊᖏᕐᕋᕈᓐᓇᖅᖢᑎᑦ ᑕᐃᒃᑯᐊ ᑎᑭᓯᒪᓚᐅᖅᑐᐃᑦ ᓯᑭᑑᒃᑯᑦ ᐊᕐᕕᓕᕐᔪᐊᕐᒥᐅᑦ ᐊᒻᒪ ᐊᒥᑦᑐᕐᒥᐅᑦ 

ᑎᑭᓯᒪᕈᓘᔭᓚᐅᕐᒪᑕ ᑎᖕᒥᓲᒃᑯᓪᓗ ᓇᑭᑐᐃᓐᓇᖅ ᑭᕙᓪᓕᕐᒥ ᑎᑭᑕᐅᓯᒪᓚᐅᖅᖢᑕ.  

 

ᑖᒃᑯᐊ ᖁᕕᐊᒋᔭᐅᑦᑎᐊᓚᐅᕐᒪᑕ ᑕᑯᕋᕐᓂᕆᔭᐅᓪᓗᑎᓪᓗ ᑕᒪᕐᒥᒃ ᐱᓕᕆᐊᕆᔭᐅᓚᐅᖅᑐᑦ ᒧᒥᖅᑐᐃᑦ, ᕼᐊᑭᖅᑐᑦ 

ᐊᒻᒪ ᕚᓕᕚᖅᑐᑦ ᐱᓕᕆᕈᓘᔭᓚᐅᕐᒪᑕ. ᑖᒃᑯᐊ ᖁᔭᓐᓇᒦᑦᑎᐊᖅᖢᒋᑦ ᑎᑭᑦᑐᓐᓇᓚᐅᕐᒪᑕ ᓴᓂᕋᔭᖕᒥᐅᑦ, 

ᐊᕐᕕᓕᒡᔪᐊᕐᒥᐅᑦ ᐊᒻᒪ ᐊᕐᕕᐊᕐᒥᐅᑦ, ᑲᖏᖅᖠᓂᕐᒥᐅᑦ ᒧᒥᕆᐊᖅᑐᖅᑐᑎᑦ ᑎᑭᓯᒪᓚᐅᖅᑐᑦ. ᐊᒻᒪ 

ᕼᐊᑭᕆᐊᖅᓯᒪᓚᐅᕐᒥᔪᐃᑦ ᐊᒥᑦᑐᕐᒥᐅᑦ ᐊᒻᒪ ᓇᑭᑐᐃᓐᓇᖅᑕᐅᖅ ᑎᑭᑦᑐᖃᐅᓚᐅᕆᓪᓗᓂ ᐃᓚᒌᑦᓱᕈᓘᔭᖅᖢᑎᑦ 

ᐱᓕᕆᖃᑦᑕᕈᔪᖕᒪᑕ ᒫᓐᓇ ᓄᓇᓖᑦ ᕼᐊᑭᖅᑎᖁᑎᖏᑦ. 

 

ᖃᓄᐃᑦᑐᖃᙱᑦᑎᐊᖅᖢᓂ ᐊᓂᒍᓚᐅᕐᒪᑕ. ᐊᒻᒪ ᐃᖃᓗᒐᓱᓐᓂᐅᓚᐅᖅᑐᐃᑦ ᑖᒃᑯᐊ ᖃᓄᐃᑦᑐᖃᙱᑦᑎᐊᖅᖢᓂ 

ᐊᓂᒍᓵᕐᒪᑕ ᐱᓇᓱᐊᕈᓯᕆᓵᖅᑕᑦᑎᓐᓂ ᐅᔾᔨᖅᑐᑦᑎᐊᕐᓂᖏᑦ ᐃᓄᐃᑦ ᐱᓕᕆᒑᖓᑕ ᖃᓄᐃᑦᑐᖃᙱᑦᑎᐊᖅᖢᓂ 

ᐊᓂᒎᑎᖃᑦᑕᕐᒪᑕ ᑖᒃᑯᐊ ᖁᔭᓕᔾᔪᑎᒋᔪᒪᓪᓗᒋᑦ. ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓕᖃᑎᒋᔪᒪᓪᓗᒋᑦ ᑖᒃᑯᓂᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 797 - 6(2): ᐃᑲᔪᖅᑕᐅᓃᑦ ᓯᓚᑦᑐᖅᓴᕐᕕᒡᔪᐊᒧᑦ ᐃᓕᓐᓂᐊᕆᐊᖅᓯᒪᔪᑦ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᖃᒪᓂ’ᑐᐊᕐᒥᐅᑕᓪᓗ. ᐅᑉᓗᖃᑦᓯᐊᕐᓂᐊᖅᐳᓯ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑕᐃᒃᑯᐊ ᐃᓕᓐᓂᐊᕐᕕᐊᓗᖕᒧᑦ ᐱᔭᕇᖅᓯᒪᔪᑦ 

ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕋᓱᒃᑐᑦ ᖁᕕᐊᒋᕙᒃᑲ. ᐃᖅᑲᓇᐃᔭᖅᑎᙳᕐᓂᐊᓕᕐᒪᑕ ᓯᕗᓂᒃᓴᑦᑎᓐᓂ. ᐅᖃᖅᑎ, 

ᒪᒥᐊᓇᖅᑐᖅ ᑕᐃᒃᑯᐊ ᖁᕝᕙᓯᓐᓂᓖᑦ ᐃᓕᓐᓂᐊᕆᐊᖃᑦᑕᖅᑐᑦ ᐊᐳᖅᑕᐅᑎᐊᓗᖕᓂᒃ ᐊᖅᑯᓵᖅᓯᖃᑦᑕᕐᒪᑕ 

ᐃᓚᖏᓪᓗ ᐃᓱᓕᑦᑎᔪᓐᓇᖅᐸᙱᖦᖢᑎᑦ.  

 

ᐅᓄᓗᐊᖅᑐᑦ ᑕᐃᒃᑯᐊ ᓯᓚᑐᔪᑦ ᓱᓖᓛᒃ ᐊᑲᐅᙱᓕᐅᕈᑎᖃᖃᑦᑕᕐᒪᑕ ᐃᓕᓐᓂᐊᖅᑐᑦ ᑮᓇᐅᔭᖅᑖᕆᖃᑦᑕᖅᑕᖏᑦ 

ᐱᖃᑦᑕᙱᖦᖢᑎᑦ, ᖃᖓᑦᑕᐅᓯᖅᑕᐅᖃᑦᑕᙱᖦᖢᑎᑦ, ᐊᒻᒪᓗ ᐃᓕᓐᓂᐊᕈᑎᒃᓴᓕᖕᓄᑦ ᐃᖅᑲᓇᐃᔮᑦ 

ᑮᓇᐅᔭᖅᑐᕈᑎᒃᓴᖏᑦ ᐱᕙᙱᖦᖢᒋᑦ. 

 

ᑕᐃᒪᓐᓇ ᓱᓖᓛᒃ ᑕᐃᒪᐃᓕᐅᖅᐳᑦ ᐅᖃᓕᒫᒐᓂᒡᓗ ᐱᔾᔪᑎᒃᓴᖏᑦ ᑕᐃᒃᑯᐊ ᐃᑲᔪᕈᒪᕙᒃᑲ ᐊᒻᒪᓗ ᐱᖁᔭᕐᔪᐊᕐᓂᒃ 

ᑕᑯᔪᒪᔪᖓ ᑕᐃᒃᑯᐊ ᒫᓐᓇ ᐃᓕᓴᖅᑎᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐱᖁᔭᕐᔪᐊᖅ ᓄᓇᑦᓯᐊᕐᒥ 

ᐱᓚᐅᖅᓯᒪᒐᑦᑎᒃᑯᑦ ᐊᓯᕈᖅᑎᑕᐅᓇᓱᖕᒪᑦ. ᐊᒻᒪᓗ ᐃᑲᔪᖅᓲᑏᑦ ᓄᓇᕗᒻᒥᐅᓄᑦ ᐃᓕᓴᖅᑎᓄᑦ ᑕᑯᓪᓗᒋᑦ 

ᐱᓇᐃᓗᑕᐃᑦ ᑕᒪᔾᔭᐅᕗᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐊᑯᓂᐊᓗᒡᓗ ᑕᒪᓐᓇ ᐊᑐᖅᓯᒪᓪᓗᑎᒃᑯᑦ 

ᖃᐅᔨᒪᔮᕆᓯᒪᓪᓗᑎᓪᓗ.  

 

ᐅᓪᓗᒥᒧᑦ ᑎᑭᖦᖢᒍ ᓱᓕ ᑕᒪᒃᑯᐊᖑᕗᑦ. ᓯᕗᓂᒃᓴᑦᑎᓐᓂ ᑲᔪᓯᑦᑎᐊᕐᓂᐊᕈᑦᑕ ᑕᒪᓐᓇ ᐱᐅᓯᒃᑲᓐᓂᕆᐊᓕᒃ ᒫᓐᓇ 

ᒫᓐᓇ. ᐊᑏ, ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᓴᓇᕐᕈᑎᒃᓴᖅᑖᖅᑐᖅᑎᑕᐅᓗᑎᒃ ᐊᒻᒪᓗ ᐱᖁᔭᕐᔪᐊᒃᓴᖅ ᑖᓐᓇ 

ᓯᕗᓪᓕᐅᔾᔭᐅᓗᓂ ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 798 - 6(2): ᐃᑲᔪᓐᓂᖅ ᖁᓪᓗᖅᑑᒻᒥ ᐃᓕᓐᓂᐊᕝᕕᐅᑉ ᐊᐅᓚᑦᑎᔨᑦ 

ᑲᑎᒪᔨᖏᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑕᒪᐅᙵᕈᓐᓇᕋᑦᑕ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᑲᔪᖅᓱᕈᒪᓪᓗᒋᑦ ᖁᕐᓗᖅᑐᑉ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᐅᕙᓐᓄᑦ ᑎᑎᕋᖅᓯᒪᖕᒪᑕ 

ᐱᔾᔪᑎᒋᓪᓗᒋᑦ ᐊᑦᑕᓇᔾᔭᐃᖅᓯᒪᓂᖅ, ᓇᓕᒧᒌᑎᑦᑎᓂᖅ ᐃᓕᖅᑯᓯᕗᓪᓗ ᐸᖅᑭᔭᕆᐊᖃᕐᓂᑦᑎᓐᓂᒃ. ᑭᖑᓪᓕᕐᒥᒃ 

ᑲᑎᒪᕐᔪᐊᖅᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᓚᐅᖅᓯᒪᒐᒃᑯ ᐊᑭᓕᖅᓱᖅᑕᐅᑦᑎᐊᖁᓪᓗᒋᑦ 

ᐃᓕᓴᕆᔭᐅᖁᓪᓗᒋᓪᓗ ᐃᓄᐃᓐᓇᐃᑦ ᐃᓕᓴᐃᔨᙳᖃᑦᑕᖅᑐᑦ. ᒪᑭᒪᑎᑦᑎᓇᓱᒃᑎᓪᓗᒋᑦ ᐃᓄᐃᓐᓇᐃᑦ 

ᐅᖃᐅᓯᖏᓐᓂᒃ ᓯᕗᓂᒃᓴᑦᑎᓐᓂ. 

 

ᐅᖃᖅᑏ, ᐊᑕᐅᓯᐅᙱᑦᑐᓂᒃ ᐊᑦᑐᐃᓂᖃᕐᒥᔪᑦ ᑕᒪᒃᑯᐊ ᑕᑯᖃᑦᑕᖅᑕᕗᑦ ᐃᓕᓐᓂᐊᕐᓂᓕᕆᓂᖅ ᐱᓪᓗᒍ 

ᖁᕐᓗᖅᑐᕐᒥ ᐃᓕᓴᖅᑏᑦ ᒪᒃᑯᑦᑐᓪᓗ. ᐊᕐᕌᒍᒐᓴᓐᓄᑦ ᖁᕐᓗᖅᑐᕐᒥ ᑭᒡᒐᖅᑐᐃᔨ ᐊᐃᕙᖃᑦᑕᖅᓯᒪᔪᑦ ᒫᓐᓇ 

ᐃᓕᓐᓂᐊᕐᕕᐊᓗᒃ ᒥᑭᓗᐊᕐᒪᑦ, ᐊᒻᒪᓗ ᒫᓐᓇ ᒪᓕᒐᓂᒃ ᐊᙳᑎᓯᒪᙱᖦᖢᑎᑦ. ᑖᒃᑯᐊ ᓄᓇᓖᑦ ᐃᓕᓐᓂᐊᕐᕕᐊᓗᖕᒥ 

ᓄᑖᕐᒥᒃ ᐱᔭᕆᐊᓖᑦ. ᑭᓯᐊᓂ ᖃᐅᔨᒪᙱᑦᑐᒍᑦ ᑖᓐᓇ ᐱᓕᕆᔭᐅᓂᐊᕐᓂᖓ ᐊᑭᑐᔪᖅᑐᕈᑎᒃᓴᐃᑦ 

ᓱᑯᑦᑎᐊᓃᒻᒪᖔᑦ. 

 

ᖁᕐᓗᖅᑐᑉ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ ᐃᓱᒫᓘᑎᖃᓪᓚᕆᑦᑐᑦ ᐃᑲᔪᖅᑐᖅᑕᐅᙱᓗᐊᕐᒪᑕ ᑖᒃᑯᐊ 

ᕿᑎᕐᒥᐅᑦ ᐃᓕᓴᖅᑏᑦ ᐊᐅᓚᔾᔪᑎᖏᑦᑕ ᐱᓕᕆᔨᖏᑦ. ᐊᑯᓂᐊᓗᒃ ᑎᑎᖅᑲᑯᓗᖕᓂᒃ ᐃᑲᔪᖅᓲᑎᒃᓴᓂᒃ 

ᐱᓇᓱᒃᓯᒪᓚᐅᖅᑐᒍᑦ ᑖᒃᑯᐊᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑮᓇᐅᔭᖃᓕᕇᖅᖢᑎᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐅᖃᖅᓯᒪᔪᑦ ᑭᐅᔭᐅᖃᑦᑕᙱᒻᒪᑕᒎᖅ ᐊᑕᐅᓯᐅᙱᑦᑐᓂᒃ 

ᐊᐱᖅᑯᑎᖃᖃᑦᑕᕋᓗᐊᖅᑎᓪᓗᒋᑦ ᐃᓱᒫᓘᑎᖃᖅᖢᑎᒃ ᐱᓗᐊᕐᓗᒋᑦ ᑮᓇᐅᔭᑦ. 

 

ᑐᓴᐅᒪᖃᑎᒌᙱᓐᓂᖅ ᑕᒪᓐᓇ ᐊᐳᖅᑕᐅᑎᓕᐅᑐᐃᓐᓇᖅᐳᖅ ᑭᖑᕙᕆᐊᖅᑎᑕᐅᖃᑦᑕᖅᖢᑎᒡᓗ ᓄᓇᓕᖕᓂ 

ᐃᓕᓐᓂᐊᕐᓂᓕᕆᓂᒃᑯᓪᓗ ᑭᙴᒪᔭᐅᔪᑦ. ᐆᒃᑑᑎᒋᓗᒍ ᑖᒃᑯᐊ ᑲᑎᒪᔩᑦ ᑮᓇᐅᔭᖅᑖᕈᓐᓇᐃᓪᓕᐅᖅᑲᕐᒪᑕ ᐊᓪᓚᕕᖕᒥ 

ᑲᒪᔨᒃᓴᒥᒃ, ᐊᒻᒪᓗ ᑕᒪᒃᑯᐊ ᑮᓇᐅᔭᑦ ᖃᓄᖅ ᐊᑐᖅᑕᐅᖃᑦᑕᕐᓂᖏᖕᓄᑦ. ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖓ 

ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐱᔭᕇᖅᓯᔪᒪᓪᓗᓂ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, 

ᐃᓕᓐᓂᐊᖅᑐᓕᕆᔨᒃᑯᑦ ᐊᔭᐅᖅᑐᖅᐸᒃᑲ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᖁᓪᓗᒋᑦ ᐊᒻᒪᓗ ᐱᐅᓂᖅᓴᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕐᕕᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ 

ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 799 - 6(2): ᐃᓅᓕᒃᓯᐅᖅᑐᒧᑦ ᓇᓪᓕᐅᑎᑦᑎᐊᖁᔨᓂᖅ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᑕᐃᒃᑯᐊ ᓈᓚᒃᑯᑦ ᑕᓚᕖᓴᒃᑯᑦ ᑕᒫᓂ ᓈᓚᐅᑎᒃᑯᑦ. ᓇᓪᓕᐅᓂᖅᓯᐅᑦᑎᐊᕇᔪᒪᔭᕋ ᐃᐅᕆᐅᓪ. ᑖᓐᓇ 1-

ᙳᓵᓚᐅᕐᒪᑦ ᐱᓇᓱᐊᕈᓯᐅᑉ ᓄᙳᐊᓂ ᓯᕙᑖᕐᕕᖕᒥ. ᐊᑎ, ᓇᓪᓕᐅᓐᓂᖅᓯᐅᑦᑎᐊᕆᑦ ᐊᕐᕌᒍᑖᖅᑐᑯᓘᑎᓪᓗᑎᑦ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᑯᓐᓇᖅᖢᒍ ᐊᒃᓱᐊᓗᒃ ᐱᕈᖅᐹᓪᓕᖅᓯᒪᔪᖅ ᑕᒪᑐᒪᓂ. ᑕᑯᔪᒪᓂᐊᖅᑐᖓ ᓇᒧᙵᐅᓂᐊᕐᒪᖔᖅ, 

ᖃᓄᐃᓕᐅᕐᓂᐊᕐᒪᓪᓗ. ᓱᕈᓯᑯᓗᐃᑦ ᑕᐃᒪᓐᓇ ᐊᖏᒡᓕᕙᓪᓕᐊᓕᖅᑎᓪᓗᒋᑦ ᖁᕕᐊᓇᕐᒪᑦ. ᑕᓗᕐᔪᐊᓃᑦᑐᖅ ᒫᓐᓇ 

ᐃᓚᒥᓃᑦᑐᑯᓘᓪᓗᓂ. 

 

ᐄ’, ᑕᒪᒃᑯᐊ ᖁᕕᐊᓇᖅ ᓇᓪᓕᐅᓂᖅᓯᐅᕈᑏᑦ ᑕᒪᒃᑯᐊᖑᑎᓪᓗᒍ ᔮᓇᑕᓐ−ᓗ ᑕᐃᓐᓇ ᐊᑖᑕᖓᑦ ᐃᓱᓕᑦᑎᓂᐊᕐᒪᑦ 

ᑕᒪᑐᒪᓂ ᐊᕐᕌᒍᒥ ᐊᑏ, ᐃᑦᑐᓗᒃᑯᑦ ᑕᐃᒃᑯᐊ ᖁᔭᓐᓇᒦᕐᔪᐊᒻᒪᕆᐊᓗᒃ ᑐᙵᓱᑦᑎᑦᑎᒐᔅᓯ ᐃᐅᕆᐅᓪ−ᒥᒃ 

ᐊᓈᓇᖓᓂᒃ ᐊᑖᑕᖓᓂᒡᓗ ᓇᓪᓕᐅᓂᖅᓯᐅᖅᑎᓪᓗᒍ ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 800 - 6(2): ᕿᒧᒃᓯᖅᑎᑦ ᐊᐅᓪᓛᖅᓯᒪᓂᕆᓚᐅᖅᑕᖏᑦ ᐸᖓᒡᒍᔾᔨᓂᖅ 

(ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᑲᓂ ᐄᐳᕈᓪ 15-ᒥ ᐄᐳᕈᓪ 23-

ᒧᑦ, ᑖᒃᑯᐊ ᕿᒧᒃᓯᕐᔪᐊᓚᐅᕐᒥᒻᒪᑕ. ᑖᒃᑯᐊ ᒥᑦᑎᒪᑕᓕᒻᒥ ᐃᒡᓗᓕᖕᒧᑦ. ᐅᐱᒋᔪᒪᓪᓗᒋᑦ. ᑕᐃᒃᑯᐊ 

ᑲᑎᒪᔨᒋᔭᐅᓚᐅᖅᑐᐃᑦ ᐊᒻᒪᓗ ᐸᕐᓇᐃᔨᒋᔭᐅᓚᐅᖅᑐᐃᑦ ᐊᒻᒪᓗ ᐊᑭᓕᖅᓱᖅᑕᐅᓇᑎᑦ ᐱᓕᕆᓚᐅᖅᑐᐃᑦ 

ᖁᔭᓐᓇᒦᕈᒪᑦᑎᐊᕆᕙᒃᑲ.  

 

ᑖᒃᑯᐊ 8−ᖑᓚᐅᕐᒪᑕ ᕿᒧᒃᓯᖅᑏᑦ ᒪᒃᑯᑦᑐᐃᓐᓇᑯᓘᓪᓗᑎᑦ ᐊᒃᓱᐊᓗᒃ ᐅᐱᓐᓇᓚᐅᕐᒪᑦ ᐊᒻᒪᓗ 

ᐱᔭᕇᖅᑐᐃᓐᓇᐅᔪᓐᓇᖅᓱᑎᑦ. ᑕᐃᑯᖓ ᒥᑦᑎᒪᑕᓕᒻᒧᑦ ᐃᒡᓗᓕᒻᒧᑦ. ᑖᓐᓇ ᐊᕐᕌᒍᑦ 26-ᖑᓕᕐᒪᑦ ᑖᒃᑯᐊ 

ᐸᖓᔾᔭᖅᑏᑦ ᐱᓕᕆᑎᓪᓗᒋᑦ. ᑖᓐᓇ ᐊᒃᓱᐊᓗᒃ ᐅᐱᓐᓇᖃᑦᑕᕐᒪᑦ ᑕᑉᐹᓂ ᖁᑦᑎᒃᑐᕐᒥ ᐊᒃᓱᐊᓗᒃ 

ᐱᓕᕆᐊᕆᔭᐅᑦᑎᐊᖃᑦᑕᕐᒪᑦ ᐅᐱᒋᓪᓗᒋᑦ. 

 

ᑖᒃᑯᐊ ᓵᓚᒃᓴᓚᐅᖅᑐᐃᑦ 1-ᒥ 8−ᒧᑦ ᐅᖃᐅᓯᕆᓂᐊᕋᒃᑭᑦ. ᑖᓐᓇ  

• ᓇᓄᕋᖅ ᐅᑕᒃ ᓯᕗᓪᓕᖅᐹᖑᑦᑕᓚᐅᖅᐳᖅ 

• ᔮᓱᐊ ᐃᕙᓗᒃ ᑭᖑᓪᓕᐅᓪᓗᓂ 

• ᓖ ᐃᓄᐊᕋᖅ ᐱᖓᔪᒋᔭᐅᓪᓗᓂ 

• ᑖᓇᕙᓐ ᖃᐅᓐᓂᖅ ᑎᓴᒪᒋᔭᐅᓪᓗᓂ 

• ᐊᐃᓴᒃ ᐃᕐᖓᐅᑦ ᑕᓪᓕᒪᒋᔭᐅᓪᓗᓂ 

• 6−ᕆᔭᐅᓚᐅᖅᑐᖅ ᑖᒻ ᓇᕿᑕᕐᕕᒃ 

• 7−ᒋᔭᐅᓪᓗᓂ ᑖᓐᓂᐊᓕ ᐃᓄᐊᕋᖅ 

• ᐊᒻᒪᓗ ᐅᐱᒋᑦᑎᐊᖅᓱᒍ ᐱᒋᐊᕆᐅᖅᓱᓂ ᑕᒫᓂ ᐱᔭᕇᕈᓐᓇᖅᓯᓚᐅᕐᒪᑦ ᑭᖑᓪᓕᖅᐹᖑᓚᐅᖅᓱᓂ ᑭᓯᐊᓂ 

ᐃᓱᒪᒃᑯᓪᓕ ᓯᕗᓪᓕᐅᓚᐅᖅᑐᖅ ᐊᐃᑕᓐ ᖃᐅᓐᓂᖅ ᐊᒃᓱᐊᓗᒃ ᐅᐱᒋᓪᓗᒍ 

 

ᑕᕝᕙᓂ ᐊᕐᕌᒍᕆᓂᐊᖅᑕᑦᑎᓐᓂ ᐊᕐᕌᒍᕆᓛᖅᑕᑦᑎᓐᓂ ᑕᐃᒪ ᓇᓗᓇᐃᖅᑕᐅᓚᐅᕆᕗᖅ ᐃᒡᓗᓕᒻᒥ 

ᒥᑦᑎᒪᑕᓕᒻᒧᖔᖅ ᐅᑎᕐᓂᐊᓕᕐᒥᒻᒪᑕ. ᑕᐃᒃᑯᐊ ᐱᓕᕆᔪᐃᑦ ᐱᓕᕆᖃᑦᑕᐃᓐᓇᖅᑐᐃᑦ ᑖᒃᑯᓂᖓ ᐊᒻᒪᓗ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑮᓇᐅᔭᕐᔪᐊᓂᑦ ᑐᓂᓯᓯᒪᖃᑦᑕᕐᒪᑕ ᖁᔭᓐᓇᒦᖃᓯᐅᑎᕙᒃᑲ. ᐅᖃᖅᑎᑦᑎᔩ, 

ᑖᒃᑯᐊ ᐅᐱᒋᔪᒪᑦᑎᐊᖅᓱᒋᑦ ᑕᐃᑲᓂ 513 kms−ᓂᒃ ᐃᖏᕐᕋᓚᐅᒪᕐᑕ ᑕᐃᑯᖓ ᐅᑎᓛᕐᒥᔪᐃᑦ ᑕᐃᒪᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᓈᓴᐅᑎᓕᒃ 5, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ 

ᐃᓕᓴᖅᓯᔪᒪᓪᓗᖓ ᒪᕐᕉᓐᓂᒃ ᑲᒪᓇᖅᑑᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒧᑦ ᑐᙵᓱᒃᑎᑦᑐᒪᔮᒃᑲᒃ. ᓯᕗᓪᓕᖅ 

ᑐᙵᓱᒃᑎᓪᓗᒍ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᑦ ᒥᔅᑕ ᔨᐅᓚᒥ ᑑᕐᖔᓗᒃ. ᖁᔭᓐᓇᒦᒃ ᓯᕗᓕᖅᑎᐅᖃᑦᑕᕋᕕᑦ, 

ᖁᔭᓐᓇᒦᒃ, ᐊᒃᓱᕈᑦᑎᐊᖅᖢᑎᑦ ᐃᖅᑲᓇᐃᔭᕋᕕᑦ ᓯᕗᒧᐊᒃᐸᐊᓪᓕᐊᕗᑦ ᓄᓇᕗᒻᒥᐅᑦ ᐱᔪᒪᔭᖏᓐᓂᒃ. ᒫᓐᓇ 

ᐱᓗᐊᖅᑐᒥᒃ ᒫᓐᓇᐅᓂᖓᓂᒃ ᑖᓐᓇ ᑲᑐᔾᔨᖃᑎᖐᓐᓂᖅ ᐊᒃᓱᐊᓗᒃ ᐱᒻᒪᕆᐅᖕᒪᑦ ᐃᓕᓴᕆᔪᒪᓪᓗᒍ ᓴᙱᔪᒥᒃ 

ᓯᕗᓕᖅᑎᐅᒐᕕᑦ, ᓯᕗᒧᐊᒃᑎᖦᖢᒍ. 

 

ᐊᒻᒪᓗᑦᑕᐅᖅ ᑐᒡᓕᐊ, ᐅᖃᖅᑏ, ᑖᓐᓇ ᐊᔾᔪᒥᒋᑦᑎᐊᖅᑕᕋ ᐊᒃᓱᐊᓗᒃ ᖁᔭᒋᕙᕋ ᐃᖅᑲᓇᐃᔭᖃᑎᒋᔪᓐᓇᑦᑎᐊᕋᒃᑯ 

ᓂᕈᐊᕐᕕᒋᓯᒪᔭᓐᓂᒃ ᑎᑎᕋᖅᑎᒐ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐋᓪᓚᐅᙱᑦᑐᖅ ᑕᕝᕙᓂᓗ ᒪᓕᒐᓕᐅᕐᕕᖕᒥ 

ᐋᓪᓚᐅᙱᑦᑎᐊᖅᑐᖅ ᕕᐊᑭ ᒪᐃᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᓕᕆᕐᔪᐊᖅᓯᒪᓂᖓ ᐃᑉᐱᓇᕐᓂᓪᒪᑦᑖᕐᒪᑦ 

ᐅᓪᓗᒥᒧᑦ ᓱᓕ ᐱᓕᕆᒻᒪᑦ. ᐃᑲᔪᕈᒪᓂᖓ ᓄᓇᕗᒻᒥᐅᑕᓂᑦ ᓯᕗᒧᑦ ᑲᔪᓯᖁᓂᖓ ᐃᑉᐱᒋᓪᓚᑦᑖᖅᓯᒪᒐᒃᑯ 

ᐃᓕᕕᒋᓯᒪᓪᓗᒍᓪᓗ.  

 

ᖁᔭᓐᓇᒦᒃ, ᑐᙵᓱᑦᑎᐊᕆ, ᐅᖃᖅᑎᑦᑎᔩ ᐃᓪᓗᖁᑖᓄᑦ ᐳᓛᕆᐊᖅᓯᒪᔪᐊᓐᓄᐊᓐᓅᒐᔅᓯᒃ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᖕᓄᑦ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. ᓈᓴᐅᑎᓕᒃ 6, ᑲᑎᒪᔾᔪᑎᒃᓴᑦᑎᓐᓂ. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᑖᒃᑯᐊ ᐱᒋᐊᓚᐅᙱᓐᓂᑦᑎᓐᓂ ᐃᓘᓐᓇᒥᐊᑦᑎᐊᖑᔪᑦ 13-ᖑᔪᑦ ᑕᕝᕙᓃᑦᑐᑕ ᐅᓪᓗᒥ 

ᐊᐱᖅᓱᖅᑕᐃᓐᓇᕆᐊᓘᖅᑯᔨᒐᒃᑭ. ᖃᐅᔨᒪᒋᔅᓯ ᒥᓂᔅᑕᐃᓪᓗ ᑭᐅᔪᒪᑦᑎᐊᖅᑐᑦ ᖃᐅᔨᒪᓪᓗᖓ. ᑖᒃᑯᐊ 

ᐅᔾᔨᖅᓱᕐᓂᐊᖅᐳᓯ ᐱᒋᐊᕈᑎᓯ ᐅᓂᒃᑳᓯᓗ ᑐᑭᓯᓇᑦᑎᐊᖅᑎᓐᓇᓱᓐᓂᐊᖅᐸᓯ ᐊᐱᖅᑯᑎᔅᓯᖕᓂᒃ. ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1233 - 6(2): ᓇᓪᓕᐅᒃᑯᒫᖃᖏᑦᑐᑦ ᐋᓐᓂᐊᖅᑐᓕᕆᓂᒻᒧᑦ ᐱᔨᑦᑎᐅᑎᓄᑦ ᑕᑯᒃᓴᐅᑎᑕᖓᓄᑦ 

(ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᑦᑎᐊᖅᐸᒃᑲ ᓂᓪᓕᐅᑎᒋᔭᑎᑦ. ᑖᒃᑯᐊ ᐅᓪᓘᓐᓄᒃ 

ᒪᕐᕉᓐᓄᒃ ᐃᒃᓯᕙᐅᑕᕆᔭᐅᓚᐅᕐᒥᒐᒪ ᐊᔪᕐᓇᖅᑐᕈᓘᖕᒪᑦ. ᐊᒻᒪᓗᑦᑕᐅᖅ ᐅᓪᓗᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᖕᓄᑦ  ᐅᓂᒃᑳᕈᒪᔪᖓ ᑲᑎᒪᔨᕋᓛᑦ ᐃᓄᓕᕆᔨᑐᖃᒃᑯᓐᓂ ᑲᓇᑕᐅᑉ ᒐᕙᒪᒃᑯᖏᑦ ᑎᓰᕝᕙ 2022-

ᖑᑎᓪᓗᒍ ᑲᒪᒋᔭᐅᔪᕕᓂᖅ.  

 

ᐅᖃᖅᑏ, ᐱᒋᐊᕈᒪᔪᖓ ᐊᑐᓕᖁᔭᓕᐊᖑᔪᖅ ᓈᓴᐅᑎᓕᒃ 4-ᒥ, ᐃᒪᓐᓇ ᐅᖃᖅᓯᒪᖕᒪᑦ “ᑲᓇᑕᐅᑉ ᒐᕙᒪᒃᑯᖏᑦ 

ᑐᓴᕋᓱᐊᖁᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᖏᖕᓂᒃ ᐊᒻᒪᓗᑦᑕᐅᖅ ᓱᖅᑯᐃᖅᓯᖁᓪᓗᒋᑦ 

ᑕᒪᒃᑯᓂᖓ ᐸᐃᑉᐹᓕᕆᔨᖏᓐᓂᒃ ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᖃᑦᑕᖅᑐᖅ ᖃᐅᔨᑦᑎᐊᕈᓐᓇᕐᓂᐊᕐᒪᑕ ᐃᓄᐃᑦ 

ᐃᓄᖕᓂᒃ ᐱᔨᔅᓯᖅᑕᖏᖕᓂᒃ ᓇᓗᓇᐃᖅᓯᓗᑎᑦ ᑐᓗᖅᑕᐅᑎᓂᒃ ᑕᒪᒃᑯᓄᖓ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔾᔪᑎᖃᖃᑦᑕᖅᑐᑦ ᑐᓗᖅᑕᐃᑎᒋᖃᑦᑕᖅᑕᖏᑦ.  

ᑕᐃᒪᓐᓇ ᐸᖅᑭᔭᐅᔾᔪᑎᖏᑦ ᐃᓕᓴᖅᑕᐅᖁᓪᓗᒋᑦ. ᑕᐃᒪᓐᓇ ᐃᑲᔪᖅᑐᐃᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐃᓕᓴᐃᖃᑦᑕᕐᓗᑎᑦ.” ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᖃᓄᖅ ᐃᓚᐅᓚᐃᖅᐹᑦ? 

ᓇᓗᓇᐃᖅᓱᐃᓚᐅᖅᐸᓪᓗ ᑐᓗᖅᑕᐅᑎᓂᒃ ᑭᓱᓂᒃ ᐃᓄᐃᓴᒡᓕᒋᐊᖅᑕᐅᔪᒪᕙᓪᓘᓐᓃᑦ ᑐᓗᖅᑕᐅᑎᐅᕙᑦᑐᓂᒃ 

ᑕᒪᒃᑯᓂᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ. ᑖᒃᑯᐊ ᐅᓂᒃᑳᑦ 

ᑕᐃᑲᓂ ᑖᒃᑯᓂᖓ ᐅᓂᒃᑳᑦ ᓴᖅᑭᑕᐅᓚᐅᖅᑎᓪᓗᒋᑦ ᐅᑭᐊᒃᓵᖅ. ᓴᖅᑭᖅᓯᓯᒪᔪᖓ ᑖᒃᑯᐊ ᑭᖑᓪᓕᕐᒥᒃ 

ᐊᐅᓚᔾᔭᐃᔭᕆᐊᖃᕐᓂᖅ ᑕᐃᒃᑯᐊ ᑲᒪᒋᔭᓚᐅᕐᒪᒍ ᑖᒃᑯᓂᖓ ᓄᓇᖃᖅᑳᖅᓯᒪᔪᓕᕆᔨᒃᑯᖏᖕᓄᑦ ᑲᓇᑕᒥ 

ᒐᕙᒪᑐᖃᒃᑯᓐᓂ. ᑖᒃᑯᐊ ᐃᑲᔪᖅᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᖅᑏᑦ ᑲᓇᑕᒥᓯ ᑕᐃᒃᑯᓂᖓ 

ᓄᒃᑕᕋᕐᓗᓂ ᐃᖏᕐᕋᔭᒃᑐᑦ ᑕᒪᒃᑯᐊ ᖁᐊᖅᓵᖅᓯᒪᔪᓂᒃ ᐃᓅᓯᓕᕆᖃᑦᑕᕐᓂᐅᑉ ᒥᒃᓵᓄᑦ. 

 

ᐊᖏᖃᑎᖃᖅᓯᒪᔪᒍᑦ ᑖᒃᑯᐊ ᐅᓂᒃᑳᑦ ᓴᖅᑭᑕᐅᓯᒪᔪᑦ ᑐᕌᖓᔪᑦ ᓄᓇᖃᖅᑳᖅᓯᒪᔪᐃᑦ ᐃᓅᓕᓴᖅᑕᐅᔾᔪᑎᖏᑦ 

ᑖᒃᑯᐊ ᐋᖅᑭᒋᐊᖅᑕᐅᔭᕆᐊᖃᖅᑐᑦ ᓄᑖᕈᕆᐊᖅᑕᐅᓗᑎᒡᓗ ᐃᓕᓴᐃᖃᑦᑕᕐᓂᖅ, ᑐᓴᐅᒪᑎᑦᑎᓂᕐᓗ 

ᐃᖅᑲᓇᐃᔭᖅᑐᓂᒃ ᓄᓇᖃᖅᑳᖅᓯᒪᔪᓕᕆᔨᒃᑯᓐᓂ. ᐱᖓᓲᓕᖅᑲᖓᓪᓗᑕ ᑲᑎᒪᖃᑦᑕᖅᑐᒍᑦ ᐊᒡᒋᖅᑐᖅ 

ᑲᑎᒪᔭᖅᑐᓛᓕᕐᒥᔭᕗᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑎᒃ ᑕᒫᓂ ᓄᓇᕗᒦᓛᖅᑐᑦ. (ᑐᓵᔨᑎᒎᕈᓐᓃᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᑦᑎᐊᖅᑐᖅ ᑕᐃᒪᓐᓇᐃᑦᑐᓂᒃ ᐅᖃᐅᓯᖃᖅᐸᓪᓕᐊᓕᕐᒪᑕ. 

ᐊᒻᒪᓗᑦᑕᐅᖅ, ᒥᓂᔅᑕᐅᑉ ᑭᒡᒍᓯᖓ ᒪᓕᒡᓗᒍ ᑖᒃᑯᐊ ᒪᕐᕉᓕᕐᒪᑎᒃ ᑖᒃᑯᐊᑦᑕᐅᖅ ᐊᒃᑐᖅᑕᐅᓯᒪᔪᖅ ᑲᓇᑕᐅᑉ 

ᒐᕙᒪᒃᑯᖏᑦ ᐊᔭᐅᖅᑐᖅᑕᐅᖁᓪᓗᒋᑦ ᐱᐅᓯᒋᐊᖁᓪᓗᒋᑦ, ᒥᓂᔅᑕᓗ ᐊᔭᐅᖅᑐᐃᖁᓪᓗᒍ ᑕᒪᑐᒥᖓ. ᐊᒻᒪᓗᑦᑕᐅᖅ, 

ᐊᑐᓕᖁᔭᓕᐊᒧᑦ 18−ᒨᕈᒪᓪᓗᖓ ᐅᖃᖅᓯᒪᖕᒪᑦ “ᑲᓇᑕᐅᑉ ᒐᕙᒪᒃᑯᖏᑦ ᓯᕗᓕᐅᖅᑎᐅᑉ− ᐃᓛᒃ 

ᐃᖅᑲᓇᐃᔭᖃᑎᖃᖁᓪᓗᒋᑦ ᓯᕗᓕᖅᑎᓂᒃ ᓄᓇᖃᖅᑳᖅᓯᒪᔪᓂᒃ ᐊᒻᒪ ᒪᓕᒐᓕᕆᔨᓂᒃ ᐃᓅᓕᓴᐃᔨᐅᔪᓂᒡᓗ 

ᑕᒪᒃᑯᓂᖓ ᓇᓪᓕᐅᒃᑯᒫᖃᙱᑦᑐᓂᒃ ᐃᓅᓕᓴᐃᖃᑦᑕᖅᑐᓄᑦ.  

 

ᐅᖃᖃᑎᒋᓚᐅᕐᒥᔭᕋ ᑖᒃᑯᐊ ᒥᓂᔅᑕ ᒪᓕᒐᓕᐅᕐᕕᐅᑉ ᓯᓚᑖᓂ ᐃᓗᐊᓂᓗ. ᐊᐱᕆᔪᒪᓪᓗᒍ ᖃᓄᐃᑦᑐᓂᒃ 

ᐅᖃᐅᓯᖃᖅᓯᒪᓕᖅᐱᓰ? ᐊᒻᒪᓗᑦᑕᐅᖅ ᖃᓄᖅ ᖃᐅᔨᕚᓪᓕᕆᐊᖃᕐᒪᖔᑕ ᑕᐃᒃᑯᐊ ᓄᓇᖃᖅᑳᖅᓯᒪᔪᓂᒃ 

ᓇᓪᓕᐅᒃᑯᒫᖃᙱᑦᑐᓂᒃ ᐃᓅᓕᓴᐃᔩᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᑦᑎᐊᕚᓗᒃ ᑖᓐᓇ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑖᒃᑯᐊ ᐃᒡᓗᒌᓕᑦᑎᐊᖅᑎᑦᑎᓇᓱᖃᑦᑕᕆᐊᖃᕐᒪᑕ ᑖᒃᑯᓂᖓ ᑕᒪᒃᑯᓂᖓ 

ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔾᔪᑎᒃᓴᐃᑦ ᐃᓗᐊᓂ ᓲᕐᓗᒃ ᐆᒃᑑᑎᒋᓗᒋᑦ ᑕᐃᒃᑯᐊ ᐅᖃᖃᑎᒌᓐᓂᒃᑯᑦ 

ᒪᒥᓴᕐᓂᖅ, ᓯᕗᒧᐊᒃᑎᐊᖅᑐᓂᒃ ᑖᒃᑯᓂᖓ ᑕᑯᖃᑦᑕᖅᓯᒪᔪᒍᑦ ᐱᓕᕆᔾᔪᑎᓂᒃ. ᓇᓛᒎᖅᑐᓂᒃ ᑐᓴᖃᑦᑕᖅᓯᒪᔪᒍᑦ 

ᓄᓇᕗᑦ ᐃᓄᐃᑦ ᑖᒃᑯᓂᖓ ᐃᓱᒪᓕᕆᔨᐅᔾᔪᑎᖃᖅᖢᑎᑦ ᑕᐃᑰᓇ. 

 

ᑖᓐᓇ ᑕᕝᕙ ᐆᑦᑑᑎ ᓇᐅᒃᑯᑦ ᑐᑭᒧᐊᑦᑎᑦᑎᔪᓐᓇᕐᒪᖔᑦᑕ ᐃᓅᓕᓴᖅᑕᐅᔾᔪᑎᒃᓴᖏᓐᓂᒃ ᓄᓇᖃᖅᑳᖅᓯᒪᔪᑦ 

ᑭᓯᐊᓂᓕ ᐃᓱᓕᑉᐸᑦ ᐅᓪᓗᖅ ᑖᓐᓇ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᒐᕙᒪᑐᖃᒃᑯᓐᓃᑦᑐᑦ ᖃᐅᔨᒪᓗᑎᒃ ᑕᐃᑲᓂ 

ᑕᐃᒃᑯᐊ ᐱᒋᒻᒪᔾᔪᒃ. ᓇᓪᓕᐅᒃᑯᒫᖃᙱᑦᑐᓂᒃ ᐊᑭᓕᖅᓱᐃᔾᔪᐅᖃᑦᑕᖅᑐᑦ ᐃᓅᓕᓴᖅᑕᐅᔪᓂᒃ ᑕᐃᒃᑯᓄᖓ 

ᐱᔨᔅᓯᕈᑎᒋᔭᐅᒻᒪᑦ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ ᓄᓇᖃᖅᑳᖅᓯᒪᔪᑦ ᑭᓯᐊᓂ ᐊᖏᖃᑎᒌᒍᑎᓂᒃ ᑮᓇᐅᔭᖅᑖᖅᑎᑕᐅᓚᐅᙱᑦᑐᒍᑦ ᓲᕐᓗᒃ 

ᐊᐅᓪᓚᐅᑎᒃᓴᖏᖕᓄᑦ ᐋᓐᓂᐊᕆᐊᖅᑐᑦ. ᐊᓯᔾᔩᓇᓱᙱᒃᑲᓗᐊᖅᑐᒍᑦ ᑕᕝᕙᓂ ᑕᕝᕙᓂᒃᓴᐃᓐᓈᕋᓗᐊᕐᒪᑕ 

ᐱᓕᕆᐊᒃᓴᒥᒃ, ᐱᓕᕆᔾᔪᑎᐅᔪᖅ ᓯᕗᒧᐊᒃᐸᓪᓕᐊᓕᖅᑑᒐᓗᐊᖅ ᐃᓚᖓᒍᑦ ᑕᒪᒃᑯᓂᖓ ᐱᔨᔅᓯᕈᑎᖃᖅᑎᓪᓗᑕ 

ᐱᒻᒪᕆᐅᔪᓂᒃ ᐃᑲᔪᖅᑕᐅᓪᓗᑕ ᓄᓇᖃᖅᑳᖅᓯᒪᔪᓕᕆᔨᖏᓐᓄᑦ ᒐᕙᒪᑐᖃᒃᑯᑦ.  

 

ᑭᓯᐊᓂ ᐃᒡᓗᐊᒍᑦ ᐊᒃᓱᐊᒍᑦ ᑐᙵᕕᒋᓪᓗᒍ ᐊᑲᐅᙱᓕᐅᕈᑎᖃᓪᓚᕆᓕᕋᑦᑕ ᑕᐃᑰᓇ. ᐊᖏᖃᑎᒌᒍᓐᓇᐃᓪᓕᒐᑦᑕ 

ᑭᓇᒃᑯᑦ ᐱᓕᕆᔾᔪᑎᒋᒻᒪᖔᒍ ᑕᒪᓐᓇ. ᑕᐃᒪᓐᓇ ᑕᕝᕙ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ ᑐᑭᓯᑦᑎᐊᖁᒐᑦᑎᒍᑦ 

ᑕᐃᒃᑯᐊ ᐱᓕᕆᒻᒪᑕ, ᑕᐃᒃᑯᐊᓗ ᑮᓇᐅᔭᖃᖅᑎᑦᑎᑦᑎᐊᕆᐊᖃᕐᒪᑕ ᐃᓱᒪᓕᕆᓂᕐᒧᓪᓕ ᓈᓚᖕᓂᒃᑯᑦ ᒪᒥᓴᕐᓂᖅ 

ᑖᒃᑯᐊ ᑕᐅᑐᖃᑎᒌᖦᖢᑎᑦ ᑲᑎᒪᑎᑦᑎᖃᑦᑕᕐᒥᖕᒪᑕ. ᑕᐃᒪᓐᓇ ᓄᓇᕗᒻᒥ ᓄᓇᓕᖕᓂ ᑕᐃᒪᐃᓕᐅᖅᑐᑦ 

ᐃᑲᔪᖅᑐᐃᓪᓗᑎᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ ᐃᑲᔪᖅᑐᐃᓂᖏᑦ ᒪᓕᒡᓗᒋᑦ. (ᑐᓵᔨᑎᒎᕈᓐᓃᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑎᕐᕕᒋᒍᒃᑯ ᐊᑐᓕᖁᔭᓕᐊᖅ 5-ᒧᑦ ᐅᑎᕐᕕᒋᓗᒍ, ᒥᓂᔅᑕᐅᑉ 

ᐅᑉᐱᕈᓱᒡᓗᖓ ᑖᒃᑯᓂᖓ ᑭᒡᒍᓯᕆᕋᑖᖅᑕᖓᓄᑦ ᐊᑐᓕᖁᔭᓕᐊᖅ 5 ᑕᕝᕙᓃᑦᑐᖅ ᐅᓂᒃᑲᖏᑦ ᑲᑎᒪᔨᓕᕆᔨᒃᑯᑦ 

ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᕐᓗᑎᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓂᒃ ᐃᓄᖕᓂᒃ ᑖᒃᑯᐊ 

ᕿᒥᕐᕈᓇᒃᑕᐅᓂᐊᕐᒪᑕ ᓇᓪᓕᐅᒃᑯᒫᖃᙱᑦᑐᓂᑦ ᐃᓅᓕᓴᖅᑕᐅᔾᔪᑏᑦ ᐊᑐᐊᒐᖏᑕ ᐋᖅᑭᒃᓯᒪᓂᕆᔭᖓ.  

 

ᓇᓗᓇᐃᕐᓗᒍ ᑭᓇᒃᑯᑦ ᐃᑲᔪᖅᑕᐅᔪᓐᓇᕐᒪᖔᑖ, ᑭᓇᒃᑯᓪᓗ ᐃᑲᔪᖅ− ᐃᓛᒃ, ᐊᐅᓪᓚᖅᑐᖃᖅᑎᓪᓗᒍ 

ᐱᖃᑎᖃᕈᓐᓇᕐᒪᖔᑕ ᒪᓕᒐᕆᓂᐊᖅᑕᖏᓪᓗ ᐱᖃᑎᖃᕆᐊᖃᖅᑐᑦ ᐊᐅᓪᓚᖅᑐᑦ. ᑕᒪᒃᑯᐊ 

ᐊᖏᖃᑎᒌᒍᓐᓇᐃᓪᓕᔾᔪᑕᐅᕙᓪᓕᐊᖕᒪᑕ ᑭᓲᖕᒪᖔᑦ ᓇᓪᓕᐊᓐᓂᒃ ᐊᑭᓕᖅᓱᐃᒐᔭᕐᒪᖔᑕ ᒐᕙᒪᑐᖃᒃᑯᑦ. ᒥᓂᔅᑕ 

ᐅᖃᖃᑦᑕᕐᒪᑕ ᑖᒃᑯᐊᒎᖅ ᐸᕐᔭᕐᓗᒃᓯᒪᖕᒪᑕ ᑲᒪᒋᔭᐅᔾᔪᑎᖏᑦ. 

 

ᐊᐱᖅᑯᑎᒋᓂᐊᓕᕐᒥᔭᕋ ᐅᖃᖅᑏ, ᑖᒃᑯᐊ ᐊᑐᐊᒐᑦ ᐋᖅᑭᒃᓯᒪᓂᕆᔭᖓᓂᒃ ᐋᔩᖃᑎᖃᕐᓗᑎᒃ ᑕᒪᒃᑯᓂᖓ 

ᓇᓪᓕᐅᒃᑯᒫᖃᙱᑦᑐᓂᒃ ᐃᓅᓕᓴᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒍ ᐊᑭᓕᐅᑎᕕᓃᑦ ᐅᑎᖅᑎᑕᐅᖁᓪᓗᒋᑦ. ᒥᓂᔅᑕ 

ᐅᖃᐅᔾᔨᖅᑲᐅᔫᒐᓗᐊᖅ ᑕᐃᒃᑯᓂᖓ ᐊᐅᓚᔾᔭᒃᑕᐅᓯᒪᔪᓂᒃ ᒪᓕᒐᖏᑎᒍᑦ ᐊᐅᓪᓚᕆᐊᖅᑐᖅᑐᑦ 

ᐃᓅᓕᓴᖅᑕᐅᓪᓗᑎᑦ ᐱᖃᑎᒋᔭᖏᓪᓗ ᒪᓕᒡᖢᒋᑦ. ᑕᐃᓐᓇ ᓇᓗᓇᑦᑎᐊᖁᓪᓗᒋᑦ ᑭᓲᖕᒪᖔᑕ ᑲᒪᒋᔭᒃᓴᕆᔭᖏᑦ 

ᑖᒃᑯᓂᖓ ᐱᓕᕆᐊᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᑲᑎᒪᔨ ᐊᐱᕆᖕᒪᑦ. 

ᓇᓗᓇᐃᖅᑎᐊᖅᑕᐅᕆᐊᖃᕐᒪᑦ ᑕᒪᒃᑯᓂᖓ ᑭᓇᒃᑯᑦ ᐱᖃᑎᖃᕈᓐᓇᖅᑎᑕᐅᖕᒪᖔᑕ ᖃᖓᒃᑯᓪᓗ 

ᐱᖃᑎᖃᖅᑎᑕᐅᔪᓐᓇᕐᒪᖔᑕ ᐋᓐᓂᐊᕆᐊᖅᑐᖅᑐᑦ. ᑕᕝᕙᓂ ᐃᖅᑲᓇᐃᔭᖅᑎᓪᓗᓯ ᐊᑐᐊᒐᖅ ᕿᒥᕐᕈᓇᒃᑕᐅᑎᓪᓗᒍ 

ᐊᐅᓪᓚᕈᑏᑦ ᐋᓐᓂᐊᕆᐊᖅᑐᖅᑐᓄᑦ, ᓄᓇᕗᒻᒥᐅᑦ ᑐᑭᓯᐅᒪᑦᑎᐊᕈᒪᖕᒪᑕ ᓱᖅᑯᐃᖅᓯᓯᒪᑦᑎᐊᕐᓗᑎᒃ ᑭᓇᒃᑯᑦ, 

ᑭᓇᒃᑯᑦ ᑭᓱᒥᒃ ᐃᑲᔪᖅᑕᐅᔾᔪᑎᖃᕈᓐᓇᕐᒪᖔᑕ ᐅᕙᒍᓪᓗ ᐱᓕᕆᕕᑦᑎᒍᑦ ᐱᔨᔅᓯᕈᑎᒋᒋᐊᖃᕋᑦᑎᒍᑦ. 

 

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ ᑖᒃᑯᓂᖓ ᐋᖅᑮᒋᐊᖃᕐᒪᑕ ᐱᓕᕆᐊᖏᑦ. ᑖᒃᑯᐊ ᐃᖅᑲᓇᐃᔭᕆᐊᖃᕋᑦᑕ 

ᐱᓕᕆᒃᑲᓐᓂᕐᓗᑕᓗ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᑦ ᓇᓪᓕᐅᒃᑯᒫᖃᙱᑦᑐᓄᑦ ᐊᑭᓕᖅᓱᖅᑕᐅᔾᔪᑎᖏᑎᒍᑦ 

ᐃᓅᓕᓴᖅᑕᐅᓂᕐᒧᑦ ᐃᑲᔪᖅᑕᐅᔾᔪᑎᒋᓂᐊᖅᑕᕗᒡᒎᖅ ᓇᓕᐊᒃ ᑕᒪᒃᑯᐊ ᐱᓕᕆᔾᔪᑎᓂᒃ ᐅᑎᖅᑎᑕᐅᓂᐊᕐᒪᖔᑕ 

ᒐᕙᒪᑐᖃᒃᑯᓐᓄᑦ. ᑕᐃᒪᓐᓇ ᑮᓇᐅᔭᖃᖅᑎᑕᐅᙲᓐᓇᖅᐸᑕ ᑕᐃᒃᑯᐊ ᐅᑎᖅᑎᑕᐅᖁᓪᓗᒋᑦ ᓄᓇᕗᒻᒥ ᑕᐃᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᓯᕗᓪᓕᐅᔾᔭᐅᖅᑳᖅᓯᒪᔪᑦ.  

 

ᑕᐃᒃᑯᐊᓗ ᒥᓂᔅᑕᐅᓂᐊᖅᑐᖅ ᑕᐃᓐᓇ ᒥᓂᔅᑕᐅᓕᖅᑐᖅ ᓄᑖᖅ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᑲᑎᒪᕐᔪᐊᕐᓂᖅ 

ᐱᔭᕇᖅᐸᑦ ᓂᕆᐅᑦᑎᐊᖅᑐᖓ ᑲᑎᒪᖃᑎᒋᓂᐊᕋᒃᑯ. (ᑐᓵᔨᑎᒎᕈᓐᓃᑐᖅ) ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1234 - 6(2): ᒥᑦᑕᕝᕕᑦᑎᓐᓂ ᐱᖁᑎᔾᔪᐊᖑᔪᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐱᓕᕆᕕᖓᖕᓄᑦ ᐃᖏᕐᕋᔾᔪᑎᓕᕆᔨᒃᑯᑦ 

ᐊᒻᒪ ᐱᖁᑎᕐᔪᐊᓕᕆᔨᒃᑯᑦ. ᒥᓂᔅᑕ ᖃᐅᔨᒪᖕᒪᑦ ᓇᐅᔮᖅ ᓄᑖᖅ ᒥᑦᑕᕐᕕᖓ ᒫᓐᓇ ᐱᐅᓯᒋᐊᖅᓯᒪᓪᓚᕆᓕᕐᒪᑦ 

ᐱᑐᖃᕐᒥᒃ ᐊᒃᓱᐊᓗᒃ ᐃᑲᔪᕐᓂᖃᕋᔭᖅᑐᖅ ᓄᓇᓕᖕᓄᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᖓᒃᑯᑦ 

ᒪᑐᐃᖅᑕᐅᓂᐊᕐᒪᖔᑦ ᑕᐃᓐᓇ ᐅᑕᖅᑭᕕᒃ ᓄᑖᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᓂᕐᒧᓪᓗ 

ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐃᖏᕐᕋᔾᔪᑎᓕᕆᔨᒃᑯᑦ 

ᐱᓕᕆᕝᕕᖓᑦ ᑖᒃᑯᓂᖓ ᐱᓕᕆᐊᒃᓴᖃᖅᑐᒻᒪᕆᑲᐅᕐᒪᑕ ᒥᑦᑕᕐᕕᖕᒥ ᐅᑕᕐᕕᖕᒥ ᓴᓇᓪᓗᑎᒃ.  

 

ᐃᓚᐅᓂᐊᕐᒪᑕ ᒪᑐᐃᖅᑕᐅᖕᒪᑕ ᑭᒻᒥᕈᕐᒥᓗ ᑖᒃᑯᐊ ᐃᒡᓗᓕᒑᕐᔪᖕᒥᓗ. ᑖᒃᑯᐊ ᑖᒃᑯᓂᖓ ᑭᖑᓪᓕᖅᐹᖅᓯᐅᑎᖏᖕᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᐸᕐᓇᐃᔪᒍᑦ. ᒪᑐᐃᖅᓯᔾᔪᑕᐅᓂᐊᖅᑐᖅ ᖁᕐᓗᖅᑑᖅ, ᓇᐅᔮᑦ, ᐊᒻᒪ ᑎᑭᕋᕐᔪᐊᖅ. ᑖᒃᑯᐊ 

ᐱᒍᒃᑭᑦ ᓇᓗᓇᐃᖅᓯᒍᑏᑦ ᑖᒃᑯᓄᖓ ᒪᓕᒐᓕᐅᖅᑎᓄᑦ ᑐᓴᖅᑎᑕᐅᔾᔪᑎᒋᓂᐊᖅᐸᕋ ᖃᖓᒃᑰᕐᓂᐊᕐᒪᖔᑕ ᑖᒃᑯᐊ 

ᒪᑐᐃᖅᑕᐅᔾᔪᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᑦᑕᕐᕕᒃ ᒫᓐᓇ ᐊᑐᖅᑕᐅᓕᖅᖢᓂ ᐱᐅᔪᒻᒪᕆᐅᓪᓗᓂ ᐊᒻᒪ ᐃᓄᐃᑦ 

ᑕᐃᑲᓃᑦᑐᑦ ᖁᕕᐊᓱᒃᑎᐊᖃᑦᑕᕐᒪᑕ ᐱᐅᒃᓴᖅᖢᑎᓪᓗ ᑖᔅᓱᒥᖓ ᒥᑦᑕᕐᕕᖕᒥ ᐸᒻᒥᐅᙱᑦᑐᐊᓐᓅᒻᒪᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎ ᓴᖅᑭᑎᑦᑎᕋᑖᕐᒪᑦ ᐱᖁᔨᕗᖔᕈᑏᑦ ᐊᔾᔨᖏᖕᓂᒃ ᐊᓂᒍᖅᑎᑕᐅᔪᕕᓃᑦ ᐊᒃᑑᕝᕙ 2024−ᒥ ᑭᕙᓪᓕᕐᒥ 

ᒪᐃᔭᐅᔪᑦ ᑲᑎᒪᑎᓪᓗᒋᑦ.  

 

ᐃᓚᖓᑦ ᐱᖁᔨᕗᖔᖅ ᐊᓂᒍᖅᑎᑕᐅᓚᐅᖅᑐᖅ ᑭᙴᒪᒃᓯᓪᓚᕆᓕᕐᒪᑕ ᐊᒃᓱᕈᕐᓇᖅᓯᖕᒪᑦ ᓇᐅᔮᑦ ᒥᑦᑕᕐᕕᖓ 

ᑕᑭᓪᓕᒋᐊᖅᑕᐅᒋᐊᖃᕐᒪᑦ.  

ᒥᓂᔅᑕ ᖃᐅᔨᒪᒻᒪᑦ ᓇᐅᔮᑦ ᒥᑦᑕᕐᕕᖓ ᑖᓐᓇ ᓇᐃᓐᓂᖅᐹᖑᒻᒪᑦ ᑕᐅᕙᓂ. ᑕᐃᒪᓐᓇ ᐊᒃᓱᕈᕐᓇᖃᑦᑕᖅᑐᖅ 

ᖃᖓᑕᓲᓄᑦ ᑎᑭᑦᑕᖅᑐᓄᑦ. ᒫᓐᓇᕋᑖᖑᔪᒃᑯᑦ ᐱᕙᓪᓕᐊᔪᑎᒍᑦ ᑐᓴᖅᑎᑕᐅᓚᐅᕋᑦᑕ ᓄᑖᖅ ᑖᓐᓇ ᐱᓕᕆᕕᒃ 

ᕿᒥᕐᕈᓇᓕᕐᒪᑕᒎᖅ ᑖᔅᓱᒥᖓ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᑦ ᓄᑖᖅ ᐃᓛᒃ 

ᑕᑭᓪᓕᒋᐊᖅᑕᐅᑲᓐᓂᕆᐊᖃᕐᓂᖓ ᓇᐅᔮᖅ ᒥᑦᑕᕐᕕᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᐱᖁᑎᕐᔪᐊᓕᕆᔨᒃᑯᓐᓄᓪᓗ ᓄᓇᕗᒻᒥ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑲᑎᒪᔩᑦ ᑖᔅᓱᒪᑉ ᐊᒃᓱᐊᓗᒃ 

ᐊᔭᐅᖅᑐᐃᔨᒋᖃᑦᑕᖅᓯᒪᔭᕗᑦ ᑖᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᕈᓚᐅᖅᑎᓐᓇᖓ ᑕᐃᔅᓱᒧᖓ ᐃᖅᑲᐅᒪᔪᖓ 

ᑭᓯᐊᓂ ᐱᖁᔨᕗᖔᖅ ᑕᐃᒃᑯᐊ ᐊᓂᒍᖅᑎᑕᐅᖃᑦᑕᓚᐅᕐᒪᑕ ᓇᐅᔮᑉ ᒥᑦᑕᕐᕕᖓ ᓇᐃᓗᐊᕐᓂᕋᖅᑕᐅᓪᓗᓂ.  

 

ᐅᖃᖅᑏ, ᐃᖏᕐᕋᔾᔪᑎᓕᕆᔨᒃᑯᑦ ᕿᒥᕐᕈᓇᖕᒪᑕ ᐱᖁᑎᕐᔪᐊᖁᑎᒋᔭᖏᑦ ᖃᓄᐃᒃᑐᓂᒃ ᑭᙴᒪᒃᓯᒻᒪᖔᑕ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ. ᒥᑦᑕᕐᕖᑦ ᐊᑭᑐᔪᖅᑐᕈᑎᒃᓴᓄᑦ ᐱᓕᕆᔾᔪᑎᒃᓴᐃᑦ ᑖᓐᓇ ᐱᓕᕆᕕᑦᑎᓐᓂ 

ᑮᓇᐅᔭᖅᑖᕐᕕᒋᖃᑦᑕᖅᑕᖓ, 2023-ᒧᑦ ᕿᒥᕐᕈᓇᒃᑐᒍᑦ ᑖᒃᑯᐊ ᐱᓕᕆᔾᔪᑎᒃᓴᑦ ᖁᕐᓗᖅᑑᕐᒥ, ᑎᑭᕋᕐᔪᐊᕐᒥ, 

ᐸᓐᓂᖅᑑᕐᒥᓗ ᑮᓇᐅᔭᖃᖅᑎᑕᐅᖁᓪᓗᒋᑦ ᐊᖏᖅᑕᐅᓯᒪᓪᓗᑎᓪᓗ. ᐊᓯᖏᓪᓗ ᑕᒪᒃᑯᐊ ᓄᓇᓖᑦ 

ᑭᐅᓇᓱᓐᓂᐊᕐᒥᔭᕗᑦ ᓴᓇᕝᕕᐅᓇᓱᓪᓗᑎᒃ ᑕᐃᒪᓐᓇ ᑮᓇᐅᔭᓂᒃ ᐱᓇᓱᓐᓂᐊᖅᐳᒍᑦ ᑖᒃᑯᓄᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐊᐅᓚᔨᒻᒪᑦ ᓴᖅᑭᑎᑦᓯᔪᒻᒪᑦ ᐃᒡᓗᒧᑦ, ᒥᑦᑕᕐᕕᒻᒥ 20 ᐅᑭᐅᓄᑦ ᐊᑭᑐᔫᑎᓄᑦ ᑐᓴᕈᑎᒥᒃ 

ᒫᔅᓯ 2023-ᒥ. ᐅᓂᒃᑳᑦ ᓇᓗᓇᐃᕆᓚᐅᖅᐳᑦ ᓴᓪᓕᕐᒥ ᒥᑦᑕᕐᕕᖓᓐᓂ ᑖᒃᑯᐊᓗ ᐃᓪᓗᐃᑦ ᐊᑐᖅᑕᐅᔪᓐᓃᖅᑐᑦ 

ᐱᖁᑏᓪᓗ ᐅᖃᐅᓯᐅᓪᓗᑎᒃ. ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐅᖃᐅᓯᐅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᑦ ᓴᓇᔭᕆᐊᓕᓐᓄᓪᓗ ᓄᓇᕗᒻᒥ ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑭᑐᔫᑎᓄᑦ ᓴᓇᒋᐊᓖᑦ 

ᐱᒐᓗᐊᕐᒥᑎᓪᓗᒋᑦ ᑕᒪᒃᑯᐊ ᐊᒥᐊᒃᑯᑦ ᑭᑐᓪᓗ ᓄᑖᙳᕆᐊᖅᑕᐅᔭᕆᐊᓖᑦ ᓴᓇᔭᐅᒋᐊᒃᑲᓐᓂᕆᐊᓖᓪᓗ 

ᐊᖑᒪᑦᑎᐊᖁᓪᓗᒋᑦ ᓴᓇᓯᒪᒋᐊᖃᖅᑐᑦ ᒪᓕᒐᐃᑦ ᒪᓕᓪᓗᒋᑦ. ᑕᒪᒃᑯᐊ ᐱᖁᑏᑦ ᐊᑐᖅᑕᐅᔪᓐᓇᕐᒪᖔᑕᓘᓐᓃᑦ 

ᐊᑭᑐᔫᑎᓄᑦ ᐸᕐᓇᐅᑏᑦ ᑮᓇᐅᔭᖅᑐᕈᑏᓪᓗ ᕿᒥᕐᕈᐃᓇᖅᐸᓐᓂᐊᖅᐸᕗᑦ ᑮᓇᐅᔭᖃᖅᑎᑕᐅᕙᓐᓂᕗᑦ 

ᒐᕙᒪᑐᖃᒃᑯᓐᓂᒃ. ᑕᐃᑲᓂᓗ ᓯᕗᓂᔅᓴᑎᓐᓂᒃ ᐊᑐᕋᔭᙳᐊᖅᑐᐃᑦ ᐃᓱᒪᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 1235 - 6(2): ᖃᖓᑕᓲᖅᑎᖃᖅᑎᐅᔪᑦ ᐊᒡᒍᖅᓯᒪᓂᖓᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᑦᑎᐊᕆᕗᑎᑦ, ᐊᒻᒪ ᖁᔭᓐᓇᒦᒃ ᑐᙵᓱᑦᑎᑕᐅᓚᐅᕐᓂᕐᓄᑦ 

ᐅᖅᓱᖅᑑᒨᕈᒪᐃᓐᓇᓲᑐᖃᐅᓪᓗᖓ ᕿᓚᒥᑯᓘᒐᓗᐊᖅᐸᑦ. ᐊᐱᖅᑯᑎᒃᑲ ᐃᖏᕐᕋᔪᓕᕆᓂᕐᒧᑦ ᓴᓇᔭᕆᐊᓕᓐᓄᓪᓗ.  

 

ᐅᖃᖅᑏ, ᑕᖅᑭᑦ ᐱᖓᓱᓪᓗᐊᑲᓪᓚᐅᓕᕐᒪᑕ ᐅᓪᓗᒥᒧᑦ ᑐᓴᖅᑎᑕᐅᓚᐅᖅᓯᒪᒐᑦᑕ ᑲᓇᐃᑎᐊᓐ ᓄᐊᒃᑯᑦ 

ᑯᐊᐸᕇᓴᙳᖅᑎᑕᐅᓕᓛᕐᓂᖓᑦ ᐃᖅᑲᐅᒪᔪᔅᓴᐅᒻᒪᑦ ᒥᓂᔅᑕ ᓂᐅᕕᖅᑕᐅᔪᓂᖓᓂᒃ. ᐅᖃᖅᑐᓂᒃ ᒪᑐᔭᐅᓂᖓ 

ᓂᐅᕕᖅᑕᐅᓂᔅᓴᖓᓄᑦ ᒪᓕᒐᕐᓂᒃ ᑲᒪᔪᓄᑦ ᐊᖏᖅᑕᐅᔭᕆᐊᖃᓛᖅᑐᖅ ᒪᓕᒋᐊᓖᓪᓗ ᐃᓱᒪᒋᔭᐅᓗᑎᒃ ᐊᕐᕌᒎᑉ 

ᓄᙳᐊᓂ. ᑐᓴᖅᑎᑦᓯᔪᓐᓇᖅᐸ ᒫᓐᓇ ᒥᓂᔅᑕ ᖃᓄᐃᓕᖓᓕᕐᒪᖔᖅ ᒪᓕᒐᑎᒍᑦ ᑭᓱᒥᓪᓗ ᓴᖅᑭᑎᑦᓯᔪᖃᕐᒪᖔᑦ 

ᐱᑕᖃᖅᐸᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᓯᒪᔭᖏᓐᓂᒃ ᑖᒃᑯᐊ ᒐᕙᒪᑐᖃᒃᑯᓐᓂᒃ ᒪᓕᒐᕐᓂᒃ ᑲᒪᔨᐅᔪᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ):  ᐃᖏᕐᕋᔪᓕᕆᓂᕐᒧᑦ ᓴᓇᒋᐊᓕᓐᓄᓪᓗ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᓪᓕ ᑖᒃᑯᐊ ᓄᓇᖃᖅᑳᖅᑐᓕᕆᔩᑦ 

ᐃᖏᕐᕋᔪᓕᕆᔨᐅᑉ ᑲᓇᑕᒥ ᓇᐅᑦᓯᖅᑐᖅᐳᑦ ᑕᒪᑐᒪᙵᑦ ᐱᕙᓪᓕᐊᔭᐅᔪᒥᒃ, ᑲᔪᓰᓐᓇᕐᓂᐊᕆᓪᓗᑎᓪᓗ ᑕᒪᑐᒪᙵᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᑦᓯᐊᓂᐊᖅᑐᕆᒃᑲᓐᓂᕋᑖᕋᓗᐊᖅᑐᖓ ᑭᓱᓂᒃ ᑐᓂᓯᓯᒪᒻᒪᖔᑕ. 

ᖃᐅᔨᒪᒐᑦᑎᒍ ᑳᒻᓪ ᐃᐊᕐ−ᒃᑯᓐᓂᒃ ᐱᖁᑎᖃᕇᕐᒪᑕ ᑭᕙᓪᓕᕐᒨᖅᑕᓲᖑᔪᓂᒃ ᑎᒻᒥᓲᓂᒃ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑎᒍᒥᐊᓗᐊᓕᕋᔭᕐᓂᖏᑦ ᑎᒻᒥᓲᓂᒃ ᐃᓱᒫᓘᑎᒋᓪᓗᒍ ᑕᒪᒃᑯᐊᓗ ᒐᕙᒪᑎᒍᑦ ᐊᐅᓪᓚᕆᐊᖃᖅᑐᓂᒃ 

ᐋᓐᓂᐊᕕᓕᐊᖅᑐᓂᒃ ᐱᓗᐊᖅᑐᖅ ᐊᑭᓖᓂᖅᐹᖑᖃᑦᑕᓲᖑᒐᑦᑕ ᐊᒻᒪᓗ ᐋᒡᒌᓯ 2019-ᒥᓂᒃ ᑐᓂᓯᖃᑦᑕᓲᖑᓪᓗᑕ 

ᑳᓐᑐᕌᒃᑦᓯᒪᔪᓪᓗ ᑲᑎᑦᑐᒋᑦ ᐃᒻᒪᖄ ᒪᓕᒋᐊᖃᕋᔭᖅᑐᓂᒃ ᓈᓴᐅᑎᒃᑲ ᓱᓕᒍᑎᒃ ᐅᓪᓗᑦ 90 ᐊᓂᒍᖅᐸᑦ ᐃᓱᓕᓛᕐᒪᑦ 

ᑳᓐᑐᕌᒃᑦ. ᒐᕙᒪᒃᑯᑦ ᖃᓄᖅ ᓇᕝᕚᖅᓯᒪᓂᐊᕐᓂᖏᑦ ᐊᐅᓪᓚᖅᐸᑦᑐᓄᑦ ᐋᓐᓂᐊᕕᓕᐊᖅᑐᓄᑦ ᐊᒻᒪ ᖃᖓᑦᑕᐅᑎᓄᑦ 

ᐅᖁᒪᐃᕐᓂᕐᓂᐅᑎᓄᑦ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᑦ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐅᑉ ᓯᕗᓂᐊᒍᑦ ᓴᓇᓯᒪᔪᑦ ᑖᔅᓱᒪ 

ᓂᐅᕕᖅᑕᐅᓂᐅᓴᓂᒃᑯᑦ ᑕᒪᓐᓇ ᐃᓱᒪᒋᔭᐅᖃᓯᐅᑎᓂᐊᖅᑕᕗᑦ ᓄᓇᕗᒻᒥ ᐱᔭᕆᐊᖃᖅᑕᕗᑦ ᓴᓇᔭᕆᐊᓖᓪᓗ 

ᖃᖓᑕᓲᖅᐸᓐᓂᒃᑯᑦ ᐊᑭᑐᓗᐊᙱᑦᑐᓂᒃ ᐊᒻᒪ ᐊᑐᖅᑕᐅᑦᓴᐃᓐᓇᕈᓐᓇᖅᑐᓂᒃ ᑕᑯᔪᒪᐃᓐᓇᓚᖓᒐᑦᑕ.  

 

ᒫᓐᓇᓕ ᑳᓐᑐᕌᒃᒋᔭᕗᑦ ᓱᓕ ᐊᑑᑎᖃᓚᖓᒻᒪᑦ 2026 ᐃᓱᓕᒐᓱᓐᓂᖓᓄᑦ. ᒐᕙᒪᑎᒍᑦ 

ᓇᕝᕚᖅᓯᕙᓪᓕᐊᒐᓱᓛᖅᐳᒍᑦ ᑳᓐᑐᕌᒃᒐᔅᓴᒧᑦ 2025-ᒥ ᐊᓯᔾᔨᖅᑐᖃᕐᓂᖅᐸᓪᓗ ᖃᖓᑦᑕᐅᑎᓕᕆᔩᑦ 

ᖃᓄᐃᓕᖓᓕᕐᓂᖏᓐᓂᒃ ᐃᓱᒪᒋᖃᓯᐅᑎᓪᓗᒋᑦ ᐊᑐᖅᑕᕗᑦ ᒫᓐᓇ ᓲᕐᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᒐᓚᕋᑖᕋᒪ ᓈᓴᐅᑎᓐᓂᒃ. ᐅᑭᐅᑦ 6 ᐊᓂᒍᓚᐅᖅᑎᓪᓗᒌᓚᕋᑖᕋᒪ 

2025-ᒧᑦ ᑕᒻᒪᑐᔅᓴᐅᓐᓂᕋᒪ. ᐊᐱᕆᓚᐅᖅᓯᒪᒐᒃᑯ ᓯᕗᓂᐊᓂ ᒥᓂᔅᑕᐅᓚᐅᖅᓯᒪᔪᖅ ᐃᔅᓯᕙᓂᖃᖅᑎᓪᓗᑕ 

ᐅᑭᐊᒃᓵᒃᑯᑦ ᑖᒃᑯᐊ ᒐᕙᒪᑐᖃᒃᑯᑦ ᐊᑭᑦᑐᕋᐅᑎᕙᑦᑐᓄᑦ ᕿᒥᕐᕈᔭᐅᓂᖓ ᑖᒃᑯᐊ ᕿᒥᕐᕈᔭᐅᓛᕐᓂᐊᓚᐅᖅᓯᒪᓪᓗᑎᒃ 

ᑲᓇᐃᑎᐊᓐ ᑎᒻᒥᓲᓕᕆᔨᒃᑯᑦ.  

 

ᐊᐱᖅᑯᑎᒋᔪᒐᒃᑯ ᑕᒪᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᒪᓕᒐᑎᒍᑦ ᖃᓄᖅ ᐱᕙᓪᓕᐊᓂᖃᕐᒪᖔᑦ ᑭᓱᒥᓪᓗ 

ᑐᓂᓯᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᑦ ᑐᓂᓯᔪᒫᕐᓂᐊᕐᒪᖔᑕᓘᓐᓃᑦ ᒐᕙᒪᑐᖃᒃᑯᓐᓄᑦ ᐊᑭᑦᑐᕋᐅᑎᕙᑦᑐᓄᑦ 

ᑲᒪᔨᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᑦ ᓄᓇᕗᒻᒥ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑳᓐᑐᕌᒃᒥᒃ ᒪᓕᒋᐊᓖᑦ ᖃᓄᑎᒌᕐᓂᖓᓗ 

ᐅᐃᒍᔭᐅᒃᑲᓂᖅᓯᒪᖅᑰᕐᒥᒻᒪᑦ ᑭᖑᓪᓕᖅᐹᖓᓂᒃ ᑳᓐᑐᕌᒃᑦ-ᖑᔫᑉ ᐊᕐᕌᒍᖓ. ᐊᐅᓪᓚᑲᑕᓐᓂᖅ ᐱᓪᓚᕆᐊᓘᒻᒪᑦ 

ᖃᖓᑕᔫᒃᑯᑦ ᓄᓇᕗᒻᒥ ᑲᑎᙶᑦᑎᐊᖁᓪᓗᒋᑦ ᓄᓇᓕᖁᑎᕗᑦ ᑲᓇᑕᒥ ᐊᑭᑦᑐᕋᐅᑎᓕᕆᓂᕐᒧᑦ ᕿᒥᕐᕈᓂᕆᔭᖓᑦ. 

ᐃᓚᐅᕕᖃᑦᓯᐊᕐᕕᒋᓛᖅᑕᕗᑦ ᑭᓱᑯᓗᐃᓪᓗ ᑐᓂᔭᐅᓯᒪᔪᑦ ᑐᓂᒍᒫᕐᓂᐊᖅᑕᕗᓪᓘᓐᓃᑦ ᓄᓇᕗᑦ ᑭᒡᒐᑐᕐᓗᒍ. 

ᑕᒪᒃᑯᐊ ᐅᑎᕐᕕᒋᔪᒫᖅᐸᒃᑲ ᐃᒻᒪᖄ, ᐅᑎᕐᕕᒋᓛᕐᓂᐊᕈᒃᑯ ᖃᓄᐃᔅᓴᖏᑉᐸᑦ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1236 - 6(2): ᓄᓇᓕᓐᓂ ᐅᓯᑲᖅᑕᐅᑎᒃᓴᑦ ᐋᓐᓂᐊᕕᓕᐊᖅᑐᓄᑦ ᐊᓯᐊᓄᑦ ᓄᓇᓕᒻᒧᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᓄᓇᕗᒻᒥᐅᑦ. ᐅᖃᖅᑏ, ᐊᐱᖅᓱᕈᒪᓪᓗᒍ ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐅᑭᐅᔅᓵᖑᔪᔪᒥ ᐊᐱᖅᓱᕐᓂᖃᔪᒐᒪ ᒥᓂᔅᑕᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐊᔪᕐᓇᑐᖅᓯᐅᕈᑕᐅᕙᑦᑐᑦ ᓄᓇᓕᓐᓂ ᐅᓯᔨᔅᓴᖃᖃᑦᑕᖏᑦᑐᓄᑦ ᑕᒪᒃᑯᓄᖓ ᐃᓐᓇᕐᓄᑦ ᐅᕝᕙᓘᓐᓃᑦ ᐃᓄᓐᓄᑦ 

ᐊᔪᕈᑎᓕᓐᓂᒃ ᑎᒥᒥᒍᑦ. ᐅᖃᖅᑏ, ᐊᑲᕐᕆᕙᙱᒻᒪᑕ ᐋᓐᓂᐊᕕᓕᐊᖃᑦᑕᖅᑐᐃᑦ ᐅᕝᕙᓗ 

ᖃᖓᑕᓲᒃᑯᕕᒻᒨᕆᐊᓕᐅᒐᓗᐊᑦ.  



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᔪᒻᒪᑦ ᑎᑎᕋᓛᕐᓂᐊᕐᓂᕋᖅᑐᓂ ᑐᓴᖅᑎᑎᔾᔪᑎᒥᒃ ᑎᑎᖅᑲᒥᒃ ᐃᑲᔪᖅᑐᐃᒐᔭᕐᓂᕆᒐᔭᖅᑕᒥᓂᒃ 

ᓄᓇᓕᓐᓂ ᑭᙴᒪᔭᐅᔪᖅ ᐃᓄᓐᓄᑦ ᑐᕌᖓᔪᖅ ᓄᓇᓯᐅᒻᒥᒃ. ᐅᑭᐊᔅᓵᖑᓚᐅᖅᑐᖅ ᑖᓐᓇ ᐊᑑᑎᔪᔪᖅ 

ᐊᐱᖅᓱᑎᓪᓗᖓ ᐊᑦᑑᕙᒥ ᑕᖅᑮᓪᓗ 6 ᐊᓂᒍᖅᓯᒪᑲᐅᑦᑐᓕᕇᕆᓪᓗᑎᒃ.  

 

ᑕᐃᒪᐃᒻᒪᑦ ᐅᖃᖅᑏ, (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐹ ᑐᓂᓯᓯᒪᓕᕐᒪᖔᑦ ᑐᔅᓯᕋᐅᑎᒥᒃ ᐃᓐᓇᕐᓄᑦ 

ᓄᓇᒃᑰᕈᑎᒃᓴᒥᒃ ᓯᕗᓕᖅᑎᒧᑦ ᓯᕗᓕᖅᑎᐅᔫᑉ ᑲᑎᒪᔨᖏᓐᓄᑦ ᑭᒡᒐᑐᕐᓗᒋᑦ ᐅᖅᑯᕐᒥᐅᑦ ᓄᓇᓕᖁᑎᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑰᑎᖃᕐᒪᑦ ᑕᒪᑐᒪ ᒥᒃᓵᓄᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓐᓇᕐᓄᑦ ᓄᓇᓯᐅᑎᔅᓴᑦ ᐆᑦᑐᕈᑕᐅᔪᖅ ᑲᔪᓯᕙᓪᓕᐊᓯᒪᒻᒪᑦ ᑕᓪᓕᒪᑦ ᓄᓇᓖᑦ 

ᓂᕈᐊᖅᑕᐅᔪᒻᒪᑕ ᐆᑦᑐᖅᑕᐅᒋᐊᙵᖅᑐᑦ.  

 

ᑖᒃᑯᐊ ᓄᓇᓖᑦ ᓄᓇᓯᐅᑎᑖᖅᓯᒪᕗᑦ. ᑖᓐᓇ ᓄᓇᒥ ᐃᖏᕐᕋᔪᓕᕆᓂᖅ ᓄᓇᓕᐅᔪᒥ ᑐᐊᕕᕐᓇᖅᑐᓄᑦ 

ᐃᖏᕐᕋᒍᑎᔅᓴᖃᓲᖑᕗᖅ ᓲᕐᓗ ᐊᖏᕐᕋᖓᓂᒃ ᐋᓐᓂᐊᕕᓕᐊᖅᑐᔅᓴᐅᑉ ᐋᓐᓂᐊᕕᒻᒧᑦ ᐋᓐᓂᐊᕕᒻᒥᓪᓗ ᒥᑦᑕᕐᕕᒻᒧᑦ 

ᒫᓐᓇᓗ ᐊᐱᖅᑯᑎᖓᓅᓪᓗᐊᒻᒪᕆᙱᑦᑑᒐᓗᐊᖅ ᑭᓯᐊᓂ ᐅᓐᓂᖅᓯᐅᕈᒪᓪᓗᒍ 17-ᖑᔪᑦ ᓄᓇᓖᑦ ᑕᒪᒃᑯᓇᙵᑦ 

ᐱᔨᔅᓯᕋᐅᑎᖃᖅᑐᑦ 17 ᓄᓇᓖᑦ ᐱᔨᔅᓯᕐᕕᐅᕙᑉᐳᑦ ᑭᒃᑯᑐᐃᓐᓇᐃᑦ ᐃᓐᓇᐃᓪᓗ ᐊᓯᖏᓪᓗ ᐅᓯᔭᐅᒍᓐᓇᓲᖑᔪᑦ 

ᑐᐊᕕᕐᓇᖅᑐᖃᖅᐸᑦ ᐊᖏᕐᕋᒥᒃ ᐋᓐᓂᐊᕕᒻᒧᑦ, ᐋᓐᓂᐊᕕᒻᒥᓪᓘᓐᓃᑦ ᒥᑦᑕᕐᕕᒻᒧᑦ ᓯᓚᑖᓄᑦ ᑐᐊᕕᕐᓇᖅᑐᒃᑯᑦ 

ᖃᖓᑦᑕᖅᑎᑕᐅᔪᔅᓴᓄᑦ ᑕᑯᕙᓪᓕᐊᒃᑲᓐᓂᕈᒪᓂᐊᖅᓱᑕᓗ ᓄᓇᓕᓐᓂ ᑕᒪᑐᒪᙵᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄᑯᓘᒐᓗᐊᖅ ᑕᒪᓐᓇ ᑭᓯᐊᓂ ᐃᓱᒫᓗᓇᕈᑎᒋᔪᖅ 

ᓇᖏᖅᓯᔾᔪᑎᒋᒋᐊᓪᓚᑲᓐᓂᕋᒃᑯ ᑕᒪᓐᓇ ᐅᓯᔨᔅᓴᖃᖃᑦᑕᐸᙱᑦᑐᐃᑦ ᐊᐅᓪᓚᖅᑐᐃᑦ ᓘᑦᑖᓕᐊᖅᑐᑦ 

ᑐᐊᕕᕐᓇᑐᒃᑰᖏᑦᑑᒐᓗᐊᖅ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᓪᓕᕐᒥᕐᒥ ᒥᓂᔅᑕ ᐅᖃᔪᒻᒪᑦ ᓄᑖᒥᒃ 

ᐋᓐᓂᐊᕕᓕᐊᖅᐸᑦᑐᓄᑦ ᐅᖃᓕᒫᒐᑯᓗᒻᒥᒃ ᑐᓴᕋᔅᓴᖃᕈᓘᔭᖅᑐᓂ ᑭᓯᐊᓂ ᐃᑉᐱᒍᓱᙱᑦᑎᐊᖅᓯᒪᒻᒪᑦ 

ᐊᑐᖅᑕᐅᓪᓚᑦᑖᖅᑐᒥᒃ ᐱᒻᒪᕆᐊᓘᔪᒥᒃ ᐊᐅᓪᓚᑲᑕᓐᓂᕐᒧᑦ ᐊᑦᑐᐊᔪᒥᒃ ᒥᑦᑕᕐᕕᓕᐊᕋᓱᓐᓂᕐᒧᑦ.  

 

ᐅᖃᓕᒫᒐᖅ ᐅᖃᖅᓯᒪᓪᓗᑎᒃ ᖃᖓᑕᑦᑎᐊᓂᐊᑐᐊᕈᑎᒃ ᓯᕗᓂᐊᒍᑦ ᐸᕐᓇᑦᑕᐅᓵᓕᓯᒪᕙᓪᓗᓂ 

ᒥᑦᑕᕐᕕᓕᐊᕈᑎᑦᓴᖓᑦ ᐅᖃᖅᓯᒪᓪᓗᓂᓗ ᐊᑐᐃᓐᓇᖅᑕᖃᖁᓪᓗᒍ ᐊᐃᔭᐅᓂᐊᕈᕕᑦ ᐅᑎᕋᔭᕈᕕᑦ ᓄᓇᓕᓐᓄᑦ. 

ᐅᖃᕇᖃᑦᑕᖅᓯᒪᒐᒪ ᐃᒡᓗᒥ ᑖᔅᓯᖁᑎᖃᖅᐸᖏᒻᒪᑕ ᓄᓇᓖᑦ ᓲᕐᓗ ᑲᖏᖅᑐᒑᐱᒻᒥ ᐊᒥᓱᑦ ᓄᓇᓖᑦ 

ᓄᓇᒃᑰᕈᑎᖃᐅᖅᐸᖏᒃᓱᑎᒃ. ᐋᓐᓂᐊᕖᓪᓗ ᐃᖏᕐᕋᔭᕋᖅᑎᑦᓯᕙᙱᒃᓱᑎᒃ ᐋᓐᓂᐊᕕᓕᐊᖅᑐᔅᓴᓄᑦ.  

 

ᑕᕝᕙ ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᖅ ᐃᑲᔪᖅᑐᐃᒍᓐᓇᕆᐊᖏᓐᓂᒃ ᐋᓐᓂᐊᕕᓕᐊᖅᑐᔅᓴᓄᑦ ᐱᓗᐊᖅᑐᒥᒃ 

ᐃᓐᓇᕐᓂᒃ ᒥᑦᑕᕐᕕᓕᐊᕈᑎᔅᓴᒧᑦ ᖃᖓᑦᑕᕆᐊᖅᑐᖁᓪᓗᒋᑦ ᐊᒻᒪ ᐊᖏᕐᕋᑦᓯᐊᖁᓪᓗᒋᑦ ᓄᓇᓕᒻᒧᑦ ᐅᑎᖅᓯᒪᓕᕈᑎᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᒪᓕᒐᓕᐅᖅᑎ ᓱᓕᕗᖅ ᓄᓇᒃᑰᕈᑎᖃᐅᖅᐸᑦᑐᒍᑦ ᓄᓇᓕᓐᓂ ᐋᓐᓂᐊᕕᒻᒥ ᑭᓯᐊᓂ ᐃᖅᑲᓇᐃᔭᖅᑏᑦ 

ᓚᐃᓴᓐᓯᖃᐅᖅᑐᐃᓐᓇᐅᕙᙱᒻᒪᑕ Class 4, class 4 ᖃᕆᐊᖃᕋᕕᑦ ᐃᖏᕐᕋᔭᑦᑎᑦᓯᓂᐊᕈᕕᑦ ᓄᓇᓯᐅᑎᒧᑦ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

21 

ᑐᓗᖅᓯᒪᐅᑎᒃᑲᓐᓃᓪᓗ ᐃᖅᑲᓇᐃᔭᖅᑎᑎᒍᑦ ᐃᖅᑲᓇᐃᔮᒥᑎᒍᑦ ᓇᓗᓇᐃᔭᐃᕈᑎᖏᑦ ᐋᓐᓂᐊᖅᑐᓕᕆᔩᑦ 

ᐃᖏᕐᕋᔭᑦᑎᑦᑎᔨᐅᑦᓴᐃᓐᓇᕆᐊᑐᙱᒻᒪᑕ. ᑭᓯᐊᓂᑦᑕᐅᖅ ᐱᕕᖃᕐᓂᐊᕐᒥᔫᒐᓗᐊᖅ 

ᓇᓪᓕᐅᒃᑯᒫᖅᓯᐅᖅᑎᖃᙱᑦᑐᓄᑦ ᐃᑲᔫᑎᓄᑦ 2023-ᒥ ᐋᖅᑭᑦᑕᐅᓚᐅᖅᓯᒪᓂᖓᒍᑦ ᔫᓂ 1, 2023 

ᐃᓚᓕᐅᑎᕙᓐᓂᐊᓕᖅᐳᑦ ᐃᖏᕐᕋᔭᒍᓐᓇᖅᑎᑕᐅᓗᑎᒃ ᐊᖏᕐᕋᒥ ᒥᑦᑕᕐᕕᒻᒧᑦ.  

 

ᓂᕆᐅᓐᓂᐊᖅᐳᖓ ᓂᕆᐅᑉᐳᒍᑦ ᑐᑭᖃᕐᓂᐊᖅᐳᖅ ᐃᑲᔪᖅᑕᐅᒃᑲᓐᓂᕈᓐᓇᓕᕐᓗᑎᒃ ᓇᒻᒥᓂᖁᑎᖃᖅᑐᓂᒃ 

ᑖᒃᓯᖃᖅᑎᑕᐅᖃᑦᑕᕈᓐᓇᕐᓂᒃᑯᑦ. ᑕᒪᓐᓇ ᐱᔨᔅᓯᕋᐅᑎᐅᔪᖅ ᒥᑦᑕᕐᕕᓕᐊᖅᐸᒋᐊᖃᕐᓂᖅ ᓄᓇᒃᑰᕈᑎᖃᕆᐊᖃᕐᒪᑦ. 

ᑕᒪᓐᓇ ᐋᖅᑭᒍᒪᔭᕋᓗᐊᕗᑦ ᓇᒻᒥᓂᖁᑎᖃᖅᑐᑎᒍᑦ, ᓇᒻᒥᓂᖁᑎᖃᕈᑎᒋᓗᒋᑦ. ᑖᒃᑯᐊ 

ᓇᓪᓕᐅᒃᑯᒫᖅᓯᐅᑎᖃᖏᑦᑐᑦ ᐃᑲᔫᑏᑦ ᓇᒻᒥᓂᖁᑎᖃᖅᑐᓪᓗ ᐃᓱᒪᒋᒋᐊᖅᓱᒋᑦ ᑖᓐᓇ ᑭᕕᑕᐅᓯᒪᓗᓂ 

ᐋᓐᓂᐊᖅᑐᖅ ᐱᔨᑦᑎᕋᐅᑎ ᐆᑦᑑᑎᒋᒋᐊᖅᓯᒪᒐᑦᑎᒍᑦ ᖃᓄᖅ ᐊᑭᓕᖅᑐᐃᕙᓐᓂᖅ ᐃᑲᔫᑎᐅᕙᑦᑐᓂᒃ 

ᐱᔨᔅᓯᕋᐅᑎᖃᖅᑐᓂᓪᓗ.  

 

ᑕᒪᒃᑯᐊ ᐊᕝᕕᐊᕈᑕᐅᕙᑦᑐᑦ ᐊᕝᕙᐃᔭᕐᔫᒥᒍᓐᓇᕐᓂᐊᕐᒪᑕ ᐃᖏᕐᕋᔪᓕᕆᓂᕐᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒥᓪᓗ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄᓪᓚᕆᒃ ᑖᓐᓇ ᐊᑲᐅᙱᓕᐅᕈᑎ ᐃᓂᓪᓚᑦᑎᕆᐊᖃᓪᓚᕆᒻᒪᓂᓛᒃ ᐊᒥᓱᓄᑦ 

ᓄᓇᓕᕋᓛᖑᓂᖅᓴᓄᑦ ᐊᑑᑎᖃᖃᑦᑕᓗᐊᙱᓪᓚᕆᒻᒪᑕ ᑕᒪᒃᑯᐊ ᐋᖅᑭᒋᐊᕈᑎᒋᕙᑦᑑᒐᓗᐊᑦ, ᓱᓕ 

ᐋᖅᑭᒋᐊᕆᐊᓕᑦᑕᓕᒃ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᖅᓯᒪᒻᒪᑦ ᓄᓇᕗᑦ ᓄᓇᓕᖏᓐᓂ ᐃᓚᖏᓐᓂ ᑕᒪᑐᒪ ᓄᓇᒥᒃ 

ᓇᓕᐊᓐᓄᕋᖅᑎᑕᐅᕙᓐᓂᒃᑯᑦ ᐋᓐᓂᐊᕕᓕᐊᖅᑐᓂᒃ ᐊᖏᕈᑎᐅᔪᖅ ᒪᓕᓪᓗᒍ ᓄᓇᖃᖅᑳᖅᑐᓕᕆᔪᑦ ᑲᓇᑕᒥ 

2023-ᒥ ᐅᖃᔪᒻᒪᑦ ᖃᒪᓂ’ᑐᐊᖅ ᐊᑐᕈᓐᓇᖅᑎᑕᐅᕋᑖᔪᒻᒪᑕ ᑖᔅᓱᒪᙵᑦ. ᐅᖓᓯᓐᓂᖓᓗ ᒥᑦᑕᕐᕕᒻᒧᑦ 

ᖃᒪᓂ’ᑐᐊᕐᒥ ᐅᖓᓯᒐᓚᒻᒥᒻᒪᑦ ᑲᖏᖅᑐᒑᐱᒻᒥᑦᑕᐅᖅ ᐅᖓᓯᑦᑐᒻᒪᕆᐅᓪᓗᓂ ᒥᑦᑕᕐᕕᖓ ᓄᓇᓕᒻᒧᑦ.  

 

ᒥᓂᔅᑕᐅᔪᖅ ᐊᖏᕈᓐᓇᖅᐸ ᓄᓇᖃᖅᑳᖅᑐᓕᕆᔪᑦ ᑲᓇᑕᒥ ᓄᓇᓯᐅᑎᖃᖅᑎᑦᓯᕙᒍᓐᓇᓂᕐᒧᑦ 

ᐋᓐᓂᐊᕕᓕᐊᖅᑐᔅᓴᓄᑦ ᑲᖏᖅᑐᒑᐱᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᕋᓗᐊᖅᐳᖓ ᐃᖅᑲᓇᐃᔭᖅᑎᒥᒃ 

ᐃᑲᔪᖅᑐᖃᕈᓐᓇᖁᓪᓗᒍ ᐊᑭᓕᕆᐊᖃᖅᐸᑦᑐᑦ ᖃᓄᖅ ᓄᓇᖃᖅᑳᖅᑐᓕᕆᔨ ᑲᓇᑕᒥ ᐊᒻᒪ ᑕᒪᒃᑯᐊ ᐱᔨᔅᓯᖅᐸᑦᑐᑦ 

ᓄᓇᒃᑰᕈᑎᓂᒃ. ᑖᓐᓇ ᑲᖏᖅᑐᒑᐱᒃ ᐃᓚᓕᐅᖃᓴᐅᑎᓯᒪᒻᒪᑦ ᐃᖏᕐᕋᔭᕈᑎᐅᔪᓐᓇᖅᑐᓂᒃ ᐊᑐᕈᓐᓇᕐᓗᑎᒃ. ᑕᕝᕙ 

ᐊᑭᓕᖅᑐᐃᒍᓐᓇᕐᓂᖓ ᖃᓄᖅ ᕿᒥᕐᕈᔭᐅᓯᒪᓂᐊᖁᓪᓗᒍ ᐊᖏᖅᓯᒪᓂᐊᖅᐳᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ−ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1237 - 6(2): ᓄᓇᕘᑉ ᒐᕙᒪᒃᑯᖏᑕ ᐊᒃᑐᐊᖃᑎᖃᓐᓂᖓ ᓄᓇᕗᑦ ᑐᙵᕕᒃᑯᑦ 

ᑎᒥᖁᑎᒋᔭᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᔅᓴᖃᒃᑲᓐᓂᕋᓗᐊᕐᒥᒐᒪᐃᓛᒃ ᒫᓐᓇ ᓈᒻᒪᓈᖅᑑᔮᓕᕐᖓᑦ ᐃᒫᒃ ᐊᐱᕆᒍᒪ. ᓯᕗᓕᖅᑎᒧᑦ ᐊᐱᕆᔪᖓ, 

ᑐᓴᖅᑕᐅᑎᔾᔪᑎᒋᕋᑖᔪᔭᖓᓂᑦ ᓄᓇᕗᑦ ᑐᙵᕕᒃᑯᓐᓂᒃ ᐊᖏᔪᖅᑳᖅᑖᖑᕋᑖᖓᓂᒃ ᑲᑎᒪᖃᑎᖃᕐᓂᕋᒥᒎᖅ ᐊᒻᒪᓗ 

ᐊᖏᔪᖅᑳᖅ ᑕᕝᕙᓃᖃᑕᐅᓪᓗᐊᕆᓪᓗᓂ ᓈᒻᒪᓈᖅᑯᖅ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓯᕗᓕᖅᑎ ᐅᖃᔪᒻᒪᑦ ᐱᓇᓱᐊᕈᓯᐅᔪᔪᒥ ᑐᓴᖅᑕᐅᑎᑦᑎᓪᓗᓂ, ᐅᖃᓕᒫᕐᓗᒋᑦ: “ᖁᔭᓕᔭᕗᑦ ᓄᓇᕗᑦ 

ᑐᙵᕕᒃᑯᑦ ᓯᕗᓕᖅᑎᒋᓕᖅᑕᖓᓄᑦ ᑲᑐᔾᔨᖃᑎᖃᑦᑎᐊᖅᑐᑎᒃ ᐱᓕᕆᒍᒪᔫᔮᕐᖓᑕ.” 

 

ᐅᖃᖅᑏ, ᑖᓐᓇ ᑐᓴᕈᒥᓇᖅᑐᖅ. ᓯᕗᓕᖅᑎᖃᐃ ᑭᐅᒍᓐᓇᑎᐊᕐᓂᐊᖅᑐᖅ ᐅᕙᖓ ᓯᕗᓪᓕᖅᐹᖓᓂᒃ 

ᐊᐱᖅᑯᑎᖓᓂᒃ. ᓄᓇᕗᑦ ᑐᙵᕕᒃᑯᑦ ᐲᖅᓯᓯᒪᕚᑦ ᐃᓚᖏᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ 

ᐃᖃᑐᖅᑕᐅᑎᑦᑎᓂᕆᔭᖏᓐᓂᒃ ᓄᓇᕗᑦ ᒐᕙᒪᖓᓂᒃ ᐱᖃᑕᐅᓪᓗᓂ ᐱᖁᑎᓄᑦ ᑖᒃᓰᔭᐃᔭᕐᓂᕐᒧᑦ, ᐄ’ ᐅᕝᕙᓘᓐᓃᑦ 

ᐋᒡᒐ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓯᕗᓕᖅᑎᐅᔪᖅ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᐊᖏᖃᑎᒋᕖᙵᖅᑕᕋᑦᑕᐅᖅ. ᓄᓇᕗᑦ ᑐᙵᕕᒃᑯᑦ ᐅᕙᓃᑎᓪᓗᒍ ᑖᒃᑯᐊ 

ᐱᓕᕆᖃᑎᒋᒋᐊᖃᕐᓂᖅᐹᕆᒐᑦᑎᒍ ᒐᕙᒪᐅᓪᓗᑕ ᓄᓇᕗᑦ ᑐᙵᕕᒃᑯᑦ.  

 

ᐅᖃᖅᑏ, ᐅᓪᓗᒥᒧᑦ ᐃᖅᑲᖅᑐᖅᑕᐅᑎᑦᑎᔪᓂᑦ ᐲᖅᑕᐅᔪᖃᓚᐅᖅᓯᒪᙱᑦᑐᖅ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᐅᖃᖃᑎᒋᑦᑎᐊᕈᓐᓇᖃᑦᑕᖅᑕᕗᑦ ᑐᙵᕕᒃᑯᑦ ᑲᑎᒪᔨᖏᑦ. ᑕᐃᒫᓪᓗ ᓴᙱᔪᐊᓗᒻᒥᒃ ᐱᓕᕆᖃᑎᒌᓕᕈᓐᓇᖅᓯᒪᔪᒍᑦ 

ᓄᓇᕗᒻᒥ ᓯᕗᒧᐊᑦᑎᑦᑎᒐᓱᐊᕐᓗᑕ.  

 

ᓇᓗᓇᐃᖅᓯᔪᒐᑦᑕ ᒪᕐᕉᓐᓂᒃ ᐱᓕᕆᐊᔅᓵᓐᓂᒃ: ᐊᑕᐅᓯᖅ, ᐅᑭᐅᖅᑕᖅᑐᖅ ᑭᒃᑯᓐᓄᑦ ᐱᒋᔭᐅᒻᒪᖔᖅ 

ᓇᓗᓇᐃᖅᓯᓂᖅ ᐊᒻᒪ ᐱᖁᑎᕐᔪᐊᓕᕆᓂᖅ. ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᐅᕙᓂ ᐱᓕᕆᖃᑎᒋᑦᑎᐊᕈᒪᓂᐊᖅᑕᒃᑲ 

ᓄᓇᕗᑦ ᑐᙵᕕᒃᑯᓪᓗ ᑲᑎᒪᔨᖏᑦ ᑖᒃᑯᓂᖓ ᓯᕗᓪᓕᐅᖁᔭᑦᑎᓐᓂᒃ ᑲᔪᓯᑎᑦᑎᓗᑕ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ ᑲᑐᔾᔨᖃᑎᒌᒻᒪᑕ; ᑭᓯᐊᓂ, 

ᐃᖅᑲᖅᑐᐃᕕᒃᑰᖅᑎᑦᑎᓃᑦ ᐲᖅᑕᐅᓯᒪᙱᒻᒪᑖ. ᑕᐃᒪ ᓇᓕᐊᑐᐃᓐᓇᖅ ᓵᓚᖃᓛᕐᒥᒻᒪᑦ ᐊᐃᑉᐹ ᓵᓚᐅᓗᓂ.  

 

ᑭᓯᐊᓂ, ᒪᓕᒐᕐᓂᐊᖅᑏᑦ ᓵᓚᖃᖅᑐᑑᓗᑎᒃ. ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᑎᓪᓗᑕ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒥᓂᖏᓐᓂᒃ ᒐᕙᒪᒃᑯᑦ ᐅᖃᕆᐊᖅᑐᑎᔅᓯᒪᔭᖓ ᐅᖃᔪᒻᒪᑕ $20 ᒥᓕᐊᓐ ᑮᓇᐅᔭᓂᒃ ᐅᖓᑖᓄᑦ 

ᓄᓇᕗᑦ ᒐᕙᒪᖓ ᐊᑭᓕᔅᓴᖃᕐᕕᐅᓕᕐᖓᑦ ᐱᖁᑎᓄᑦ ᑖᒃᓰᔭᐃᔭᕈᑎᒥᓂᐅᔪᓄᑦ ᐊᑭᓕᖅᑕᐅᓯᒪᙱᑦᑐᓂᑦ 

ᓄᓘᔮᓕᕆᔨᒃᑯᑦ ᐅᔭᕋᓐᓂᐊᕐᕕᖓᓂ. 

 

$20 ᒥᓕᐊᓐ ᑮᓇᐅᔭᑦ ᐅᖃᖅᑏ, ᐊᒥᓱᐊᓗᓐᓂᒃ ᐃᓪᓗᓕᐅᕈᑎᔅᓴᐅᔪᖅ ᐊᒻᒪᑦᑕᐅᖅ 

ᐃᓕᓐᓂᐊᕈᑎᔅᓴᑖᖅᑎᑦᑎᔾᔪᑎᔅᓴᐅᔪᖅ ᐃᓕᓐᓂᐊᖅᑎᒐᓛᓗᓐᓄᑦ. ᐊᒻᒪᓗᑦᑕᐅᖅ, ᓂᕆᐊᖅᑎᒋᓯᒪᔭᑦᑎᓐᓄᑦ 

ᐱᑖᖅᑎᑦᑎᒍᑎᔅᓴᕕᔾᔪᐊᕌᓗᐃᑦ ᐃᓐᓇᓄᓪᓗ ᓄᓇᓯᐅᑎᓂᑦ. 

 

ᐊᖏᖃᑎᒌᒍᑎ ᓇᒻᒥᓂᖅᓱᓕᕐᓂᕐᒧᑦ ᐃᓗᓕᖃᔪᒻᒪᑕ ᑲᑐᔾᔨᖃᑎᒌᒋᐊᖃᖅᑐᑎᒃ ᑖᔅᓱᒧᖓ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ ᐱᓕᕆᖃᑎᒌᑦᑐᓄᑦ ᑭᒃᑯᑦ ᐱᓕᕆᖃᑎᒌᒻᒪᖔᑕ ᒐᕙᒪᒃᑯᓐᓃᙶᖅᑐᐃᑦ? ᐊᒻᒪᓗ 

ᖃᓄᐃᓕᐅᖅᓯᒪᒻᒪᖔᑕ ᐅᓪᓗᒥᒧᑦ ᑕᐃᒃᑯᐊ ᐱᓕᕆᖃᑎᒌᑦᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᑕᐃᓐᓇ ᐅᕙᑦᑎᓐᓂ ᑭᒡᒐᖅᑐᐃᖃᑦᑕᖅᑐᖅ ᐃᓚᒋᔭᐅᓪᓗᓂ ᐹᑕ ᐱᓕᕆᖃᑎᒌᑦᑐᓄᑦ ᑐᙵᕕᒃᑯᓐᓂ 

ᓯᕗᓕᖅᑎᖓᑦ ᓯᕗᓪᓕᖅᑎᖏᓐᓂᓪᓗ, ᑖᓐᓇ ᐊᐃᕙᔨᒻᒪᕆᕗᑦ ᒥᔅᑕ ᒫᓐᓯᐅᓪ. ᐱᓕᕆᖃᑎᒌᒍᓐᓇᑦᑎᐊᖅᓯᒪᔪᒍᑦ. 

ᒪᕐᕈᐊᖅᑎᖅᑐᑕ ᑲᑎᒪᓕᕋᑦᑕ, ᑲᑎᒪᓯᒪᓕᕋᑦᑕ ᑕᐃᒪᙵᓂᑦ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹ ᐃᓚᒋᐊᕈᑎ ᐊᐱᖅᑯᑏᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᖃᑎᒌᑦᑐᐃᑦ ᓇᒻᒥᓂᖅᓱᓕᕐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᑎᓪᓗᒍ ᑖᒃᑯᐊ ᐱᓕᕆᖃᑎᒌᑦᑐᐃᑦ ᒪᕐᕉᓐᓂᒃ ᐊᕐᕌᒎᓐᓂᒃ 

ᐋᖅᑭᑦᑎᕆᕕᔅᓴᖃᕐᖓᑕ. ᑕᕝᕙᓂᑦᑕᐅᖅ ᐊᕐᕌᒍᑦᑎᓐᓂ ᒐᕙᒪᒃᑯᑦ ᑐᙵᕕᒃᑯᓪᓗ ᐊᑕᐅᑦᑎᒃᑯᑦ 

ᑐᓴᖅᑕᐅᑎᑦᑎᔪᒻᒥᒻᒪᑕ ᐅᑭᐅᖅᑕᖅᑐᒥ ᓇᒻᒥᓂᖃᕐᓂᕋᕐᓂᕐᒧᑦ ᐅᐊᑦᑎᔭᐅᒋᐊᖃᕐᓂᖓᓂᓪᓗ. 

 

ᐃᓚᖓᑦ ᓯᕗᓪᓕᐅᒋᐊᓕᒃ ᓇᓗᓇᐃᖅᑕᐅᔪᔪᖅ ᑖᓐᓇᐅᓚᐅᕐᖓᑦ ᐅᖃᓕᒫᒃᑲᓐᓂᕐᓗᒍ, “ᒪᑐᐃᖅᓯᓗᑎᒃ 

ᑎᒍᔭᔅᓴᐅᔪᓂᒃ ᐅᔭᕋᓐᓂᐊᕐᓂᕐᒥᒃ ᐅᔭᕋᓐᓂᐊᖅᑕᐃᒋᐊᖃᓪᓚᕆᑦᑐᓂᑦ ᑲᓇᑕᐅᑉ ᐱᒋᐊᖃᓕᖅᐸᓪᓕᐊᓂᖏᑦ 

ᑕᐃᒪᐃᑦᑐᓂᒃ ᐊᔾᔨᐅᙱᑦᑐᓂᒃ ᐅᔭᕋᓐᓂᐊᕋᔅᓴᓂᒃ.” ᐊᒻᒪ “ᐆᒻᒪᖅᑯᑎᓕᐅᕈᑎᔅᓴᐅᔪᓂᑦ ᐊᒻᒪᑦᑕᐅᖅ 

ᐅᓇᑕᐅᑎᓕᐅᕈᑎᔅᓴᐅᔪᓂᑦ.” 

 

ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ ᑲᑎᒪᔾᔪᑎᒥᓂᕐᓂᑦ ᐅᖃᓕᒫᖅᓯᒪᔪᔅᓴᐅᒻᒪᑕ. ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᔪᔭᖏᓐᓂᒃ ᐊᐱᖅᑯᑎᑦᑎᐊᕚᓗᖃᔪᒻᒪᑦ ᐅᔭᕋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᒧᑦ, 

ᓱᒃᑲᓕᑎᑦᑎᒋᐊᖃᕐᓂᕆᔭᖏᓐᓂᒃ ᒪᓕᒐᕐᓂᒃ ᐊᓂᒍᐃᒐᓱᓐᓂᐅᖃᑦᑕᖅᑐᐃᑦ, ᒪᓕᒐᓱᓐᓂᐅᖃᑦᑕᖅᑐᓂᑦ. ᑕᒪᒃᑯᐊ 

ᐅᔭᕋᓐᓂᐊᖅᑕᐅᖁᔭᐅᓪᓚᕆᑦᑐᐊᓗᐃᑦ ᐲᔭᖅᑕᐅᓪᓚᕆᒍᓐᓇᓛᕐᖓᑕ. 

 

ᐊᒻᒪ ᐅᖃᖃᑎᒌᓐᓂᕆᓯᒪᔭᖏᑦ ᓄᑖᕐᓗ ᐊᖏᔪᖅᑳᖓᑦ ᓄᓇᕗᑦ ᑐᙵᕕᒃᑯᑦ ᐅᖃᖃᑎᒌᓐᓂᕆᓯᒪᔭᖏᓐᓂ, 

ᓯᕗᓕᖅᑎ ᐅᖃᕈᓐᓇᖅᑳ ᖃᓄᖅ ᐱᓕᕆᓛᕐᓗᑎᑦ ᓇᓗᓇᐃᖅᓯᓯᒪᒻᒪᖔᑕ ᑐᙵᕕᒃᑯᑦ? ᒪᓕᒐᕐᓂᒃ 

ᐅᔭᕋᓐᓂᐊᕐᕕᓐᓄᑦ ᒪᓕᒐᕐᓂᒃ ᐱᔭᕆᐊᑭᓪᓕᖅᑎᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕈᒪᔭᕋ ᒪᓕᒐᓕᐅᖅᑎᐅᖃᑎᒐ. 

ᐄ’, ᐅᖃᓕᒫᓚᐅᖅᑕᒃᑲ ᑲᑎᒪᔾᔪᑎᒥᓃᑦ ᓯᕙᑖᕐᕕᒻᒥ ᐅᓪᓛᒃᑯᑦ ᐃᖅᑯᒻᒪᕋᑖᖑᓪᓗᖓ ᐅᖃᓕᒫᔪᔭᒃᑲ. ᐊᒻᒪ 

ᐱᒻᒪᕆᐅᓂᖏᑦ ᐊᐱᖅᑯᑏᑦ ᑕᑯᖃᑦᑕᔪᔭᒃᑲ ᐅᔭᕋᓐᓂᐊᕋᔅᓴᓄᑦ ᐅᖃᐅᓯᖃᖅᑐᐃᑦ. ᖁᔭᒋᔭᕋᑦᑕᐅᖅ ᒪᓕᒐᓕᐅᖅᑎ 

ᑖᔅᓱᒥᖓ ᐊᔭᐅᕆᔾᔪᑎᖃᐃᓐᓇᕐᖓᑦ. ᒥᓂᔅᑕᐅᓪᓗᖓᑦᑕᐅᖅ ᐅᖃᐅᓯᕆᖅᑲᐅᒐᒃᑯ ᐅᖃᐅᓯᔅᓴᓐᓂ 

ᑲᑐᔾᔨᖃᑎᒌᓕᑦᑎᐊᕆᐊᖃᕋᑦᑕ ᓇᓗᓇᐃᖅᑐᐃᓗᑕ ᑲᓇᑕᒥ ᐱᕈᖅᓴᐃᓂᕐᒧᑦ ᐱᓕᕆᐊᔅᓴᐅᔪᓂᒃ. ᐊᒻᒪ ᖁᔭᓕᒍᒪᔭᕋ 

ᑐᙵᕕᒃᑯᑦ ᓯᕗᓕᖅᑎᑦᑎᐊᕆᔾᔪᕕᔾᔪᐊᕌᓘᓕᕐᖓᑕ.  

 

ᑎᓴᒪᓂᒃ ᑲᓇᑕᒥ ᐱᕈᖅᓴᐃᓂᕐᒧᑦ ᐊᑐᕈᓐᓇᖅᑐᓂᑦ ᑮᓇᐅᔭᓂᑦ ᑎᓴᒪᓂᑦ ᓇᓗᓇᐃᖅᓯᒍᓐᓇᖅᓯᒪᔪᒍᑦ. 

ᐅᐸᒍᓐᓇᖅᓯᓂᐊᕋᑦᑎᒍᑦ ᐅᔭᕋᓐᓂᐊᕋᔅᓴᐃᑦ ᐅᔭᕋᓐᓂᐊᖅᑕᐅᖁᔭᐅᓪᓚᕆᑦᑐᐃᑦ. ᑕᒪᒃᑯᓂᖓᓗ ᐃᓄᓐᓄᑦ 

ᐊᔭᐅᕆᔾᔪᔾᔭᐅᔪᓂᑦᑕᐅᖅ ᐱᓕᕆᓂᐅᔪᓂᑦ ᐃᑲᔪᖅᓰᓪᓚᕆᑉᐸᒻᒥᒐᑦᑕ ᐊᒻᒪ ᓄᑭᓪᓚᐅᓯᖅᓱᐃᓂᕐᒥᒃ ᑭᕙᓪᓕᕐᒥ. 

ᑕᒪᓐᓇ ᐱᕙᓪᓕᐊᓯᒪᓪᓚᕆᒻᒪᑦ. ᓇᓗᓇᐃᖅᓯᒪᒐᑦᑎᒍᑦ ᑲᑐᔾᔨᕕᒋᓛᕐᓗᑎᒍᑦ ᑐᙵᕕᒃᑯᓪᓗ 

ᓯᕗᒧᐊᒍᑎᒋᓂᐊᕐᓗᑎᒍᑦ. 

 

ᐊᒻᒪᑦᑕᐅᖅ, ᑐᓴᕈᒪᕕᐅᑎᒻᒥᔪᖓ ᑭᖕ ᓂᓪᓕᐊᓕᖅᑲᑦ ᒪᑐᐃᖅᓯᓗᓂ ᑲᑎᒪᕐᔪᐊᕕᒻᒥ. ᑲᓇᑕᒥ ᐱᕈᖅᓴᐃᔾᔪᑎᔅᓴᓂᑦ 

ᓴᖅᑭᖅᓯᖃᑦᑕᖅᓯᒪᒐᑦᑕ. ᑕᐃᒪ ᓇᒡᒐᔾᔭᐅᖑᓛᖅᑐᒥ ᐅᓪᓗᖅ ᐱᒻᒪᕆᐊᓘᓛᕐᖓᑦ. ᓯᕗᓕᖅᑏᑦ ᑲᓇᑕᐅᓪᓗ 

ᓯᕗᓕᖅᑎᕐᔪᐊᖓᑦ ᑲᑎᒪᖃᑎᒌᓛᕐᖓᑕ ᐅᖃᐅᓯᖃᕐᓗᑎᒃ ᐱᒻᒪᕆᐅᓂᖓᓂᒃ ᐃᓕᐅᖅᑲᐃᓂᖅ ᑮᓇᐅᔭᓂᑦ ᑕᒪᐅᖓ 

ᐅᑭᐅᖅᑕᖅᑐᒧᑦ. ᐊᒻᒪᓗ ᑕᐃᒃᑯᐊ ᐱᓕᕆᐊᖑᖁᓯᒪᔭᕗᑦ ᑕᕝᕗᖓ ᐃᓕᑦᑎᐊᕈᓐᓇᓛᕐᒥᒻᒪᑕ ᐊᔾᔨᒌᙱᑦᑐᕈᓘᔭᕐᓂᒃ 

ᒪᑭᒪᐅᑎᖃᓕᕈᒪᓪᓗᑕ ᓄᓇᕗᒻᒥ. 

 

ᑕᐃᒫᒃ ᑕᕝᕙ ᐊᐱᖅᑯᑎᖓ ᑭᐅᓗᒍ, ᐊᐱᕆᕙᓪᓚᐃᖅᑲᐅᒻᒪᑦ ᓱᓯᒪᒻᒪᖔᑦᑕ. ᐊᑕᐅᓯᖅ ᑖᓐᓇ ᐊᖏᔪᖅ 

ᐅᖃᐅᓯᕆᔪᒪᔭᕋ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᒃᑦ ᐊᑎᓕᐅᕈᓐᓇᔪᒐᑦᑎᒍᑦ. ᐱᑎᑦᑎᔪᔪᖅ $1.5 ᕕᓕᐊᓐᓂᒃ ᑮᓇᐅᔭᓂᑦ 

ᓄᑖᓂᑦ ᒪᓕᒐᓕᕆᔾᔪᑎᔅᓴᓂᑦ ᓄᓇᕗᒻᒥ. ᑕᐃᒪᓕ ᒐᕙᒪᒃᑯᑦ ᓈᒻᒪᑦᑐᓂᑦ ᑮᓇᐅᔭᖃᕈᓐᓇᓛᕐᖓᑕ ᕿᒥᕐᕈᔪᓐᓇᕐᓗᑎᒃ 

ᐊᐅᓪᓛᖅᑕᐅᓛᖅᑐᓂᒃ ᐱᓕᕆᐊᔅᓴᓂᑦ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᐊᐱᖅᑯᑦ 1238 - 6(2): ᐃᒡᓗᓕᐅᑉ ᐆᒻᒪᖅᑯᓯᐅᕈᑖᑕ ᐃᒡᓗᖁᑎᖓᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᙳᔪᒧᑦ. ᐅᑎᕐᕕᒋᔪᒪᒐᒃᑯ ᐃᓱᒫᓘᑎᒐ ᐃᒡᓗᓕᐅᑉ ᓄᑖᖅ ᐆᒻᒪᖅᑯᑎᓕᐅᕐᕕᖓ. 

ᖁᔭᓐᓇᒦᕈᒪᔭᕋᑦᑕᐅᖅ ᒥᓂᔅᑕ ᐱᓇᓱᐊᕈᓯᐅᓚᐅᖅᑐᒥ ᓂᓪᓕᐊᔾᔪᑎᒋᔪᒻᒪᒍ ᑕᒪᓐᓇ. 

 

ᐅᖃᖅᑎ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓪᓗᓕᐅᑉ ᒫᓐᓇ ᐆᒻᒪᖅᑯᑎᓕᐅᕐᕕᖓ ᐊᐅᓚᓕᕐᖓᑦ 50−ᓂᑦ 

ᐊᕐᕌᒍᓗᐊᖅᑐᓂᑦ. ᐄᐳᕈᓪ 2024-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᑳᓐᑐᕌᒃᑦ−ᒥᒃ ᐊᑭᑦᑐᕋᐅᑎᒐᔅᓴᒥ 

ᓴᖅᑭᖅᓯᔪᒻᒪᑕ ᑎᑎᕋᐅᔭᖅᑕᐅᓂᖓᓄᑦ ᓴᓇᔭᐅᓂᖓᓄᑦ ᓄᑖᖅ ᐆᒻᒪᖅᑯᑎᓕᐅᕐᕕᒃ ᐃᓪᓗᓕᒻᒧᑦ. ᑐᑭᓯᐅᒪᔾᔪᑏᑦ 

ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐅᖃᖅᓯᒪᒻᒪᑕ “ᐱᓕᑕᒃ ᓇᒻᒥᓂᖃᐅᑎᓖᑦ ᓂᕈᐊᖅᑕᐅᓂᕐᖓᑕ 

ᑳᓐᑐᕌᒃᑦ−ᑖᕐᓂᐊᕐᓗᑎᒃ.”  

 

ᐅᓂᒃᑳᖏᓐᓂᒃ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᖃᐅᔨᒃᑲᐃᔪᒻᒪᑦ ᑲᑎᒪᕐᔪᐊᕐᕕᒻᒥ ᑎᑎᕋᐅᔭᖅᑕᐅᓂᖓᒎᖅ 

ᐱᒋᐊᖅᑕᐅᓯᒪᓕᕐᖓᑦ ᐊᒻᒪᓗ ᐅᖃᓕᒫᕐᓗᒋᑦ “ᐊᕝᕙᓪᓗᐊᐸᓗᖏᒡᒎᖅ ᑎᑎᕋᐅᔭᖅᑕᐅᒋᐊᓖᑦ ᐱᔭᕇᖅᑕᐅᓯᒪᓕᖅᑐᑦ 

ᐊᒻᒪ ᓱᓇᒃᑯᑖᔅᓴᓪᓚᕆᖏᑦ ᑎᑭᓵᖑᓯᒪᓕᖅᑐᑎᑦ ᑕᕝᕗᖓ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᓴᓇᔭᐅᒋᐊᕈᓐᓇᓛᕐᒪᖔᖅ ᓄᑖᖅ ᐅᒻᒪᖅᑯᑎᓕᐅᕐᕕᔅᓴᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᖁᓪᓕᖅ ᐅᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᙵᓄᑦ,ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. ᐄ’, ᑖᒻᓇ 

ᐃᒡᓗᓕᖕᒥ ᓴᓇᔭᐅᔪᒃᓴᖅ ᓂᕆᐅᒋᔭᐅᖃᑦᑖᕐᒪᑦ ᖃᐅᔨᒪᔪᒍᑦ. ᐊᒻᒪ ᐃᒡᓗᓕᖕᒥᐅᓄᑦ ᓴᓗᒪᓂᖅᓴᕐᓂᒃ 

ᐅᓗᕆᐊᓇᕐᓂᖃᙱᑦᓯᐊᕐᓂᖅᓴᐅᔪᒥᒃ ᐅᑦᑳᕈᑕᐅᓂᐊ’ᒪᑦ ᖁᕕᐊᒋᔭᕗᑦ. (ᑐᓵᔨᑎᒎᓕᖅᑐᖅ) ᑕᐃᒃᑯᐊᓕ ᐃᓗᓕᖏᑦ 

ᖃᖓᒃᑰᕋᔭᕐᒪᖔᖅ ᓴᓇᔭᐅᓂᖓ ᐆᒻᒪᖅᑯᑎᓕᐅᕐᕕᐅᑉ ᐅᕙᖓᓂ ᓵᖓᓂ ᐱᓯᒪᙱᑲᐃᓐᓇᕋᒃᑭᑦ. 

 

ᐃᓚᖓᑦ ᑕᕝᕙ ᐃᓗᓕᓪᓗᐊᑕᖓᑦ ᓄᑖᑦ ᐆᒻᒪᖅᑯᑎᓕᐅᕐᕖᑦ ᓄᓇᕗᒻᒥ ᐃᓪᓗᓕᒃ ᐱᖃᑕᐅᓪᓗᓂ, ᐊᑯᓂ 

ᖃᐅᔨᒪᓕᐅᕈᑎᓪᓚᕆᖏᑦ ᐊᐅᓚᐅᑎᖏᑦ ᐋᖅᑭᑦᑕᐅᒐᓱᐊᓲᖑᒻᒪᑕ ᑳᓐᑐᕌᒃᑦ ᑐᓂᔭᐅᓯᒪᓕᕋᓗᐊᖅᑎᓪᓗᒍ. ᑕᐃᒃᑯᐊ 

ᓂᕈᐊᖅᑕᐅᔪᑦ ᐅᖃᐅᓯᕆᖅᑲᐅᔭᖏᑦ ᑎᑭᓴᐃᓯᒪᓕᖅᑐᔅᓴᐅᕗᑦ ᓄᑖᓂᑦ ᖃᐅᒪᓕᐅᕈᑎᔅᓴᓂᑦ. ᐊᑭᓕᕈᕕᐅᒃ ᐅᓪᓗᒥ 

ᑎᑭᒃᑲᔭᖅᑐᖅ ᑭᓯᐊᓂ ᒪᕐᕉᒃ ᐅᖓᑖᓄᓪᓘᓐᓃᑦ ᐊᕐᕌᒎᒃ ᐊᓂᒍᖅᑲᑎᒃ. ᑕᐃᒫᒃ ᑎᑎᕋᐅᔭᖅᑕᐅᒐᓗᐊᖅᑎᓪᓗᒍ, 

ᐃᓚᖓᑦ ᑕᕝᕙ ᐊᑕᐅᑦᑎᒃᑯᑦ ᐱᓕᕆᐊᖑᓂᖓ ᓂᐅᕕᕋᓱᓐᓂᐅᒥᒻᒪᑦ ᐃᓗᓕᔅᓴᖏᓐᓂᑦ ᖃᐅᒪᓕᐅᖅᑎᐅᑉ. 

(ᑐᓵᔨᑎᒎᕈᓐᓃᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓄᕐᓂᖅᓴᓂᒃ ᐱᑕᖃᓕᖅᐸᓪᓕᐊᓂᐊᖅᑎᓪᓗᒍ ᐊᒥᒐᓕᖁᓇᒍ, 

ᑎᑭᓵᓕᔪᒪᓐᓇᖅᑑᒐᓗᐊᖅ. ᑭᓯᐊᓂᓕ, (ᑐᓵᔨᑎᒎᓕᖅᑐᖅ) ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᐊᐱᖅᓱᖃᑦᑕᖅᓯᒪᒻᒪᑕ ᐃᓱᒫᓘᑎᖃᕐᓂᕋᖅᑐᑎᒃ ᐆᒻᒪᖅᑯᑏᑦ ᓴᙲᓗᐊᕐᓂᖏᓐᓂᑦ ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᓂᕐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᑎᑎᕋᐅᔭᖅᑕᐅᓂᖓ ᐃᓪᓗᓕᒻᒥ ᓄᑖᖅ ᐆᒻᒪᖅᑯᑎᓕᐅᕐᕕᔅᓴᖓ 

ᓴᙱᓂᖅᓴᐅᓛᕋᓗᐊᕐᒪᖔᖅ? ᐊᒻᒪᓗᑦᑕᐅᖅ, ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᑎᑎᕋᐅᔭᖅᑕᐅᓯᒪᓂᖓ 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᓕᐅᔾᔨᓯᒪᒻᒪᖔᑕ ᓱᕈᐃᕙᓪᓕᐊᑎᑦᑐᓂᑦ ᐆᒻᒪᖅᑯᑎᓕᐅᕈᑎᓂᑦ ᐱᖃᓯᐅᔾᔭᐅᓗᑎᑦ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕐᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᑖᖅ ᐆᒻᒪᖅᑯᑎᓕᐅᕈᑎᔅᓴᖅ ᐃᓚᖃᔾᔮᙱᑦᑐᖅ ᐊᑐᒃᑲᓐᓂᕋᔅᓴᐅᔪᓂᑦ ᐆᒻᒪᖅᑯᑎᓕᐅᕈᑎᓂᑦ. ᑭᓯᐊᓂᓕ, 

ᐱᑐᖃᐅᓂᖅᓴᐃᑦ ᑕᑯᓐᓈᖅᑐᒋᑦ ᐆᒻᒪᖅᑯᑎᓕᐅᕈᑏᑦ ᒫᓐᓇ ᐊᑐᖃᑦᑕᖅᑕᕗᑦ ᐃᓪᓗᓕᒻᒥ ᐅᓪᓗᒥ. ᓄᑖᕐᓗ 

ᐊᐅᓚᐅᑏᑦ ᓴᓂᓕᕇᑦᑎᓪᓗᒋᑦ ᓄᑖᖑᓂᖅᓴᐃᑦ ᑕᐃᒃᑯᐊ ᐆᒻᒪᖅᑯᑎᓕᐅᕈᑏᑦ ᓱᓇᒃᑯᑖᖏᑦ ᓇᕿᑦᑕᐅᑎᕈᓘᔭᖏᓪᓗ 

ᐱᕕᖃᖅᑎᑎᒻᒪᑕ ᐃᓚᔭᐅᒍᓐᓇᓂᕐᒥᕐᒃ ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓂᑦ. 

 

ᐊᒻᒪᓗᑦᑕᐅᖅ, ᐃᒻᒥᒃᑯᑦ ᐆᒻᒪᖅᑯᑎᓕᐅᕈᒪᔪᓄᑦ ᐃᓚᔭᐅᖃᑦᑕᕈᓐᓇᕆᓪᓗᑎᑦ. ᑕᐃᒃᑯᓄᖓ ᐱᖃᑕᐅᓪᓗᑎᖏᓛᒃ 

ᓄᓇᕗᑦ ᓄᒃᑭᔅᓴᐅᑎᓕᕆᔨᒃᑯᑦ ᐊᒻᒪ ᓇᐅᔮᓂᑦᑕᐅᖅ ᐆᒻᒪᖅᑯᑎᓕᐅᕋᓱᐊᖅᑐᖃᕐᒥᒻᒪᑦ. ᓇᒻᒥᓂᖃᐅᑎᓕᑦᑕᖃᓕᕐᖔᑦ 

ᐆᒻᒪᖅᑯᑎᓂᑦ ᐊᑐᒃᑲᓐᓂᕋᔅᓴᐅᔪᓂᑦ ᓴᖅᑭᖅᑎᕆᒍᓐᓇᓂᕐᒥᒃ ᐊᒻᒪᓗ ᑲᑉᐳᔾᔭᐅᒍᓐᓇᓂᐊᖅᑲᑕ ᐅᕙᒍᑦ 

ᐆᒻᒪᖅᑯᑎᓕᐅᕐᕕᖓᓄᑦ ᓈᒻᒪᑦᑐᓂᑦ ᑲᑉᐳᔾᔨᕕᖃᕆᐊᖃᕐᖓᑕ ᐅᖅᓱᐊᓗᒃᑐᑦᑐᓄᖅ. ᐊᒻᒪᑦᑕᐅᖅ, ᓯᕿᓂᕐᒧᓘᓐᓃᑦ 

ᐊᓯᖏᓐᓄᓘᓐᓃᑦ ᐆᒻᒪᖅᑯᑎᓕᐅᖅᑎᐅᑉ ᑲᓱᕈᓐᓇᕆᐊᖃᕐᖓᑕ. ᑕᐃᒪᐃᒍᓐᓇᓂᐊᖅᑐᖅ ᐃᓪᓗᓕᒻᒥ ᓴᓇᔭᐅᔪᖅ. 

ᐊᒻᒪᓗᑦᑕᐅᖅ ᓯᕗᓂᑦᑎᓐᓂ ᓴᖅᑭᖅᑐᖃᒃᑲᓐᓂᖃᑦᑕᖁᔨᓛᕐᒥᔪᒍᑦ. (ᑐᓵᔨᑎᒎᕈᓐᓃᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐊᑲᐅᓂᐊᕈᒥᓇᕐᓂᖅᓴᐅᕙᓚᑦᑎᒻᒪᑦ ᐱᔪᒪᓵᓕᕐᓇᖅᑐᖅ ᑕᐃᓐᓇ. 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᔪᔭᖓᓂ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐅᖃᐅᔾᔨᔪᒻᒪᑦ ᑲᑎᒪᕐᔪᐊᕐᕕᒻᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᒡᒎᖅ ᐅᖃᓕᒫᕐᓗᒋᑦ, “ᐱᐅᓯᒋᐊᖅᓯᒐᓱᒻᒪᑕ ᑐᐊᕕᕐᓇᖅᑐᓄᑦ ᖃᐅᒪᖃᕈᑎᐃᐅᒍᓐᓇᖅᑐᓂᑦ 

ᓄᓇᕗᒻᒥ, ᑐᐊᕕᕐᓇᑐᖅᓯᐅᑏᑦ, ᐊᐅᓚᐅᑏᑦ ᐋᖅᑭᑦᑕᐅᓯᒪᔪᑦ ᑲᖏᖅᓯᓂᕐᒥ ᓴᓂᑭᓗᐊᕐᒥᓗ.  

 

ᐊᒻᒪᓗᑦᑕᐅᖅ, ᐋᖅᑭᑦᑎᕆᓛᕐᓗᑎᑦ ᓴᓪᓕᕐᒥ ᖃᐅᓱᐃᑦᑐᒥ, ᕼᐃ’, ᐊᐅᓱᐃᑦᑐᒥ, ᖁᕐᓗᖅᑑᕐᒥ, ᐃᓪᓗᓕᒻᒥᓗ. ᑖᒃᑯᐊ 

ᐃᓕᐅᖅᑲᐃᕕᐅᓛᖅᑐᑦ ᐊᓯᐊᒎᕐᕕᖃᙱᓪᓚᕆᑦᑐᒥᒃ ᖃᒥᒐᐃᑉᐸᑕ ᖃᐅᒪᖃᖅᑎᑦᑎᒍᓐᓇᖅᑐᓂᑦ ᐱᑕᖃᕐᓂᐊᕐᖓᑕ 

ᐊᒻᒪᓗ ᓴᓇᔪᖃᖅᑎᓪᓗᒍ ᖃᒥᙵᑲᐃᓐᓇᕆᐊᖃᖅᑎᓪᓗᒋᑦ ᐊᐅᓚᖃᑦᑕᕋᔭᕐᓗᑎᑦ.” 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑮᓇᐅᔭᖏᓐᓂᑦ ᐊᑐᕈᒫᕐᓂᐊᖅᑐᓂᑦ, ᖃᖓᒃᑯᓪᓗ ᐱᓕᕆᐊᖑᒐᔭᕐᒪᖔᖅ 

ᐃᓪᓗᓕᒻᒥ ᑐᐊᕕᕐᓇᖅᑐᓄᑦ ᖃᐅᒪᓕᐅᕈᑎᔅᓴᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐊᒻᒪᓗ ᒪᒥᐊᓇᖅ ᑖᒃᑯᐊ ᓵᓐᓃᙱᒻᒪᑕ 

ᐊᐱᖅᑯᑎᒋᔭᑎᑦ. ᑕᐃᒃᑯᐊ ᐃᓗᓕᑯᓘᔭᖏᑦ ᐱᑐᐊᕈᒃᑭᑦ ᐃᓕᓐᓄᐊᓛᖅᐸᒃᑲ. ᐊᒻᒪᓗ ᑕᐃᒃᑯᐊ 

ᑐᐊᕕᕐᓇᖅᑐᓕᕆᔾᔪᑏᑦ ᐊᒃᓱᐊᓗᒃ ᐱᕐᔪᐊᖑᖕᒪᑕ ᓴᐳᒻᒥᐅᑎᒋᖃᑦᑕᕋᑦᑎᒃᑯᑦ. ᐊᒻᒪᓗ ᐋᖅᑭᒃᑕᐅᓯᒪᖃᑦᑕᖅᖢᒋᑦ 

ᑕᐃᒃᑯᐊ ᑕᐃᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑐᑦ ᐊᑕᐅᓯᕐᒦᖃᑎᖃᙱᓪᓗᑎᒃ. ᓲᕐᓗᒃ ᓱᕋᒃᑐᖃᓪᓚᕆᖕᓂᖅᐸᑦ 

ᑕᐃᓐᓇ ᑐᐊᕕᕐᓇᖅᑐᓕᕆᔾᔪᑦ ᐃᒻᒥᒃᑰᕋᒥ ᑖᓐᓇ ᐊᐅᓚᖔᓕᕋᔭᖅᑐᖅ. 

 

ᑕᐃᒪᓐᓇ ᓲᕐᓗᒃ ᖃᒥᑦᑐᖃᖅᐸᑦ ᐅᕝᕙᓘᓐᓃᑦ ᐃᑭᑦᑐᐊᓘ− ᖃᓄᐃᑦᑐᐊᓘᓐᓂᖅᐸᑦ ᑕᐃᒃᑯᐊ ᐊᑐᐃᓐᓇᖅ ᐃᓛᒃ 

ᓇᓪᓕᐅᒃᑯᒫᕆᔪᒪᔭᕗᑦ. ᐊᒻᒪᓗ ᑕᐃᒪᙵᓕᒫᖅ ᑮᓇᐅᔭᓂᒃ ᕿᓂᖃᑦᑕᕐᓂᐊᖅᑐᒍᑦ. ᑕᒪᒃᑯᐊ 

ᐱᖁᑎᕐᔪᐊᑦᓴᒋᔭᐅᕙᓪᓕᐊᖏᓐᓇᖁᓪᓗᒋᑦ ᓄᓇᕗᑉ ᐃᓗᐊᓂ. (ᑐᓵᔨᑎᒎᕈᓐᓃᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᓯᒪᐃᓚᒃ. 

ᐊᐱᖅᑯᑦ 1239 - 6(2): ᐃᑲᔪᖅᓲᑎᒃᓴᑦ ᓯᓚᑦᑐᖅᓴᕐᕕᒡᔪᐊᒧᑦ ᐃᓕᓴᕆᐊᖅᓯᒪᔪᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᐅᓯᖃᖅᑲᐅᒐᒪ ᐱᓇᐃᓗᑕᖃᐅᖃᑦᑕᕐᒪᑕ ᑕᐃᒃᑯᐊ ᓄᓇᕗᒻᒥ 

ᖁᕝᕙᓯᓐᓂᖅᓴᒥᑦ ᐃᓕᓴᖅᑏᑦ, ᑮᓇᐅᔭᖅᑎᒍᑦ ᐃᑲᔫᑎᓂᑦ ᐱᓇᓱᑦᑎᓪᓗᒋᑦ.  

 

ᒐᕙᒪᒃᑯᑦ ᓄᑖᑦ ᐃᑲᔪᖅᓲᑎᖏᑦᑕ ᐱᖁᔭᕐᔪᐊᖓᑦ ᐅᖃᖅᓯᒪᒻᒪᑦ; “ᐊᒥᓱᓂᒎᖅ ᑕᒪᒃᑯᓂᖓ ᑭᖒᒪᔭᖃᕐᒪᑕ.” 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᖃᓄᐃᓕᖓᓕᕐᒪᖔᑦ? ᓄᑖᖅ ᐱᕈᔭᕐᔪᐊᖅ ᐊᖏᖅᑕᐅᓚᐅᖅᓯᒪᒻᒪᑦ ᒫᑦᓯ 

11, 2025−ᒥ. ᑐᑭᓯᓇᒃᑲᓐᓂᖁᓪᓗᒋᑦ ᐃᓗᓕᖏᑦ ᐊᒻᒪᓗ ᐃᓕᓐᓂᐊᕐᓇᖅ ᓄᑖᖅ ᓴᖅᑭᓚᐅᖏᑎᓪᓗᒍ, ᑖᒃᑯᐊᖃᐃ 

ᐊᑐᓕᖅᑎᑕᐅᓚᐅᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᕈᑎᒃᓴᐃᑦ ᐃᑲᔫᑎᖏᑦᑕ ᐱᖁᔭᕐᔪᐊᖏᑦ; 

ᐃᓕᓐᓂᐊᖅᑐᓕᕆᔨᒃᑯᓐᓂ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᔪᖅ ᐊᒻᒪᓗ ᐊᓯᑦᑎᓐᓄᑦ ᐃᑲᔪᖅᑕᐅᖃᑦᑕᕐᒥᔪᒍᑦ, ᐊᒻᒪᓗ 

ᓂᕆᐅᖦᖢᑕ ᑕᐃᒃᑯᐊ ᐃᑲᔪᖅᓱᖅᑕᐅᖃᑦᑕᓂᐊᖅᑐᑦ ᐃᓕᓴᖅᑐᐃᑦ. 

 

ᑖᓐᓇ ᓄᑖᖑᖕᒪᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᑕᐃᒃᑯᐊ ᖁᕝᕙᓯᓐᓂᖅᓴᓂᑦ ᐃᑲᔫᑏᑦ ᐱᖁᔭᕐᔪᐊᖓᑦ 

ᐊᑐᓕᖅᑎᑕᐅᖁᓪᓗᒍ, ᐊᒻᒪᓗ ᓄᑖᓂᑦ ᒪᓕᒐᖃᓕᕐᓗᒍ 2026-2027−ᒥ ᐊᑐᓯᒋᐊᕈᓐᓇᖅᓯᓂᐊᕐᒪᑦ. ᐊᒻᒪᓗ ᒫᓐᓇ 

ᑕᒪᑐᒪᓂ ᒪᓕᒐᓂᑦ ᐋᖅᑭᑦᓱᐃᕙᓪᓕᐊᔪᕈᑦ 2025-2026−ᒥ ᐊᑐᕐᓂᐊᖅᑐᓂᑦ, ᐊᒻᒪᓗ ᓂᕆᐅᑦᑐᒍᑦ ᑕᒪᒃᑯᐊ 

ᐅᖃᐅᓯᕆᓛᕐᓂᐊᓂᑦᑎᓐᓂ ᑕᒪᑐᒪᓂ ᐊᒡᒋᖅᑐᒥ, ᑕᐃᒃᑯᓄᖓᓗ ᐅᑭᐊᑦᓵᖅ ᐃᓕᓐᓂᐊᕆᐊᓛᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᐱᓕᕆᐊᕆᔭᐅᖏᓐᓇᓂᐊᕐᒪᑦ ᑖᓐᓇ, ᑕᐃᒪᑐᖅ ᑲᔪᓯᑦᑎᐊᓂᐊᖅᐳᖅ ᑕᒪᓐᓇ ᓱᑲᓐᓂᓴᒃᑯᓪᓗ ᐊᑐᓕᖅᑎᑕᐅᓗᑎᒃ. 

ᐅᖃᖅᑏ, ᒐᕙᒪᒃᑯᑦ ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕗᒻᒥ ᐃᓕᓴᖅᑏᑦ ᐃᑲᔫᑎᖏᑦ ᑮᓇᐅᔭᖅᑎᒍᑦ, ᓇᓗᓇᐃᖅᓯᓯᒪᔪᑦ 

ᐱᓇᐃᓗᑕᒧᑦ ᐊᐳᖅᑕᐅᖃᑦᑕᕐᒪᑎᒃ ᑕᐃᒃᑯᐊ ᓄᓇᕗᑦ ᐃᓕᓴᖅᑎ, ᐊᑯᓂᐊᓗᒃ ᑕᒪᓐᓇ ᖃᐅᔨᒪᔮᕆᓕᕋᑦᑎᒃᑯᑦ, 

ᐊᑯᓂᐊᓗᒡᓗ ᐊᑐᖅᑕᐅᓕᖅᖢᓂ. 

 

ᐃᑲᔪᖅᓲᑎᒃᓴᑲᓐᓂᕐᓂᒃ ᑕᑯᔪᒪᔪᒍᑦ ᐃᖏᕐᕋᑦᑎᐊᖅᑐᓂᒃ, ᐊᑑᑎᖃᑦᑎᖃᖅᑐᓂᒡᓗ. ᒐᕙᒪᒃᑯᑦ 

ᐅᑕᖅᑭᔭᕆᖃᖅᑰᙱᒻᒪᑕ ᓄᑖᓂᒃ ᐱᖁᔭᕐᔪᐊᕐᓂᑦ, ᑖᒃᑯᐊ ᐃᑲᔪᖅᓲᑎᒃᑲᓐᓃᑦ ᐊᑐᓕᖅᑎᑕᐅᖁᒡᓗᒋᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐹ ᑕᒪᑐᒪᓂ ᐊᕐᕌᒍᒥ ᖃᓄᐃᑦᑐᓂᑦ ᑐᖏᓕᕇᖅᓱᖅᑐᓂᑦ ᐊᑐᓕᖅᑎᑦᑎᒋᐊᕐᓂᖅᐹᑦ, ᒪᑯᐊᓗ 

ᐃᓚᓕᐅᕐᓗᒋᑦ ᑭᖑᕙᖅᖢᑎᒃ ᐊᑭᓕᖅᑕᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓂᖅᖢᒍ ᑖᓐᓇ 

ᒪᓕᒐᓕᐅᖅᑎ. ᑕᐃᒃᑯᐊ  ᑮᓇᐅᔭᑦ ᐃᑲᔪᖅᓲᑏᑦ ᓄᓇᕗᒻᒧᑦ ᕿᒥᕐᕈᓇᑦᑕᐅᑎᓪᓗᒋᑦ ᐊᑐᑲᐃᓐᓇᕐᓂᐊᖅᑐᒃᓴᓂᑦ 

ᐋᖅᑭᑦᓱᐃᓯᒪᓕᖅᑐᒍᑦ, ᐊᔾᔨᒌᙱᑦᑐᓪᓗ ᑕᒪᒃᑯᐊ ᐃᑲᔪᖅᓲᑏᑦ ᐃᓗᐊᓃᖃᓯᐅᔾᔭᐅᓪᓗᑎᒃ ᐊᖏᓂᖅᐹᖑᔪᖅ 

ᑕᐃᒃᑯᐊ ᐊᑐᑲᐃᓐᓇᓂᐊᖅᑐᑦ.  

 

ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ ᑖᒃᑯᓇᓂ ᐱᓕᕆᕕᖕᓂ ᐊᒻᒪ ᑕᒪᓐᓇ ᐃᖏᕐᕋᑦᑎᐊᖅᑐᖅ 

ᐃᖅᑲᓇᐃᔭᖅᑎᑲᓐᓂᖃᕋᑦᑕ −ᑲᐃᓐᓇᕋᑦᑕ, ᐊᒻᒪ ᐃᓅᓯᖃᑦᑎᐊᓂᕐᒧᑦ ᐃᑲᔪᖅᓲᑎᓂᑦ ᐋᖅᑭᒃᓯᓯᒪᓕᖅᑐᒍᑦ 154 

ᐃᑲᔪᖅᓲᑏᑦ ᐅᑭᐊᒃᓵᖅ, 387, 386, ᐅᐱᕐᖔᕐᓗ 131−ᖑᓚᐅᖅᖢᑎᒃ ᐃᑲᔪᖅᑕᐅᑲᓐᓂᖅᑐᑦ, ᐊᒻᒪᓗ ᒪᕐᕈᐃᓂᒃ 

ᐅᖃᐅᓰᓐᓂᒃ ᐊᑐᖅᑐᑦ ᑖᒃᑯᐊ ᐃᓕᓐᓂᐊᖅᑎᑕᐅᒻᒥᔪᑦ ᐃᓕᓴᖅᑎᖏᑦ, ᐊᒻᒪᓗ ᑮᓇᐅᔭᓂᑦ 

ᐊᑐᓕᖅᑎᑦᑎᑲᐃᓐᓇᖅᓯᒪᔪᒍᑦ, ᐊᒻᒪᓗ ᑕᐃᑲᓂ ᖃᒪᓂ’ᑐᐊᕐᒥ ᒫᓐᓇ ᐱᓕᕆᕙᓪᓕᐊᔪᑦ ᑕᐃᒃᑯᐊ ᖃᕋᓴᐅᔭᕐᓄᑦ 

ᑐᖅᑯᖅᑕᐅᕙᓪᓕᐊᔪᑦ.  

 

ᑕᒪᔾᔭ ᐃᓚᖏᑦ ᐅᖃᐅᓯᕆᔪᓐᓇᑕᒃᑲ ᐊᒻᒪ ᑎᑎᖅᑲᑎᒍᑦ ᐊᓯᖏᑦᑕᐅᖅ ᓇᓗᓇᐃᔭᖅᑕᐅᑲᓐᓂᕈᓐᓇᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑕᐃᒪᑐᖅ ᑕᐃᒃᑯᐊ ᐱᓕᐊᕆᔭᐅᕙᓪᓕᐊᔪᑦ ᐃᑲᔪᖅᓱᐃᔩᓪᓗ. 

ᐃᓕᓴᖅᑐᑦ ᑕᐃᒪ ᑮᓇᐅᔭᖅᑎᒍᑦ ᐃᑲᔪᖅᓲᑎᒃᓴᖅᑖᑲᓐᓂᕐᓂᐊᖅᐳᑦ. ᑐᓴᖃᑦᑕᕋᑦᑕ ᐃᒃᑯᐊ 

ᓂᕿᑖᕈᓐᓇᐃᓕᐅᖅᑲᖃᑦᑕᕐᒪᑕ ᑮᓇᐅᔭᖏᑦ, ᑮᓇᐅᔭᑭᒃᓴᕐᓂᕐᒧᑦ. ᑭᖑᕙᖏᓪᓗᑎᓪᓗ ᐊᑭᓕᖅᑕᐅᖃᑦᑕᕐᓗᑎᒃ. 

 

ᐅᖃᖅᑏ, ᐅᓇ ᒐᕙᒪᒃᑯᑦ ᕿᒥᕐᕈᓇᓚᐅᖅᑎᓪᓗᒋᑦ ᑮᓇᐅᔭᑦ ᐊᐅᓚᑕᐅᓂᖏᓐᓂᑦ, ᑖᒃᑯᐊ ᑎᑎᕋᕐᕕᖏᑦ ᐃᓕᓴᖅᑏᑦ 

ᖃᖓᑦᑕᐅᑎᖏᓐᓂᑦ ᑲᒪᒋᔭᖃᖃᑦᑕᕐᒪᑕ, ᐊᒻᒪᓗ ᐃᓚᖏᑦ ᐃᓕᓴᖅᑏᑦ ᒪᑯᓂᖓ ᖃᖓᑦᑕᐅᑎᓕᕆᔨᓂᑦ 

ᐃᑲᔪᖅᑕᐅᖃᑦᑕᕆᐊᖃᖅᖢᑎᒃ. ᑕᒪᓐᓇᖃᐃ ᖃᖓᖅᑕᐅᑎᒃᓯᖏᑦ ᐃᓕᓴᖅᑎᓂᑦ ᐱᔭᒃᓴᖅ 

ᑖᒃᑯᓄᖓᖅᑕᐅᔪᓐᓇᓂᐊᖅᐳᖅ, ᑕᐃᑯᐊ ᑕᑕᑎᕆᐊᓖᑦ ᑲᒪᒋᔭᐅᔭᕆᐊᓕᒡᓗ ᑎᑎᖅᑲᓪᓗ, ᐊᒻᒪᓗ ᑕᐃᒪᐃᓐᓂᐊᕈᓂ. 

ᖃᖓ ᑕᐃᒪ ᑕᒪᓐᓇ ᐊᑐᓯᒋᐊᕐᓂᐊᖅᐸᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ. ᐄ’, ᖃᖓᑦᑕᐅᓯᖅᓯᖃᑦᑕᕐᓂᖅ ᑕᒪᓐᓇ ᐱᕐᔪᐊᕌᓘᒻᒪᑦ ᐃᓕᓴᖅᑎᓄᑦ ᐃᓚᖏᓐᓄᓗ. 

 

ᐊᒻᒪᓗ ᓂᕆᐅᑉᐳᒍᑦ ᓄᑖᑦ ᑕᐃᒃᑯᐊ ᐊᑐᓕᖁᔭᐃᑦ ᓴᖅᑭᑕᐅᕙᓪᓕᐊᒻᒪᑕ ᐃᓕᓴᖅᑏᑦ 

ᑲᖓᖅᑕᐅᓯᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᐄ’. ᑕᐃᒃᑯᐊ ᒫᓐᓇ ᑲᒪᒋᕙᓪᓕᐊᔭᕗᑦ, ᐊᒻᒪᓗ ᑳᓐᑐᕌᑦᓴᒥᑦ 

ᑕᖅᑲᐅᖓᐃᓐᓂᐊᖅᖢᑕ ᒫᓐᓇᕈᓘᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1240 - 6(2): ᑲᓇᑕᒥ ᐅᓗᕆᐋᓇᔾᔭᐃᑯᑎᒃᓴᑦ ᐅᑭᐅᖅᑕᖅᑐᒥᓪᓗ ᓇᖕᒥᓂᖃᓐᓂᒻᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᑕᐃᓐᓇ ᐅᑭᐅᖅᑕᖅᑐᒥ 

ᐊᑦᑕᓇᔾᔭᐃᖅᓯᓯᒪᓂᖅ, ᑕᐅᖅᓰᖃᑦᑕᓂᐅᓪᓗ ᒥᒃᓵᓄᑦ. ᑕᐃᒃᑯᐊ ᓯᕗᓕᖅᑏᑦ ᑲᑎᒪᑎᓪᓗᒋᑦ ᖁᕕᐊᓇᓚᐅᖅᑐᖅ 

ᑕᐃᓐᓇ ᑲᓇᑕᐅᑉ ᐊᖓᔪᖅᑳᖓ ᐅᖃᐅᓯᖃᓚᐅᖅᓯᒪᒻᒪᑦ ᐅᑭᐅᖅᑕᖅᑐᒥ. ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ, ᑕᐃᓐᓇ 

ᑲᓇᑕᐅᑉ ᐊᖓᔪᖅᑳᖅᑖᓵᖅ ᑕᒪᑐᒪᑉ ᒥᒃᓵᓄᑦ ᐅᖃᒡᓚᖃᑎᒋᓚᐅᕐᒪᖔᑦ, ᐊᒻᒪᓗ ᖃᓄᐃᑦᑐᓂᑦ ᑲᓇᑕᐅᑉ 

ᐊᖓᔪᖅᑳᖓ ᓴᖅᑮᓂᐊᕐᓂᕋᖅᐸ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᕆᕈᒪᓪᓗᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒪᖓᓕᒫᖅ ᑲᑎᑦᑕᕌᖓᑦᑎᒃᑯᑦ ᐅᖃᒡᓚᖃᑎᒋᓇᓱᖃᑦᑕᕋᒃᑯᑦ ᑕᒪᔅᓱᒪᑉ ᒥᒃᓵᓄᑦ ᑲᓇᑕᒧᑦ 

ᐊᖓᔪᖅᑳᙳᕐᓂᐊᓕᖅᑎᓪᓗᒍ ᓯᕗᓪᓕᖅᐹᑦᑎᐊᕐᒥ ᐃᖏᕐᕋᒐᒥ ᑕᒪᐅᙵᓚᐅᖅᑐᖅ ᐅᑭᐅᖅᑕᖅᑐᒧᑦ, 

ᑕᒪᐅᙵᑲᐅᑎᒋᔪᒪᓚᐅᕐᒪᑦ ᑕᑯᔪᒪᓪᓗᓂ ᐅᑭᐅᖅᑕᖅᑐᕐᒥ. ᖁᔭᓐᓇᒦᑦᑎᐊᖅᑐᖓ ᑕᐃᓐᓇ ᑲᓇᑕᐅᑉ ᐊᖓᔪᖅᑳᖓ 

ᑕᒪᐅᙵᕈᓐᓇᖅᓯᓚᐅᕐᒪᑦ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐅᓇ ᐊᐱᖅᑯᑎᒋᔭᐃᑦ, ᓇᓗᓇᐃᖅᓯᓚᐅᖅᑐᒍᑦ ᑎᓴᒪᐃᓕᖓᔪᓂᑦ, ᒪᕐᕉᒃ ᑕᐃᒃᑯᐊᒃ ᑕᐃᖅᑲᐅᔮᒃᑲᒃ 

ᕿᑎᕐᒥᐅᓪᓗ ᐃᒃᑯᐊ ᑐᓚᑦᑕᕐᕕᓕᐅᕐᓂᕐᒥᒃ ᐅᖃᐅᓯᖃᕐᒪᑦ, ᑕᐃᓐᓇ ᐊᒃᓱᐊᓗ ᑐᓴᕈᒥᓇᖅᑐᖅ 

ᑮᓇᐅᔭᓕᖅᑕᐅᔪᒪᓂᖏᑦ ᑭᕙᓪᓕᕐᒥ ᑕᕆᐅᑉ ᐃᖅᑲᖓᒎᖅᑐᑦ ᐱᑐᒃᓯᒪᐅᑦ ᖃᕋᑕᐅᔭᕐᓄᑦ.  

 

ᕿᑭᖅᑕᕐᔪᐊᕐᒥᓗ ᑕᐃᓐᓇ ᑐᓚᑦᑕᕐᕕᒃ ᓄᓇᕗᑦ ᑐᙵᕕᒃᑯᑦ ᐱᖃᑎᒋᓪᓗᒋᑦ, ᐊᒻᒪᓗ ᒫᓂ ᐆᒻᒪᖅᑯᓯᐅᕐᕕᒃ ᐃᒥᕐᒥᒃ 

ᐊᑐᕐᓗᓂ ᑖᓐᓇᐅᖃᑕᐅᔪᖅ, ᑖᒃᑯᐊ ᑎᓴᒪᐃᓕᖓᓪᓗᐊᖅᑐᑦ ᓇᓗᓇᐃᖅᓯᒪᓕᖅᑕᕗᑦ ᑲᓇᑕᐅᑉ ᐊᖓᔪᖅᑳᒧᑦ, 

ᐊᒻᒪᓗ ᐱᓇᓱᐊᕈᓯᐅᓂᐊᖅᑐᒥ ᓯᕗᓕᖅᑏᑦ ᑲᑎᒪᓂᐊᕐᒥᒻᒪᑕ. ᑕᐃᒃᑯᐊ ᒥᓂᔅᑕᐃᑦ ᓯᕗᓪᓖᑦ ᑕᒪᒃᑯᓂᖓ 

ᓇᓗᓇᐃᖅᓯᕙᓪᓕᐊᔪᑦ, ᑕᒪᒃᑯᐊ ᐱᕐᔪᐊᕌᓘᖃᑦᑕᕐᒪᑕ ᐅᖃᐅᓯᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓐᓇᒦᖅᖢᒋᑦ ᑕᐃᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ. ᒪᑯᐊ 

ᐅᓇᑕᖅᑐᒃᓴᐃᑦ ᐅᖃᐅᓯᕆᔭᐅᖃᑦᑕᖅᓯᒪᒻᒪᑕ. ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᐊᒃᓱᕈᒃᑲᓐᓂᖁᒻᒥᔭᒃᑲ ᑕᐃᒃᑯᐊ 

ᐅᓇᑕᒃᑐᓴᙳᐊᑦ ᐋᖅᑭᑦᑕᐅᑦᑎᐊᖅᓯᒪᓗᑎᒃ ᓴᐳᒻᒥᐅᑎᒋᖃᑦᑕᕐᒥᒐᑦᑎᒃᑯᑦ. ᖃᓄᕐᓕᑭᐊᖅ ᑕᒪᓐᓇ ᑭᐅᔾᔪᑕᐅᓯᒪᕙ 

ᑖᒃᑯᐊ ᒪᕐᕉᒃ ᐱᓗᐊᕐᓗᒋᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑮᓇᐅᔭᓕᖅᓯᒪᖏᑦᑐᒍᑦ ᑖᒃᑯᓄᖓ 

ᑐᕌᖓᔪᓂᑦ, ᑭᓯᐊᓂ ᑲᓇᑕᐅᑉ ᐊᖓᔪᖅᑳᖓ ᐊᓯᖏᓪᓗ ᒥᓂᔅᑕᐃᑦ ᑲᑎᒪᔨᖏᑦ ᐅᖃᒡᓚᖃᑎᒋᖃᑦᑕᖅᓯᒪᔭᕗᑦ 

ᐅᑭᐅᖅᑕᖅᑐᖅ ᑕᒪᓐᓇ. ᐊᒻᒪᓗ ᑕᐃᒃᑯᐊ ᑎᓴᒪᑦ ᐱᓕᕆᐊᕆᓂᐊᖅᑕᕗᑦ ᖁᕕᐊᓈᓗᐃᑦ, ᐊᒻᒪ ᑐᓴᕈᒥᓂᖏᑦ 

ᐅᑭᐅᖅᑕᖅᑐᒨᖃᑦᑕᕐᓂᖏᒡᓗ, ᐊᒻᒪ ᑖᓐᓇ ᐱᐅᓪ ᐱᓕᐅᒧᑦ ᑕᐃᒃᓱᒪᓂ ᐅᖃᐅᓯᕆᓚᐅᖅᓯᒪᔭᕋ ᖃᓄᖅ 

ᑕᐅᑦᑐᖃᕋᔭᕐᒪᖔᖓ. ᒫᓐᓇ ᑎᒃᑯᐊᖅᑕᐅᓵᓚᐅᕐᒥᒻᒪᑦ ᑖᓐᓇ ᓄᑖᖅ ᒥᓂᔅᑕᕆᔭᐅᔪᖅ ᑕᐃᒫᒃ 

ᐃᑲᖅᓇᐃᔭᖃᑎᒋᑦᑎᐊᕈᒥᓇᖅ ᒥᔅᑕ ᒪᑭᐊᓐᔨ, ᐅᑭᐅᖅᑕᖅᑐᒥ ᐊᐅᓚᑕᐅᔪᑦ ᐱᔾᔪᑎᒋᒡᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐄ’, ᖁᔭᓐᓇᒦᒃ ᑭᐅᔭᐅᒐᒪ ᓯᕗᓕᖅᑎᒧᑦ. ᒥᔅᑕ ᐱᓕᐅᒥᓪᓗ 

ᐅᖃᓪᓚᖃᑎᖃᓚᐅᕐᓂᖓ. ᑕᐃᓐᓇᓗ ᒥᔅᑕ ᒪᑭᐊᓐᔨ ᑲᓇᑕ, ᒥᐊᓕᒐᐃᓪᓗ ᓄᓇᖓᑦ ᐊᑲᐅᖏᓕᐅᕈᑎᖃᖅᑎᓪᓗᒋᑦ 

ᓄᓇᕗᑦ ᑕᐃᒪ ᑕᐅᖅᓰᖃᑦᑕᕐᓂᖅ ᐱᔾᔪᑎᒋᓪᓗᒍ, ᐊᔾᔨᒌᖏᑦᑐᓄᑦ ᐃᓕᐅᖅᑲᑕᐅᑉᐸᑦ ᐱᐅᓇᔭᖅᑐᖅ. ᓯᕗᓕᖅᑎᖃᐃ 

ᓇᓗᓇᐃᖅᓯᔪᓐᓇᖅᐹ, ᐊᑯᑭᑦᑐᐃᑦ ᐊᒻᒪᓗ ᖃᓄᐃᑦᑐᓂᑦ ᐱᒋᐊᖅᑎᑦᓯᓯᒪᒻᒪᖔᑦ ᑕᒪᒃᑯᐊ ᓴᖅᑭᔮᒃᑲᓐᓂᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᕈᒪᓪᓗᒍᓗ ᑲᑎᒪᔨᐅᖃᑎᒐ 

ᐊᐱᖅᓱᕐᒪᑦ ᑖᔅᓱᒪᖓᑦ. ᑕᐃᒃᑯᓂᖓ ᓄᑖᓄᑦ ᒐᕙᒪᐅᓕᖅᑐᓄᑦ, ᒐᕙᒪᑐᖃᒃᑯᓐᓂᑦ ᑕᐃᓐᓇ ᐊᖏᔪᖅᑳᕐᔪᐊᖅᑖᓵᕗᑦ 

ᑐᒃᓯᕋᕐᕕᒋᓚᐅᖅᑕᕗᑦ ᑕᐃᒃᑯᐊ ᓇᓗᓇᐃᖅᓯᕕᒋᓚᐅᖅᑕᕗᑦ ᐃᑲᔪᖅᑐᐃᓂᕋᓗ ᓴᙱᑦᑎᒋᐊᒃᑲᓂᖅᑕᕗᑦ ᑕᒪᒃᑯᐊ 

ᐱᓕᕆᖃᑎᒋᖃᑦᑕᕐᓂᕆᔭᕗᑦ ᐊᑯᑭᑦᑐᒥᐅᓂᒡᓗ. 

 

ᒫᓐᓇᐅᔪᖅ ᐅᓪᓗᖃᖏᒻᒪᑦ ᓱᓕ ᖃᖓᒃᑯᑦ ᑕᐅᕗᖓ ᐊᑯᑭᑦᑐᒨᖓᐅᓂᐊᕐᒪᖔᑦ, ᑭᓯᐊᓂᓕ ᑐᑭᓯᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᑦ, ᓲᕐᓗ ᐃᖃᓪᓕᐊᓂᕐᒧᑦ ᑐᕌᖓᔪᓂᑦ ᕿᒥᕐᕈᓇᕈᓘᔭᖅᑕᕗᑦ ᑖᒃᑯᓂᖓ ᓯᕗᓂᒃᓴᑎᓂ 

ᑲᑎᒪᔾᔪᑎᒃᓴᐅᓂᐊᖅᑐᓂᑦ, ᑎᑭᑎᑦᑎᔪᒫᕋᑦᑕ ᐱᔾᔪᑎᒋᓪᓗᒍ ᑕᐃᓐᓇ ᐊᖏᖃᑎᒌᒍᑎᐅᔪᖅ ᑐᑭᓯᒪᖃᑎᒌᓐᓂᕐᒧᑦ. 

ᑖᒃᑯᓂᖓ ᐃᑲᔪᖅᑐᐃᑦᑎᐊᖅᐳᖓ ᑕᒪᑐᒧᖓ ᓴᙱᑦᑎᕆᓂᕐᒥᒃ. ᑐᒃᓯᕋᖅᑐᖃᓕᕐᒪᑦ, ᐃᒻᒪᖄ 

ᑎᑭᑦᑐᖃᑐᐃᓐᓇᕆᐊᓕᒃ ᑕᐅᕙᖓᖅᑑᓄᑦ. ᒫᓐᓇᐅᔪᖅ ᑭᓯᐊᓂ ᐅᖃᖃᑎᒌᑉᐸᓪᓕᐊᔪᑦ ᑖᒃᑯᐊ ᒪᕐᕉᒃ ᑖᒃᑯᐊᒃ 

ᒐᕙᒪᐅᔫᓐᓄᒃ ᐊᖓᔪᖅᑲᐅᑎᓄᑦ ᐃᖅᑲᓇᐃᔭᖅᑏᑦ ᐅᖃᖃᑎᒌᑉᐸᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ.   

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1241 - 6(2): ᖁᓪᓕᖅ ᐆᒻᒪᖅᑯᓯᓕᕆᔨᒃᑯᑦ ᐱᖁᑎᔾᔪᐊᓄᑦ ᐸᕐᓇᐅᑎᒋᔭᖏᓅᖓᔪᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑐᑦ ᒥᓂᔅᑕᒧᑦ ᑲᒪᔪᒧᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ. ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ, ᐊᐱᖅᑯᑎᒋᖃᑦᑕᖅᓯᒪᒐᒃᑯ ᑖᒃᑯᐊ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ ᐅᑭᐅᒃᓵᒃᑯᑦ, ᐱᔾᔪᑎᒋᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖓᑕ ᐸᕐᓇᐅᑎᒋᔭᖓ, ᐊᓯᔾᔩᔪᒪᓪᓗᑎᒃ 

ᐃᑯᒻᒪᖅᑯᑏᑦ ᐊᐅᓚᐅᑎᐊᓗᒋᔭᖏᓐᓂᒃ ᐃᓪᓗᓕᒑᕐᔪᒻᒥ.  

 

ᓯᑎᐱᕆᐅᑎᓪᓗᒍ ᐊᕐᕌᓂ ᖁᓪᓕᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ ᐃᓇᑦᑎᔾᔪᑎᒥᒃ ᑳᓐᑐᕌᒃᒥᒃ ᐱᓇᓱᖁᓪᓗᒋᑦ 

ᑎᑎᕋᐅᔭᖅᓯᒪᓂᖓᓄᑦ ᓂᐅᕕᕐᓂᐊᕐᓗᑎᒃ ᑖᒃᑯᓂᖓᓗ ᐃᓕᓯᐅᖅᑲᐃᓂᐊᕐᓗᑎᒃ ᐋᖅᑭᒃᓱᐃᓗᑎᒃ ᓄᑖᒥᒃ 

ᐊᐅᓚᐅᑎᐊᓗᖃᕐᕕᒃᓴᖓᓂ ᐃᓪᓗᓕᒑᕐᔪᒻᒥ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑕ 

ᓂᐅᕕᕐᓂᐊᕐᓂᕆᓚᐅᖅᓯᒪᔭᖓ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᓪᓗᒥ ᐸᕐᓇᒃᓯᒪᙱᓐᓇᒪ ᑖᒃᑯᓂᖓ 

ᑭᐅᔭᕆᐊᒃᓴᖅ ᑖᒃᑯᓄᖓ ᐊᐅᓚᐅᑎᐊᓗᖃᐅᑎᓂᒃ ᐱᓕᕆᔾᔪᑎᐅᔪᓄᑦ ᖃᖓᑐᐃᓐᓇᒃᑯᑦ. ᓄᓇᕗᒻᒥᓗ ᐅᓄᑲᓪᓚᒃᑐᑦ 

ᐊᔾᔨᒌᙱᑦᑐᑦ ᓴᓇᔭᐅᔪᑦ ᒫᓐᓇ ᑲᔪᓯᕙᓪᓕᐊᒻᒪᑕ ᑭᓯᐊᓂ ᐊᖏᕈᓐᓇᖅᑐᖓ ᑖᒃᑯᐊ ᐃᓗᓕᑯᓘᔭᖃᖅᑐᑦ 

ᑐᓂᓂᐊᕐᓗᒍ ᑐᓴᒐᒃᓴᑦ ᑲᑎᒪᔨᓄᑦ ᐱᔪᓐᓇᖅᓯᑐᐊᕈᒪ ᐃᓪᓗᓕᒑᕐᔪᒃ ᐱᔾᔪᑎᒋᓪᓗᒍ. ᑖᓐᓇ ᑕᐃᒃᑯᐊ ᓄᑖᒥᒃ 

ᐊᐅᓚᐅᑎᐊᓗᖃᕐᕕᒃᑖᕆᐊᖃᕐᒪᑕ ᐃᑯᒻᒪᖅᑯᑎᒋᔭᖏᑦ. ᑕᐃᒫᒃ ᓯᕗᒧᐊᖁᓪᓗᒍ ᑕᐃᒪᓐᓇ 

ᐃᑯᒻᒪᖅᑯᑎᖃᐃᓐᓇᖁᓪᓗᒋᑦ ᐊᐅᓚᐅᑎᐊᓗᒃ ᐊᐅᓚᐃᓐᓇᖁᓪᓗᒍ ᑳᓐᑐᕌᒃᑎᑕᐅᓚᐅᖅᑐᒍᑦ ᓄᑖᒥᒃ 

ᓇᑉᐸᖅᑎᕆᓂᐊᖅᑐᒥᒃ ᐊᐅᓚᐅᑎᖃᕐᕕᒻᒥ ᐊᒻᒪᓗᑦᑕᐅᖅ ᐊᐅᓚᐅᑎᐊᓗᐃᑦ ᑕᐃᒃᑯᐊ ᐃᓇᖏᖅᑕᐅᑦᑎᐊᖁᓪᓗᒍ 

ᑕᐃᒪᓐᓇ ᒫᓐᓇ ᖃᒥᑲᑕᖁᓇᒋᑦ ᒫᓐᓇᐅᓂᖓᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᕋᑖᖅᑕᕋᓗᐊᖓ ᐊᐱᖅᑯᑎᒐ ᑭᓯᐊᓂ ᐊᐱᕇᓐᓇᕐᓂᐊᖅᐸᕋ. 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᒻᒪᑕ 

ᐅᓂᒃᑳᓂᒃ 2022-ᖑᑎᓪᓗᒍ ᐊᑐᓕᖁᔭᓕᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᔅᓴᖓᑕ 

ᑐᒃᓯᕋᐅᑎᓕᐅᖁᓪᓗᒋᑦ ᓄᑖᓂᒃ ᐆᒻᒪᖅᑯᑎᓕᕆᕝᕖᑦ ᐊᐅᓚᐅᑎᐊᓗᖃᕐᕕᖏᓐᓂᒃ ᓴᓇᖁᓪᓗᒋᑦ ᐃᓪᓗᓕᒑᕐᔪᒻᒥ, 

ᑰᒑᕐᔪᒻᒥᓗ ᐊᖏᖅᑕᐅᓪᓗᑎᒃ ᑭᓯᐊᓂ ᓄᖅᑲᖅᑎᑕᐅᓯᒪᓕᕐᒪᑦ ᑮᓇᐅᔭᑭᒃᓴᒧᑦ.  

 

ᒫᓐᓇᕋᑖᖑᓚᐅᖅᑐᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕᑦ ᐅᖃᓚᐅᖅᓯᒪᒻᒪᑦ ᑐᓴᖅᑎᑦᑎᓪᓗᓂ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓂᒃ ᐊᑭᖃᕐᓂᐊᕐᓂᖓᓂᒃ ᖃᓂᒋᔭᖓᓂᒃ $478−ᒥᓕᐊᓐᑖᓚᓂᒃ ᖁᓕᓂᒃ ᐅᖅᓱᐊᓗᓐᓂᒃ ᐊᑐᖅᑐᓂᒃ 

ᐃᑯᒻᒪᖅᑯᑎ ᐊᐅᓚᐅᑎᐊᓗᖃᕐᕕᒃᓴᖏᓐᓂ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑭᓱᓂᒃ 

ᐃᓱᒪᓕᐅᕈᑎᖃᖅᓯᒪᓕᕐᒪᖔᑕ ᒐᕙᒪᑐᖃᒃᑯᑦ ᓂᐅᕕᕐᓂᐊᖅᑎᓪᓗᒋᑦ ᐊᑭᑐᔪᓂᒃ ᓂᐅᕕᕈᑎᒃᓴᓂᒃ 

ᐊᑭᑐᔪᖅᑐᕈᑎᒃᓴᓂᒃ ᐱᒃᑲᓐᓂᕐᓂᐊᕐᒪᖔᑕ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨ ᓴᖅᑭᑦᑎᓯᒪᒻᒪᑦ 

ᑕᒪᑐᒥᖓ ᑕᐃᒪᓐᓇ ᐱᕕᖃᖅᑎᑦᑎᒻᒪᑕ ᑖᒃᑯᐊ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᐅᓂᕋᖅᑕᐅᔪᖅ 

ᐱᒻᒪᕆᐅᒻᒪᑦ ᖁᓪᓕᒃᑯᓐᓄᑦ. ᑖᒃᑯᐊ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔩᑦ ᑕᐃᒪᓐᓇ ᓴᓇᔪᓐᓇᖁᓪᓗᒋᑦ 

ᓴᐳᒻᒥᐅᓯᖁᓪᓗᒋᓪᓗ ᐊᑭᑐᓗᐊᙱᑦᑐᒥᒃ ᐆᒻᒪᖅᑯᑎᓂᒃ ᐱᖁᓪᓗᒋᑦ ᐊᑭᓕᖅᓱᐃᖁᓪᓗᒋᑦ ᐃᒡᓗᓕᒻᒥᑦᑕᐅᖅ 

ᑕᐃᒪᓐᓇ ᐆᒻᒪᖅᑯᑎᓕᕆᕕᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓ ᑕᐃᑰᓇ ᓴᓇᔭᐅᓯᒪᒻᒥᒻᒪᑦ. 

ᒐᕙᒪᑐᖃᒃᑯᑦ ᑕᐃᒃᑯᐊ ᐱᓕᕆᖃᑎᒋᓪᓗᒋᑦ ᐃᑲᔪᖅᑕᐅᔭᕆᐊᖃᕋᑦᑕ ᑕᒪᒃᑯᓂᖓ ᐃᑯᒻᒪᖅᑯᑏᑦ ᖃᒥᑲᑕᖁᓇᒋᑦ 

ᓄᓇᕗᒻᒥ ᑕᐃᒪᓐᓇ ᓴᖅᑭᑕᐅᓚᐅᖅᓯᒪᒻᒪᑦ.  

 

ᓄᓇᕗᙳᕐᒪᑦ ᐊᕗᑎᒐᑦᑕ ᐊᒃᓱᕈᕐᓇᖅᑐᓂᓪᓘᓐᓃᑦ ᑎᒍᓯᖃᓯᐅᔾᔨᓚᐅᖅᓯᒪᒐᑦᑕ ᐊᐅᓚᐅᑎᐊᓗᖃᕐᕕᓐᓂᒃ 

ᐃᑯᒻᒪᖅᑯᑎᖃᕐᕕᐅᔪᓂᒃ ᐊᖑᒻᒪᑎᓇᓱᑉᐸᓪᓕᐊᓕᕋᑦᑕ ᐆᒻᒪᖅᑯᑎᓕᕆᕝᕕᒃ ᑮᓇᐅᔭᖁᑎᖏᑦ ᑖᒃᑯᐊ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓ 25% ᖁᓪᓕᒃᑯᓐᓃᙶᖅᖢᓂ ᑖᒃᑯᐊ ᓄᖑᓕᕐᒪᑕ ᑮᓇᐅᔭᐃᑦ. ᑖᒃᑯᐊᓗ 

ᐆᑦᑑᑎᒋᓗᒍ ᐅᖅᓱᐊᓗᒃ ᓲᕐᓗ ᓄᖑᓕᖅᑐᖅ. ᒐᕙᒪᑐᖃᒃᑯᓐᓃᙶᖅᑐᖅ ᑮᓇᐅᔭᐃᑦ ᐱᓪᓗᒋᑦ ᒐᕙᒪᑐᖃᒃᑯᑦ 

ᐅᖃᐅᑎᓗᒋᑦ ᑮᓇᐅᔭᓂᒃ ᐱᔭᕆᐊᖃᒃᑲᓐᓂᕋᑦᑕ ᓴᓇᒃᑲᓐᓃᓐᓇᕐᓂᐊᕋᑦᑕ ᐃᑯᒻᒪᖅᑯᑎᓄᑦ ᐊᐅᓚᐅᑎᐊᓗᖃᕐᕕᓐᓄᑦ 

ᓲᕐᓗ ᐃᒡᓗᓕᒑᕐᔪᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᒥᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕋᑖᖑᓚᐅᖅᑐᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᑐᓴᖅᑎᑦᑎᓪᓗᓂ ᒪᓕᒐᓕᐅᖅᑏᑦ ᑲᑎᒪᔨᖏᓐᓂᒃ ᑐᒃᓯᕋᓚᐅᕐᒪᒡᒎᖅ ᒐᕙᒪᑐᖃᒃᑯᓐᓂᒃ 

ᑎᒍᓯᖁᓪᓗᒋᑦ ᖁᓪᓕᒃ ᑯᐊᐸᕇᔅᓴᒃᑯᑦ ᐊᑭᓕᔅᓴᑐᖄᓗᖏᑦ ᑕᒪᒃᑯᐊ ᑮᓇᐅᔭᐃᑦ ᐊᒃᓱᕉᓴᐅᑎᐅᙱᓐᓂᖅᓴᐅᖁᓪᓗᒋᑦ 

ᕿᓗᖅᑭᑦᑖᓗᐊᙱᓐᓂᖅᓴᐅᓂᐊᕐᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᑐᖃᒃᑯᑦ ᖃᓄᖅ ᑭᐅᓐᓂᕐᒪᖔᑕ 

ᑖᔅᓱᒧᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇ ᑭᐅᓚᐅᙱᓐᓇᑦᑕ ᑖᔅᓱᒧᖓ. 

ᑭᓯᐊᓂᓕ, ᓴᖅᑭᓚᐅᕋᑦᑎᒍᑦ ᑖᒃᑯᐊ ᐊᑭᓕᒃᓵᓗᒃᐳᑦ ᐅᓄᕐᓂᕆᔭᖓᓂᒃ ᓴᖅᑭᖅᑎᓚᐅᕋᑦᑕ ᐃᑲᔪᖅᑕᐅᔪᒪᓪᓗᑕ 

ᑕᐃᒃᑯᓄᖓ. ᐊᑭᓕᒃᓴᖅᑖᕆᔭᐅᔪᓐᓇᖅᑐᑦ ᑭᒡᓕᖃᕐᒥᖕᒪᑕ. ᑖᓐᓇ ᑕᕝᕙ ᓄᑖᓂᒃ ᐱᖁᑎᕐᔪᐊᓕᐅᕈᒪᑎᓪᓗᑕ 

ᑕᐃᒪᓐᓇ ᐊᑭᓕᒃᓴᓂᒡᓗᑕᓘᓐᓃᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂ ᐃᑲᔫᓯᐊᓂᒃ ᑎᒍᓯᓗᑕ ᕿᒥᕐᕈᓇᒍᓐᓇᖅᑐᒍᑦ 

ᐅᕝᕙᓘᓐᓃᑦ ᐊᑭᑦᑐᕆᐊᕐᓗᒋᑦ ᐃᑯᒻᒪᖅᑯᑏᑦ ᐊᑭᖏᑦ. ᑕᐃᒪᐃᓕᐅᕈᒪᙱᓐᓇᑦᑕ ᓴᐳᒻᒥᐅᓯᕈᒪᒐᑦᑎᒍᑦ 

ᐃᑯᒻᒪᖅᑯᑎᓂᒃ ᐊᑭᓕᖅᓱᐃᕙᑦᑐᑦ ᓇᖕᒥᓂᖃᖅᑐᑦ ᐃᒡᓗᓂᑦ, ᐊᒻᒪᓗ ᓇᖕᒥᓂᖅ ᕕᔅᓂᔅ−ᖃᖅᑐᑦ ᓄᓇᕗᑦ 

ᐊᑭᑐᔪᐊᓘᓕᕇᕐᒪᑦ ᐊᐅᓚᑦᑕᕆᐊᒃᓴᖅ ᐊᖏᕐᕋᖃᕆᐊᒃᓴᕐᓗ. 

 

ᑖᓐᓇ ᑕᕝᕙ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓄᑦ ᐃᑲᔪᖅᑕᐅᔭᕆᐊᖃᓪᓚᕆᒃᐳᒍᑦ ᐊᓯᔾᔨᖅᑕᐅᓇᓱᒃᑎᓪᓗᒋᑦ ᑕᒪᒃᑯᐊ 

ᐱᖁᑎᕐᔪᐊᖑᔪᑦ ᓲᕐᓗᒃ ᐆᒻᒪᖅᑯᑎᓄᑦ ᐊᐅᓚᐅᑎᐊᓗᖃᕐᕕᒃ ᐃᒡᓗᓕᒑᕐᔪᖕᒥ. ᑕᐃᒪᓕ ᐸᕐᓇᒃᓯᒪᓕᖅᑐᒍᑦ 

ᑕᒪᒃᑯᓇᒥᑦ ᑐᓴᕋᓱᐊᕐᓂᖃᕐᓂᐊᖅᑐᒍᑦ ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕋᓱᒡᓗᑕ ᑭᓯᐊᓂ ᒫᓐᓇ ᓴᙱᔫᒥᖕᒪᑕ 

ᐃᖅᑲᓇᐃᔭᖅᑎᖏᑦ ᒐᕙᒪᑐᖃᒃᑯᑦ ᐱᓕᕆᖃᑎᒋᔭᕗᑦ ᑖᓐᓇ ᐆᓂᔅ ᑕᒡᓚᔅ ᐊᖓᔪᖅᑳᖅ ᒪᓕᒡᓗᒍ ᑕᐃᒃᑯᓂᖓ 

ᐱᓕᕆᖃᑎᒌᖕᓂᕐᒥᒃ ᐱᕈᖅᓴᐃᖏᓐᓇᕐᓂᐊᖅᑐᒍᑦ ᓄᓇᕗᒻᒥᐅᑦ ᑕᐃᒪᓐᓇ ᐆᒻᒪᖅᑯᑎᓕᕆᔨᑦᑎᓐᓄᑦ ᓇᖕᒥᓂᑦᑎᓐᓄᑦ 

ᐃᑯᒻᒪᖅᑯᑎᖃᖅᑎᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᓇᕕᓗᒃ. 

 

ᐊᐱᖅᑯᑦ 1242 - 6(2): ᐃᑲᔪᖅᓲᑎᒃᓴᑦ ᖁᓪᓗᖅᑑᑉ ᐃᓕᓐᓂᐊᕝᕕᒻᒧᑦ ᐊᐅᓚᑦᑎᔨᑦ ᑲᑎᒪᔨᕋᓛᖏᓄᑦ 

(ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᖕᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᐅᖃᖅᑏ, ᑲᑎᒪᔩᑦ ᐅᖃᐅᓯᖏᑎᒍᑦ ᑭᐅᓯᒪᔪᑦ ᑖᒃᑯᓄᖓ ᐅᓄᑲᓪᓚᑦᑐᓄᑦ ᖁᕐᓗᖅᑐᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᖕᓄᑦ. ᖁᕐᓗᖅᑑᕐᒥ ᑭᒡᒐᖅᑐᐃᔪᑦ ᑕᐃᒃᑯᐊ ᑲᑎᒪᔨᐅᔪᑦ ᑎᒃᑯᐊᖅᑕᐅᖃᑦᑕᖅᓯᒪᖕᒪᑕ 

ᓄᓇᓕᖕᓂᓗ ᐃᓕᓐᓂᐊᕐᕕᐊᓗᒃ ᒥᑭᓗᐊᖅᖢᓂ ᐊᒻᒪᓗ ᒪᓕᒐᖏᖕᓂ ᓯᖁᒥᑦᑎᓯᒪᓪᓗᓂ ᐱᖁᔭᕐᔪᐊᖏᑕ ᐃᒡᓘᑉ. 

ᐅᖃᖅᑏ, ᑖᒃᑯᐊ ᐱᓕᕆᕕᐅᔪᑦ ᑖᒃᑯᐊ ᓯᕗᓪᓕᐅᔾᔭᐅᖃᑦᑕᕆᐊᓖᑦ ᐋᖅᑭᒃᓱᖅᑕᐅᓯᒪᔫᒐᓗᐊᑦ ᑭᓯᐊᓂ ᑖᒃᑯᐊ 

ᓇᓗᓇᐃᖅᑕᐅᓯᒪᙱᑦᑎᐊᖅᖢᑎᒃ ᑐᓴᐅᒪᑎᑦᑎᙱᖦᖢᑎᒡᓗ ᓄᓇᓕᖕᒥ ᐱᕙᓪᓕᐊᓂᕆᔭᐅᔪᒥ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᓄᑖᕐᒥᒃ ᐃᓕᓐᓂᐊᕐᕕᐊᓗᒃ ᓴᓇᔭᐅᔪᓂᑦ ᖃᖓᒃᑯᓪᓗ ᐃᓕᓐᓂᐊᕐᕕᐊᓗᒃ ᖁᕐᓗᖅᑑᕐᒥ 

ᓴᓇᔭᐅᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᑲᑎᒪᔨ ᐊᐱᖅᓱᕐᒪᑦ ᑖᔅᓱᒪᑉ 

ᒥᒃᓵᓄᑦ ᖁᕐᓗᖅᑑᕐᒥ ᐃᓕᓐᓂᐊᑯᐊᓗᖕᒥ ᐃᓚᒋᐊᕈᑎᒃᓴᖓᓄᑦ. ᖃᐅᔨᒪᔪᖓ ᑖᒃᑯᓄᖓ ᐃᖅᑲᓇᐃᔭᖅᓯᒪᒐᑦᑕ 

ᑖᒃᑯᐊ ᖁᕐᓗᖅᑑᕐᒥ ᐃᓕᓐᓂᐊᕐᕕᐊᓗᒃ ᓯᕗᓂᒃᓴᑦᑎᓐᓂ ᓯᕗᕐᖓᒍᑦ ᐸᕐᓇᒃᑕᐅᖁᓪᓗᒍ ᐱᓕᕆᕕᒃ ᑐᒃᓯᕋᓚᐅᖅᑐᖅ 

ᐱᓕᕆᐊᒃᓴᖅ ᑖᓐᓇ ᐱᖃᓯᐅᔾᔭᐅᖁᓪᓗᒍ. ᓯᕗᕐᖓᒍᑦ ᐸᕐᓇᒃᑕᐅᖁᓪᓗᒍ 2024-2026 ᐃᓗᐊᓂ 

ᐊᖏᖅᑕᐅᓚᐅᙱᒻᒪᑦ ᑭᓯᐊᓂ. 

 

ᑭᓯᐊᓂᓕ, ᑕᐃᒪᙵᑦ ᐅᑎᖅᓯᒪᓕᖅᑐᒍᑦ ᑐᒃᓯᕋᒃᑲᓐᓂᖅᓯᒪᓕᖅᑐᒍᑦ ᐃᒡᓗ ᖃᓄᐃᑦᑑᒻᒪᖔᑦ ᖃᐅᔨᓴᖅᑕᐅᖁᓪᓗᒍ 

ᖃᓄᑎᒋ ᓱᕋᒃᓯᒪᒻᒪᖔᑦ ᖃᐅᔨᓴᖅᑕᐅᓪᓗᓂ. ᐱᔭᕇᖅᑕᐅᓚᐅᖅᑐᖅ ᑖᒃᑯᐊ ᐃᑲᔪᖅᑐᐃᓂᖃᕐᓂᐊᖅᑐᑦ 

ᐱᓕᕆᕕᑦᑎᓐᓂ ᖃᓄᐃᓕᓗᑎᒃ ᐱᓕᕆᐊᖃᕐᓂᐊᕐᒪᖔᑕ ᐃᓕᓐᓂᐊᕐᕕᖕᒥ. ᐊᒻᒪᓗ ᑖᒃᑯᐊ ᐃᓕᔭᐅᔪᖅ ᑖᓐᓇ 

ᓯᕗᓂᒃᓴᑦᑎᓐᓂ ᐃᓱᒪᒃᓴᖅᓯᐅᕈᑕᐅᔪᒫᕐᒪᑦ ᐊᕐᕌᒍᐊᓂ. ᒪᒥᐊᓇᖅ. ᑮᓇᐅᔭᓕᕆᓐᓇᑉ ᐊᕐᕌᒎᑉ ᐊᒡᒋᖅᑐᐃᑦ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐃᓛᓐᓂᒃᑯᑦ ᑖᒃᑯᐊ ᓯᕗᕐᖓᒍᑦ 

ᐊᕐᓇᐃᓂᖅ ᐊᕐᕌᒍᓄᑦ ᐅᓄᖅᑐᐊᓗᖕᓄᑦ ᐸᕐᓇᐃᖃᑦᑕᕐᒪᑦ ᐊᕐᕌᒍᓄᑦ ᑕᓪᓕᒪᓄᑦ ᖁᓕᓄᑦ.  

 

ᑖᓐᓇ ᐃᓱᒪᒋᓪᓗᒍ ᓲᕐᓗᒃ ᐃᓕᓐᓂᐊᕐᕕᒃ ᕿᑎᐊᓃᑦᑐᖅ ᑕᐃᓐᓇ ᐊᖓᔪᖦᖡᓪᓗ ᓄᑲᖅᖡᓪᓗ ᐊᑯᓐᓂᐊᓃᑦᑐᑦ 

ᐃᓕᓐᓂᐊᕐᕕᓕᐅᕐᓗᑎᑦ ᐊᑲᐅᓂᖅᓴᐅᓕᕋᔭᖅᑐᖅ. ᖁᕐᓗᖅᑑᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒫᓘᑎᖃᓪᓚᕆᒻᒪᑕ ᑭᐅᔭᐅᑦᑎᐊᖃᑦᑕᙱᓐᓂᕆᔭᖏᖕᓄᑦ. ᕿᑎᕐᒥᐅᑦ ᐃᓕᓐᓂᐊᕐᕖᑦ ᐊᐅᓚᑕᐅᕝᕕᖏᑦᑕ 

ᐱᓕᕆᕕᖓᓂ ᐱᓗᐊᖅᑐᒥᒃ ᐊᐱᖅᓱᕋᓱᒃᑎᓪᓗᒋᑦ ᑮᓇᐅᔭᐃᑦ ᒥᒃᓵᓄᑦ. 

 

ᐅᖃᖅᑲᐅᒐᒪᐃᓛᒃ ᖁᕐᓗᖅᑑᕐᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑮᓇᐅᔭᖅᑕᖏᓐᓇᕆᐊᖃᕐᒪᑕ ᐊᓪᓚᒡᕕᖕᒥ 

ᐃᖅᑲᓇᐃᔭᖅᑎ ᐊᑭᓕᖅᓱᖅᑕᐅᖁᓪᓗᒍ ᐊᓯᖏᓪᓗ ᑭᙴᒪᔭᐅᔪᑦ. ᒥᓂᔅᑕ ᐅᓂᒃᑳᕈᒪᕚ −ᒍᓐᓇᖅᐹ ᖃᓄᐃᒻᒪᑦ 

ᑐᓴᐅᒪᖃᑎᒌᙱᑦᑎᐊᒻᒪᖔᑕ ᖁᕐᓗᖅᑑᕐᒥ ᐃᓕᓐᓂᐊᕐᕕᓕᕆᔩᑦ ᐊᐱᖅᓱᖅᑕᐅᒐᓗᐊᖅᑎᓪᓗᒋᑦ ᖁᕐᓗᖅᑐᖅ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᐱᖅᓱᕋᓗᐊᖅᑎᓪᓗᒋᑦ ᑭᐅᖃᑦᑕᑎᒻᒪᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᐊᐱᕆᔪᖅ ᑖᓐᓇ. ᖃᐅᔨᒪᔪᒍᑦ 

ᑎᑎᕋᕐᕕᒻᒥ ᐊᖓᔪᖅᑳᑦ ᐱᒻᒪᕆᐅᒻᒪᑕ ᐊᒻᒪᓗᑦᑕᐅᖅ ᐱᒻᒪᕆᐅᔪᒥᒃ ᐃᖅᑲᓇᐃᔮᖃᕐᒪᑕ ᐊᐅᓚᑦᑎᑎᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒡᒍᖅᑐᖅᓯᒪᓂᕐᒥ. ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑏᑦ ᐱᒻᒪᕆᐅᔪᒥᒃ ᐃᖅᑲᓇᐃᔭᖃᑦᑕᕐᒪᑕ.  

 

ᑖᓐᓇ ᑕᕝᕙ ᐱᔾᔪᑎᒋᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᓄᖅᓯᒋᐊᓚᐅᖅᑕᕗᑦ ᑮᓇᐅᔭᖅᑐᕈᑎᒃᓴᖏᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᑖᖁᓪᓗᒋᑦ ᐊᓪᓚᒡᕕᖕᒥ. ᐊᑕᐅᓯᑯᓗᑐᐃᓐᓇᕐᒥᒃ 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᕐᓂᐊᑎᒻᒪᑦ, ᐅᓪᓗᓕᒫᖅ ᐃᖅᑲᓇᐃᔭᕈᓐᓇᕐᓂᐊᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᖕᓂ ᐃᖅᑲᓇᐃᔭᖅᑎᒋᔭᖓ ᐊᒻᒪ ᓯᕕᑐᔪᒧᑦ ᐃᖅᑲᓇᐃᔭᖅᑎᒥᒃ ᐊᐅᓚᑦᑏᖁᓪᓗᒋᑦ ᐃᖅᑲᓇᐃᔭᖅᑕᖏᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᑦ ᓯᕗᒧᐊᒃᑎᑕᐅᑦᑎᐊᖁᓪᓗᒋᑦ ᐊᑑᑎᖃᖅᑐᒃᑯᑦ. 

 

ᖃᐅᔨᒪᓪᓗᑕᓗ ᑖᒃᑯᐊ ᑮᓇᐅᔭᐃᑦ ᑕᐅᒃᑯᓄᖓ ᓄᓇᓕᓕᒫᓄᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᖕᓄᑦ 

ᑐᓂᔭᐅᔪᓐᓇᖅᑐᑦ ᐊᖏᖃᑎᒌᒍᑏᑦ ᒪᓕᒡᓗᒋᑦ. ᐃᖅᑲᓇᐃᔭᖃᑎᒋᓪᓗᒋᑦ ᐊᒡᒍᖅᑐᖅᓯᒪᓂᕐᒥᒃ 

ᐃᓕᓐᓂᐊᕐᕕᓕᕆᔨᐅᖃᑦᑕᖅᑐᖅ ᐊᐅᓚᑦᑎᔨᐅᔪᑦ ᑕᐃᒃᑯᐊ ᑐᓴᐅᒪᑎᑦᑎᖃᑦᑕᕐᓗᑎᑦ ᑕᒪᒃᑯᓂᖓ ᑐᓴᒐᒃᓴᓂ. 

ᓇᓗᓇᐃᖅᑕᐅᓚᐅᖅᑐᖅ ᑕᐃᒃᑯᓄᖓ ᑎᑎᖅᑲᓂᒃ ᐅᖃᐅᓯᕆᓚᐅᖅᑕᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᕐᒥᒃ ᐅᖃᐅᓯᕆᓪᓗᒍ ᖁᕐᓗᖅᑑᕐᒥ ᐃᖅᑲᓇᐃᔮᖑᔪᑦ 

ᐃᓄᐃᓐᓇᖅᑐᑦ ᐅᖃᐅᔾᔪᐃᔪᓐᓇᖅᑐᑦ ᐱᓪᓗᒋᑦ. ᐅᖃᖅᑏ, ᓯᕗᓂᐊᒍᑦ ᐅᖃᐅᓯᖃᔪᒐᒪ 

ᐊᑭᓕᖅᓱᖅᑕᐅᙱᓗᐊᖅᐸᙱᓐᓂᖏᑦ ᐃᓕᑕᕆᔭᐅᑦᓯᐊᙱᓐᓂᖏᓪᓗ ᐃᓄᐃᓐᓇᖅᑐᓐ ᐃᓕᓴᐃᔩᑦ. 

ᓇᓗᓇᙱᑦᓯᐊᖅᑐᑦ ᐃᓄᐃᓐᓇᖅᑐᓐ ᐅᖃᐅᓯᖓᑦ ᐊᓯᐅᔨᔭᐅᑐᐃᓐᓇᕆᐊᖃᓕᕐᒪᑦ. 

 

ᐃᓕᓴᐃᔨᑦᓯᐊᕙᖃᕈᓐᓇᕈᑦᑕ ᐅᖃᐅᓯᕐᒥᓗ ᐊᑐᑦᓯᐊᕈᓐᓇᖅᑐᒥᒃ ᐃᓕᓴᕐᕕᓐᓂ ᐊᑭᓖᑦᓯᐊᖃᑦᑕᕆᐊᖃᕋᓗᐊᕋᑦᑎᒍᑦ. 

ᑐᑭᓯᓯᒪᕗᖓᓗ ᐱᓇᓱᐊᕈᓯᖅ ᐊᓂᒍᓵᖅᑐᓂᑦ ᒪᐃ 2, 2025 ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥᓪᓗ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᐊᖏᕈᑎᓕᐅᖅᓯᒪᓕᕐᒪᑕ ᓄᑖᕐᒥᒃ ᐃᖅᑲᓇᐃᔭᖅᑐᑦ ᐊᖏᕈᒻᒥᒃ ᐃᓱᓕᕝᕕᖃᓛᕐᒪᑦ ᔫᓂ 30 

ᐊᕐᕌᒍᕆᔭᑉᑎᒻᓂ. 

 

ᒥᓂᔅᑕ ᐅᖃᕈᓐᓇᖅᐹ ᓄᑖᑦ ᑮᓇᐅᔾᔭᑦᓴᐅᑎᓄᑦ ᑲᔪᖏᖅᓴᐅᑎᔪᓐᓇᖅᑐᓪᓗ ᐅᖃᐅᓯᓕᕆᔨᐅᔪᓂᒃ ᐃᓄᐃᓐᓇᖅᑐᓐ 

ᑐᕌᖓᔪᓄᑦ ᐃᓕᓴᐃᔨᓄᑦ ᓄᑖᕐᒥᒃ ᓴᖅᑭᑎᑦᓯᒍᑎᐅᓂᐊᕐᒪᑦ ᐊᑭᓖᑦᓯᐊᖅᐸᓐᓂᕐᒥᒃ ᐱᒻᒪᕆᐅᓂᖓᓂᒃ 

ᐱᒻᒪᕆᐅᓂᖏᓐᓂᒃ ᐱᐅᓯᐊᖁᓪᓗᒍ ᑲᔪᖏᖅᓴᖅᑕᐅᖁᓪᓗᒍ ᐅᑎᖅᑎᑕᐅᑦᓯᐊᖁᓪᓗᒍ ᐃᓄᐃᓐᓇᖅᑐᓐ 

ᐃᓕᓐᓂᐊᖅᑐᓕᕆᓂᕐᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐃᓕᑕᕆᒐᓱᐊᖅᓱᑎᒍᑦ ᐃᓄᐃᓐᓇᖅᑐᓐ ᐅᖃᕈᓐᓇᖅᑐᑦ ᐃᓕᓴᐃᔩᓪᓗ ᐃᓕᓴᕐᕕᖁᑎᑦᑎᓐᓂ. 

ᖁᔭᓐᓇᒦᕈᒪᑐᐃᓐᓇᖅᓱᒋᑦ ᐃᓕᓴᐃᔨᖁᒋᔭᕗᑦ ᐅᑉᓗᒥ. ᐃᓚᖓᑦ ᐃᓕᓴᐃᔨᒋᓚᐅᖅᓯᒪᔭᕋ ᑖᓐᓇ ᔭᐃᒥᓯ 

ᑐᓵᔨᐅᖃᑕᐅᔪᖅ ᐊᒻᒪᓗ ᐄᕙ ᑖᒃᑯᐊᒃ ᖁᔭᓐᓇᒦᖅᑖᒃᑲᒃ ᐊᓯᖏᓪᓗ ᐃᑲᔪᖅᑐᐃᕙᑦᑐᑦ ᐅᖃᐅᓯᑦᑎᓐᓂ 

ᐃᖅᑲᓇᐃᔭᕐᓂᕆᕙᑦᑕᖏᑦ ᐱᓕᕆᐊᕆᕙᑦᑕᖏᓪᓗ. 

 

ᐋᔩᖃᑎᒌᓐᓂᐅᓯᒪᔪᓪᓕ ᐃᓗᓕᖏᑦ ᐅᖃᐅᓯᕆᔪᓐᓇᙱᒃᑲᓗᐊᖅᑕᒃᑲ ᑭᓯᐊᓂ ᐅᖃᕈᓐᓇᖅᐳᖓ ᐃᓱᒫᓘᑏᑦ 

ᑕᒪᒃᑯᐊ ᐅᖃᐅᓯᐅᓚᐅᖅᓯᒪᔪᑦ ᓯᕗᒧᒋᐊᖅᑕᐅᓗᑎᓪᓗ ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᒥᓂᔅᑕᐅᑎᓪᓗᖓ, 

ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᒃ ᐅᖃᐅᓯᕆᓯᒪᒐᑉᑭᑦ ᓄᓇᓕᓐᓃᙶᖅᑐᑦ. 

 

ᐃᓕᑕᕆᒐᑉᑎᒍ ᑮᓇᐅᔾᔭᔅᓵᖑᕙᑦᑐᑦ ᐅᓄᓗᐊᙱᒻᒪᑕ ᐊᒻᒪᓗ ᐃᑲᔪᕈᑎᐅᔪᓐᓇᖅᑐᑦ ᐅᖃᐅᓯᖅᑕᖃᖅᑐᓂᒃ 

ᐊᖏᕈᑎᑎᒍᑦ. ᐸᕐᓇᒃᓯᒪᕗᒍᑦ ᐃᓄᐃᓐᓇᖅᑐᓐ ᐃᓕᓴᐃᔨᑖᖅᐸᓐᓂᖅ ᑎᒍᒥᐊᑦᓴᐃᓐᓇᖅᐸᓐᓂᕐᒧᑦ ᐸᕐᓇᐅᑎ 

ᐃᑲᔪᖅᑐᐃᒍᑎᒃᑲᓐᓂᕐᓂᐊᖅᑐᑦᓴᐅᕗᖅ ᐃᓄᐃᓐᓇᖅᑐᓐ ᐃᓕᓴᐃᕙᑦᑐᓂᒃ ᐃᓕᓴᕐᕕᖁᑎᑦᑎᓐᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᕗᖓ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᐃᒍᒋᐊᕈᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᐃᒍᔭᐅᖁᓪᓗᒍ ᐊᐱᖅᓱᕐᓇᖅ. 

ᐋᒡᒑᖅᑐᖃᖅᐹ?  

 

ᐱᑕᖃᖏᒻᒪᑦ. ᐊᐱᖅᓱᕐᓇᖅ 30−ᒥᓂᒃᑲᓂᕐᒧᑦ ᐅᐃᒍᔭᐅᕗᖅ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1243 - 6(2): ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᓂᕆᔭᖏᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓱᕈᒪᑉᓗᒍ ᒥᓂᔅᑕᐅᔪᖅ ᖁᓪᓕᒃᑯᓐᓄᑦ. ᐅᖃᖅᑏ, 

ᓂᕆᐊᖅᑎᖁᑎᒃᑲ ᖁᕕᐊᓱᓪᓚᕆᒃᓯᒪᕗᑦ ᓴᓂᑭᓗᐊᕐᒥ ᑕᒪᒃᑯᐊ ᐅᖅᓱᐊᓗᑦᑐᖏᑦᑐᒧᑦ ᐃᑯᒻᒪᖅᑯᑎᓯᐅᑎᓕᐅᕐᓂᖅ. 

ᐃᓄᒃᑎᑐᑦ ᖃᐅᔨᒪᔭᐅᔪᖅ, ᐊᓄᕆᕐᔪᐊᖅ ᓄᒃᑭᔅᓴᐅᑏᑦ ᐱᓕᕆᐊᒃᓴᖅ. 

 

ᐅᖃᖅᑏ, ᑖᓐᓇ ᐱᓕᕆᐊᖑᒍᒪᔪᖅ ᓇᑉᐸᓪᓗᐊᖓᓂᒃ 50 ᐳᓴᑦ ᐃᖅᑯᒻᒪᖅᑯᑎᓯᓕᐅᕈᑕᐅᒐᔭᕐᒪᑦ ᓄᓇᓕᒻᒥ. ᑖᒃᑯᐊ 

ᐊᓄᕆᒧᑦ ᐃᑯᒻᒪᖅᑯᑎᓯᐅᑏᑦ ᖁᓪᓕᑯᓐᓄᑦ ᓂᐅᕐᕈᑕᐅᓇᔭᒃᓱᑎᑦ ᐊᐅᔭᒨᖅᓯᒪᓕᕐᓗᑎᓪᓗ, 

ᐅᖅᓱᐊᓗᑐᐃᓐᓇᑐᖅᐸᑦᑐᑦ ᐃᑯᒻᒪᖅᑯᑎᓯᐅᑎᓄᑦ. ᑖᓐᓇ ᓇᑉᐸᓪᓗᐊᖓᓂᑦ ᐃᑯᒻᒪᖅᑯᑎᓕᐅᕈᑎᐅᓂᐊᖅᑐᖅ 

ᖁᓪᓕᒃᑯᑦ ᐃᓚᓕᐅᑎᕆᓂᕆᔭᖓᑦ ᓴᓇᔭᐅᔪᒫᓐᓂᐊᓱᓂ ᐊᐅᔭᐅᓂᐊᖅᑐᖅ. 

 

ᒥᓂᔅᑕᐅᔪᖅ ᐊᐱᖅᓱᕈᒪᕙᕋ ᐅᓪᓗᒥ, ᖃᓄᐃᓕᖓᓕᕐᒪᖔᖅ ᖁᓪᓕᒃᑯᑦ ᐃᓚᐅᓂᕆᔭᖓᑦ ᑕᒪᑐᒧᖓ 

ᐱᓕᕆᐊᖑᕙᓪᓕᐊᔪᒪᔪᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖃᕐᒪᑦ. 

(ᑐᓵᔨᑎᒎᓕᖅᑐᖅ) ᖁᕕᐊᒋᓪᓚᕆᒻᒥᔭᕗᑦ ᑖᓐᓇ ᐱᓕᕆᐊᒃᓴᖅ, ᑕᑯᓯᒪᓪᓗᖓ ᐊᔾᔨᓕᐊᖑᓯᒪᔪᓂᑦ. ᐊᓄᕆᒧᑦ 

ᐸᐅᑎᐊᓗᐃᑦ ᒪᓐᑐᕆᐊᓪ−ᒧᑦ ᑐᓚᑦᑕᕐᕕᒻᒧᑦ ᐊᐅᓪᓚᕈᔾᔭᐅᓂᐅᓴᓕᕐᒪᑕ. ᖃᓪᓕᕙᓪᓕᐊᑐᐃᓐᓇᖅᖢᓂᓗ 

ᐱᓕᕆᐊᖑᔪᒫᕐᓂᖓ. ᖁᓪᓕᒃᑯᑦ ᐃᑲᔪᖅᑐᐃᑦᓯᐊᐳᑦ ᑕᒪᑐᒪᖓᑦ.  

 

ᑖᓐᓇ ᒪᓕᒐᓕᐅᖅᑎ ᐅᖃᓵᒻᒪᑦ ᐃᒻᒥᒃᑰᖅᑐᓄᑦ ᐃᑯᒻᒪᖅᑯᑎᓕᐅᕆᓂᖅ; ᒫᓐᓇᐅᔪᖅ ᓴᒪᓂᒃᓴᖓ ᑎᑎᕋᐅᔭᖅᓯᒪᔪᖅ. 

ᖃᐅᔨᓴᕐᓂᖃᖅᐸᓪᓕᐊᓗᓂᓗ ᓴᓂᕌᒍᑦ ᑐᑭᓯᐅᒪᒍᑕᐅᓂᐊᖅᑐᖅ ᑭᖑᓪᓕᖅᐹᖓᓂ ᑲᑎᑕᐅᓕᕈᑎᒃ ᐱᔭᕆᑐᒻᒪᑦ 

ᑲᑎᑕᐅᓂᒃᓴᖓ ᑕᒪᒃᑯᐊ ᐃᑯᒻᒪᖅᑯᑎᓕᐅᖅᑐᑦ ᐅᖅᓱᐊᓗᑦᑐᖏᑦᑐᒥᑦ, ᖃᓄᖅ ᐊᑦᑐᐊᖃᑎᖃᕋᔭᕐᓂᖏᓐᓂᑦ 

ᐃᑯᒻᒪᖅᑯᑎᓕᐅᕐᕕᐅᔪᒥᑦ. ᐊᑕᐅᑦᓯᒃᑯᑦ ᐃᖏᕐᕋᓂᖃᑦᓯᐊᖁᓪᓗᒋᑦ ᐊᑦᑐᖅᑕᐅᓯᒪᖁᓇᒋᑦ ᓴᓂᑭᓗᐊᕐᓂᐅᓄᑦ 

ᐃᑯᒻᒪᖅᑯᑎᖃᕆᐊᖃᖅᐸᓐᓂᖏᓐᓂᑦ. ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᑦᓯᐊᖅᐳᖅ ᒥᓂᔅᑕᒥᒃ, ᖁᔭᓐᓇᒦᒃ. ᓯᑏᕝᕙ 2023−ᒥ 

ᖁᓪᓕᒃᑯᑦ ᐊᑎᓕᐅᔪᒻᒪᑕ ᐃᑯᒻᒪᖅᑯᑎᑖᕐᓂᕐᒥᑦ ᓂᐅᕕᕐᓂᕐᒥᒃ ᐱᓕᕆᐊᖃᕈᒪᔪᒥᒃ. ᒥᓂᔅᑕᐅᔪᖅ 

ᐃᓗᓕᓪᓗᐊᑕᖏᓐᓂᑦ ᐊᖏᕈᑎᒥ ᐅᖃᕈᓐᓇᖅᐹ, ᐊᒻᒪᓗ ᖃᓄᖅ ᐊᖏᑎᒋᔪᒥᑦ ᐃᑯᒻᒪᖅᑯᑎᒃᓴᓂᑦ 

ᓂᐅᕕᖃᑦᑕᕋᔭᕐᒪᖔᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐃᑉᐱᒋᑦᓯᐊᕈᒪᒐᒪ ᖃᓄᖅ ᑖᓐᓇ ᐊᖏᕈᑦ 

ᓯᐊᒻᒪᑕᐅᔪᓐᓇᕐᒪᖔᑦ ᑭᒃᑯᓕᒫᓄᑦ. ᑕᐃᒪᐃᓐᓂᖓᓄᑦ ᐊᕗᖓᐅᔨᓗᐊᓕᓗᐊᖏᒃᑲᓗᐊᕐᒪᖔᕐᒪ ᐅᔾᔨᖅᑐᕈᒪᒧᑦ 

ᐊᖏᕈᑎᒥᒃ. ᑖᓐᓇ ᑐᓴᕈᑎᐅᓗᒍ ᐃᑉᐱᒋᓂᐊᖅᐸᕋ ᐊᐱᖅᑯᑎᐅᔪᖅ, ᓴᖅᑭᓛᕐᓗᒍᓗ ᐊᑲᐅᓈᓕᖅᐸᑦ. ᒪ’ᓇ 

ᐅᖃᖅᑎᑦᓯᔩ. 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᓴᕈᑎᐅᓗᓂ ᐱᔭᐅᕗᖅ ᐊᐱᖅᑯᑦ. ᐊᐱᖅᑯᑎᓄᑦ. ᒥᔅ 

ᓄᑕᕋᖅ. 

 

ᐊᐱᖅᑯᑦ 1244 - 6(2): ᐸᖅᑭᔭᒡᕕᒃᓴᐃᑦ ᐃᒡᓗᖃᓐᓂᖅ ᓱᕈᓯᓄᑦ ᐅᓗᕆᐋᓇᖅᑐᒦᑦᑐᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᓪᓗᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑏ, ᒪᓕᒐᓕᐅᖅᑎ ᐅᖃᐅᓯᖏᓐᓂ ᐅᖃᐅᓯᕆᖅᑲᐅᔭᕋ ᐃᓚᖓᑦ ᓂᕈᐊᖅᑎᖁᑎᒪ ᐅᓂᒃᑳᖅᓯᒪᓂᖓ 

ᑕᒪᒃᑯᓄᖓ ᓄᑕᖅᑲᓄᑦ ᐃᑉᐱᒋᔭᕆᐊᓕᓐᓄᑦ ᐃᓪᓗᒃᓴᒥᒃ ᒥᑦᑎᒪᑕᓕᒻᒥ. ᖃᓄᖅ ᐅᖃᐅᓯᖃᕈᓐᓇᖅᐸ, 

ᖃᓄᐃᓕᐅᒃᓴᕆᐊᖃᕐᒪᖔᑕ ᐊᖏᕐᕋᑦᓴᖃᕐᓂᐊᖅᐸᑦ ᓄᑕᖅᑲᓄᑦ ᓄᓇᕗᑦ ᓄᓇᓕᖓᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐊᔾᔨᒌᙱᑦᑑᑕᐅᖃᑦᑕᕐᒪᑕ ᓇᔪᒐᐅᑎᑕᐅᔪᑦ ᐊᐅᓚᓂᕆᔭᖏᑦ ᓄᓇᓕᒻᒥ ᑭᖒᒪᑦᑎᔪᖃᖅᑎᓪᓗᒍ ᕼᐊᒻᓚᒃᑯᑦ 

ᐱᓕᕆᖃᑎᒋᒍᓐᓇᓲᕆᒻᒥᔭᖏᑦ ᐃᓄᓕᕆᔨᒃᑯᑦ ᐸᕐᓇᐅᑎᒧᑦ, ᓄᓇᓕᒻᒥᓘᓐᓃᑦ ᐃᓪᓗᒥᑦ ᐊᑐᖅᑕᐅᖏᑦᑐᖃᖅᑲᑦ 

ᐸᕐᓈᕆᔭᐅᕙᓪᓕᐊᓕᕐᓗᓂ ᐊᐅᓚᓂᕐᒧᑦ, ᑮᓇᐅᔭᓂᑦ ᐃᑲᔪᕈᓐᓇᓲᖑᒻᒥᔪᐃᑦ ᐃᓄᓕᕆᔨᒃᑯᑦ. 

 

ᐊᒻᒪᓗ ᐱᓕᕆᖃᑎᒋᖃᑦᑕᖅᓯᒪᒻᒥᒐᑦᑎᒍ ᓄᓇᕘ ᑐᙵᕕᒃᑯᑦ ᓴᓇᔭᐅᔾᔪᑎᔅᓴᖏᓐᓄᑦ ᓄᑖᒥᑦ 

ᐱᒋᐊᕈᒪᓐᓂᖅᑲᑕᓘᓐᓃᑦ, ᐊᔾᔨᒌᖏᑦᑑᑕᐅᒻᒪᑕ ᖃᓄᖅ ᐱᒋᐊᖅᐸᓪᓕᐊᒍᓚᓂᐊᖅᑲᑕ 

ᕼᐊᒻᓚᒃᑯᓐᓂᓪᓘᓐᓃᑦᑎᐊᒻᒪᕆᒃ ᐱᒋᐊᖅᑎᑕᐅᔪᓐᓇᕐᒥᔪᖅ. ᑮᓇᐅᔭᖅᑎᒍᑦ ᐃᑲᔪᕈᓐᓇᓲᑦ ᐃᓄᓕᕆᔨᒃᑯᑦ 

ᐊᐅᓚᔾᔪᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎᓐᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑕᒪᓐᓇ ᑐᑭᓯᓇᑦᑎᐊᕐᒪᑦ. (ᑐᓵᔨᑎᒍᑦ) ᐅᖃᖅᑏ, 

ᑲᑎᒪᔨᐅᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖁᑎᖏᓐᓂᓪᓗ ᒪᕐᕉᓐᓂᒃ ᓈᓚᓐᓂᖃᔪᒻᒪᑕ 

ᐱᔭᕆᐊᖃᓪᓚᕆᓐᓂᖓᓂᒃ ᓴᐳᔾᔭᐅᓯᒪᓂᒃᓴᖓ ᓄᓇᕗᒻᒥ ᓄᑕᖅᑲᑦ, ᐃᓅᓱᑦᑐᓪᓗ. 

 

ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᓯᓈ ᐅᑎᕈᑎᒋᓚᐅᕐᒪᒍ ᐅᓪᓘ ᐊᐃᑉᐹᓂ, ᒥᓂᔅᑕ ᑭᐅᓚᐅᕐᒪᑦ 

ᐊᖏᔪᖅᑳᖑᐊᑦᓴᓂᑦ ᐱᒃᑲᓐᓂᕆᐊᖃᕐᖓᑕ ᐃᓄᓕᕆᔨᓂᓪᓗ, ᑭᓯᐊᓂ ᑐᑭᓯᓇᓪᓚᕆᓚᐅᖏᒻᒪᑦ 

ᐃᑲᔪᖅᑐᐃᓂᖃᓪᓚᕆᒃᑲᔭᕐᒪᖔᑦ ᐊᖏᕐᕋᖃᕐᕕᑦᓴᐅᓇᔭᖅᑐᒥᑦ ᓄᑕᖅᑲᓄᑦ ᒥᑦᑎᒪᑕᓕᒻᒥ ᐃᓅᓱᑦᑐᓄᑦ 

ᖃᓄᐃᑦᑐᒦᑦᑐᓄᑦ, ᓄᑕᖅᑲᓄᓪᓗ ᓯᕗᓪᓕᐅᔾᔭᐅᑎᓪᓗᒍ. 

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ, ᑕᒪᒃᑯᐊ ᓴᖅᑭᑕᐅᓂᒃᓴᖏᑕ ᐊᖏᕐᕋᖃᕐᕕᐅᔪᓐᓇᖅᑐᖅ ᓄᑕᖅᑲᓄᑦ, ᐃᓅᓱᑦᑐᓄᓪᓗ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ ᐃᓚᖓᒍᑦ 

ᐊᔅᓱᐊᓗᒃ ᐱᔭᕆᐊᑐᔫᒻᒪᑦ ᓱᕈᓰᑦ ᓄᓇᕘ ᓯᓚᑖᓄᑦ ᐊᐅᓪᓚᖅᑎᒍᒪᔾᔭᖏᓚᕗᑦ, ᐊᒻᒪᓗ 

ᓇᔪᒐᐅᑎᑕᐅᔪᓃᑦᑎᑦᑎᑐᐃᓐᓇᕈᒥᓇᔾᔭᖏᓐᓂᕗᖅ ᓱᕈᓯᕐᓂᑦ, ᐃᓅᓱᑦᑐᓛᓂᑦ. 

 

ᐅᓇ ᓯᕗᓪᓕᖅᐹᕇᓐᓇᕐᖓᑦ ᓱᕈᓰᑦ ᐊᑦᑕᓇᖅᑐᒦᑉᐸᑕ ᐅᕝᕙᓗ ᐊᖏᔪᖅᑳᖏᓐᓂᑦ ᓇᔪᒐᖃᕈᓐᓃᖅᑎᓪᓗᒋᑦ, 

ᓄᓇᓕᐅ ᐃᓗᐊᓂ ᓯᕗᓪᓕᖅᐹᕇᓐᓇᓕᒫᕋᑦᑎᒍ ᐃᓚᒋᔭᖏᑦ, ᐃᓚᖏᑦ ᐱᓯᒪᑦᑎᒍᓐᓇᕐᒪᖔᑕ ᐅᕝᕙᓘᓐᓃᑦ 

ᐊᖏᔪᖅᑳᙳᐊᕆᔭᐅᔪᑦ.  ᐅᖃᐅᓯᕆᕋᑖᕋᕕᐅᒃ ᐊᖏᔪᖅᑳᙳᐊᕆᔭᐅᔪᑦ, ᑖᓐᓇ ᐅᖃᐅᓯᕇᓐᓇᕋᑦᑎᒍ-ᙱᓐᓇᕋᒃᑯ 

ᐊᖏᔪᖅᑳᙳᐊᖅᑕᖃᑦᑎᐊᖏᓐᓂᖓᓂ ᓄᓇᓕᐅ ᐃᓗᐊᓂ. 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓖᑦ ᓯᓚᑖᓄᑦ ᐊᐅᓪᓚᑎᑦᑎᒍᒪᒐᓂ, ᑖᓐᓇ ᐱᐅᓂᖅᐹᖑᔮᖃᑦᑕᕋᓗᐊᕐᖓᑦ ᐊᖏᔪᖅᑳᙳᐊᕆᔭᐅᔪᑦ ᐅᕝᕙᓗ 

ᐃᓚᖏᑦ ᐱᓯᒪᑦᑎᑎᓪᓗᒋᑦ. ᑕᐃᒪ ᐊᖏᕐᕋᕆᔭᐅᔪᒥᒃ, ᐃᓛᒃ ᓇᔪᒐᐅᖃᑦᑕᓂᐊᖅᑐᒥᒃ ᐸᕐᓈᕆᔭᖃᕋᓱᓐᓂᐊᕋᑦᑕ 

ᕼᐊᒻᓚᒃᑯᑦ ᐱᓕᕆᖃᑎᒋᓗᒋᑦ ᐊᑲᐅᒋᓂᖅᓴᕆᒐᔭᖅᑕᕗᑦ ᓄᓇᓖᑦ ᑭᖒᒪᓂᖓ ᑕᕝᕘᓇ ᓴᖅᑭᕋᔭᕐᖓᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᖅᑏ, ᐊᓕᐊᓇᐃᑦ ᐃᓐᓇᕐᓄᑦ ᑭᒫᕕᐅᔪᑦ, 

ᐃᓐᓇᓄᓪᓗ ᐊᖏᕐᕋᖃᙱᑦᑐᒃᑯᕕᐅᔪᐃᑦ ᑕᒪᒃᑯᐊᓗ ᓇᔪᒐᐅᔪᓐᓇᖅᑐᑦ ᐃᓪᓗᑖᖅᐸᓪᓕᐊᓚᐅᖏᓐᓂᕐᒥᓐᓂ 

ᓴᖅᑭᐸᓪᓕᐊᒻᒪᑕ, ᐊᐅᓚᑕᐅᓪᓗᓯᓪᓗ ᒐᕙᒪᒃᑯᓅᖏᑦᑐᖅ ᑎᒥᐅᔪᓄᑦ, ᐃᑲᔪᖅᑕᐅᓪᓗᑎᒃ ᒐᕙᒪᒃᑯᓐᓄᑦ. ᑭᓯᐊᓂ 

ᓴᐳᔾᔭᐅᓯᒪᒋᐊᖃᕐᓂᖏᑦ ᓄᑕᖅᑲᑦ, ᒪᒃᑯᑐᓪᓗ ᑲᒪᒋᔭᒃᓴᕆᒻᒪᔾᔪᒃ ᒐᕙᒪᒃᑯᑦ ᒪᓕᒐᑎᒍᑦ. 

 

ᒥᓂᔅᑕᐅᔪᖅ ᐊᖏᕈᓐᓇᖅᐹ, ᕿᒥᕐᕈᖃᓐᓂᕈᓐᓇᕐᓗᓂ ᐊᖏᕐᕋᕕᑦᓴᐅᔪᓐᓇᖅᑐᒥᒃ ᖃᓄᐃᑦᑐᒦᑦᑎᑐᐃᓐᓇᕆᐊᓕᓐᓄᑦ 

ᓄᑕᖅᑲᓄᑦ, ᐃᓅᓱᑦᑐᓄᑦ ᓄᓇᕗᒻᒥ, ᐊᒻᒪᓗ ᓴᖅᑭᓛᕐᓗᒋᑦ ᕿᒥᕐᕈᓂᕆᓯᒪᔭᖓ ᑕᒪᑐᒪᖓᑦ ᐃᓪᓗᒧᑦ 

ᐃᓱᓕᓚᐅᖏᓐᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐅᓇᖃᐃ ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᒥ ᓴᖅᑭᑎᑦᓯᔪᒻᒪᑦ. ᐃᓄᓕᕆᔨᒃᑯᑦ 

ᐸᕐᓇᐅᑎᓕᐅᑦᓴᕆᐊᖃᕐᒪᑕ ᐸᕐᓇᐅᑎᒥᓐᓂᒡᓗ ᐊᑕᐅᓯᐅᙱᒻᒪᑕ ᑲᒪᒋᔭᕆᐊᖃᕋᔭᖅᑕᕗᑦ. ᐃᓚᒋᔭᖓᑦ 

ᓴᐳᔾᔭᐅᓂᑦᓴᖏᑦ ᓄᑕᖅᑲᑦ ᐸᕐᓇᐅᑎᒥᒃ ᑕᕝᕙ ᐱᓕᕆᕙᓪᓕᐊᕗᒍᑦ ᐱᔨᑦᓯᕋᐅᑎᖃᑦᓯᐊᓂᖅᓴᐅᖁᓪᓗᑕ 

ᐱᓕᕆᐊᑦᓴᓂᑦ ᓄᓇᓕᓐᓂ ᓴᐳᔾᔭᐅᖁᓪᓗᒋᑦ ᐃᓅᓱᑦᑐᑦ ᓄᑕᖅᑲᓪᓗ ᓄᓇᓕᓐᓂ. 

 

ᐃᖅᑲᓇᐃᔮᕇᓐᓇᕐᓂᐊᖅᑕᕗᑦ ᐸᕐᓇᐅᑎ ᐱᓕᕆᐊᑦᓴᖃᕐᓂᖅᓴᐅᖁᓪᓗᒋᑦ ᐱᔨᔅᓯᕋᐅᑎᓂᓪᓗ ᓴᖅᑭᕋᔭᖅᑕᑎᓐᓂ 

ᐃᓄᓕᕆᔨᒃᑯᑎᒍᑦ. ᑕᕝᕙ ᐅᖃᖃᑎᒌᓐᓂᑦᑎᒍᑦ ᐱᓯᒪᕗᖅ ᓄᓇᓕᓐᓄᑦ ᐊᕐᕕᑕᖃᑦᑕᑎᓪᓗᑕ ᑐᓴᕋᑦᓴᕗᓪᓗ ᐊᒥᓱᑦ 

ᓄᓇᓕᓐᓂ ᑐᓴᖅᓯᒪᔭᕗᑦ. ᐊᒻᒪ ᓯᕗᓕᖅᑎᐅᖃᑎᕗᑦ ᑲᑎᒪᖃᑎᒋᓪᓗᑎᒍᑦ ᑭᓱᑦ ᐊᒥᓲᒐᓗᐊᑦ ᐋᖅᑭᒋᐊᕈᒪᔭᕗᑦ 

ᓄᑕᖅᑲᑦ ᓯᕗᓪᓕᐅᔾᔭᐅᑦᓴᐃᓐᓇᕐᓂᐊᕐᓗᑎᑦ. ᐃᖅᑲᓇᐃᔮᕇᓐᓇᕐᓂᐊᖅᓱᑎᒍᓪᓗ ᑖᓐᓇ ᐸᕐᓇᐅᑎᑦᓴᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1245 - 6(2): ᓄᑖᒥᒃ ᐃᓕᓐᓂᐊᕐᕕᖃᕆᐊᖃᓐᓂᖅ ᓴᓂᕋᔭᖕᒧᑦ (ᖃᐃᓐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᑯᑎᑦᓴᖃᖅᓱᖓ. ᓄᑖᒥᒃ 

ᐃᓕᓐᓂᐊᕐᕕᑦᑖᕆᐊᖃᓪᓚᕆᓐᓂᖓ ᓴᓂᕋᔭᒻᒥ. ᒥᓂᔅᑕ ᖃᐅᔨᒪᒻᒪᑦ ᓄᑖᕐᒥᒃ ᐃᓕᓴᕐᕕᑦᑖᕆᐊᖃᓕᕋᓗᐊᕐᖓᑦ 

ᑕᐃᒪᙵᓂᑦ ᓂᕈᐊᖅᑕᐅᓚᐅᖅᓯᒪᒐᒪᓂ. ᒥᓂᔅᑕ ᐅᖃᕋᑖᔪᒻᒥᒻᒪᑦ ᖃᐅᔨᒪᔫᒐᓗᐊᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓴᓂᕋᔭᒻᒥᓪᓗ ᐃᓕᓐᓂᐊᕐᕕᑦᓴᖅ ᐸᕐᓇᑦᑕᐅᕙᓪᓕᐊᑦᓴᕆᐊᖃᕐᓂᖓᓂᒃ. 

 

ᑕᐃᒪ ᐃᓱᒪᑦᓴᐅᓯᐅᖅᐸᓪᓕᐊᒍᓐᓇᖅᓯᓯᒪᓪᓗᓂ ᓄᑖᒥᒃ ᐃᓕᓴᕐᕕᑦᓴᒧᑦ ᑭᖑᓪᓕᕐᒥᒃ ᐊᑭᑐᔫᑎᓄᑦ 

ᐸᕐᓇᐅᑎᓃᓛᓕᕐᒪᖔᑦ? ᖃᓄᓕᖓᓕᖅᐹ ᑕᒪᓐᓇ ᐸᕐᓇᓐᓂᐅᔪᖅ ᐊᑭᑐᔫᑎᒃᑯᑦ ᐸᕐᓇᑕᐅᓂᑦᓴᖓ ᐃᓕᓴᕐᕕᑦᓴᐅᑉ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. 

ᐊᔭᐅᖅᑐᐃᓐᓇᖅᐸᓐᓂᖓᓄᓪᓗ ᓄᑖᕐᒥᒃ ᐃᓕᓴᕐᕕᑦᓴᒥᒃ ᓂᕈᐊᖅᑎᖁᑎᒋᔭᒥᓄᑦ ᓴᓂᕋᔭᒻᒥ. ᐅᖃᕐᒪᑦ 

ᐊᑕᐅᓯᐅᙱᑦᑐᖅ ᐃᓕᓐᓂᐊᕐᕖᑦ ᐸᕐᓇᐸᓪᓕᐊᓂᕐᒦᒻᒪᑕ. ᐃᓱᒪᒋᕙᓪᓕᐊᓯᒪᔭᕗᑦ ᓴᓂᕋᔭᒃ ᐃᓱᒪᒋᔭᐅᓛᖁᑉᓗᒍ. 

ᓯᕗᓂᑦᓴᑦᑎᓐᓂ ᐊᑕᐅᓯᐅᙱᑦᑐᓪᓗ ᐃᓕᓴᕐᕖᑦ ᐱᒐᓗᐊᕐᒥᑎᓪᓗᒋᑦ ᐃᓱᒪᒋᔭᕆᐊᖃᕐᓂᐊᕐᒥᔪᑦ ᐊᕐᕕᐊᑦ, 

ᖃᒪᓂ’ᑐᐊᖅ, ᖁᕐᓗᖅᑐᖅ ᐊᒻᒪᓗ ᓴᓂᕋᔭᖏᓛᒃ. 

 

ᖃᖓᒃᑯᑦ ᐅᓪᓗᖅᓯᐅᑎᑎᒍᑦ ᑖᒃᑯᐊ ᓴᖅᑭᑦᓴᕆᐊᖃᓛᖅᑕᕗᑦ ᐸᕐᓇᐸᓪᓕᐊᔪᓄᑦ ᐅᓪᓗᖅᓯᐅᑎᖏᑦ ᒪᓕᓪᓗᒋᑦ 

ᐊᖏᖅᑕᐅᒐᔭᕈᓂ. ᒫᓐᓇᓕ ᐅᖃᕈᓐᓇᙱᓚᖓ ᓇᓪᓕᐊ ᐊᖏᖅᑕᐅᓂᐊᖅᐸ ᐊᖏᖅᑕᐅᓂᐊᙱᓚᖅ. 

ᐃᓕᓐᓂᐊᕐᕕᑦᑎᑦᑎᓐᓂᒃ ᐊᑕᐅᓯᐅᙱᑦᑐᑦ ᑮᓇᐅᔭᐃᑦ ᐊᐅᓚᓂᖓᓄᑦ ᐊᑐᐊᓚᖓᒻᒥᒻᒪᑕ. ᐃᑲᓂ ᑭᖑᓂᑦᑎᓐᓂ 

ᑖᒃᑯᐊ ᓯᑕᒪᑦ ᐃᓕᓐᓂᐊᕐᕕᑦᓴᐅᔪᖅ ᐃᒻᒪᖄ ᐃᓚᔭᐅᒋᐊᕐᓗᑎᑦ ᓄᑖᙳᕆᐊᖅᑕᐅᓗᑎᑦ 

ᐃᓕᓐᓂᐊᕐᕕᑖᓪᓗᑎᓪᓘᓐᓃᑦ ᐱᓇᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᑐᓴᕈᒥᓇᖅᑐᖅ. ᓯᕗᓂᑦᑎᓐᓂ 

ᐃᓱᒪᔅᓴᖅᓯᐅᕈᑎᐅᓛᖅᐸᓪᓚᐃᒻᒪᑦ. ᐱᐅᒐᔭᓚᐅᖅᑑᒐᓗᐊᕐᖏᓛᒃ ᖃᖓᒃᑰᓛᕐᒪᖔᖅ ᐅᖃᕈᓐᓇᕋᑖᖅᑳᑦ 

ᐃᓕᓴᕕᑦᑖᕐᓂᖓ ᓄᑖᕐᒥᒃ. ᐊᒃᑑᕝᕙ 29−ᖑᑎᓪᓗᒍ ᒥᓂᔅᑕ ᐅᖃᔪᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓃᙶᖅᑐᒥᒡᒎᖅ 

ᓴᓂᕋᔭᓕᐊᖅᑐᖃᓛᕐᖓᑦ ᐸᕐᓇᐅᑎᓕᕆᔭᖅᑐᕐᓗᓂ. ᐊᒻᒪᑦᑕᐅᖅ, ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᒫᓐᓇ 

ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᐅᓕᕐᖓᑕ. 

 

ᓇᓗᓇᐃᖅᓯᒍᓐᓇᖅᑳ ᐊᑭᑐᔪᖅᑐᕈᑎᓄᑦ ᐸᕐᓇᒃᑎᖓ ᓴᓂᕋᔭᓕᐊᕈᓐᓇᖅᑲ? ᓴᓂᕋᔭᓕᐊᕈᓐᓇᙱᑉᐸᑦ ᓱᒻᒪᑦ 

ᓴᓂᕋᔭᓕᐊᕈᓐᓇᙱᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑖᓐᓇᓕ 

ᐱᓕᕆᕕᒻᒧᑦ ᑕᐃᕋᑖᖅᑕᖓᓄᑦ ᐊᐱᖅᑯᑎᒋᔭᕆᐊᖃᕐᓂᐊᖅᑕᕋ ᑎᑎᕋᖃᑦᑕᐅᑎᓗᑕ ᖃᐅᑉᐸᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᖅ ᑕᐃᓐᓇ ᓂᕆᐅᒋᓂᐊᓕᖅᑲᕋ ᒥᓂᔅᑕᒥᒃ. 

ᐃᓕᓴᕕᑦᑖᕆᐊᖃᓪᓚᕆᒻᒪᑕ ᓄᑖᒥᒃ ᓴᓂᕋᔭᒻᒥ. ᐊᒻᒪᓗ ᐅᖃᖅᑏ, ᒥᓂᔅᑕ ᐅᖃᖃᑦᑕᖅᓯᒪᒻᒥᒻᒪᑦ ᐃᓕᓴᕕᓕᐅᕐᓃᑦ 

ᓴᖅᑭᖅᑕᐅᓲᖑᒻᒪᑕ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᒃ ᑕᐃᒪᐃᓕᕋᐃᑉᐸᑕ: ᑕᑕᓗᐊᖅᑲᑦ ᐅᕝᕙᓘᓐᓃᑦ 

ᓱᕋᓐᓂᑰᓗᐊᓕᖅᑲᑦ. 

 

ᑕᒪᒃᑮᓐᓂᒃ ᑕᐃᒐᔅᓴᐅᔪᖅ ᓴᓂᕋᔭᐅᑉ ᐃᓕᓴᕕᖓ ᑕᑕᓗᐊᖅᑐᓂ ᐊᒻᒪᓗ ᐱᐅᙱᓗᐊᓕᖅᑐᓂ. ᑕᐃᒪ 

ᖁᑦᑎᓂᖅᐹᒥᒃ ᓯᕗᓪᓕᐅᑎᑕᐅᔭᕆᐊᓕᐅᔮᖅᑑᒐᓗᐊᖅ ᐊᑭᑐᔪᖅᑐᕈᑎᔅᓴᓄᑦ ᓄᑖᕐᓄᑦ ᐃᓕᓴᕕᓐᓄᑦ. ᒥᓂᔅᑕ 

ᐅᖃᖃᑦᑕᖅᓯᒪᒻᒪᑦ ᐅᖃᐅᓯᖃᖅᑲᐅᒻᒪᑦ ᑎᓴᒪᒃᑲᓐᓂᕐᓂᑦ ᖁᕐᓗᖅᑐᖅ, ᓴᓂᕋᔭᒃ, ᖃᒪᓂ’ᑐᐊᖅ ᐊᓯᐊᓂᓪᓗ. ᒥᓂᔅᑕ 

ᐊᖏᕈᓐᓇᖅᑳ ᓴᓂᕋᔭᒃ ᓯᕗᓪᓕᐅᒍᓐᓇᖅᑑᔮᓕᕐᓂᕋᕐᓗᓂᐅᒃ ᐊᑭᑐᔪᖅᑐᕈᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᖅᓱᕐᖓᑦ ᑕᐃᒫᒃ. 

ᓂᕈᐊᖅᑎᒋᓯᒪᔭᖏᓐᓂᒃ ᐊᐱᖅᑯᑎᖃᕐᖓᑦ ᓴᓂᕋᔭᒻᒥ ᓂᕈᐊᖅᑎᒋᓯᒪᔭᖏᓐᓂ. ᓴᓂᕋᔭᐅᑉ ᓄᓇᓕᖓᓄᑦ 

ᓴᓂᕋᔭᒻᒧᑦ, ᒪᒥᐊᓇᖅ, ᖃᓄᐃᓐᓂᖓ ᐃᓕᓴᕕᐅᑉ ᐅᖃᐅᓯᕆᓗᒍ, 62%−ᒦᑉᐸᓪᓚᐃᔪᕐᖏᓐᓇ. ᐊᓯᖏᑦ ᐃᓕᓴᕖᑦ 

ᑕᒫᓃᒃᑭᓪᓗᑎᑦᑕᐅᖅ ᖃᑦᑎᒻᒪᕇᒃᑭᐊᖅ. ᑕᕝᕙ ᓯᕗᓪᓕᐅᒋᐊᓕᐅᒐᓗᐊᓂᑦ ᐱᔭᕆᐊᑐᖃᑦᑕᕐᖓᑦ ᐋᖅᑭᑦᑎᕆᒋᐊᔅᓴᖅ 

ᐊᒥᓱᐊᓘᒻᒪᑕ ᐃᓪᓗᑐᖃᐅᓕᖅᑐᐃᑦ ᐃᓕᓴᕖᓐᓂᑦ ᐃᓚᖃᖅᑐᑎᒃ ᐱᑐᖃᐅᓕᖅᑐᓂᑦ. 

 

ᑲᒪᒋᒐᓱᑉᐸᑦᑕᕋᓗᐊᕗᑦ ᑲᒪᒋᔪᓐᓇᕐᓂᓕᒫᑦᑎᒍᑦ. ᐃᓕᓴᕖᑦ ᐊᑭᖃᓕᕋᐃᑉᐸᑕ 80−ᒥᒃ ᐅᕝᕙᓘᓐᓃᑦ ᑕᑉᐸᐅᖓ $80 

ᒥᓕᐊᓐ ᑮᓇᐅᔭᕌᓲᖑᓕᕐᖓᑕ ᐊᑕᐅᓯᖅ ᐃᓕᓴᕕᒃ. ᐱᔭᕆᐊᑐᔪᐊᓘᖃᑦᑕᖅᑐᖅ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᐅᑎᓅᕆᐊᖏᑕ. ᑲᔪᓯᖁᔭᕋᓗᐊᕗᑦ ᑭᓯᐊᓂ ᐃᓱᓕᑦᑕᕐᕕᖃᓲᖑᒻᒪᑕ ᑮᓇᐅᔭᑦ 

ᐃᓕᓴᕕᓕᐅᖃᑦᑕᕈᒪᒐᓗᐊᖅᑎᓪᓗᑕ ᓴᓇᒋᐊᖅᓯᒍᒪᖃᑦᑕᕋᓗᐊᖅᑎᓪᓗᑕ. ᑕᐃᒪᐃᖁᓇᖅᑑᒐᓗᐊᖅ ᓯᕗᓂᑦᑎᐊᑎᓐᓂ. 

ᐊᒥᓲᓂᖅᓴᓂᒃ ᐃᓕᓴᕕᓐᓂ ᓴᓇᔪᖃᕈᓐᓇᕐᓗᓂ ᓴᓇᒋᐊᖅᑕᐅᔪᖃᕈᓐᓇᕐᓗᓂᓗ. ᐊᓯᖏᓐᓂᒃ 

ᑐᔅᓯᕋᐅᑎᓕᐅᕋᓗᐊᖅᑐᒍᑦ ᒐᕙᒪᑐᖃᒃᑯᓐᓄᑦ ᓇᐅᒃᑯᑦ ᐃᑲᔪᖅᓯᑕᐅᒃᑲᓐᓂᕈᓐᓇᕋᔭᕐᒪᖔᑦᑕ ᒐᕙᒪᑐᖃᒃᑯᓐᓂ 

ᒐᕙᒪᐅᖃᑎᑦᑎᓐᓄᑦ ᐱᖁᑎᕐᔪᐊᖅᑖᒃᑲᓐᓂᕆᐊᖃᓪᓚᕆᒃᑲᑦᑕ ᐃᓕᓴᕕᓐᓂ ᐱᖃᓯᐅᔾᔨᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ 

ᖂᒃᑭᐊᖅ. 

 

ᐊᐱᖅᑯᑦ 1246 - 6(2): ᓄᓇᓕᒻᒥ ᖃᖓᑕᓲᓐᓄᑦ ᓯᓚᓕᕆᔨᖏᑦ ᐅᖄᓚᐅᑎᒃᑯᑦ ᑕᑯᒃᓴᐅᑎᑕᐅᓂᕆᔭᖏᓄᑦ 

(ᖂᑭᐊᖅ) 

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᖄᖓᓂᐊᖅᑐᐃᑦ ᐅᓪᓗᒥ ᒥᓂᔅᑕᕆᔭᐅᔪᒧᑦ 

ᓄᑖᖑᔪᒧᑦ ᐱᓕᕆᕕᐅᔪᒥ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ. ᒥᓂᔅᑕ ᑕᐃᒪ ᐊᐅᓚᔨᒻᒪᑦ 

ᒪᓕᒐᓕᐅᕐᕕᒻᒨᖅᓯᓚᐅᖅᓯᒪᒐᒪ ᑎᑎᖅᑲᐅᓯᐊᒥᓂᕐᓂᑦ ᐃᔅᓯᕙᓂᕆᕋᑖᔪᔭᑦᑎᓐᓂ ᑰᒑᕐᔫᑉ ᕼᐊᒻᓚᒃᑯᖏᓐᓃᙶᖅᑐᒥᒃ. 

ᐱᔾᔪᑎᖃᖅᑐᓂ ᓯᓚᒥ ᖃᐅᔨᓴᖅᑎᐅᖃᑦᑕᖅᑐᓂᑦ ᖃᖓᑕᓲᒃᑯᕕᒻᒥ.  

 

ᒥᓂᔅᑕᒥᒃ ᒥᓂᔅᑕᐅᖅᑳᔪᔪᖅ ᐅᕙᓐᓄᑦ ᑎᑎᕋᔪᒻᒪᑦ ᓇᓗᓇᐃᖅᓯᓪᓗᓂ ᒐᕙᒪᒃᑯᒡᒎᖅ ᐅᖃᓕᒫᕐᓗᒋᑦ 

“ᐱᓕᕆᐊᖃᓪᓚᕆᑦᑑᒐᓗᐊᑦ ᐱᔭᕆᐊᑐᓂᖏᓐᓂᒃ ᐊᑦᑐᖅᓯᖃᑦᑕᖅᑐᓂᑦ ᓄᓇᕗᒻᒥ ᐅᖄᓚᐅᓯᕆᔨᖏᓐᓂ ᒥᕝᕕᒻᒥ.” 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᖅ ᑖᓐᓇ ᐱᒻᒪᕆᐊᓘᔪᖅ ᐱᓕᕆᐊᖑᔪᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ 

ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᑲᔪᓰᓐᓇᖅᑐᓂ 

ᐱᓕᕆᖃᑎᖃᖃᑦᑕᖅᑐᒍᑦ ᖃᐅᔨᒪᖃᑎᖃᖅᑐᑕ ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ. ᐊᐅᓚᑦᑎᓂᕆᔭᖏᓐᓄᑦ 

ᐃᓱᒫᓘᑎᖃᕐᒪᖔᑦᑕ ᐱᔭᕆᐊᑐᔪᖅᓯᐅᐸᒻᒪᖔᑕᓘᓐᓃᑦ ᓄᓇᓖᑦ ᒥᕝᕕᒻᒥ ᓯᓚᓕᕆᔾᔪᑎᖏᓐᓂ 

ᐅᖄᓚᐅᑎᖃᕐᕕᖏᓐᓂ. CARS-ᓚᔭᐅᓲᖅ ᓇᐃᓈᖅᑐᒍ. ᑕᐃᒃᑯᐊ ᐊᓯᐊᒎᕐᕕᖃᕐᓇᓂ ᐱᔨᑦᑎᕋᖅᑎᐅᒋᐊᖃᓲᖑᒻᒪᑕ. 

ᒥᕝᕖᑦ ᒥᕝᕕᖏᑦ ᐊᑦᑕᓇᙱᒃᑲᓗᐊᕐᒪᖔᑕ ᖃᖓᑕᓲᓄᑦ ᒥᕝᕕᐅᖃᑦᑕᕐᓗᑎᒃ.  

 

ᐊᒻᒪ ᑕᐃᒪᐃᓕᓚᐅᕐᓗᖓ ᐱᓕᕆᖃᑎᒋᕙᒃᑲᑦᑎᒍᓂᓛᒃ ᐃᑲᔪᖅᑐᑎᒍᓗ. ᐆᑦᑑᑎᒋᓗᒍ, ᑐᐊᕕᕐᓇᑐᒃᑯᑦ ᖃᖓᑕᓲᒃᑯᑦ 

ᐊᐅᓪᓚᑎᑦᑎᔩᑦ ᐋᖅᑭᒋᐊᕋᓱᑉᐸᑦᑕᕗᑦ ᐋᖅᑭᒋᐊᕐᕕᔅᓴᖃᕋᐃᒻᒪᑕ. ᐊᒻᒪᓗᑦᑕᐅᖅ, ᐱᔨᑦᑎᕋᐅᑎᖏᑦ 

ᓴᖅᑭᐸᓪᓕᐊᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᓕ ᑕᐃᒪ ᖃᐅᔨᒪᒻᒪᓂᓛᒃ ᓄᓇᓕᓐᓂ 

ᓈᓚᐅᓯᕆᔨᖏᑦ ᐊᑑᑎᖃᓪᓚᕆᑦᑐᑎᑦ ᐊᐅᓚᕙᒻᒪᑕ ᓄᓇᓕᓐᓂ ᒥᑭᔫᑕᐅᓂᖅᓴᓂ ᓄᓇᕗᒻᒥ. ᒪᑐᐃᖓᐃᓐᓇᕐᓂᖅ 

ᒪᑐᐃᖓᐃᓐᓇᕆᐊᖃᕐᓂᖏᑦ ᐊᒻᒪ ᓱᓕᔪᓂᑦ ᓯᓚᓐᓂᐊᕈᓐᓇᕐᓂᖏᑦ ᐱᑕᖃᕆᐊᖃᓪᓚᕆᑉᐸᒻᒪᑕ ᑐᐊᕕᕐᓇᑐᒃᑯᑦ 

ᖃᖓᑦᑕᖅᑐᖃᕆᐊᖃᖅᑎᓪᓗᒍ ᐋᓐᓂᐊᔪᓂᑦ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᕼᐊᒻᓚᒃᑯᖏᑦ ᑕᓗᕐᔪᐊᑉ ᑎᑎᕋᓚᐅᖅᓯᒪᒻᒥᒻᒪᑕ ᓄᓇᕗᑦ ᒐᕙᒪᖓᓂᒃ ᑖᔅᓱᒥᖓ 

ᐃᓱᒫᓘᑎᒋᔭᓐᓂ ᐄᐳᕈᓪ−ᖑᑎᓪᓗᒍ ᑕᕝᕙᓂ ᐊᕐᕌᒍᒥ. ᒥᓂᔅᑕ ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒨᖅᓯᒍᓐᓇᕐᓗᓂ 

ᑭᐅᔾᔪᑎᖓᓂᒃ ᕼᐊᒻᓚᖏᖕᓄᑦ ᒪᓕᒐᓕᐅᕐᕕᒻᒧᑦ ᐃᓱᓕᓚᐅᖅᑎᓐᓇᒍ ᐅᐱᕐᖔᒃᑯᑦ ᐃᔅᓯᕙᓂᕗᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ 

ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᒻᒪᑦ. ᐅᖃᖅᑏ, 

ᑎᑎᖅᑲᖅ ᐱᓚᐅᖅᑕᕋ ᒪᐃᔭᖓᓂᑦ ᑕᓗᕐᔪᐊᑉ. ᐊᓪᓚᕕᓐᓄᑦ ᑎᑭᓚᐅᖅᑐᖅ ᑕᕝᕙᓂ ᑕᖅᑭᑎᓐᓂ. ᐊᒻᒪ ᑭᐅᓯᒪᔭᕋ 

ᑕᐃᓐᓇ ᑎᑎᖅᑲᖅ. ᐱᓇᓱᐊᕈᓯᐅᔪᔪᒥᖃᐃ ᑕᑯᒋᐊᕈᓐᓇᖅᑕᕋ ᒪᓕᒐᓕᐅᕐᕕᒻᒨᕈᓐᓇᓂᐊᕐᒪᖔᒃᑯ ᒫᓐᓇ 

ᐃᔅᓯᕙᓂᕆᔭᑦᑎᓐᓂ ᐊᖅᑯᑎᒋᒋᐊᓕᒃᑲ ᐊᖅᑯᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᒃᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᑦᑕᐅᖅ ᖃᐅᔨᒪᔪᔅᓴᐅᒻᒪᑦ ᐃᖏᕐᕋᔪᓕᕆᔨᕐᔪᐊᒃᑯᑦ 

ᑲᓇᑕᒥ ᑖᒃᑯᐊ ᒐᕙᒪᑐᖃᒃᑯᑦ ᒐᕙᒪᖓᑕ ᐊᑖᓃᑦᑐᑦ ᐱᒻᒪᕆᐊᓗᒻᒥᒃ ᐱᖃᑕᐅᕙᒻᒥᒻᒪᑕ ᑕᒪᐅᓇ. ᐅᖃᖅᑏ, ᒥᓂᔅᑕ 

ᐊᖏᕈᓐᓇᖅᑳ ᑖᒃᑯᐊ ᑎᑎᖅᑲᖅᑎᒍᑦ ᓴᖅᑭᕈᓐᓇᓛᕐᓗᓂᒋᑦ ᐃᓱᒫᓘᑎᒃᑲ ᓄᑖᖑᔪᒧᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ 

ᐃᖏᕐᕋᔪᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ 

ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᑑᙱᒻᒪᑦ, 

ᐱᓕᕆᕕᑐᐊᕆᙱᓇᒃᑯ ᐃᖏᕐᕋᔪᓕᕆᔨᒃᑯᑦ ᐃᓱᒫᓘᑎᖃᕐᒥᔪᐃᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ 

ᐱᔭᕆᐊᑐᔪᖅᓯᐅᖃᑦᑕᖅᓯᒪᒻᒥᒻᒪᑕ ᑕᕝᕘᓇ ᑖᔅᓱᒥᖓᐃᓛᒃ ᐅᖃᐅᓯᐅᔪᔪᒥᒃ. ᐊᖏᕈᓐᓇᖅᑐᖓ ᓴᖅᑭᕈᓐᓇᕐᓂᕋᕐᓗᒋᑦ 

ᓄᓇᕗᒻᒥ ᓯᕗᓪᓕᐅᖁᔭᐅᔪᐃᑦ ᐃᓱᒫᓘᑎᒋᔭᐅᔪᐃᓪᓗ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᑦᑎᓐᓄᑦ ᐱᔾᔪᑎᖃᖅᑎᓪᓗᒋᑦ 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ ᐊᒻᒪ ᐱᔨᑦᑎᕋᐅᑎᒋᕙᑦᑕᖏᓐᓂ ᓄᓇᓕᑦᑎᓐᓄᑦ. ᐊᑦᑕᓇᙱᑦᑐᒃᑯᑦ 

ᖃᖓᑕᓲᒃᑰᖃᑦᑕᕈᓐᓇᕆᐊᖃᕐᖓᑕ ᓄᓇᕗᓕᒫᕐᒥ ᑕᓗᕐᔪᐊᖅ ᐱᖃᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ 

ᐳᕉᔅᑐ. 

 

ᐊᐱᖅᑯᑦ 1247 - 6(2): ᓄᓇᕘᒥ ᑲᑐᔾᔨᖃᑎᒌᒃᑎᑦ ᑲᑎᒪᔨᕋᓛᖑᔪᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᓯᕗᓕᖅᑎᒧᑦ. ᐅᖃᖅᑏ, 

ᐱᓇᓱᐊᕈᓯᐅᓚᐅᖅᑐᒥ ᒪᐃ 20-ᐅᑎᓪᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᖅᑕᐅᔪᖃᔪᒻᒪᑦ ᓄᓇᕗᒻᒥ 

ᑲᑐᔾᔨᖃᑎᒌᓐᓂᕐᒧᑦ ᑲᑎᒪᔨᕋᓛᖏᓐᓂᒃ ᐅᖃᖅᓯᒪᔪᓂᑦ ᑲᑎᒪᔨᕋᓛᒡᒎᖅ ᓯᕗᓕᖅᑎᖏᑦ ᑲᑎᒪᔩᑦ ᓄᓇᕗᑦ 

ᒐᕙᒪᖓᑕᓗ, ᓄᓇᕗᑦ ᑐᙵᕕᒃᑯᓪᓗ ᑲᑎᒪᔨᖏᓐᓃᙶᖅᑐᐃᑦ ᒪᕐᕉᓐᓂᒃ ᐱᓕᕆᐊᔅᓵᓐᓂᒃ ᓯᕗᓕᖅᑎᐅᑉ 

ᐅᖃᐅᓯᕆᖅᑲᐅᔭᖏᓐᓂᒃ ᐊᖏᕐᓂᕋᕐᓂᕐᖓᑎᒃ.  

 

ᑕᓪᓕᒪᒃᑲᓐᓂᕐᓂᑦᑕᐅᖅ ᐱᓕᕆᓂᕐᒧᑦ ᐸᕐᓇᐅᑎᑕᖃᕇᕆᓪᓗᓂ ᓱᕈᓯᕐᓄᑦ ᐃᓐᓇᑐᖃᕐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᓪᓗ. ᑕᒪᔾᔭᒐᓛᓘᓕᕐᖓᑕ. ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑭᓱᓕᕆᔨᐅᓂᐊᕐᒪᖔᑕᓗ ᑖᒃᑯᐊ 

ᐃᓛᒃᑯᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ ᑕᐃᒪᐃᑦᑐᓂᑦ ᐱᑎᑦᑎᒍᓐᓇᙱᑉᐸᑦ ᒫᓐᓇ ᓇᐃᑦᑐᒦᒃ, ᐊᖏᕈᓐᓇᖅᑳ 

ᒪᓕᒐᓕᐅᕐᕕᒻᒧᑦ ᑎᑎᕋᖅᓯᒪᓗᒋᑦ ᑐᓂᒍᓐᓇᓂᐊᕐᓗᒋᑦ ᒪᓕᒐᓕᐅᕐᕕᒻᒧᑦ ᐃᔅᓯᕙᓂᕗᑦ ᒫᓐᓇ ᐃᓱᓕᓚᐅᖅᑎᓐᓇᒍ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎᖓ ᓄᓇᕗᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᖅᑕᕋ ᑕᐃᒫᒃ ᐊᐱᕆᒻᒪᑦ ᓈᒻᒪᓈᑦᑎᐊᖅᑐᓂᓗ. ᐅᓪᓗᓕᒫᖅ ᐅᕙᓃᒍᓐᓇᒻᒪᕆᑦᑐᖓ ᑭᐅᒐᓱᓪᓗᖓ.  

 

ᑭᓯᐊᓂᓕ, ᑭᖑᓂᐊᒍᖔᖅ ᑐᓂᓯᒍᓐᓇᕐᓂᕋᕐᓗᖓ ᐊᖏᖅᑯᖓ. ᓇᓗᓇᐃᖅᓯᒪᔭᑦᑎᓐᓂ ᑲᑐᑎᓪᓗᑎᒍᑦ 

ᑐᙵᕕᒃᑯᓪᓗ. 7−ᖑᒻᒪᑕ ᐅᑯᐊ ᓇᓗᓇᐃᖅᓯᒪᔭᕗᑦ ᓯᕗᓪᓕᐅᖁᔭᕗᑦ ᐊᒻᒪᓗ ᖃᓄᖅ ᐱᓕᕆᐊᖑᖁᒻᒪᖔᑦᑎᒍᑦ 

ᐸᕐᓇᐅᑎᓂᑦ ᓇᓗᓇᐃᖅᑐᐃᓯᒪᓪᓗᑕ ᑭᒃᑯᓄᓪᓗ ᓇᓕᑦᑎᓐᓄᑦ ᐱᓕᕆᐊᖑᓂᐊᕐᒪᖔᑕ. 

ᐅᑎᕐᕕᒋᔪᓐᓇᑦᑎᐊᕐᓂᐊᖅᑕᕋ ᐅᓂᒃᑳᖃᒐᓛᔅᓯᒪᓗᖓ ᐃᓛᒃᑯᖓᔪᓂᑦ ᑖᒃᑯᓂᖓ 7−ᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑕᒻᒪᖅᓯᒪᔪᖅᓯᐅᑎᖓᑦ ᑲᓇᑕᒥ 2023-2024 ᐃᓄᓕᕆᔨᒃᑯᓐᓂ 

ᐅᓂᒃᑳᓕᐅᕈᑎᖃᓚᐅᖅᑎᓪᓗᒍ ᒪᐃ 2023-ᒥ ᓄᓇᕗᑦ ᑐᙵᕕᒃᑯᑦ ᐱᕙᓪᓕᐊᔪᓄᑦ ᓴᖅᑭᖅᓯᔪᒻᒪᑕ ᐅᖃᖅᓯᒪᔪᓂᑦ 

ᑐᙵᕕᒃᑯᒡᒎᖅ ᐃᓄᓕᕆᔨᒃᑯᖏᑦ ᖃᐅᔨᓴᐃᓐᓇᖃᑦᑕᓂᐊᖅᑐᐃᑦ ᑎᒍᔭᔅᓇᖅᑕᖃᕐᒪᖔᖅ ᖃᓄᖅ ᑐᙵᕕᒃᑯᑦ 

ᐱᖃᑕᐅᓂᖅᓴᐅᒍᓐᓇᕋᔭᕐᒪᖔᑕ ᓇᐅᑦᑎᑐᖅᑎᓪᓗᒋᑦ ᓱᕈᓯᕐᓂᑦ ᐃᓚᒌᓂᓪᓗ. 

 

ᑐᓴᓕᖅᑭᑦᑖᖅᓯᒪᒐᑦᑕ ᐅᖃᖅᑏ ᐃᓄᓕᕆᔨᒃᑯᓐᓂ ᑐᐊᕕᕐᓇᖅᑐᒦᓕᕐᖓᑕᒎᖅ. ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ 

ᐋᓐᓂᖅᑕᐅᖃᑦᑕᕐᓂᖏᑦ ᑐᐊᕕᕐᓇᓕᖅᑐᖅ. ᐃᒻᒥᓃᖃᑦᑕᕐᓂᖅ ᑐᐊᕕᕐᓇᓕᕐᒥᔪᖅᑕᐅᖅ. ᐱᔭᔅᓴᓕᕐᔪᐊᕌᓘᓕᕐᖓᑕ 

ᐊᒥᓱᐊᓗᓐᓂᓪᓗ ᑲᑐᔾᔨᖃᑎᔅᓴᖃᖅᑐᑎᒃ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ ᑎᒍᔭᒃᓴᐅᔪᓂᑦ ᓴᖅᑭᖅᓯᒪᔪᖃᕐᒪᖔᖅ ᓄᓇᕗᑦ 

ᑐᙵᕕᒃᑯᓐᓃᙵᖅᑐᓂᑦ ᐅᖃᐅᓯᐅᓯᒪᔪᓂᑦ 2023-ᒥᓂᑦ? ᖃᓄᖅ ᐱᖃᑕᐅᓂᖃᕈᓐᓇᕐᒪᖔᑕ 

ᓇᐅᑦᑎᖅᑐᖃᑕᐅᓗᑎᑦ ᐱᔨᑦᑎᕋᐅᑎᐅᔪᓂᑦ. ᑐᐊᕕᕐᓇᖅᑑᓕᖅᑐᓂᑦ ᖃᓄᖅ ᐃᑲᔪᖃᑕᐅᒍᑎᖃᕈᓐᓇᕐᒪᖔᑕ? ᑖᒃᑯᐊ 

ᐃᓱᓕᓐᓂᕋᖅᑕᐅᓚᐅᖅᓯᒪᙱᒻᒪᑕ ᑐᐊᕕᕐᓇᖅᑐᒦᕐᓂᕋᖅᑕᐅᓕᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᑕᐃᒫᒃ. ᐃᓕᓴᑎᖅᓯᒍᒪᔭᕋ ᓯᕗᓕᖅᑎᑦᑎᐊᕆᕕᐅᑎᒃᑲᑦᑕ ᐅᕙᓂ ᐃᓄᓕᕆᔨᒃᑯᓐᓂ ᒥᓂᔅᑕᖃᖅᑐᒍᑦ 

ᐱᒻᒪᕆᐊᓗᓐᓂᑦ ᐱᓕᕆᔾᔪᑎᓂᑦ ᓴᖅᑭᖅᑎᕆᒍᓐᓇᖅᓯᒪᒻᒪᑦ. ᑐᙵᕕᓕᐅᑦᑎᐊᕈᓐᓇᖅᓯᒪᓪᓗᑎᓪᓗ ᐅᕙᒍᑦ 

ᑲᒪᔾᔪᑎᔅᓴᑎᓐᓂ ᑐᓴᖅᓯᒪᔭᑦᑎᓐᓂᒃ ᑕᒻᒪᖅᓯᒪᔪᖅᓯᐅᖅᑎᒃᑯᓐᓂ. 

 

ᑖᓐᓇ ᐱᓕᕆᐊᔅᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᔪᖅ ᓱᕈᓰᑦ ᖃᓄᐃᙱᑎᐊᖅᑎᑕᐅᒐᓱᓐᓂᖏᑦ 

ᓯᕗᓪᓕᐅᑎᑕᐅᒋᐊᖃᓪᓚᕆᒻᒪᑦ. ᐊᒻᒪ ᓂᕆᐅᑦᑎᐊᖅᑐᖓ ᑐᙵᕕᒃᑯᓐᓂ ᐱᓕᕆᖃᑎᖃᕈᓐᓇᕐᓂᐊᕋᑦᑕ ᑖᔅᓱᒧᖓ. 

ᑕᐃᒫᒃ ᑲᑐᔾᔨᓗᑕ ᑲᔪᓰᓐᓇᖅᑐᓂᑦ ᐅᖃᐅᓯᐅᖃᑦᑕᓂᐊᕐᓂᕋᕈᓐᓇᑕᒃᑲ. ᐱᓕᕆᒐᓱᓐᓂᐊᕋᑦᑕ 

ᐱᓕᕆᒍᓐᓇᕐᓂᓕᒫᑦᑎᓐᓂ ᓱᕈᓰᑦ ᐱᔾᔪᑎᓗ:ᒋᑦ. ᑕᒪᐅᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕝᕕᖓ ᐊᖅᑯᑕᐅᓗᓂᓘᓐᓃᑦ.  

 

ᐊᒻᒪ ᐊᖏᖅᓯᒪᓂᖃᕋᑦᑕᐅᖅ ᐊᓯᐊᒍᑦ ᑭᐅᓂᐊᕐᓂᕋᕐᓗᖓ. ᑖᓐᓇᑦᑕᐅᖅ ᐊᓯᐊᒍᑦ ᑭᐅᔪᓐᓇᕐᒥᔭᕋ ᐱᕙᓪᓕᐊᓯᒪᔪᐃᑦ 

ᒥᔅᓵᓄᑦ. ᐅᕙᖓ ᓵᖓᓃᙱᒻᒪᑕ. ᑭᓯᐊᓂ ᐊᖏᕈᓐᓇᖅᑐᖓ ᐊᓯᒃᑲ ᐱᓕᕆᕕᖏᑦ ᐱᓕᕆᖃᑎᖃᕈᓐᓇᕐᓗᒋᑦ 

ᑭᐅᒐᓱᓪᓗᒍ ᑖᓐᓇ ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᓂᕆᕋᑖᖅᑕᐃᑦ ᐅᖃᒃᑲᓐᓂᖅᑲᕋᑦᑕᐅᖅ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ ᐃᑲᔪᖅᓯᒪᒻᒪᑦ ᐱᓕᕆᐊᖃᕋᓱᑦᑐᓂ ᐱᒡᒐᓇᖅᑐᐊᓗᓐᓂᑦ ᓇᓗᓇᐃᖅᑕᐅᖃᑦᑕᖅᓯᒪᔪᓂᑦ 

ᑐᐊᕕᕐᓇᕐᓂᕋᖅᑕᐅᓯᒪᔪᓂᑦ. ᑭᓯᐊᓂ ᐱᔭᔅᓴᓕᕕᔾᔪᐊᕌᓗᒃ ᓱᓕ. 

ᔪᓚᐃ 2019−ᖑᑎᓪᓗᒍ ᒐᕙᒪᑐᖃᒃᑯᑦ ᑕᐃᔅᓱᒪᓂ ᐱᖁᔭᔅᓴᖅ 19−ᒥ ᓴᖅᑭᖅᓯᓚᐅᖅᓯᒪᒻᒪᑕ ᓄᓇᖃᖅᑳᖅᑐᒥᓃᑦ 

ᐃᓄᐃᑦ, ᐊᓪᓚᖓᔪᐃᓪᓗ, ᒪᒃᑯᑦᑐᐃᑦ ᐃᓚᒌᓄᓪᓗ ᑐᕌᖓᔪᓂᑦ. ᑲᑎᑎᖅᑕᐅᔪᒻᒪᑕ ᒪᐃ 25-ᖑᑎᓪᓗᒍ. ᐃᓚᖓᑦ 

ᐱᔾᔪᑎᓪᓚᕆᐅᔪᔪᖅ ᐱᖁᔭᕐᔪᐊᖅ ᓴᖅᑭᖅᑕᐅᒻᒪᑦ, ᓴᖅᑭᖅᑎᒍᑕᐅᔪᔪᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᐊᐅᓚᑦᑎᒍᓐᓇᕐᓂᕆᔭᖏᓐᓂᒃ ᐃᓄᓕᕆᔨᒃᑯᓐᓂ. 

 

ᑕᐃᒫᓪᓗ ᓄᓇᖃᖅᑳᖅᑐᒥᓃᑦ ᑎᒥᖁᑎᖏᑦ ᓄᓇᕗᑦ ᑐᙵᕕᒃᑯᑎᑐᑦ ᐱᑎᑦᑎᒍᓐᓇᕐᖓᑕ ᐃᓄᓕᕆᔨᒃᑯᓐᓂ 

ᓄᓇᖃᖅᑳᖅᑐᒥᓃᑦ ᐱᓪᓗᒋᑦ ᐃᑲᔪᕈᓐᓇᕐᖓᑕ. ᐱᔾᔪᑎᒋᓪᓗᒍ ᐱᓕᕆᔾᔪᑎᑖᒃᑲᓐᓂᕆᐊᖃᓪᓚᕆᓐᓂᖓ 

ᐃᓄᓕᕆᔨᒃᑯᑦ ᓄᓇᕗᒻᒥ. ᐊᒻᒪᓗ ᒐᕙᒪᕗᑦ ᑕᐃᒪᐃᓕᖓᒻᒪᑦ, ᓄᓇᕗᑦ ᑐᙵᕕᒃᑯᑦ ᐱᖃᑕᐅᔪᓐᓇᖅᑐᑎᑦ 

ᐊᔅᓱᑲᓪᓛᓗᒃ. ᐊᒻᒪᓗ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓᑕ ᐃᓚᖓᑦ ᑲᑐᔾᔨᖃᑎᒌᓐᓂᐊᕐᓂᕐᒧᑦ ᓱᕈᓰᑦ 

ᖃᓄᐃᙱᑎᐊᕐᓂᖏᓐᓄᑦ ᑐᕌᖓᒻᒪᑦ.  

 

ᒥᓂᔅᑕ ᓇᓗᓇᐃᕈᓐᓇᖅᑳ ᖃᓄᓪᓚᑦᑕᖅ ᓄᓇᕗᑦ ᑐᙵᕕᒃᑯᑦ ᐱᓕᕆᓂᐊᕐᓂᕋᖅᓯᒪᒻᒪᖔᑕ ᐱᓪᓗᒋᑦ 

ᓴᐳᒻᒥᔭᐅᓂᖏᑦ, ᐃᓕᔭᓗᐅᓂᖏᑦ ᓱᕈᓰᑦ ᒪᒃᑯᑦᑐᐃᓪᓗ? ᑕᓱᖅᓯᒪᐃᓐᓇᕈᓐᓇᕐᓂᐊᕐᖓᑕ ᐃᓚᒥᓄᑦ 

ᓄᓇᖅᑲᑎᒥᓄᓪᓘᓐᓃᑦ ᐃᓕᖅᑯᓯᒥᓄᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐃᒃᓯᕙᐅᑕᕆᔭᐅᒃᑲᓐᓂᖅᑐᒃᓴᐅᕗᖓ. 

ᐊᒻᒪᓗ ᒪᒥᐊᑦᑐᒪᓪᓗᖓᓗ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᖃᓵᕐᒪᑦ ᐊᖏᖃᑎᒋᑦᑎᐊᖅᐸᒋᑦ. ᓱᕈᓰᑦ 

ᑕᒪᒃᑯᓄᖓ ᓄᓇᒧᑦ ᐃᓕᖅᑯᓯᑦᑎᓐᓂᓪᓗ ᑐᙵᕕᖃᑦᑎᐊᖁᒥᓇᕐᒪᑦ. ᐊᒻᒪᓗ ᑕᐃᒃᑯᐊ ᐊᖓᔪᖅᑲᐅᑏᑦ 

ᖃᐅᔨᒪᓪᓗᒋᑦ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᐱᓕᕆᐊᖃᐃᓐᓇᕐᒪᑕ. ᓱᕈᓰᑦ ᐱᓗᐊᕐᓗᒋᑦ, ᑕᐃᓐᓇ 

ᐱᖁᔭᒃᓴᖅ C-92 ᓂᓪᓕᐅᑎᒋᔪᓐᓇᙱᖦᖢᒍ ᑭᓯᐊᓂ ᐅᖃᓪᓚᖃᑎᒋᔭᕆᐊᖃᕐᓂᐊᖅᑕᒃᑲ ᑕᐃᒃᑯᐊ ᒪᓕᒐᓕᕆᔨᒃᑯᑦ. 

 

ᐄ’, ᑖᒃᑯᐊ ᑐᑭᓯᒍᒃᑭᑦ ᓇᓗᓇᐃᕐᕕᒋᓂᐊᖅᐸᕋ ᐊᒻᒪᓗ ᒪᒥᐊᕝᕕᒋᕙᒌᖅᖢᒍ ᐊᒻᒪᓗ ᑕᒪᒃᑯᐊ ᖃᐅᑕᒫᖅᓯᐅᑏᑦ. 

ᑭᓯᐊᓂ ᕿᒥᕐᕈᓇᖕᓂᐊᖅᐸᕋ ᑐᑭᓯᒍᒪ ᓇᓗᓇᐃᖅᓯᕕᒋᓂᐊᖅᐸᕋ ᑖᓐᓴ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᖕᒪᑦ. ᓈᓴᐅᑎᓕᒃ 7, 

ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8, ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ, ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑏᑦ. ᐅᖃᐅᓯᕐᖓᐅᑎᓄᑦ ᑭᐅᔾᔪᑏᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. ᓈᓴᐅᑎᓕᒃ 12, ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓪᓗ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 066 - 6(2): (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᒃᓴᖅ 66 ᐃᓕᓐᓂᐊᕆᐅᖅᓴᕐᓂᕐᒧᑦ ᐸᐃᕆᕕᖕᓄᓪᓗ ᒪᓕᒐᕐᔪᐊᖅ 

ᕿᒥᕐᕈᓇᒃᑕᐅᓚᐅᕐᒪᑕ ᐱᖁᔭᓕᕆᔨᒃᑯᑦ ᑲᑎᒪᔨᕋᓛᖏᖕᓄᑦ. ᐊᒻᒪᓗ ᑖᓐᓇ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᐃᓱᒪᒃᓴᖅᓯᐅᕈᑕᐅᑐᐃᓐᓇᓕᖅᑐᖅ ᑲᑎᒪᑐᐃᓐᓇᕐᓂᒃᑯᑦ. ᐃᓘᓐᓇᖏᖕᓄᑦ ᐊᖏᖅᑕᐅᓯᒪᔪᖓ ᐊᑐᙱᑲᐃᓐᓇᖁᓪᓗᒍ 

68(6) ᑖᓐᓇ ᑲᑎᒪᑐᐃᓐᓇᕐᓂᕐᒧᑦ ᓄᒃᑎᖅᑕᐅᑲᐅᑎᒋᖁᓪᓗᒍ. 

 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᑎᑎᕋᑦᑎᐊᖅᑕᐅᖅᓯᒪᓕᖅᑎᓪᓗᒍ ᒪᓕᒐᓕᐅᕐᕕᖕᒧᐊᖅᑕᐅᔪᓐᓇᖅᓯᕗᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖅ ᑖᓐᓇ 68(6) 

ᐊᑐᙱᑲᐃᓐᓇᖁᓪᓗᒍ. ᑖᓐᓇ ᒪᓕᒐᒃᓴᖅ 66 ᑲᑎᒪᑐᐃᓐᓇᕐᓂᕐᒨᖅᑕᐅᔪᓐᓇᕐᓂᐊᕐᒪᑦ ᐅᓪᓗᒥ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖅᐹ? ᐋᒃᑳ? ᐋᒃᑳᖅᑐᖃᙱᒻᒪᑦ. ᒪᓕᒐᒃᓴᖅ 66 ᑲᑎᒪᑐᐃᓐᓇᕐᓂᕐᒧᑦ ᓄᒃᑎᖅᑕᐅᕗᖅ ᐅᓪᓗᒥ. 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᑲᑎᒪᔨᕋᓛᖑᑕᐃᓐᓇᖅᑐᓪᓗ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓴᓂᑦ ᐊᓯᖏᓐᓂᒡᓗ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑲᑎᒪᔨ 2021-2022, 2022-2023, 2023-24 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᖕᓄᑦ 

ᑮᓇᐅᔭᖅᑐᕈᑎᕕᓂᖏᓐᓂᓪᓗ ᓯᑏᕝᕙ 21, 22, 24-ᒧᑦ ᑕᕝᕙᓂ ᒪᓕᒐᓕᐅᕐᕕᖕᒥ ᑖᒃᑯᐊ ᐅᖃᐅᓯᕆᔭᐅᓚᐅᖅᑐᑦ. 

 

ᐅᖃᖅᑏ, ᓈᓚᖕᓂᖅᑕᖅᑲᐅᖓ ᒪᑐᐃᖓᓚᐅᖅᑐᑦ. ᐊᒻᒪ ᐃᑭᐊᖅᑭᕕᒃ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓄᑦ 

ᓴᖅᑭᔮᖅᖢᑎᑦ. ᑖᒃᑯᐊ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖏᑎᒍᑦ ᑕᑯᓐᓇᖅᑕᐅᔪᓐᓇᖅᑐᑦ. ᑕᐃᒃᑯᐊ ᖃᐃᖁᔭᐅᓯᒪᔪᑦ 

ᐊᑕᐅᓯᐅᙱᑦᑐᓂᒃ ᐃᓚᐅᖃᓚᐅᕐᒪᑕ ᐅᖃᐅᓯᓕᕆᓂᒧᑦ ᑲᒥᓯᓇ, ᓄᓇᕗᑦ ᒐᕙᒪᒃᑯᑦ ᐃᓕᖅᑯᓯᓕᕆᔨᖏᑦ, 

ᒪᓕᒐᓕᕆᔨᖏᑦ, ᐃᖅᑲᓇᐃᔭᖅᑐᓕᕆᔨᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᓯᓚᑦᑐᖅᓴᕐᕕᒃᑯᓪᓗ. ᐊᒻᒪᓗ 

ᖁᔭᓐᓇᒦᖅᐸᕗᑦ ᑖᒃᑯᐊ. 

 

ᑲᑎᓕᒫᖅᖢᒋᑦ ᖁᓕᓂᒃ ᑖᒃᑯᐊ ᐊᑐᓕᖁᔭᓕᐅᖅᓯᒪᔪᑦ. 7 ᐊᑐᓕᖁᔭᐃᑦ ᑐᖄᖓᔪᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑕᐅᓯᐅᙱᑦᑐᓂᒃ ᐃᓚᖃᖅᖢᑎᑦ, ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᓴᐳᒻᒥᐅᓯᖅᑕᐅᓯᒪᓂᕐᒧᓪᓗ ᐃᒻᒥᒨᖓᔪᑦ 

ᐱᖁᔭᕐᔪᐊᖅ ᐱᔾᔪᑎᒋᓪᓗᒋᑦ ᐊᐅᓚᑕᑦ. ᓄᓇᕗᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᖏᑦ ᐊᒻᒪᓗ ᒐᕙᒪᒃᑯᑦ 

ᑭᒡᒍᑎᖏᑦ ᑲᒥᓯᓇᒧᑦ. ᐊᒻᒪᓗ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᓖᑦ, ᐊᒥᖅᑳᖅᑕᐅᓂᖏᑦ ᑐᓴᐅᒪᔾᔪᑏᑦ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ ᐅᖃᐅᓰᑦ, ᐃᓕᖅᑯᓯᓕᕆᔨᒃᑯᓪᓗ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖓᑦ 

ᑖᒃᑯᐊ ᑭᐅᔭᐅᖁᔭᕗᑦ ᐅᑯᐊ ᐅᓂᒃᑳᑦ ᒪᓕᒡᓗᒍ 91(5) ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑦ. 

 

ᐅᖃᖅᑏ, ᑲᑎᒪᔨᕋᓛᑦ ᐃᓗᓕᖃᕐᒥᔪᑦ ᐱᖓᓱᓂᑦ ᐊᑐᓕᖁᔭᕐᓂᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᐊᓄᑦ 

ᑐᕌᖓᔪᑦ. ᑖᓐᓇᐅᖅᑲᐅᑎᓪᓗᒍ, ᐱᖁᔨᕗᖓ ᑖᒃᑯᐊ ᐅᓂᒃᑳᑦ ᐃᓕᖃᓯᐅᔾᔭᐅᖁᓪᓗᒋᑦ ᑲᑎᒪᔾᔪᑎᕕᓂᕐᓄᑦ 

ᐅᖃᓕᒫᖅᑕᐅᓯᒪᔪᑎᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕐᒧᑦ ᑖᓐᓇ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᖁᓪᓗᒋᑦ 

ᐅᓂᒃᑳᓕᐊᕕᓂᖏᑦ ᐅᖃᓕᒫᖅᑕᐅᓯᒪᔪᑎᑐᑦ. ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᑦ. 13. ᑎᑎᖅᑲᑦ ᓴᖅᑭᖅᑕᐅᓂᖏᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 392 - 6(2): ᐅᓂᒃᑳᖓᑦ ᑕᒻᒪᖅᓯᒪᔪᖅᓯᐅᖅᑎᔾᔪᐊᑉ ᑲᓇᑕᒥ ᒪᓕᒐᓕᐅᕝᕕᖓᓄᑦ 

ᓄᓇᕘᑉ ᒐᕙᒪᖓᑕ, ᐃᒡᓗᓕᕆᓂᖅ ᑭᒃᑯᓕᒫᓅᖓᔪᓂᒃ ᓄᓴᕘᑉ ᐃᓗᐊᓂ (ᐅᖃᖅᑎ) 

 

ᓴᖅᑭᑦᑐᒪᔭᒃᑲ ᐅᑯᐊᒃ ᒪᕐᕉᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᐅᓂᒃᑳᓕᐊᕕᓂᖏᑦ ᒪᓕᒐᓕᐅᕐᕕᖕᒧᑦ. ᐃᒡᓗ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ ᓄᓇᕗᒻᒥ. ᓈᓴᐅᑎᓕᒃ 13, ᑎᑎᖅᑲᑦ ᓴᖅᑭᖅᑎᑕᐅᓂᖏᑦ. ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 393 - 6(2): ᐅᓂᒃᑳᖓᑦ ᕿᒥᕐᕈᔪᑦ ᑲᑎᒪᔨᕋᓛᖑᑐᐃᓐᓇᖅᑐᑦ ᑕᑯᓇᒃᖢᑎᒃ 

ᐅᑯᓂᖓ 2020-21, 2021-22, 2022-23, ᐊᒻᒪᑦᑕᐅᖅ 2023-24 ᑲᑎᖅᓱᖅᑕᐅᓂᑯᑦ ᐊᕐᕌᒍᓕᒫᒧᑦ 

ᐅᓂᒃᑳᓕᐊᑦ ᑖᔅᓱᒪᐅᑉ ᓄᓇᕘᒥ ᐅᖃᐅᓯᓕᕆᓂᒻᒧᑦ ᑲᒥᓴᓇᖓᑕ (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 394 - 6(2): ᑎᑎᖅᑲᖅᑖᕗᑦ ᒥᓂᔅᑐᖓᑕ ᑲᒪᒋᔭᖃᖅᑐᑦ ᓄᓇᕘᑉ 

ᐃᒡᓗᓕᕆᔨᔾᔪᐊᒃᑯᑦ ᑎᒥᖓᓂᒃ: ᑭᖑᓂᐊᑕ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔭᖃᓐᓂᖏᑕ ᐊᕐᕌᒍᒧᑦ 

2025-26 ᑮᓇᐅᔭᖅᑐᕈᑎᒃᓴᖏᑦ ᓴᖅᑭᑕᐅᔪᑦ ᓄᓇᕘᑉ ᐃᒡᓗᓕᕆᔨᔾᔪᐊᒃᑯᑦ ᑎᒥᖁᑎᖏᑕ (ᕼᐃᒃᔅ) 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

42 

 

ᓴᖅᑭᑕᐅᔪᖅ ᑎᑎᖅᑲᒃ 395 - 6(2): ᑎᑎᖅᑲᖅᑖᕗᑦ ᒥᓂᔅᑐᖓᑕ ᐱᓕᕆᕝᕕᐊ ᐃᓄᓕᕆᔨᒃᑯᑦ 

ᐱᔨᑦᑎᖅᑎᖏᓂᒃ: ᑭᖑᓂᐊᑕ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔭᖃᓐᓂᖏᑕ ᐊᕐᕌᒍᒧᑦ 2025-26 

ᑮᓇᐅᔭᖅᑐᕈᑎᒃᓴᖏᑦ ᐱᓕᕆᕝᕕᐊᑕ ᓄᓇᕘᑉ ᐃᓄᓕᕆᔨᑦ ᐱᔨᑦᑎᖅᑎᖏᑕ (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 396 - 6(2): ᑎᑎᖅᑲᖅᑖᕗᑦ ᒥᓂᔅᑐᖓᓂᒃ ᐃᖏᕐᕋᔪᓕᕆᔨᒃᑯᑦ 

ᐱᖁᑎᔾᒧᐊᓕᕆᔨᒃᑯᓪᓗ ᓄᓇᕘᒥ: ᑭᖑᓂᐊᑕ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔭᖃᓐᓂᖏᑕ ᐊᕐᕌᒍᒧᑦ 

2025-26 ᑮᓇᐅᔭᖅᑐᕈᑎᒃᓴᖏᑦ ᐱᓕᕆᕝᕕᐊᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᖅᑐᒃᓴᖏᓂᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖓᓱᓂᒃ ᓴᖅᑭᖅᑎᔪᒪᒐᒪ ᑲᑎᒪᑐᐃᓐᓇᕐᓂᕐᒧᑦ ᓯᕗᓪᓕᖅᐹᖅ 

ᑎᑎᖅᑲᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓃᙶᖅᑐᑦ ᐊᐱᖅᑯᑎᒋᔭᐅᓚᐅᖅᑐᖅ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 2025-2026 ᐊᑐᕈᒫᕐᓂᐊᖅᑐᖁᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐅᑭᐅᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᒋᑦ 2025. 

 

ᐊᒻᒪᓗ ᐊᐃᑉᐸᖓᑦ, ᑎᑎᖅᑲᖅᑖᓚᐅᖅᓯᒪᔪᑦ ᐊᔾᔨᖏᑦ ᐃᓄᓕᕆᔨᒃᑯᑦ ᒥᓂᔅᑕᖏᓐᓃᙶᖅᑐᑦ ᐱᔾᔪᑎᒋᓪᓗᒋᑦ 

ᐊᐱᖅᑯᑕᐅᓚᐅᖅᑐᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 2025-2026 ᐊᑐᕈᒫᕐᓂᐊᖅᑐᑦ ᑲᑎᒪᑐᐃᓐᓇᕐᓂᕐᒥᒃ 

ᐅᑭᐅᖅᓯᐅᖕᒥᒃ ᑲᑎᒪᕐᔪᐊᖅᑎᓪᓗᒋᑦ 2025. 

 

ᐊᒻᒪᓗ ᑖᓐᓇ ᐱᖓᔪᒋᔭᐅᔪᖅ ᑎᑎᖅᑲᑦ ᐊᔾᔨᖏᑦ ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ 

ᒥᓂᔅᑕᖏᖕᓃᙶᖅᑐᖅ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ 2025-2026 

ᑲᑎᒪᑐᐃᓐᓇᖅᑎᓪᓗᒋᑦ ᐅᑭᐅᖅᓯᐅᖕᒥᒃ 2025. ᐊᑏ ᑖᒃᑯᐊ ᕿᒥᕐᕈᓇᒃᑎᐊᕐᓂᐊᖅᐸᓯᐅᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 14, ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 

ᐃᖃᓗᐃᑦ ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ xxx - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᔪᒪᔪᖓ ᐱᖓᔪᐊᓐᓂ ᒪᐃ 28, 2025 ᐅᓇ 

ᐱᖁᔨᕗᖔᕐᓂᐊᕋᒃᑯ. ᑕᐃᒪᐃᒻᒪᑦ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ 

ᐅᑯᐊ ᑎᒃᑯᐊᖅᑕᐅᖁᓪᓗᒋᑦ. ᓈᒻᒪᒃᓯᑉᐸᑦ ᐃᓘᓐᓇᖏᖕᓄᑦ ᐊᖏᖅᑕᐅᔪᒪᓂᐊᖅᑐᖓ ᑖᓐᓇ ᐱᖁᔨᕗᖔᖅᑎᒍᑦ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 15, ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 76 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓴᕆᔭᐅᓯᒪᔪᑦ ᐅᖃᐅᓯᓕᕆᓂᒻᒧᑦ ᒪᓕᒐᖅ ᐊᒻᒪᓗ 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᔭᐃᔾᔪᑎᖓ ᒪᓕᒐᖅ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᓪᓗᖓ ᐊᐃᑉᐱᕐᒥ ᒪᐃ 27, 

2025 ᐱᖁᔭᒃᓴᖅ 76 ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓄᐃᑦ ᐅᖃᐅᓯᖏᑦᑕ ᐱᖁᔭᕐᔪᐊᖓᑦ, 

ᐅᖃᐅᓯᓪᓗ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᑦ ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 16, ᐱᖁᔨᕗᖔᕈᑏᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ xxx - 6(2): ᓄᖅᑲᖓᑯᑖᕐᓂᖅ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᖕᓄᑦ ᐊᖏᖅᑕᐅᔪᒪᓪᓗᖓ ᐅᓇ ᐱᖁᔨᕗᖔᕈᑦ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖅ. ᓈᓴᐅᑎᓕᒃ 45(1) 

ᐊᑐᙱᑲᐃᓐᓇᖁᓪᓗᒍ ᐱᖁᔨᕗᖔᕈᑦ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖅᐹ? ᐋᒃᑳ? 

ᒥᔅᑕ ᕼᐃᒃᔅ, ᐊᑏ ᐱᖁᔨᕗᖔᕈᑏᑦ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ xxx - 6(2): ᑎᒃᑯᐊᖅᓯᓂᖅ ᑲᑎᒪᔨᕋᓛᑦ ᐃᓚᒋᔭᖓᓂᒃ ᐅᑯᓄᖓ 

ᑲᑎᒪᔨᕋᓛᖑᔪᓄᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐃᒪᐃᒻᒪᑦ ᓈᓴᐅᑎᓕᒃ 17 ᒪᓕᒐᓕᐅᖅᑏᑦ 

ᐊᐅᓚᑦᓯᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᖅ ᐅᖃᖅᓯᒪᖕᒪᑦ ᑲᑎᒪᔨᕋᓛᓂᒃ ᓴᖅᑭᑦᑎᔪᓐᓇᖁᓪᓗᒋᑦ 

ᑕᐃᒪᐃᑦᑕᕆᐊᖃᕋᓱᒋᓂᐊᕌᖓᒥᒃ.  

 

ᑕᐃᒪᐃᒻᒪᑦ ᑎᒃᑯᐊᖅᓯᔪᓐᓇᖅᑐᒍᑦ ᐲᔭᐃᓗᑕᓗ ᑕᐃᒪᐃᒻᒪᑦ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ, ᐅᑯᐊ ᑎᒃᑯᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᖕᓄᑦ. ᐊᒻᒪᓗ 

ᐱᖁᔨᕗᖓ ᑖᓐᓂᐊᓕ ᖃᕝᕕᒃ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᑎᒃᑯᐊᖅᑕᐅᖁᓪᓗᒍ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ. ᒐᕙᒪᒃᑯᑦ ᐊᐅᓚᓂᖏᖕᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐊᒻᒪᓗ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ?  

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᓈᓴᐅᑎᓕᒃ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 75 - ᒪᓕᒐᖅ ᐋᖅᑭᒋᐊᕆᔾᔪᑎᒃᓴᖅ ᒪᓕᒐᓕᐅᕆᓂᒻᒧᑦ ᒪᓕᒐᖓᓐᓂᒃ ᐊᒻᒪᓗ ᐊᓯᖏᑦᑕᐅᖅ 

ᒪᓕᒐᐅᔪᑦ ᐱᔾᔪᑎᖃᖅᑐᓕᒫᑦ ᓄᓇᕘᑉ ᒪᓕᒐᓕᐊᖑᔪᓄᑦ ᐅᖃᓕᒫᒐᕆᓲᖏᓄᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓂᐊᖁᙴᑦ ᐱᖁᔭᒃᓴᖅ 75 ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐱᖁᔭᓕᕆᓂᕐᒧᑦ ᐱᖁᔭᕐᔪᐊᖅ 

ᐊᓯᖏᒡᓗ ᐅᖃᓕᒫᖅᑕᐅᖁᓪᓗᒋᑦ ᑐᒡᓕᐊᓂ. ᑖᓐᓇ ᐱᖁᔨᕗᖔᕈᑦ ᐋᖅᑭᒋᐊᖅᓯᕗᖅ ᐊᑕᐅᓯᐅᙱᑦᑐᓂᒃ 

ᐱᖁᔨᕐᔪᐊᓂᒃ ᐅᓄᕈᓐᓃᒃᑲᓐᓂᖁᓪᓗᒋᑦ ᑕᐃᒃᑯᐊ ᐸᐃᑉᐹᑦ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦᑎᒎᖅᑎᑕᐅᖃᑦᑕᖅᑐᑦ 

ᐊᓯᐊᒍᖔᖅᑎᑕᐅᔪᓐᓇᕐᓗᑎᒡᓗ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᓕᕆᓂᕐᒧᑦ ᐱᖁᔭᕐᔪᐊᖅ ᐊᓯᖏᓐᓂᒃ ᐋᖅᑭᒋᐊᖅᓯᕗᑦ ᒪᓕᒐᖏᓐᓂᒡᓗ ᐊᓯᔾᔨᖅᑕᐅᖁᓪᓗᒋᑦ ᖃᓄᖅ 

ᓇᓗᓇᐃᖅᑕᐅᓯᒪᔪᑦ ᐅᖃᐅᓰᑦ ᑐᑭᓕᐅᖅᑕᐅᖃᑦᑕᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓄᑦ? 

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔭᒃᓴᖅ 75 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ ᐱᖁᔭᓕᕆᓂᕐᒧᓪᓗ ᑲᑎᒪᔨᕋᓛᖏᖕᓄᑦ ᑐᓂᖅᑯᑕᐅᓪᓗᓂ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᒪᓕᒐᒃᓴᖅ 77 - ᐊᔾᔨᒌᖏᑦᑑᑎᑦ ᒪᓕᒐᐃᑦ ᐋᖅᑭᒋᐊᕈᑎᒃᓴᖏᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ−ᓂᐊᖁᙴᖅ ᒪᓕᒐᓕᐅᖅᑎᖓᖕᓄᑦ, ᐱᖁᔭᒃᓴᖅ 77 ᒥᑭᔫᑏᑦ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᓂᖏᖕᓄᑦ 

ᐱᖁᔭᕐᔪᐊᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᑖᓐᓇ ᐱᖁᔭᒃᓴᖅ ᐊᓯᔾᔨᓂᐊᖅᑐᑦ ᒪᑯᐊ ᓛᑎᓐᑎᑐᑦ ᑎᑎᕋᖅᓯᒪᔪᑦ 

ᖃᓪᓗᓈᑎᑑᖓᓕᖅᑎᑕᐅᖁᓪᓗᒋᑦ ᐊᒻᒪᓗ ᐊᖏᕈᑎ ᓇᓗᓇᐃᖅᓯᔾᔪᑎᒡᓗ ᐃᓚᓕᐅᔾᔭᐅᓗᑎᑦ ᑕᒻᒪᖅᓯᒪᔪᓪᓗ 

ᐋᖅᑭᒃᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓄᑦ? 

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔭᒃᓴᖅ 77 ᑐᒡᓕᐊᓂ ᐅᖃᓕᒫᖅᑕᐅᕌᓂᒃᐳᑦ ᐊᒻᒪᓗ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᕗᖅ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᒡᑕᖓᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 78 - ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ ᐊᑑᑎᓛᑦ ᑭᒡᓕᓯᓂᐊᖅᑕᐅᓲᖑᔪᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓᖕᓄᑦ ᐱᖁᔭᒃᓴᖅ 78 ᐱᖁᔭᕐᔪᐊᖅ ᐋᖅᑭᒋᐊᖅᓯᓂᐊᖅᑐᖅ ᑭᒡᓕᓯᓂᐊᕐᓂᕐᒧᑦ 

ᐱᖁᔭᕐᔪᐊᖅ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᐃᒪᐃᑦᑐᓐᓇᕐᓂᐊᕐᒪᑦ, ᐃᓅᓕᓵᖅᑐᑦ ᐊᑎᓕᐅᖅᑕᐅᖃᑦᑕᖁᓪᓗᒋᑦ 

ᐊᒻᒪᓗ ᓇᓗᓇᐃᖅᑕᐅᖁᓪᓗᒋᑦ ᑕᒪᒃᑯᐊ ᐊᕐᓇᐅᓂ ᐊᖑᑕᐅᓃᓪᓗ ᓇᓗᓇᐃᒃᑯᑎᖓ 

ᐊᓯᔾᔨᖅᑕᐅᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᓱᕈᓰᑦ ᑎᒍᐊᖑᔪᑦ ᐃᓄᐃᑦ ᐱᖅᑯᓯᖏᑦ ᒪᓕᒡᓗᒋᑦ.  

 

ᐲᕐᓗᒋᑦ ᑕᒪᒃᑯᐊ ᓄᖑᑎᑕᐅᔪᑦ ᐊᑐᕈᓐᓃᖅᑎᑕᐅᔪᓪᓗ ᐊᐃᕖᕐᓃᑦ ᐊᒻᒪᓗ ᑖᒃᑯᐊ ᑲᓇᑕᐅᑉ ᓯᓚᑖᓂ ᐊᕕᑦᑐᕕᓃᑦ 

ᓇᓗᓇᐃᖅᑕᐅᖁᓪᓗᒋᑦ ᓄᓇᕗᑦ ᑎᑎᖅᑲᖁᑎᖏᖕᓂ. ᓇᓗᓇᖅᑕᐅᓗᑎᒃ ᑕᖅᑲᒃᑯᓄᖓ ᑲᒪᔨ ᐊᑎᓕᐅᕈᓐᓇᖅᑐᑦ. 

ᓇᓗᓇᐃᕐᓗᒋᑦ ᑕᒪᒃᑯᐊ ᓯᖁᒥᑦᑎᔪᓄᑦ ᐊᑭᓕᐅᑎᒋᔭᐅᔪᑦ ᐅᓄᖅᓯᒋᐊᖅᑕᐅᖁᓪᓗᒋᓪᓗ ᐊᑭᓕᖅᑕᐅᖃᑦᑕᖅᑐᑦ. 

 

ᑖᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᖅ ᑕᕝᕙᓂ ᒪᓕᒐᓕᐅᕐᕕᖕᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᔅᓱᒥᖓ 

ᐱᓕᕆᓯᒪᔪᑦ ᐊᒻᒪᓗ ᑲᔪᓯᑎᑕᐅᓯᒪᓪᓗᓂ ᔫᓂᙳᖅᐸᓪᓕᐊᓕᖅᑎᓪᓗᒍ. ᑲᔪᖏᖅᓴᐃᕗᖓ ᒪᓕᒐᓕᐅᖅᑎᓂᒃ 

ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᑕᒪᓐᓇ ᓯᕗᒧᐊᒃᐸᓪᓕᐊᖁᓪᓗᒍ ᐱᖁᔭᒃᓴᖅ ᓄᓇᕗᒻᒥᐅᑦ ᓇᓗᓇᐃᖅᓯᔪᓐᓇᕐᓂᐊᕋᑦᑕ 

ᐊᐅᓚᑕᐅᔪᒍᑦ ᐃᓄᐃᑦ ᐅᑉᐱᕆᔭᓂᒃ ᐃᓅᖃᑎᒌᑦᑎᐊᕐᓂᖅ ᐅᐱᒋᓗᒋᓪᓗ ᐊᓯᕗᑦ ᐊᒻᒪᓗ ᑐᙵᓇᕐᓂᖅ. 

ᐃᓚᓕᐅᓪᓗᒋᑦ ᒪᑐᐃᖓᑦᑎᐊᕐᓂᖅ ᐃᓚᐅᑎᑦᑎᓂᕐᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᓄᑦ? 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔭᒃᓴᖅ 78 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᑐᖅ ᐱᖁᔭᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 79 - ᒪᓕᒐᖅ ᐋᖅᑭᒋᐊᖅᑕᓂᖓᓄᑦ ᐋᓐᓂᐊᕕᔾᔪᐊᑦᑕ ᓇᓪᓕᐅᒃᑯᒫᖏᓄᑦ ᐊᒻᒪᓗ 

ᐋᓐᓂᐊᖅᑐᓕᕆᓂᒻᒧᑦ ᐃᓄᓕᕆᓂᒻᒧᓪᓗ ᐱᔨᑦᑎᕋᕈᑕᐅᓲᓄᑦ ᑲᒪᒋᔭᖃᐅᑎᖏᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓᓄᑦ, ᐱᖁᔭᒃᓴᖅ 79 ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐋᓐᓂᐊᕕᖕᓄᑦ 

ᓇᓪᓕᐅᒃᑯᒫᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᐱᖁᔭᕐᔪᐊᑦ ᑐᒡᓕᐊᓂ ᐅᖃᓕᒫᖅᑕᐅᓗᒍ. 

ᒪᓕᒐᓕᐅᕈᓐᓇᖅᑎᑦᑎᒃᑲᓐᓂᖅᑐᑦ ᐋᓐᓂᐊᕖᑦ ᐱᓪᓗᒌᑦ ᐃᓄᓕᕆᓂᕐᒧᓪᓗ ᐃᓄᓕᕆᔨᒃᑯᓐᓄᓪᓗ 

ᐃᒡᓗᖁᑎᒋᔭᐅᖃᑦᑕᖅᑐᑦ ᓯᖁᒥᑦᑎᔪᓪᓗ ᐊᑭᓖᒋᐊᖃᕐᓂᖏᑦ ᐊᖏᒡᓕᒋᐊᖅᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑐᙵᕕᖓᖕᓄᑦ? 

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔭᒃᓴᖅ 79 ᑐᒡᓕᐊᓂ ᐅᖃᓕᒫᖅᑕᐅᕌᓂᒃᐳᑦ. ᐊᒻᒪᓗ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓪᓗᓂ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᙳᐊᖑᑲᐃᓐᓇᖅᑐᖅ 

ᑭᖑᕝᕕᐅᑎᓯᒪᑲᐃᓐᓇᖅᑐᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 80 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑖ 2, 2025-2026 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᖕᓄᑦ ᐱᖁᔭᒃᓴᖅ 80 ᐃᓚᒋᐊᕈᑎ ᐊᑭᑐᔪᖅᑐᕈᑎᒃᓴᓄᑦ ᐱᖁᔭᕐᔪᐊᖅ ᓈᓴᐅᑎᓕᒃ 2 2025-2026 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  

 

ᐅᖃᖅᑏ, ᑖᓐᓇ ᐱᖁᔭᒃᓴᖅ ᐃᓚᒋᐊᕈᑎᒃᓴᖃᖅᐳᖅ ᐃᓚᒋᐊᕈᑎᑖᖅᑎᑦᑎᕗᖅ ᑮᓇᐅᔭᓂᒃ ᐊᑭᓖᖁᓪᓗᒍ 

ᐊᑭᑐᔪᖅᑐᕈᑎᒃᓴᖏᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᑎᑭᐅᑎᓯᒪᓂᐊᕐᒪᑦ ᐃᓱᓕᑦᑎᓪᓗᒍ 

ᒫᑦᓯ 31, 2026. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᑦ ᐱᖁᔭᒃᓴᐅᑉ ᓈᒻᒪᒃᓴᖅᑐᑦ? 

 

ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 

 

ᐅᖃᖅᑎᐅᑉ ᑐᒡᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 80 ᑐᒡᓕᐊᓂ 

ᐅᖃᓕᒫᖅᑕᐅᔭᕇᖅᐳᖅ. ᑲᑎᒪᑐᐃᓐᓇᖅᑐᓄᓪᓗ ᑲᑎᒪᔾᔪᑕᐅᔪᓐᓇᖅᓯᕗᖅ. ᓈᓴᐅᑎᓕᒃ 19, ᑲᑎᒪᔾᔪᑎᒃᓴᑦᑎᓐᓂ 

ᑲᑎᒪᑐᐃᓐᓇᕆᐊᓕᕐᓂᖅ, ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᑦ ᐊᓯᖏᓐᓂᒡᓗ ᑲᑎᒪᔾᔪᑎᒃᓴᖃᕐᓗᑕ ᐱᖁᔭᒃᓴᖅ 66 

ᐊᒻᒪᓗ ᐱᖁᔭᒃᓴᖅ 80. ᒥᔅᑕ ᕼᐃᒃᔅ ᐃᒃᓯᕙᐅᑕᐅᓂᐊᖅᑐᖅ ᑲᑎᒪᑐᐃᓐᓇᕆᐊᓚᐅᙱᓐᓂᑦᑎᓐᓂ 20 ᒥᓂᔅᓯ 

ᕿᑲᑲᐃᓐᓇᕐᓂᐊᖅᐳᒍᑦ. ᐃᖅᓱᑦᑏ. 

 

>>ᓄᖅᑲᖓᔪᖅ 4:23ᒥ ᑲᑎᒪᒃᑲᓐᓂᓯᒋᐊᖅᖢᑎᒃ 4:47ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒪᑕ ᐅᑯᓂᖓ ᐱᔭᔅᓴᖃᖅᑐᒍᑦ ᒪᓕᒐᒃᓴᖅ  

66 ᐊᒻᒪ 80. ᒥᔅᑕ ᒪᓕᑭ ᖃᓄᐃᓕᐅᕈᒪᕕᓯ?  

 

ᒪᓕᑭ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᑎᒪᔾᔪᑎᖃᕈᒪᔪᒍᑦ ᒪᓕᒐᒃᓴᖅ 66−ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᓯᕗᓪᓕᖅᐹᒥ ᒪᓕᒐᒃᓴᖅ 66−ᒥ ᐱᓕᕆᓂᐊᕋᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ, ᑕᐅᓄᖓ ᓵᑦᑎᓐᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᓂᐊᖅᑐᑦ ᐊᐱᖅᓱᖅᑕᐅᕕᖕᒥ ᐃᖏᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᓚᐅᒃᑭᑦ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᒪᒥᐊᑉᐳᖓ ᐅᔾᔨᖅᓱᕋᑖᙱᓐᓇᒪ. ᐅᖃᓕᒫᑐᐃᓐᓇᕋᑖᕋᒪ. ᑎᑎᕋᖅᓯᒪᓂᐊᕐᒪᑦ ᒥᓂᔅᑕ 

ᐃᖅᑲᓇᐃᔭᖅᑎᑎᑦ ᑭᓇᒃᑰᒻᒪᖔᑕ ᓇᓗᓇᐃᓚᐅᒃᑭ ᐊᒻᒪᓗ ᒪᑐᐃᕈᑎᑎᑦ ᐅᖃᐅᓯᕆᒋᐊᓕᒃᑭᑦ. ᖁᔭᓐᓇᒦᒃ.  

 

ᒪᓕᒐᒃᓴᖅ 66 - ᐃᓕᓐᓂᐊᓕᓵᖅᑐᓄᑦ ᓱᕈᓯᓄᑦ ᐊᒻᒪᓗ ᐸᖅᑭᔭᐅᕙᓐᓂᖏᓄᑦ ᒪᓕᒐᖅ- ᒐᕙᒪᒃᑯᓐᓄᑦ 

ᓄᓇᓕᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᒥᐊᓇᖅ ᐃᖅᑲᓇᐃᔭᖅᑎᕗᑦ ᑕᒪᐅᖓ 

ᐃᖏᑲᐅᑎᒋᖅᑲᐅᒻᒪᑕ ᐊᐱᖅᓱᖅᑕᐅᕕᖕᒧᑦ ᐅᖃᐅᓯᕆᔭᖅᑐᖅᖢᑎᒍ ᒪᓕᒐᒃᓴᖅ 66.  

 

ᖁᕕᐊᓱᑦᑐᖓ ᑐᖏᓕᕋ, ᕇᐱᑲ ᕼᐊᐃᓐᓄ ᑕᒫᓃᖃᑕᐅᒻᒪᑦ ᓵᑦᑎᓐᓃᑦᑐᖅ ᐊᒻᒪᓗᑦᑕᐅᖅ ᓕᓐ ᒫᒃ, ᑖᒃᑯᐊ 

ᐃᓕᓐᓂᐊᓕᓵᖅᑐᓕᕆᔩᑦ ᑕᓕᖅᐱᓐᓃᑦᑐᖅ, ᐊᒻᒪᓗᑦᑕᐅᖅ ᑕᕝᕙᓂ ᒪᓕᒐᓕᐅᕐᕕᒻᒦᖃᑕᐅᔪᖅ ᑖᒪᔅ ᐃᐊᓪᕗᐊᔅ, 

ᑖᓐᓇ ᑐᑭᒧᐊᒃᑎᑦᑎᔨ ᒪᓕᒐᒃᓴᓕᕆᓂᕐᒧᑦ ᒪᓕᒐᓕᕆᔨᒃᑯᓐᓂ ᐊᒻᒪᓗᑦᑕᐅᖅ ᑖᒃᑯᐊ ᐱᐅᓪ ᑰᐳ, ᐃᑲᔪᖅᑎᖓ 

ᒥᓂᔅᑕᐅᑉ ᑐᖏᓕᖓᑕ  ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓕᐅᖅᑎᒃᑯᓐᓄᑦ ᐊᒻᒪᓗᑦᑕᐅᖅ ᐃᐅᓪᕆᐅ 

ᓯᑖᒃᕕᐅᓪ, ᑐᑭᒧᐊᒃᑎᑦᑎᔨᐅᔪᖅ ᐊᑐᐊᒐᓕᕆᓂᕐᒧᑦ, ᑎᑎᕋᖅᐸᓪᓕᐊᔭᖅᑐᖅᓯᒪᔪᖅ. ᒪᒥᐊᓇᖅ.  

 

ᐃᒃᓯᕙᐅᑖᖅ,  ᐃᒃᓯᕙᐅᑕᖅ., ᖁᔭᓐᓇᒦᒃ ᓴᖅᑭᑦᑐᓐᓇᖅᑎᑕᐅᒐᒪ ᑲᑎᒪᔨᕋᓛᓄᑦ ᐅᖃᐅᓯᖃᕆᐊᖅᑐᖅᖢᑕ 

ᒪᓕᒐᒃᓴᖅ  66 - ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕕᖕᓄᓪᓗ ᐱᖁᔭᖅ.  

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

47 

ᐱᒋᐊᕈᑎᖃᕐᓗᖓ, ᖁᔭᓕᓪᓚᕆᒍᒪᔪᖓ ᑲᑎᒪᔨᕋᓛᖁᑎᓐᓄᑦ ᕿᒥᕐᕈᑦᑎᐊᖅᓯᒪᓂᖏᓐᓄᑦ ᑖᔅᓱᒥᖓ ᐱᖁᔭᒃᓴᒥᒃ. 

ᖁᔭᓐᓇᒦᕈᒪᖕᒥᔭᒃᑲ ᐱᓕᕆᒃᑲᒻᒪᕆᐊᓗᐃᑦ ᐃᖅᑲᓇᐃᔭᖅᑎᑦ ᒪᓕᒐᓕᐅᕐᕕᖕᒥ ᐊᒻᒪ ᒪᓕᒐᓕᕆᔨᒃᑯᑦ 

ᐱᓕᕆᖃᑎᒌᖏᑦ, ᐱᓕᕆᖃᑎᖃᑦᑎᐊᓚᐅᖅᑐᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᓴᖅᑭᑦᑎᓇᓱᒃᖢᑎᒃ ᑲᑎᒪᔨᕋᓛᑦ 

ᐃᓱᒪᒋᔭᖏᓐᓂᒃ ᑭᐅᔾᔪᑎᑦᑎᐊᕙᖏᓐᓂᒃ. 

 

ᐃᒃᓯᕙᐅᑖᖅ, ᐅᑯᓇᓂ ᐸᐃᕆᕕᓕᕆᓂᕐᒧᑦ ᐱᖁᔭᖅ, ᒫᓐᓇᐅᔪᖅ ᐊᑐᖅᑐᖅ ᓄᓇᕗᒻᒥ, ᐊᑐᓕᖅᑕᐅᓚᐅᖅᑐᖅ 

ᓄᓇᑦᓯᐊᕐᒥᙶᕐᓂᑯᑦ ᐊᐃᕆᓕ 1, 1999-ᒥ. ᑖᓐᓇ ᒪᓕᒐᖅ 1987-ᒥ ᐱᒋᐊᓚᐅᖅᓯᒪᔪᖅ, 40-ᑲᓴᖕᓂᑦ ᐊᕐᕌᒍᓂ 

ᐃᖏᕐᕋᑎᒋᓕᖅᖢᓂ. ᑕᒪᓐᓇ ᑐᙵᕕᒋᔭᐅᑎᓪᓗᒍ ᐸᐃᕆᕕᖕᓄᑦ ᓄᓇᕗᒻᒥ ᐱᒋᐊᓕᓵᖅᑎᓪᓗᒋᑦ, 

ᑕᑯᒃᓴᐅᑎᑦᑎᔪᓐᓃᖅᐳᖅ ᐱᓪᓚᕆᒃᑐᓂᒃ, ᐃᓱᒪᒋᔭᐅᓯᒪᔪᓂᒃ, ᐅᕝᕙᓘᓐᓃᑦ ᐱᔭᐅᔭᕆᐊᓕᖕᓂᒃ ᓄᓇᑦᑎᓐᓂ ᐅᓪᓗᒥ. 

 

ᒪᓕᒐᒃᓴᖅ  66 ᐲᖅᑕᐅᖁᓪᓗᒍ ᐊᒻᒪᓗ ᑭᖑᕝᕕᖅᑕᐅᖁᓪᓗᒍ ᓄᑕᐅᔪᓐᓃᖅᑐᖅ ᒪᓕᒐᖅ. ᐃᓕᔅᓯᓐᓄᑦ 

ᐅᓂᒃᑲᐅᓯᕆᔭᕗᑦ ᐊᓯᔾᔨᒐᒃᓴᐅᓪᓗᓂ ᒪᓕᒐᓕᐊᖑᔪᒪᔪᖅ, ᑐᙵᕕᖃᖅᖢᓂ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, ᐅᓪᓗᒥᓕ 

ᓱᓕᔪᓂᒃ, ᐊᒻᒪ ᒪᓕᒃᑐᓂᒃ ᐊᑯᓂᐅᔪᒃᑯᑦ ᑕᐅᑐᖅᑰᖅᑕᐅᔪᓂᒃ ᐊᑐᐃᓐᓇᐅᔪᓂᒃ, ᐊᑭᑐᓗᐊᙱᑦᑐᓂᒃ, 

ᐊᔾᔨᒌᒃᑎᑦᑎᔪᓂᒃ, ᐊᒻᒪ ᐱᐅᑦᑎᐊᖅᑐᓂᒃ ᐃᓕᓐᓂᐊᕆᐅᖅᓴᔪᓂᒃ ᐊᒻᒪ ᐸᐃᕆᕕᖕᓂ ᓄᓇᕘᓕᒫᒥ. 

 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ  ᑐᓴᐅᒪᓇᖅᓯᓚᐅᖅᐳᖅ ᖃᐅᔨᓴᖅᑕᐅᕐᔪᐊᕐᓂᖓᓂᒃ, ᐊᑐᐊᒐᖏᑦ 

ᐱᓕᕆᐊᖑᔭᕆᐊᖃᕐᓂᖏᓐᓂᒃ, ᐊᒻᒪ ᐃᓚᐅᑎᑦᑎᔪᓂᒃ, ᐅᑯᓂᖓᓗ ᑐᓴᕋᓱᒃᖢᑎᒃ ᓄᓇᕗᑦ ᑐᙵᕕᒃᑯᓐᓂ, 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂᒃ, ᓄᑕᖅᑲᓂᒃ ᑲᒪᔨᓂᒃ ᑭᒡᒐᖅᑐᐃᔨᓂᒃ, ᐃᓄᖕᓂᒃ, ᐊᒻᒪ ᐅᓄᖅᑐᓂᒃ 

ᓄᓇᓕᖕᓂ ᓇᖕᒥᓂᖃᖃᑕᐅᔪᓂᒃ.   

 

ᖃᐅᔨᔾᔪᑕᐅᓯᒪᔪᑦ ᑲᑎᑕᐅᔪᑦ ᑕᒪᒃᑯᓇᙵᑦ ᐅᖃᖃᑎᖃᕐᓂᒃᑯᑦ ᑎᑎᕋᖅᑕᐅᕙᒃᐳᑦ ᑭᒃᑯᑐᐃᓐᓇᓄᓪᓗ 

ᒪᓂᒪᑎᑕᐅᓪᓗᑎᒃ ᐸᐃᕆᕕᓕᕆᓂᕐᒧᑦ ᐱᖁᔭᖅ ᑐᓴᕋᓱᖕᓂᕐᒧᑦ ᐅᓂᒃᑳᖅ ᐱᓕᕆᕝᕕᑦᑕ ᐃᑭᐊᖅᑭᕕᖓᓂ. ᑕᒪᒃᑯᐊ 

ᐊᒃᓱᕉᑕᐅᔪᑦ ᓇᓗᓇᐃᖅᓯᕗᑦ ᒐᕙᒪᑦᑕ ᐊᖏᖅᓯᒪᓂᖏᓐᓂᒃ ᑐᙵᕕᖃᕐᓗᑎᒃ ᑭᒃᑯᑐᐃᓐᓇᐃᑦ ᐊᑐᐊᒐᖏᓐᓂᒃ 

ᓄᓇᕗᒻᒥᐅᑦ ᓂᐱᖏᓐᓂᒃ. 

 

ᐃᒃᓯᕙᐅᑖᖅ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᐃᓚᖏᓐᓂᒃ ᐊᓯᔾᔨᖁᔭᐅᔪᓂᒃ ᒪᓕᒐᒃᓴᖅ  66−ᒥ; ᐊᓯᔾᔨᖅᑐᑦ 

ᑕᑯᒃᓴᐅᑎᑦᑎᔪᑦ ᑐᑭᓯᐅᒪᔭᑦᑎᓐᓂᒃ ᐃᓕᓐᓂᐊᕆᐅᖅᓴᓕᓵᖅᑐᓂᒃ ᐊᒻᒪ ᐸᐃᕆᕕᖕᓂ, ᑐᙵᕕᖃᖅᖢᑎᒡᓗ 

ᑐᙵᕕᖏᓐᓂᒃ ᐃᓄᙳᐃᓂᕐᒧᑦ. ᖃᐅᔨᓴᕈᑎᑦ ᑕᑯᒃᓴᐅᑎᑦᑎᕗᑦ ᓄᑕᖅᑲᑦ ᖃᓄᐃᙱᑦᑎᐊᖅᑐᑦ, ᐊᑦᑕᕐᓇᙱᑦᑐᑦ, 

ᐊᒻᒪ ᐃᓚᐅᖃᑦᑕᖅᑐᑦ ᐃᓕᖅᑯᓯᕐᒧᑦ ᐊᒃᑐᐊᔪᓂᒃ ᐃᓕᓐᓂᐊᖃᑕᐅᔪᓂᒃ ᐃᓕᓐᓂᐊᓕᓵᖅᑎᓪᓗᒋᑦ ᐊᑲᐅᓛᓂᒃ 

ᐃᓚᐅᔪᓐᓇᕐᓂᖏᓐᓂᒃ ᐃᓅᖃᑎᒌᓂᒃ ᐃᓐᓇᐅᓗᑎᒃ ᐊᒻᒪ ᐱᕚᓪᓕᕈᓐᓇᑦᑎᐊᕐᓗᑎᒃ.  

 

ᐅᓇ ᒪᓕᒐᒃᓴᖅ  ᓇᓗᓇᐃᖅᓯᒃᑲᓐᓂᖅᐳᖅ ᐅᕙᑦᑎᓐᓂ ᑲᑐᔾᔨᓗᑕ ᐊᖏᖅᓯᒪᓂᑦᑎᓐᓂᒃ ᐃᓄᖕᓂᑦ ᓄᑕᖅᑲᓂᒃ, 

ᐃᓚᒌᓂᑦ, ᓄᓇᖅᑲᑎᒌᓂᓪᓗ ᐱᓕᕆᐊᕆᔭᑦᑎᓐᓂᑦ. 

 

ᑖᓐᓇ ᒪᓕᒐᒃᓴᖅ  ᐋᖅᑭᒋᐊᕆᔪᖅ ᑐᙵᕕᓪᓗᐊᑕᖏᓐᓂᒃ ᐱᖁᔭᐅᑉ ᓇᓕᒧᓐᓂᖃᖅᖢᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ-ᑐᕌᒐᖏᓐᓂᒃ ᐃᓕᓐᓂᐊᓕᕋᑖᖅᑐᓂᒃ, ᐱᐅᓯᒋᐊᖅᑎᑦᑎᔪᖅ 

ᐊᑦᑕᕐᓇᖅᑕᐃᓕᒪᓂᕐᒥᒃ ᖃᓄᐃᙱᑦᑎᐊᕐᓂᕐᒥᒡᓗ ᒪᓕᒐᒃᓴᖏᓐᓂ ᓄᑕᖅᑲᓄᑦ ᑲᒪᒋᔭᐅᔪᓄᑦ, 

ᐱᐅᓯᒋᐊᖅᑎᑦᑎᕙᒃᐳᖅ ᓚᐃᓴᖃᕐᓂᕐᒧᑦ ᐱᔭᐅᔭᕆᐊᓕᖕᓂᒃ ᓴᙱᒃᑎᒋᐊᖅᑎᑦᑎᔪᒪᓪᓗᓂ ᐱᓕᕆᐊᖑᙱᑦᑐᓂᒃ 

ᑕᐃᒪᐃᓕᐅᕐᓂᕐᒥᓂᓗ ᐃᑲᔪᖅᑐᐃᓗᓂ ᐊᐅᓚᑦᑎᔨᒋᔭᐅᕙᒃᑐᓂᒃ.  

 

ᑐᑭᓯᓇᖅᓯᑎᑦᑎᕙᒡᓗᓂ ᐱᐅᓯᒋᐊᖅᑎᑦᑎᕙᒃᐳᕐᓗ ᐱᓕᕆᐊᒃᓴᓂᒃ ᑲᒪᒋᔭᒃᓴᕆᔭᐅᔪᓂᒡᓗ ᐱᔪᓐᓇᐅᑎᓕᖕᓄᑦ 

ᐊᐅᓚᑦᑎᔨᒋᔭᐅᔪᓄᑦ, ᓴᖅᑭᑎᑦᑎᕗᖅ ᑐᑭᓯᓇᑦᑎᐊᖅᑐᒥᒃ, ᐊᔾᔨᒌᒃᑎᑦᑎᔪᒥᒃ, ᐊᑐᖅᑕᐅᔪᓐᓇᖅᑐᒥᒡᓗ 

ᐱᓇᔪᒃᑲᓐᓂᕐᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ, ᓴᖅᑭᑦᑎᕙᒃᐳᑦ ᓄᓇᕗᒻᒥ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ 

ᑲᒪᒋᔭᐅᕙᖕᓂᖏᓐᓄᑦ ᑲᑎᒪᔨᓂᒃ ᐱᑎᑦᑎᖃᑦᑕᖁᓪᓗᒋᑦ ᐱᓕᕆᕝᕕᖃᕐᓂᕐᒧᑦ ᑕᓯᐅᖅᓯᓂᕐᒥᒃ, ᐃᓚᓯᕙᒃᖢᓂᓗ 

ᐱᔭᐅᔭᕆᐊᓕᖕᒥᒃ ᐊᕐᕌᒍᑕᒫᑦ ᐱᓕᕆᕝᕕᒋᔭᐅᔪᒥ ᐅᓂᒃᑲᐅᓯᖃᕐᓂᕐᒥᒃ ᑭᒃᑯᑐᐃᓐᓇᓄᑦ ᓵᑕᐅᓕᕈᓐᓇᕐᓂᕐᒧᑦ. 

 



ᓇᒡᒐᔾᔭ, ᒪᐃ 26, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓂ ᑖᒃᑯᐊ ᐃᓗᓕᖏᑦ ᐋᖅᑭᒃᑕᐅᓚᐅᖅᐳᑦ ᑲᒪᒋᔭᐅᓪᓗᑎᒃ, ᖃᐅᔨᓴᖅᑕᐅᓪᓗᑎᒃ, ᐊᒻᒪ ᓄᓇᓕᖕᓂ 

ᖃᐅᔨᒪᔨᑕᐅᓪᓗᑎᒃ ᖃᐅᔨᒪᖁᓪᓗᒋᑦ ᓄᑕᖅᑲᑦ ᓄᓇᕗᒻᒥ ᐊᑲᐅᓛᒥᒃ ᐱᒋᐊᕈᓐᓇᖁᓪᓗᒋᑦ ᐃᓅᓯᕐᒥᓂ. 

 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ  ᑭᒡᒐᖅᑐᐃᕗᖅ ᐱᖁᔭᕐᓄᑦ ᐋᖅᑭᒋᐊᖅᑕᐅᔪᓄᑦ. ᑭᒡᒐᖅᑐᐃᕗᖅ 

ᐃᓱᒪᒋᔭᐅᑦᑎᐊᖅᓯᒪᔪᒥᒃ ᐃᓕᓐᓂᐊᕆᐅᖅᓴᓕᓵᖅᑐᑦ ᑲᒪᒋᔭᐅᔪᓐᓇᕐᓂᖏᓐᓂᒃ ᓄᓇᕗᒻᒦᓪᓗᐊᖅᖢᑎᒡᓗ 

ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔾᔪᓯᖏᓐᓂᒃ ᐊᒻᒪ ᐃᓅᓂᖏᓐᓂᒃ, ᖃᖓᑦᑎᐊᓕᓴᖅ ᑲᓇᑕᓕᒫᒥ 

ᐱᓕᕆᐊᖑᓚᐅᖅᑐᖅ ᐊᓯᔾᔨᕋᓱᒃᖢᒋᑦ ᐃᓕᓐᓂᐊᕆᐅᖅᓴᓕᓵᖅᑐᑦ, ᐊᒻᒪ ᐊᑐᕈᒥᓇᕐᓂᖅᐹᑦ ᑐᓴᐅᒪᑎᑕᐅᔪᑦ 

ᖃᐅᔨᓴᖅᑎᓄᑦ.  

 

ᓴᓇᒍᓐᓇᕋᑦᑕ ᐊᑐᖅᑕᐅᓂᐊᖅᑐᒥᒃ ᐊᑕᖐᔪᒥᒃ ᐱᕙᓪᓕᐊᑎᑦᑎᓗᑕ ᒪᒃᑯᓛᕆᔭᑦᑎᓐᓂᒃ ᐃᓅᖃᑎᒌᖕᓂᒃᑯᑦ, 

ᐃᓕᖅᑯᓯᑦᑎᒍᑦ, ᐃᑉᐱᖕᓂᐊᓂᒃᑯᑦ, ᐊᒻᒪᓗ ᐃᓱᒪᑐᓂᒃᑯᑦ ᐃᑲᔪᖅᑐᐃᓯᓐᓈᑦ ᐃᓚᒌᓂᒃ ᐊᒻᒪᓗ 

ᓴᙱᒃᑎᑉᐹᓪᓕᖅᑎᓪᓗᒋᑦ ᓄᓇᓖᑦ. 

 

ᐃᓕᓴᖅᓯᕗᖅ ᐱᒻᒪᕆᐅᓂᖓᓂᒃ ᐃᓕᖅᑯᓯᒃᑯᑦ ᐊᑦᑕᕐᓇᙱᑦᑐᒃᑯᑦ ᐊᒻᒪ ᐅᖃᐅᓯᓕᕆᓂᕐᒧᑦ ᓈᒻᒪᒃᑐᓂᒃ 

ᑲᒪᒋᔭᐅᔭᕆᐊᓕᖕᓂᒃ. ᐃᓕᓴᖅᓯᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᓰᑦ ᐊᒻᒪ ᓄᓇᕐᔪᐊᕐᒥ ᑕᐅᑐᒃᑕᐅᓂᖏᑦ 

ᑐᙵᕕᒋᔭᐅᔭᕆᐊᖃᕐᓂᖏᓐᓂᒃ ᐃᓕᓐᓂᐊᕆᐅᖅᓴᔪᓄᑦ ᐱᓕᕆᐊᓄᑦ ᓄᓇᕗᒻᒥ. ᑭᖑᓪᓕᖅᐹᒥ, ᑐᙵᕕᓕᐅᖅᐳᖅ 

ᐱᓕᕆᐊᖑᑦᑎᐊᕈᓐᓇᖅᑐᓂᒃ, ᐊᓯᔾᔨᒐᒃᓴᐅᔪᓂᒃ, ᐊᒻᒪ ᓄᓇᓕᖕᓂ ᐊᐅᓚᑕᐅᔪᓂᒃ ᐋᖅᑭᒋᐊᕈᑎᒃᓴᓂᒃ. 

 

ᑐᙵᓱᒋᔅᓯ ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓘᓐᓃᑦ ᐱᓕᕆᖃᑎᒌᒃᑎᓪᓗᑕ ᑕᒪᑐᒥᖓ ᐱᒻᒪᕆᐅᔪᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. ᑲᑎᒪᔨᕋᓛᓄᑦ ᐃᒃᓯᐃᕙᐅᑕᖓᑕ ᑐᖏᓕᖓ, ᒪᑐᐃᕈᑎᓄᑦ 

ᐅᖃᐅᓯᖃᕈᓐᓇᖅᓯᔪᖅ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᖃᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ, ᓇᐃᑦᑐᓂᒃ ᒪᑐᐃᕈᑎᓂᒃ ᐅᖃᐅᓯᖃᕈᒪᕗᖓ 

ᑲᑎᒪᑐᐃᓐᓇᕆᐊᓕᖅᑎᓪᓗᑕ ᐃᓱᒪᒃᓴᖅᓯᐅᕈᑎᒋᓗᒍ ᒪᓕᒐᒃᓴᖅ  66, ᓱᕈᓯᓛᓕᕆᓂᕐᒧᑦ ᐊᒻᒪ ᐸᐃᕆᕕᓕᓂᕐᒧᑦ 

ᐱᖁᔭᕐᔪᐊᖅ. 

 

ᑲᑎᒪᔨᖃᓛᑦ ᐃᑲᔪᖅᑐᐃᕗᑦ ᐱᔾᔪᑎᖓᓂᒃ ᐱᖁᔭᒃᓴᐅᑉ, ᑖᓐᓇ ᒥᓂᔅᑕᐅᑉ ᓇᓗᓇᐃᓚᐅᖅᑕᖓ ᒪᑐᐃᖅᓯᔾᔪᑎᖓᒍᑦ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐊᒃᓱᑲᓪᓚᒃ ᑐᓴᕋᓱᐊᕈᑕᐅᓚᐅᕐᓂᖓᓂᒃ ᓴᓇᔭᐅᓕᖅᑎᓪᓗᒍ ᒪᓕᒐᒃᓴᖅ  ᐊᒻᒪ 

ᖁᔭᓕᑦᑎᐊᖅᑐᑦ ᑐᓴᒐᒃᓴᖁᑎᑦ ᐊᑐᐃᓐᓇᐅᑎᑕᐅᑦᑎᐊᓚᐅᕐᒪᑕ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᐅᓂᒃᑳᓕᑦ 

ᐃᓗᓕᖏᓐᓂ. 

 

ᓇᓗᓇᐃᖅᓯᔪᒪᓪᓗᖓᓗ ᐱᖓᓱᓂᒃ ᐱᖁᔨᕗᖔᖅᑕᖃᕐᒪᑦ ᐋᖅᑭᒋᐊᕈᑕᐅᓂᐊᖅᑐᓂᒃ ᐱᖁᔭᒃᓴᒧᑦ ᑖᒃᑯᐊᓗ 

ᐊᖏᖅᑕᐅᓚᐅᖅᑐᑦ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ ᑎᑎᕋᖅᓯᒪᓂᖏᑎᒍᑦ ᐱᖁᔭᒃᓴᑦ 

ᕿᒥᕐᕈᓇᒃᑕᐅᑎᓪᓗᒋᑦ. ᑖᒃᑯᐊ ᐋᖅᑭᒋᐊᕈᑎᐅᔪᑦ ᑕᒻᒪᖅᓱᒪᔪᓂᒃ ᑎᑎᕋᖅᓯᒪᓂᖏᓐᓂᒃ ᐋᖅᑭᒋᐊᖅᓯᔾᔪᑕᐅᔪᑦ 

ᐊᔾᔨᒌᓂᒃ ᑕᐃᒎᓯᖃᖅᑎᑕᐅᓕᖅᑐᑎᒃ ᐱᖁᔭᒃᓴᒥ. 

 

ᑲᑎᒪᔨᕋᓛᑦ ᑐᓐᖓᓱᒃᑎᑦᓯᕗᑦ ᓄᓇᕗᒥ ᓴᓇᔭᐅᓯᒪᔪᓂᒃ ᐸᐃᕆᕕᓕᓂᕐᒧᑦ ᐱᖁᔭᓕᐅᕐᓂᐊᕐᒪᑕ ᓄᑖᓂᒃ 

ᒪᓕᒐᖃᓕᕐᓗᑎᒃ, ᐊᑐᖅᑕᐅᔭᕆᐊᖃᖅᑐᓂᒃ ᒪᓕᒐᐅᔪᓂᒃ ᐊᒻᒪ ᑲᒪᒋᔭᒃᓴᖏᑦ ᓱᕈᓯᓛᓕᕆᑎᓪᓗᒋᑦ 

ᐃᑲᔪᖅᑐᐃᓂᐊᖅᑐᑦ ᑲᔪᖏᖅᓴᐅᑎᖃᕐᓗᑎᒃ ᐃᓕᓐᓂᐊᓕᒻᒪᒃᓴᕐᓗᒋᑦ ᐊᒻᒪᓗ ᐃᑲᔪᖅᑐᐃᓗᑎᒃ ᑲᔪᖏᖅᓴᐃᓗᑎᒃ 

ᐃᓕᓐᓂᐊᕐᕕᖕᒧᑦ ᐸᕐᓇᐃᓂᕐᒥᒃ ᖃᓄᐃᖏᑦᓯᐊᖁᓪᓗᒋᑦ ᓄᓇᕗᒥᐅᑕᐅᔪᑦ ᓱᕈᓯᖏᑦ. ᐱᖁᔭᒃᓴᐅᔪᖅ 

ᐱᕕᖃᖅᑎᑦᓯᒋᕗᑦ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪ ᑐᓐᖓᕕᒋᔭᖏᓐᓄᑦ ᑐᓐᖓᕕᖃᖁᓪᓗᒋᑦ ᐃᓕᓐᓂᐊᓕᒻᒪᒃᓴᖅᑐᑦ 

ᐊᒻᒪ ᓱᕈᓯᑦ ᐸᐃᕆᔭᐅᑎᓪᓗᒋᑦ ᐱᓕᕆᐊᒃᓴᖏᓐᓄᑦ ᓄᓇᕗᒥ. 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᑭᓱᑐᐃᓐᓇᕐᒧᑦ ᑐᕌᖓᔪᓂᒃ ᑲᑎᒪᔩᑦ ᐅᖃᐅᓯᔅᓴᖃᖅᐹᑦ, 

ᓈᓴᐅᑎᖏᑎᒍᑦ ᐱᒋᐊᙱᓂᑦᑎᓐᓂ?  

 

ᒪᓕᒐᒃᓴᖅ 66-ᒧᐊᕆᔅᓯ, ᒪᓕᒐᒃᓴᖁᑎᔅᓯ ᐃᓗᐊᓂ. ᒪᓕᒐᒃᓴᖅ 66, ᓱᕈᓯᓕᕆᓂᕐᒧᑦ ᐊᒻᒪ ᐸᐃᕆᕕᓕᕆᓂᕐᒧᑦ 

ᒪᓕᒐᒃᓴᖅ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 50. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 51. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 52. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 53. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 54. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 55. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 56. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 57. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 58. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 59. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 60. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 61. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 62. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 63. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 64. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 65. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 66. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 67. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 66 ᐃᓗᐃᑦᑑᓈᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 66 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᒻᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᐃᑦᑐᓂᑦ ᒪᑐᔾᔪᑎᒃᓴᖃᖅᐲᑦ? ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᓄᑦ ᑖᒃᑯᓂᖓ ᐃᖅᑲᓇᐃᔭᖅᓯᒪᒻᒪᑕ ᐱᓕᕆᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᖅᖢᑎᑦ ᑖᔅᓱᒥᖓ ᒪᓕᒐᒃᓴᒥᒃ ᐋᖅᑭᒃᓲᑎᓪᓗ. ᑐᓴᕈᒥᓇᑦᑎᐊᖅᑐᖅ ᑖᓐᓇ ᒪᓕᒐᒃᓴᖅ ᐊᓯᔾᔨᖅᑕᐅᒻᒪᑦ 

ᐃᑲᔪᖅᓱᐃᔾᔪᑕᐅᓂᐊᕐᒪᑦ ᓱᕈᓯᓛᓕᕆᓂᕐᒧᑦ ᓄᓇᕗᒻᒥᐅᑕᐅᔪᓂᑦ.  

 

ᒪᓕᒐᓕᕆᔨᒃᑯᑦ ᐱᓕᕆᕕᖓ ᖁᔭᓐᓇᒦᖅᐸᒃᑲ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓗᐊᙳᐊᖅᑐᒥ. 

ᓱᕈᓯᓛᓯᓛᓕᕆᕕᒃᑯᑦ ᐱᓕᕆᕕᖓᑦ ᐃᑲᔪᖅᑐᐃᓪᓚᕆᒻᒪᑕ ᑖᒃᑯᓂᖓ ᐃᖅᑲᓇᐃᔭᕐᓂᕆᔭᐅᔪᖅ. 

ᐱᓕᕆᖃᑎᒋᔪᓐᓇᙱᑦᑐᒍ ᐃᑲᔪᖅᑐᖅᑕᐅᙱᒃᑯᑦᑕ. ᖁᔭᓐᓇᒦᖅᐸᔅᓯ ᐃᓘᓐᓇᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ ᐃᖅᑲᓇᐃᔭᖅᑎᑎᓪᓗ. ᐱᔭᕇᖅᐳᒍᑦ 

ᐱᓕᕆᐊᕆᓂᐊᖅᑲᐅᔭᕗᑦ. ᐱᕙᓪᓕᐊᓂᑦᑎᓐᓂ ᐅᓂᒃᑳᕐᓂᐊᕋᒪ ᓇᖏᖅᓯᓂᐊᓕᖅᐳᖓ ᐅᖃᖅᑎᒧᑦ.  

 

ᐃᖅᓱᖅᑏ, ᐊᓂᑎᓚᐅᕐᒥᒃᑭᑦ ᐃᖅᑲᓇᐃᔭᖅᑎᖏᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 66 ᐊᒻᒪᓗ 

ᒪᓕᒐᒃᓴᖅ 66 ᐊᑐᐃᓐᓇᐅᓕᖅᑯ ᐱᖓᔪᐊᓐᓂ ᐅᖃᓕᒫᖅᑕᐅᑲᑎᒋᒍᓐᓇᖅᓯᕗᖅ.  

 

ᐅᖃᖅᑏ, ᐱᒋᐊᖅᑎᑦᑎᕗᖓ ᐊᖏᖅᑕᐅᖁᓪᓗᒋᑦ ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᑲᑎᒪᔾᔪᑎᒃᓴᖅ 21. ᒪᒥᐊᓇᖅ. ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒧᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 66 - ᐃᓕᓐᓂᐊᓕᓵᖅᑐᓄᑦ ᓱᕈᓯᓄᑦ ᐊᒻᒪᓗ ᐸᖅᑭᔭᐅᕙᓐᓂᖏᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ−ᓂᐊᖁᙴ, ᒪᓕᒐᒃᓴᖅ 66, ᐃᓕᓐᓂᐊᓵᓕᓂᕐᒧᑦ ᐸᐃᕆᔪᓕᕆᓂᕐᒧᑦ ᐱᖁᔭᖅ, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᓕᒐᒃᓴᖅ 66, ᐱᖓᔪᐊᓐᓂ 

ᐅᖃᓕᒫᖅᑕᐅᕗᖅ ᐱᖁᔭᙳᖅᑎᑕᐅᔪᓐᓇᖅᓯᕗᖅ.  

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᓂᖃᓛᖅᑐᑦ ᑲᑎᒪᔨᕋᓛᓂ ᒪᓕᒐᓕᕆᓂᕐᒧᑦ ᐅᓪᓛᒃᑯᑦ 

10-ᒧᐊᖅᐸᑦ. ᑲᑎᒪᔾᔪᑎᒃᓴᑦ, ᐊᐃᑉᐱᖅ, ᒪᐃ 27, 2025, 1:30-ᐸᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 76 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 80 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓪᓗ ᓄᖅᑲᐅᓯᑲᐃᓐᓇᖅᐳᖅ ᐊᐃᑉᐱᕈᕋᓱᐊᕐᓂᖓᓂ ᒪᐃ 27, 2025, 1:30-ᒥ 

ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:507ᒧᐊᖅᑎᓪᓗᒍ



 

 

ᐅᐃᒍᖏᑦ 

 

 

 

 

 

 

 

 

 

 

ᒐᕙᒪᕐᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᖑᕈᑎᕕᓂᖏᓐᓄᓪᓗ 

ᑲᑎᒪᔨᕋᓛᑦ 
 

 

ᐅᓂᕐᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ 2020-2021 ᐊᒻᒪ 2021-2022, 2022-2023 ᐊᒻᒪ 2023-2024 

ᑲᑎᓐᖓᔪᑦ ᐊᑉᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᐅᔪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

 

ᑐᒡᓕᐊᓂ ᑲᑎᒪᕐᔪᐊᕐᓂᖏᑦ ᐊᕐᕕᓂᓕᕆᔭᖏᑦ ᓄᓇᕗᒻᒥ ᒪᓕᒐᓕᐅᖅᑏᑦ 

2025 ᐅᐱᕐᖔᖅᓯᐅᑦ ᑲᑎᒪᕐᔪᐊᕐᓂᖅ 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑕᐅᔪᖅ 

ᐊᓕᒃᓵᓐᑐ ᓴᒻᒧᖅᑐᖅ 

 

ᑲᑎᒪᔨᕋᓛᖑᖃᑕᐅᔪᑦ 

ᐹᐱ ᐊᓇᕕᓗᑦ 

ᔮᓇᑦ ᐱᑦᓯᐅᓛᖅ ᐳᕉᔅᑐ 

ᔪᐃᓕ ᖃᐃᕐᓂᖅ 

ᒥᐊᓕ ᕿᓕᖅᑦᑎ 

ᐋᑕᒻ ᐋᕆᐊᒃ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᐱ ᖁᒡᒋᐊᖅ 

ᔫ ᓴᕕᑲᑖᖅ 

ᑯᕋᐃᒃ ᓯᒪᐃᓚᑦ 
 

www.assembly.nu.ca 

 

ᐱᒋᐊᕐᓂᖓ 
 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑕᓚ ᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ 

ᓈᓚᖕᓂᖃᓚᐅᖅᑐᑦ ᓯᑎᐱᕆ 20-21, 2024-ᒥ. ᑲᑎᒪᔾᔪᑎᒋᔭᐅᓪᓗᑎᒃ 2020-2021 ᐊᒻᒪ 2021-2022, 

 

http://www.assembly.nu.ca/


 

 

2022-2023, ᐊᒻᒪ 2023-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓃᑦ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ. 

 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪ ᐃᕐᖐᓐᓇᖅ  

ᑕᑯᒃᓴᐅᖃᐅᑎᒋᓪᓗᑎᒃ ᑕᓚᕖᓴᒃᑰᓚᐅᖅᑐᑦ ᓄᓇᕗᓕᒫᒥ.  ᓈᓚᖕᓂᖃᖅᑎᓪᓗᒋᑦ ᑕᖅᑲᒃᑯᓄᖓ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ ᒪᑐᐃᖓᓚᐅᖅᑐᑦ ᑕᑯᓐᓇᕆᐊᖅᓯᒪᓪᓗᑎᒃ ᐊᒻᒪ ᐃᕐᖐᓐᓇᖅ ᑕᑯᒃᓴᐅᕙᓪᓕᐊᓪᓗᑎᒃ 

ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ.  ᑲᑎᒪᔨᕋᓛᑦ ᑲᑎᒪᔾᔪᑎᕕᓂᖏᑦ ᐊᑐᐃᓐᓇᕈᖅᑎᑕᐅᓯᒪᖕᒥᔪᑦ 

ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 

 

ᑲᑎᒪᔨᕋᓛᑦ ᓵᖓᓄᐊᖅᓯᒪᔪᑦ ᐃᓚᖃᓚᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪ ᐊᑕᐅᓯᐅᓐᖏᑦᑐᑦ ᓄᓇᕗᑦ 

ᒐᕙᒪᒃᑯᓐᓂ ᐊᖓᔪᖅᑲᐅᑏᑦ ᑭᒡᒐᖅᑐᐃᔪᑦ ᐃᓕᖅᑯᓯᓕᕆᔨᒃᑯᓐᓂᒃ, ᒪᓕᒐᓕᕆᔨᒃᑯᑦ ᐱᓕᕆᖏᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ.  ᑲᑎᒪᔨᕋᓛᑦ 

ᖁᔭᓕᕗᑦ ᑕᐃᒃᑯᓄᖓ ᓵᖓᓐᓃᒋᐊᖅᑐᓚᐅᖅᑐᓂᒃ. 

 

 

ᒫᓐᓇᕈᓗᒃ ᐱᕙᓪᓕᐊᓃᑦ ᖃᓄᐃᑦᑑᓚᐅᕐᓂᖏᑦ 

ᑐᖏᓕᕇᒃᓱᓚᐅᕐᓂᖏᓪᓗ 
 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᓄᓇᑦᓯᐊᕐᒥᐅᓂᑦ ᐊᑎᓚᐅᖅᓯᒪᔭᕗᑦ ᓄᓇᕗᑦ ᐊᕗᑎᖕᒪᑦ 

ᐊᐃᕐᕆᓕ 1, 1999-ᒥ.  2008-ᖑᓕᕐᒪᑦᓄᓇᕗᑦ ᒪᓕᒐᓕᐅᕐᕕᐊ ᒪᕐᕉᖕᓂᒃ ᐅᖃᐅᓯᓕᕆᔫᖕᓂᒃ 

ᐱᖁᔭᕐᔪᐊᖅᑖᓚᐅᖅᑐᑦ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᐊᒻᒪ ᐃᓄᐃᑦ ᐅᖃᐅᓰᑦᑕ 

ᓴᐳᒻᒥᐅᓯᖅᑕᐅᓯᒪᔪᑦ ᐱᖁᔭᑉᔪᖓᑦ ᐊᑕᐅᑦᑎᒃᑰᓐᖏᖢᑎᒡᓗ ᐊᑐᓯᒋᐊᓕᖅᑎᑕᐅᓪᓗᑎᒃ 2017-ᒥ ᐊᒻᒪ 2020-

ᒥ.   

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᐊᒻᒪ ᐃᓄᐃᑦ ᐅᖃᐅᓰᑦᑕ ᓴᐳᒻᒥᐅᓯᖅᑕᐅᓯᒪᔪᑦ ᐱᖁᔭᑉᔪᖓᑦ 

ᓄᓇᕗᒻᒥ ᐅᖃᐅᒦᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᕆᕙᖏᒃ.  ᑖ$ᑯᐊᒃ ᐱᖁᔭᕐᔪᐊᒃ ᓇᓗᓇᐃᔭᐃᓯᒪᔪᑦ 

ᐅᖃᐅᓰᑦ ᐃᓕᓴᕆᔭᐅᓯᒪᔪᓂᒃ, ᐅᑭᐅᖅᑕᖅᑐᒥ ᑎᒥᓐᖑᖅᑎᑕᐅᓯᒪᔪᑦ ᐊᒻᒪ ᐊᓯᖏᑦ ᑎᒦᑦ ᖃᓄᐃᑦᑐᓂᒃ 

ᐱᔭᒃᓴᖃᕐᒪᖔᖏᓐᓂᒃ ᑖᒃᑯᑎᒎᓇᖅ ᓇᓗᓇᐃᔭᐃᓯᒪᓪᓗᑎᒃ.  ᐱᖁᔭᕐᔪᐊᖅ ᓇᓗᓇᐃᖅᓯᓯᒪᖕᒥᔪᖅ ᐃᓄᐃᑦ 

ᐅᖃᐅᓯᖓᑦᑕ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖓᓂᒃ ᐊᒻᒪ ᓴᖅᑭᔮᖅᑎᑕᐅᒃᑲᓐᓂᕆᐊᖃᕐᓂᖓᓂᒃ. 

 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ ᓴᖅᑭᑕᐅᓯᒪᕗᖅ ᐊᑐᖅᖢᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᖓᒍᒃ, ᓈᓴᐅᑎᓕᒃ 16-ᒥᒃ. 

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᒍᒃ, ᓈᓴᐅᑎᓕᒃ 16-ᒥᐃᒪᐃᓕᖓᔪᖅ ᐃᓚᖓᒍᑦ: 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᒃᑯᐊᖅᑕᐅᓂᖓ 

16. (1) ᑲᒥᓴᓇ, ᒪᓕᒃᖢᒍ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖓ, ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ 

ᑎᒃᑯᐊᖅᓯᓂᐊᖅᐳᖅ ᐱᖁᔭᕐᔪᐊᑉ ᐃᓗᐊᓃᑦᑐᑦ ᐱᔪᓐᓇᐅᑏᑦ ᐱᔭᒃᓴᓪᓗ ᐊᑐᖃᑦᑕᖁᓪᓗᒋᑦ. 

 

 

 

 

 

 

ᓈᓴᐅᑎᓕᒃ 24(1) ᐊᒻᒪ (2) ᐅᖃᐅᓰᑦ ᐃᓕᓴᕆᔭᐅᓯᒪᔪᑦᓃᑦᑐᑦt ᐃᒪᐃᓕᐅᖃᑦᑕᕐᓂᐊᕐᓂᕋᐃᔪᖅ: 

 



 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ 

24. (1)  ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᐃᓐᓂᐊᖅᐳᖅ, ᑮᓇᐅᔭᓕᕆᓂᓐᓇᐅᑉ ᐊᕐᕌᒍᐊᑕ 

ᐃᓱᓕᓐᓂᑕᒫᖏᓐᓂ ᐱᖓᓲᔪᖅᑐᑦ ᑕᖅᑭᑦ ᑐᖔᓂ, ᐋᖅᑭᒃᓱᐃᖃᑦᑕᕐᓂᐊᖅᐳᖅ ᐊᒻᒪ ᑐᓐᓂᖅᑯᑎᒋᓗᓂᒋᑦ 

ᒪᓕᒐᓕᐅᕐᕕᐅᑉ ᐅᖃᖅᑎᐊᓄᑦ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓇᓗᓇᐃᔭᐃᓯᒪᔪᓂᒃ 

ᖃᓄᐃᓕᐅᖃᑦᑕᓚᐅᕐᒪᖔᖏᑦ ᑎᑎᕋᕐᕕᐊᓂ ᐊᒻᒪ ᖃᓄᐃᑦᑐᓂᒃ ᐱᔭᒃᓴᖅᑖᕆᓯᒪᔭᒥᓂᒃ 

ᐱᓕᕆᐊᖃᖃᑦᑕᓚᐅᕐᒪᖔᖓ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᕐᕌᓂᐅᓚᐅᖅᑐᖅ, ᐅᑯᐊ ᐃᓚᓕᐅᓪᓗᒋᑦ 

(a) ᑎᒃᑯᐊᖅᓯᓐᓂᕈᓂ ᐱᓕᕆᑎᑦᑎᓐᓂᕈᓂᓘᓐᓃᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑲᐃᓐᓇᖅᑐᒥᒃ 

ᐅᕝᕙᓘᓐᓃᑦ ᐊᔾᔨᐅᓐᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑲᐃᓐᓇᖅᑐᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂᐅᓚᐅᖅᑐᖅ; 

(b) ᑐᒃᓯᕋᐅᑏᑦ ᖃᔅᓯᐅᓚᐅᕐᒪᖔᖏᑦ ᖃᓄᐃᑦᑐᓂᒡᓗ ᑐᒃᓯᕌᖃᓚᐅᕐᒪᖔᖏᑦ ᐊᒻᒪ ᑐᒃᓯᕌᕆᔭᑦ 

ᐅᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐊᒻᒪ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅᑎᒍᑦ, ᑐᒃᓯᕋᐅᑏᑦ ᑐᒃᓯᕌᕆᔭᐅᔪᓪᓗ ᖃᓄᐃᓕᖓᓕᕐᒪᖔᖏᑦ ᐋᖅᑭᒃᑕᐅᓚᐅᕐᒪᖔᖏᓪᓗ 

ᑲᒪᒋᔭᐅᓚᐅᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓᓂ ᐊᒻᒪ ᑐᓴᐅᒪᔾᔪᑏᑦ ᖃᓄᐃᑦᑐᑐᐃᓐᓇᐃᑦ 

ᐊᑐᓕᖁᔭᓕᐅᕈᑎᒋᔭᐅᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᖃᐅᔨᓴᐃᓂᖅᑕᖃᓚᐅᓐᖏᑎᓪᓗᒍ; 

ᐊᒻᒪ 

(c) ᐱᔪᓇᐅᑎᒥᓂᒃ ᐊᑐᕐᓂᕐᒨᖓᔪᑦ ᖃᐅᔨᓴᖅᑕᐅᓗᑎᒃ ᖃᓄᑎᒋ ᐊᑑᑎᖃᕐᒪᖔᖏᑦ 

ᐊᑐᖅᑕᐅᑎᓪᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ, ᖃᓄᐃᑦᑐᑐᐃᓐᓇᕐᓂᒃ ᐊᑐᓕᖁᔭᖃᕐᓗᑎᒃ 

ᐊᓯᔾᔨᖅᓯᔾᔪᑕᐅᓂᐊᖅᑐᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᑕᐃᒪᐃᑦᑕᕆᐊᖃᕋᓱᒋᔭᐅᒍᑎᒃ 

ᐅᕝᕙᓘᓐᓃᑦ ᐱᐅᓯᒋᐊᒃᑲᓐᓂᕈᒥᓇᖅᐸᑕ ᒪᓕᒃᓯᒪᓂᖅᓴᐅᖁᓪᓗᒍ ᐅᑯᓄᖓ ᐱᖁᔭᕐᔪᐊᕐᓄᑦ 

ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᑕ ᐱᖁᔭᕐᔪᐊᖓᓄᑦ. 

 

     ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓂᖏᑦ 

(2) ᐅᖃᖅᑎ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓂᐊᖅᐳᖅ 

ᐊᔪᕐᓇᕈᓃᑐᐊᕌᖓᑦ. 

 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 

19, 2021-ᒥ.  2021-2022, 2022-2023 ᐊᒻᒪ 2023-2024 ᑲᑎᓐᖓᔪᑦ ᓄᓇᕗᑦ ᑲᒥᓴᓇᐅᑉ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 24, 2024-ᒥ.  ᑖᒃᑯᐊ 

ᐅᓂᒃᑳᓕᐊᕕᓃᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᕈᖅᑎᑕᐅᓯᒪᖕᒥᔪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᐊᑕ ᐃᑭᐊᖅᑭᕕᖏᑎᒍᑦ. 

 

 

 

 

 

 

 

 

 



 

 

ᐅᔾᔨᕆᓯᒪᔭᕗᑦ ᐊᑐᓕᖁᔭᓕᐊᕕᓂᕗᓪᓗ ᓄᓇᕗᑦ ᒐᕙᒪᒃᑯᓐᓄᑦ 

ᑐᕌᖓᔪᑦ 
 

 

ᐱᔾᔪᑖ: ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᐊᕐᓂᕐᒧᑦ ᐊᖏᕈᑏᑦ 

 

ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᓐᓂᓐᖔᖅᑐᑦ 

ᖃᐃᖁᔭᐅᓯᒪᔪᑦ ᐊᑕᐅᓯᐅᓐᖏᑦᑐᓂᒃ ᐊᖏᕈᑎᖃᓚᐅᖅᑐᑦ ᑐᓴᐅᒪᔾᔪᑎᒃᑲᓐᓂᕐᓂᒃ ᑐᓂᓯᓂᐊᕐᓂᕐᒧᑦ 

ᑲᑎᒪᔨᕋᓛᓄᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᖁᓪᓗᒋᑦ, ᐃᓚᓕᐅᓪᓗᒋᑦ 

ᑐᓴᐅᒪᔾᔪᑏᑦ ᖃᐃᑕᐅᓂᐊᕐᓂᕋᖅᑕᐅᓚᐅᖅᑐᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ 

ᓯᑎᐱᕆ 20-21, 2024-ᒥ. 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᔾᔪᑖ: ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᖃᐅᔨᓴᐃᔪᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐊᒻᒪ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ 

 



 

 

ᓄᓇᕗᑦ ᒐᕙᒪᒃᑯᑦ ᐱᓕᕆᕕᐊ ᒐᕙᒪᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᐅᓚᑦᓯᔨᐅᓪᓗᑎᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ. 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 20-21 2024-ᒥ, ᓵᓐᖓᓗᐊᓐᖑᐊᓚᐅᖅᑐᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᑕᐅᓯᐅᓐᖏᑦᑐᓂᒃ ᖃᐅᔨᓴᐃᓂᐅᔪᓂᒃ ᑭᖑᕙᖅᑎᑦᑎᖃᑦᑕᓚᐅᖅᑐᓂᒃ, 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᑐᓴᐅᒪᔾᔪᑎᓂᒃ ᑐᒃᓯᕌᖃᕋᓗᐊᖅᑎᓪᓗᒍ ᖃᐃᑦᑎᔭᐅᔪᓐᓇᐃᓪᓕᖃᑦᑕᓚᐅᕐᒪᑦ 

ᐊᑕᐅᓯᐊᕐᓇᓂ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑕ ᐃᓗᐊᓃᑦᑐᑦ ᓈᓴᐅᑎᓖᑦ 26(1) 

ᐊᒻᒪ (2) ᐃᒪᐃᓕᖓᖕᒪᑦ: 

 

ᖃᐅᔨᓴᐃᖁᔨᓂᕐᒧᑦ ᑐᒃᓯᕋᐅᑏᑦ 

26. (1) ᑭᓇᑐᐃᓐᓇᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᑐᒃᓯᕌᖃᕈᓐᓇᖅᑐᖅ ᐅᖃᐅᓯᒃᑯᑦ, ᐅᕝᕙᓘᓐᓃᑦ 

ᐊᓯᐊᒍᑦ ᓈᒻᒪᒐᓱᒋᔭᐅᔪᒧᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ, ᐃᓱᒫᓘᑎᒋᔭᖓ ᖃᐅᔨᖅᑕᐅᖁᓪᓗᒍ, 

ᓄᓇᕗᒻᒥ ᑎᒥᓐᖑᖅᑎᑕᐅᓯᒪᔫᑉ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᐊᐅᓚᑕᐅᔪᓂᒃ, 

(a) ᖃᓄᐃᓕᖓᓕᕐᒪᖔᖓ ᐅᖃᐅᓯᖅ ᐃᓕᓴᕆᔭᐅᓯᒪᔪᖅ ᐃᓕᓴᕆᔭᐅᓯᒪᓐᖏᒻᒪᖔᖓ; 

(b) ᐅᑯᓇᓂ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᖅ ᐅᕝᕙᓘᓐᓃᑦ ᐊᓯᐊᓂ ᒪᓕᒐᓃᑦᑐᖅ 

ᖃᓄᐃᓕᖓᓂᖓᓅᖓᔪᖅ, ᐊᑐᖅᑕᐅᔪᖅ ᐅᕝᕙᓘᓐᓃᑦ ᓴᐳᒻᒥᐅᓯᖅᑕᐅᓯᒪᔪᖅ ᐅᖃᐅᓯᖅ 

ᐃᓕᓴᕆᔭᐅᓯᒪᔪᖅ ᒪᓕᒃᑕᐅᓐᖏᒻᒪᖔᖓ; ᐅᕝᕙᓘᓐᓃᑦ 

(c) ᐅᑯᐊ ᐱᖁᔭᕐᔪᐊᑉ ᐅᕝᕙᓘᓪᓃᑦ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᑉ ᑐᑭᖏᑦ ᐱᔾᔪᑖᓗ ᐊᑐᖅᑕᐅᓐᖏᒻᒪᖔᖏᑦ. 

 

     ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᑯᓂᖓ ᐱᒋᐊᖅᑎᑦᑎᔪᓐᓇᖅᑐᖅ  

26. (2) ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᖕᒥᓂᖅ ᐱᒋᐊᖅᑎᑦᑎᓗᓂ, ᐅᕝᕙᓘᓐᓃᑦ ᓄᓇᕗᒻᒥ 

ᑎᒥᓐᖑᖅᑎᑕᐅᓯᒪᔪᖅ, ᕼᐋᒻᓚᒃᑯᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᖃᑕᐅᔪᖅ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᑐᒃᓯᕌᖃᖅᐸᑕ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᔪᒪᒍᓂ ᖃᐅᔨᓴᐃᓂᕐᒥᒃ ᐱᒋᐊᖅᑎᑦᑎᔪᓐᓇᖅᑐᖅ ᑖᓐᓇ 

ᐃᓱᒫᓘᑕᐅᔪᖅ ᐱᔾᔪᑎᒋᓪᓗᒍ ᑕᐅᔭᖅ ᐃᓚᕈᓯᐊᓂ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓈᓵᐅᑎᓕᒃ 25(5) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓐᓃᑦᑐᑦ ᐊᒻᒪ 

ᓈᓴᐅᑎᓕᒃ 38)6) ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒦᑦᑐᖅ ᐃᒪᐃᓕᖓᔪᑦ: 

 

ᐊᒡᕕᐊᕈᑎᑕᖃᖅᑎᓪᓗᒍ ᐊᔾᔨᒌᓐᖏᓐᓂᖃᖅᑎᓪᓗᒍᓘᓐᓃᑦ ᓴᓐᖏᓂᖅᓴᐅᓂᐊᖅᑐᖅ  

25. (5) ᐊᔾᔨᒋᓐᖏᓐᓂᖅᑕᖃᖅᑎᓪᓗᒍ ᐅᕝᕙᓘᓐᓃᑦ ᐊᒡᕕᐊᕈᑎᑕᖃᖅᑎᓪᓗᒍ ᐅᑯᓇᓂ ᓈᓴᐅᑎᓂ 

ᐊᒻᒪ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᕐ, ᐅᕝᕙᓘᓐᓃᑦ ᒪᓕᒐᑦ ᐅᑯᑎᒎᓇᖅ ᐱᖁᔭᕐᔪᐊᑉ ᐊᑖᓃᑦᑐᑦ, ᐅᓇ ᓴᓐᖏᓂᖅᓴᐅᓂᐊᖅᑐᖅ 

ᐅᔾᔨᒌᓐᖏᓐᓂᖅᑕᖃᖅᑎᓪᓗᒍ ᐊᒡᕕᐊᕈᑎᑕᖃᖅᑎᓪᓗᒍᓘᓐᓃᑦ. 

 

 

 

 

 

 

 

 

ᓈᓴᐅᑎᓕᒃ 38(6) ᐅᑯᓇᓂ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᓃᑦᑐᖅ 

ᐃᒪᐃᓕᖓᔪᖅ: 

 

ᐊᒡᕕᐊᕈᑎᑕᖃᖅᑎᓪᓗᒍ ᐊᔾᔨᒌᓐᖏᓐᓂᖃᖅᑎᓪᓗᒍᓘᓐᓃᑦ ᓴᓐᖏᓂᖅᓴᐅᓂᐊᖅᑐᖅ  



 

 

25. (6) ᐊᔾᔨᒋᓐᖏᓐᓂᖅᑕᖃᖅᑎᓪᓗᒍ ᐅᕝᕙᓘᓐᓃᑦ ᐊᒡᕕᐊᕈᑎᑕᖃᖅᑎᓪᓗᒍ ᐅᑯᓇᓂ ᓈᓴᐅᑎᓂ 

ᐊᒻᒪ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᕐ, ᐅᕝᕙᓘᓐᓃᑦ ᒪᓕᒐᑦ ᐅᑯᑎᒎᓇᖅ ᐱᖁᔭᕐᔪᐊᑉ ᐊᑖᓃᑦᑐᑦ, ᐅᓇ ᓴᓐᖏᓂᖅᓴᐅᓂᐊᖅᑐᖅ 

ᐅᔾᔨᒌᓐᖏᓐᓂᖅᑕᖃᖅᑎᓪᓗᒍ ᐊᒡᕕᐊᕈᑎᑕᖃᖅᑎᓪᓗᒍᓘᓐᓃᑦ. 
 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᒪᑐᐃᖅᓯᔾᔪᑎᒋᓚᐅᖅᑕᖓ 2021-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐃᓚᖃᓚᐅᖅᑐᑦ ᑎᑎᕋᖅᑕᕕᓂᕐᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ, 

ᐃᒪᐃᓕᖓᓚᐅᖅᑐᑦ: 

 

“ᑎᑎᕋᕐᕕᓯ ᒪᕐᕈᓪᓗᐊᑖᖕᓄᑦ ᐱᖁᔭᕐᔪᐊᕐᓄᑦ ᐊᐅᓚᑕᐅᕗᖅ:  ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᖓᑦ ᐊᒻᒪ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ.  ᑖᒃᑯᐊᒃ 

ᒪᕐᕉᒃ ᒪᓕᒑᒃ ᐅᓄᖅᑐᓂᒃ ᐱᔪᓐᓇᕐᓂᖅᑖᖅᑎᑦᑎᓯᒪᔪᑦ ᖃᐅᔨᓴᐃᔪᓐᓇᕐᓂᕐᒥᒃ ᐊᒻᒪ 

ᐃᖅᑲᖅᑐᐃᕕᒃᑎᒍᑦ ᓴᖅᑭᑎᑦᑎᖁᔨᓂᖅ ᑎᑎᖅᑲᓂᒃ ᐊᒻᒪ ᐊᓯᖏᓐᓂᒃ ᑐᓴᐅᒪᔾᔪᑎᓂᒃ. 

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᓐᓃᑦᑐᑦ ᐱᕐᔪᐊᖑᓂᖅᐹᑦ ᑐᓴᐅᒪᔾᔪᑎᓂᒃ ᑲᑎᖅᓱᐃᓂᖅ 

ᐱᔾᔪᑎᒋᓪᓗᒍ ᐃᒪᐃᓕᖓᕗᖅ: 

 

o ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᔪᒪᒍᓂ “ᑐᒃᓯᕌᖃᕈᓐᓇᖅᑐᖅ ᑐᓴᐅᒪᔾᔪᑎᓂᒡᓗ ᐱᓗᓂ ᐃᓄᖕᒥᑦ 

ᐊᒻᒪ ᖃᓄᖅ ᑐᓐᓂᖅᑯᑕᐅᓂᐊᕐᒪᖔᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 

ᑕᐃᒪᐃᑦᑕᕆᐊᖃᕋᓱᒋᓐᓈᒍᓂ”: ᓈᓴᐅᑖ 31(1). 

o ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᔪᒪᒍᓂ ᐃᖅᑲᖅᑐᐃᕕᒃᑎᒍᑦ ᐅᖃᓪᓚᒋᐊᖅᑐᖁᔨᔪᓐᓇᖅᑐᖅ 

:ᖃᖓᐅᓂᐊᕐᒪᖔᖓ ᓇᓃᓐᓂᐊᕐᒪᖔᓪᓗ ᓇᓗᓇᐃᖅᓯᓯᓗᓂ ᑲᒥᓴᓇ: ᓈᓴᐅᑖ 31(2)(c). 

o ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᔪᒪᒍᓂ ᑎᓕᓯᔪᓐᓇᖅᑐᖅ ᐃᓄᖕᒥᒃ ᓴᖅᑭᑦᑎᖁᓗᒍ “ᑎᑎᖅᑲᓂᒃ 

ᐊᒻᒪ ᐱᖁᑎᓂᒃ” ᑖᔅᓱᒪ ᐃᓅᑉ ᐸᐸᑕᖏᓐᓂᒃ ᑕᐃᒪᐃᑦᑕᕆᐊᖃᕋᓱᒋᓐᓈᒍᓂ ᑲᒥᓴᓇ 

“ᖃᖓᐅᓂᐊᕐᒪᖔᖓ ᓇᒦᓐᓂᐊᕐᒪᖔᓪᓗ” ᓇᓗᓇᐃᖅᓯᓯᒪᓗᓂ ᑲᒥᓴᓇ: ᓈᓴᐅᑖ 31(2)(d). 

 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑕ ᐊᒻᒪ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐊᑖᒎᖅᑐᑦ, ᐱᔪᓐᓇᐅᑎᖃᖅᐳᑎᑦ ᖃᓄᐃᑦᑐᑐᐃᓐᓇᕐᓂᒃ 

ᑐᓴᐅᒪᔾᔪᑎᓂᒃ ᑐᒃᓯᕌᖃᕈᓐᓇᕐᓂᕐᒥᒃ ᐊᑑᑎᖃᕋᓱᒋᒍᕕᒋᑦ, ᐊᒻᒪᓗ ᐅᓄᕐᓂᖏᑦ 

ᑭᒡᓕᓕᐅᖅᑕᐅᓯᒪᔪᓪᓗ ᐅᓄᓐᖏᖢᑎᒃ.  ᑎᒥᓐᖑᖅᑎᑕᐅᓯᒪᔪᒥᒃ ᑎᓕᓯᔪᓐᓇᖅᐳᑎᑦ ᑕᐃᒃᑯᐊ 

ᑐᒃᓯᕌᑎᑦ ᖃᐃᑕᐅᖁᓗᒋᑦ.  ᐱᖁᔭᕐᔪᐊᖅᑎᒍᑦ ᑭᒡᓕᓕᐅᖅᑕᐅᓯᒪᔪᑦ ᖃᓄᖅ ᑕᒪᒃᑯᐊ ᑐᓴᐅᒪᔾᔪᑏᑦ 

ᐊᑐᕈᓐᓇᕐᒪᖔᖅᐱᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᐃᕝᕕᑦ ᐃᓱᒪᖅᓲᑎᒋᔭᐃᑦᑦ, 

ᑎᒥᓐᖑᖅᑎᑕᐅᓯᒪᔫᓐᖏᑦᑐᖅ.” 

 

2021-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᐃᓕᓚᐅᖅᑐᖅ: 

 

“ᖄᒃᑲᓐᓂᐊᒍᑦ ᐱᔭᒃᓴᖅᑖᕆᔭᐅᓯᒪᔪᑦ [ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ] ᐅᔾᔨᕆᑦᑎᐊᕆᐊᖃᖅᑕᕗᑦ 

ᑖᓐᓇ ᒪᓕᒐᖅ ᓇᓗᓇᐃᔭᐃᓯᒪᖕᒪᑦ ᑎᑎᕋᕐᕕᖕᒪ ᐱᔪᓐᓇᓚᕐᓂᖅᑖᕆᓯᒪᔭᖏᓐᓂᒃ, ᖃᐅᔨᓴᐃᓂᖅ 

ᐅᖃᐅᓯᓄᖅ ᐱᔪᓐᓇᐅᑎᓂᒃ ᓯᖁᒥᑦᑎᔾᔪᑏᑦ.  ᑖᒃᑯᐊ ᒪᓕᒐᑦ ᑎᑎᕋᕐᕕᓐᓂᒃ 

ᐱᔪᓐᓇᕐᓂᖅᑖᖅᑎᑦᑎᓯᒪᕗᖅ ᑐᓴᐅᒪᔾᔪᑎᓂᒃ ᑐᒃᓯᕌᖃᕈᓐᓇᕐᓂᕐᒥᒃ ᐃᑲᔪᖅᓲᑎᑕᐅᓂᐊᖅᑐᓂᒃ 

ᖃᓄᐃᑦᑐᑐᐃᓐᓇᕐᓂᒃ ᐊᒻᒪ ᐃᓘᓐᓇᖏᓐᓂᒃ ᐃᓱᒫᓘᑎᒋᔭᐅᔪᓂᒃ ᐱᔾᔪᑎᒋᓪᓗᒍ ᐅᖃᐅᓯᓕᕆᓂᕐᒧᑦ 

ᐱᔪᓐᓇᐅᑏᑦ ᓯᖁᒥᑕᐅᓂᖏᓐᓂᒃ ᓄᓇᕗᒻᒥ.  ᓈᓴᐅᑎᓕᒃ 25(5) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᑉ ᐱᓗᐊᕐᓗᒍ, ᓇᓗᓇᐃᖅᓯᕗᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᑭᒡᓕᓕᐅᖅᑎᑦᑎᔾᔪᑕᐅᔭᕆᐊᖃᓐᖏᑦᑐᖅ 

ᖃᐅᔨᓴᐃᔪᓐᓇᕐᓂᕐᒥᒃ ᐱᔪᓐᓇᐅᑎᑦᑎᓐᓂᒃ.  ᓈᓴᐅᑎᓕᒃ 38(6) ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᓇᓗᓇᐃᖅᓯᒃᑲᓐᓂᖅᐳᖅ ᐃᒻᒥᒨᖓᔪᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒍ ᖃᐅᔨᓴᐃᔪᓐᓇᕐᓂᑦᑎᓐᓂᒃ ᐊᒻᒪ ᑕᕝᕗᖓ 

ᐊᑐᓐᖏᖢᓂ. 

 



 

 

ᑎᑎᕋᕐᕕᕗᑦ ᐊᒃᓱᕈᖅᓯᒪᔪᑦ ᐊᑕᐅᓯᐊᕐᓇᑎᒡᓗ ᑕᒪᒃᑯᓂᖓ ᒪᓕᒐᓂᒃ ᐅᖃᐅᓯᖃᕋᓱᖃᑦᑕᖅᓯᒪᓪᓗᑎᒃ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ.  ᒪᒥᐊᓇᖅᑑᒐᓗᐊᖅ, ᑕᐃᒪᓐᖓᓕᒫᖅ 

ᓈᓚᒃᑕᐅᔪᓐᓇᐃᓪᓕᐅᖅᑲᖃᑦᑕᖅᓯᒪᔪᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐊᒻᒪ ᑐᓴᐅᒪᔾᔪᑎᓂᒃ 

ᑐᓂᔭᐅᖃᑦᑕᓐᖏᓐᓂᕗᑦ ᐊᑐᕆᐊᖃᖅᑕᕋᓗᐊᑦᑎᓐᓂᒃ ᖃᐅᔨᓴᐃᓂᑦᑎᓐᓂ, ᑕᐃᒪᐃᓐᓂᖓᓄᓪᓗ 

ᑭᖑᕙᕆᐊᖅᑎᑦᑎᖃᑦᑕᕆᐊᖃᖅᓯᒪᓪᓗᑕ ᖃᐅᔨᓴᖅᑕᑦᑎᓐᓂᒃ, ᐊᒻᒪ ᑕᐃᒪᐃᓐᓂᖓᓄᑦ 

ᑭᖑᕙᕆᐊᖅᑎᑦᑎᖃᑦᑕᕆᐊᖃᖅᓯᒪᔪᒍᑦ ᐅᖃᐅᓯᖅᑎᒍᑦ ᐱᔪᓐᓇᐅᑏᑦ ᓯᖁᒥᑕᐅᖃᑦᑕᕐᓂᖏᑦ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᖃᑎᒋᓯᒪᓕᖅᑕᕋ ᓇᓗᓇᐃᔭᐃᓪᓗᖓᓗ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᕐᒪ ᐊᒻᒪ ᖃᓄᐃᑦᑐᓂᒃ ᐱᔪᓐᓇᐅᑎᑖᖅᑎᑕᐅᓯᒪᖕᒪᖔᕐᒪ 

ᑐᓴᐅᒪᔾᔪᑎᓂᒃ ᑐᒃᓯᕌᖃᖅᑎᓪᓗᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒻᒪ 

ᑎᒥᓐᖑᖅᑎᓯᒪᔭᖏᓐᓂᑦ ᐃᑲᔪᖅᓲᑕᐅᓂᐊᖅᑐᓂᒃ ᖃᐅᔨᓴᕆᐊᖃᖅᑕᓐᓄᑦ .” 

 

ᑲᑎᒪᔨᕋᓛᑦ ᓴᓐᖏᓈᖅᖢᑎᒃ ᐃᑲᔪᖅᓱᐃᔪᑦ ᐊᒃᓱᕉᓴᖕᓂᐅᖃᑦᑕᖅᑐᓂᒃ ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᖁᓪᓗᒋᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓂᒃ, ᐱᓗᐊᕐᓗᒍ ᑐᓴᐅᒪᑎᑕᐅᔭᕆᐊᖃᕐᓂᖏᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᖃᐅᔨᓴᐃᔪᓐᓇᕐᓂᕐᒥᒃ ᐱᔪᓐᓇᐅᑎᑖᖅᑎᑕᐅᓯᒪᓂᖓ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᓂᒃᑳᓄᑦ ᑭᐅᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᖃᓄᖅ 

ᐱᓕᕆᕕᖏᑦ ᑎᒥᓐᖑᖅᑎᑕᐅᓯᒪᔪᓪᓗ ᑐᓴᖅᑎᑦᑎᓂᐊᕐᒪᖔᖏᑦᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ 

ᖃᐅᔨᓴᐃᔪᓐᓇᕐᓂᕐᒥᒃ ᐱᔪᓐᓇᐅᑎᑖᖅᑎᑕᐅᓯᒪᓂᖓᓂᒃ. 

 

 

 

 

 

 

 

 

 

 

 

 

 

 

 

 

 

 

 

 

 

ᐱᔾᔪᑖ: ᓄᓇᕗᑦ ᒐᕙᒪᒃᑯᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᐊᑐᓕᖁᔭᓕᐊᕕᓄᖏᓐᓄᑦ 

ᑭᐅᔾᔪᑎᖏᑦ 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 20-21, 2024-ᒥ, 

ᓵᓐᖓᓗᐊᓐᖑᐊᓚᐅᖅᓯᒪᔪᑦ ᒐᕙᒪᓕᕆᔨᒃᑯᑦ ᑭᐅᓚᐅᓐᖏᒻᒪᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐊᑐᓕᖁᔭᓕᐊᕕᓂᖏᓐᓄᑦ ᓇᓗᓇᐃᓚᐅᖅᓯᒪᔭᖏᓐᓄᑦ ᐊᕐᕌᒍᑦ ᓯᕗᕐᖓᓂ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕕᓂᕐᓃᑦᑐᓄᑦ. 

 



 

 

ᑲᑎᒪᔨᕋᓛᓄᑦ ᐅᖃᓪᓚᒃᑎᓪᓗᒍ ᓯᑎᐱᕿ 20, 2024-ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᐃᓕᓚᐅᖅᑐᖅ: 

 

“ᐅᑯᐊ ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᑖᓂᒃ ᐊᑐᓕᖁᔭᕐᓂᒃ ᓴᖅᑭᑦᑎᓯᒪᓐᖏᑦᑐᑦ, ᐊᒥᓱᑦ 

ᐊᑐᓕᖁᔭᓕᐊᕆᖃᑦᑕᖅᓯᒪᔭᕋᓗᐊᕗᑦ ᐊᑐᓕᖅᑎᑕᐅᓯᒪᓐᖏᒻᒪᑕ.  ᒫᔾᔨ 2022−ᖑᑎᓪᓗᒍ, 

ᒐᕙᒪᓕᕆᔨᒃᑯᑦ ᐱᓕᕆᕕᐊᓂᑦ ᑐᒃᓯᕌᖃᓚᐅᖅᓯᒪᔪᒍᑦ ᖃᓄᐃᓕᖓᓕᕐᒪᖔᖏᑦ ᒐᕙᒪᓕᕆᔨᒃᑯᑦ 

ᐊᑐᓕᖁᔭᓕᐊᕆᖃᑦᑕᖅᓯᒪᔭᕗᑦ ᑎᑎᕋᕐᕕᑦᑎᓐᓂᓐᖔᖅᑐᑦ.  ᓂᕆᐅᖕᓂᖃᓚᐅᖅᓯᒪᒐᓗᐊᖅᑐᒍᑦ 

ᑎᑎᕋᕐᕕᕗᑦ ᑭᐅᔭᐅᓂᐊᕋᓱᒋᓪᓗᑎᒃᑯᑦ ᐃᓚᖏᓐᓂᒃ ᐊᑐᓕᖁᔭᓕᐊᕕᓂᑦᑎᓐᓂᒃ ᐱᔾᔪᑎᓕᖕᓂᒃ, 

ᑭᓯᐊᓂ ᐅᖃᐅᓯᕆᔭᐅᓯᒪᓐᖏᒃᑐᒃ ᖃᓄᐃᑉᐸᓪᓕᐊᓕᕐᒪᖔᖏᑦ ᑕᐃᒃᑯᐊ ᐊᑐᓕᖁᔭᐃᑦ. 

 

ᓯᕗᓪᓕᖅᐹᖅ ᒐᕙᒪᓕᕆᔨᒃᑯᑦ ᑭᐅᕝᕕᒃᓴᖓ ᐋᖅᑭᓚᐅᖅᓯᒪᔭᕗᑦ ᒫᔾᔨ 30, 2022−ᒧᑦ, 

ᓂᕆᐅᖕᓂᖃᓚᐅᖅᓯᒪᒐᑦᑕ ᖃᓄᐃᑉᐸᓪᓕᐊᓂᖏᑦᑕ ᒥᒃᓵᓄᑦ ᐅᓂᒃᑳᓕᐅᕐᕕᐅᓂᐊᕋᓱᒋᓪᓗᑕ ᓄᓇᕗᑦ 

ᒐᕙᒪᒃᑯᑦ ᖃᐅᔨᒪᓂᐊᕋᑦᑕ ᖃᓄᑎᒋ ᐱᕙᓪᓕᐊᖕᒪᖔᖏᑦ.  ᓱᑯᑦᑎᐊᓃᓕᕐᒪᖔᖏᑦ 

ᖃᐅᔨᒪᔪᒪᓚᐅᖅᓯᒪᔭᕗᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᓇᐅᑦᑎᖅᓱᕐᓗᒋᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑏᑦ 

ᓯᖁᒥᑕᐅᖃᑦᑕᕐᓂᖏᑦ.  ᑎᑎᕋᕐᕕᕗᑦ ᑭᒡᒍᑎᓂᒃ ᐱᓚᐅᖅᓯᒪᓐᖏᑦᑐᑦ ᓱᑯᑦᑎᐊᓃᓕᕐᒪᖔᖏᑦ 

ᖃᓄᐃᓕᖓᓕᕐᒪᖔᖏᓪᓗ ᐊᑐᓕᖁᔭᓕᐊᕆᖃᑦᑕᖅᓯᒪᔭᕗᑦ ᐊᕐᕌᒍᓂ ᐅᑯᓇᓂ 2021-2022, 2022-

2023, ᐊᒻᒪ 2023-2024. 

 

… ᒫᔾᔨ 2023-ᒥ, ᑎᑎᕋᕐᕕᒐ ᓯᕗᓕᖅᑎᐅᑉ ᑎᑎᕋᕐᕕᖓᓐᓂᑦ ᑐᒃᓯᕌᖃᓚᐅᖅᓯᒪᔪᑦ 

ᖃᓄᐃᓕᖓᓕᕐᒪᖔᖏᑦ ᐊᑐᓕᖁᔭᓕᐊᕆᖃᑦᑕᖅᓯᒪᔭᕗᑦ ᐊᒻᒪ ᖃᓄᑎᒋ ᐃᖏᕐᕋᕙᓪᓕᐊᓂᖏᑦ, 

ᐃᓱᓕᕝᕕᓕᖅᖢᑎᒃᑯᓪᓗ ᐊᐃᕐᕆ 10, 2023−ᒧᑦ.  2023-2024 ᐊᑐᖅᑎᓪᓗᒍ, ᑎᑎᕋᕐᕕᕗᑦ 

ᑭᐅᔭᐅᓚᐅᖅᓯᒪᓐᖏᑦᑐᑦ ᖃᓄᐃᓕᖓᓕᕐᒪᖔᖏᑦ ᐊᑐᓕᖁᔭᐃᑦ ᐊᒻᒪ ᖃᓄᑎᒋ ᐱᕙᓪᓕᐊᖕᒪᖔᖏᑦ. 

 

ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᑦ ᑎᒥᓐᖑᖅᑎᓯᒪᔭᖏᓪᓗ ᓇᓗᓇᐃᖅᓯᖃᑦᑕᖅᐸᑕ 

ᖃᓄᐃᓕᖓᓕᕐᒪᖔᖏᑦ ᑎᑎᕋᕐᕕᑦᑕ ᐊᑐᓕᖁᔭᓕᐊᕕᓂᖏᓐᓂᒃ ᑐᑭᓯᐅᒪᔪᓐᓇᕐᓂᐊᖅᑐᒍᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᖏᑦ ᐅᖃᐅᓯᓕᕆᓂᕐᒧᑦ ᐱᔭᒃᓴᖅᑖᕆᓯᒪᔭᖏᑦ ᐊᑐᕐᓂᐊᕐᓂᕋᖅᓯᒪᔭᖏᓪᓗ.” 

 

ᑲᑎᒪᔨᕋᓛᓄᑦ ᐅᓂᒃᑳᕆᐊᖅᑐᖅᓯᒪᑎᓪᓗᒍ ᓯᑎᐱᕆ 21, 2024-ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐃᒪᐃᓕᓚᐅᖅᓯᒪᔪᖅ: 

 

“ᐅᖃᕈᓐᓇᖅᑐᖓ ᑕᐃᒃᑯᐊ ᑐᓴᐅᒪᔾᔪᑏᑦ ᑐᒃᓯᕌᕆᒐᒃᑭᑦ. ᐃᓱᓕᑦᑕᕐᕕᓕᐊᕆᓯᒪᔭᕋ ᑎᑭᒃᑲᓗᖃᕐᒪᑦ 

ᑭᐅᔭᐅᓚᐅᖅᓯᒪᓐᖏᑦᑐᖓ, ᓄᑖᓂᒡᓗ ᑭᖑᓂᐊᒍᑦ ᓴᖅᑭᕕᐅᓚᐅᓐᖏᖢᖓ.  ᒐᕙᒪᐃᑦ ᐅᖃᖅᓯᒪᔪᑦ 

ᑭᐅᓚᐅᖅᑐᒡᒎᖅ.  ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓄᑦ ᐃᓕᖃᓯᐅᑎᔪᓐᓇᓚᐅᖅᓯᒪᓐᖏᑕᒃᑲ 

ᖃᐃᑕᐅᓚᐅᓐᖏᒻᒪᑕ ᑭᒡᓕᓕᐊᕆᓯᒪᔭᒪ ᑐᖔᓂ.  ᐱᕙᒌᕈᒪᓚᐅᖅᓯᒪᔭᕋᓗᐊᒃᑲ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓄᑦ ᐃᓕᖃᓯᐅᑎᔪᒪᓪᓗᒋᑦ.” 

 

 

 

 

 

 

 

ᑲᑎᒪᔨᕋᓛᑦ ᐅᖃᒃᑲᓐᓂᓚᐅᖅᓯᒪᔪᑦ ᐱᒻᒪᕆᐅᓂᕋᐃᓪᓗᑎᒃ ᑭᖑᕙᓐᖏᓪᓗᑎᒃ ᓄᓇᕗᑦ ᒐᕙᒪᒃᑯᑦ 

ᑭᐅᖃᑦᑕᕐᓗᑎᒃ ᐊᑐᓕᖁᔭᓕᐊᕕᓂᕐᓄᑦ ᑎᑎᕋᖅᑕᕕᓂᕐᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓄᑦ. 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 3: 

 



 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᓂᒃᑳᓄᑦ ᑭᐅᖃᑦᑕᕐᓗᑎᒃ, ᐃᓚᓕᐅᓪᓗᒋᑦ 

ᐊᑐᓕᖁᔭᓕᐊᕕᓃᑦ ᑭᖑᓪᓖᑦ ᑭᐅᖕᒥᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓐᓂᓐᖔᖅᑐᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᓂᒃᑳᓄᑦ, ᐃᓗᓕᑯᓘᔭᖃᐅᕐᓗᑎᒃ, 

ᖃᓄᐃᑉᐸᓪᓕᐊᓕᕋᓗᐊᕐᒪᖔᖏᑦ ᑭᐅᔭᕆᐊᓕᖏᑦ ᑭᖑᕙᓐᖏᓪᓗᑎᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐊᑐᓕᖁᔭᓕᐊᕕᓂᖏᓐᓄᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᔾᔪᑖ: ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ ᐅᖃᐅᓯᓕᕆᓂᕐᒧᑦ 

ᒪᓕᒐᖅᑎᒍᑦ ᐱᔭᒃᓴᖅᑖᕆᓯᓂᒪᔭᖏᓐᓂᒃ 

 

ᑲᑎᒪᔨᕋᓛᓄᑦ ᐅᓂᒃᑳᕆᐊᖅᑐᖅᓯᒪᑎᓪᓗᒍ ᓯᑎᐱᕆ 20, 2024−ᒥ, ᐃᓕᖅᑯᓯᓕᕆᔨᒃᑯᓐᓂᓐᖔᖅᑐᑦ 

ᖃᐃᖁᔭᐅᓯᒪᔪᑦ ᓯᕗᒃᑲᖅᑕᖅᑎᖓᑦ ᐃᒪᐃᓕᓚᐅᖅᓯᒪᔪᖅ: 

 

“…ᐅᖃᖃᑎᒌᓐᓇᖃᑦᑕᖅᓯᒪᔭᕗᑦ ᑲᒥᓴᓇ ᖃᓄᖅ ᐱᐅᓂᖅᓴᒃᑯᑦ ᑭᐅᖃᑦᑕᕈᓐᓇᕐᓂᐊᕐᒪᖔᑦᑕ 

ᒐᕙᒪᐅᓪᓗᑕ ᐊᒻᒪ ᐱᓕᕆᕕᐅᓪᓗᑕ ᒐᕙᒪᒃᑯᑦ ᐃᓗᐊᓂ, ᐊᑕᐅᓯᖅ ᐱᓕᕆᕕᒃ, ᐊᕙᑎᓕᕆᔨᒃᑯᑦ 

ᒥᓂᔅᑕᖓᑕ ᑐᖏᓕᐊ ᑕᒪᑐᒧᖓ ᓯᕗᒃᑲᖅᑕᖅᑎᐅᖁᓪᓗᒍ.  ᑕᒪᓐᓇ 

ᐃᓱᒪᓕᐅᕈᑎᒋᒃᑲᓐᓂᕆᐊᖃᖅᑕᕗᑦ, ᐊᒻᒪ ᐃᖅᑲᓇᐃᔭᖃᑎᒌᖕᓂᐊᖅᖢᑕ ᐃᓕᓐᓂᐊᖅᑎᑦᑎᓗᑕ 

ᖃᕆᓴᐅᔭᓕᕆᓂᕐᒥᒃ, ᐅᖃᐅᓯᓕᕆᓂᕐᒨᖓᔪᓂᒃ ᐅᖃᐅᓯᖃᕐᓗᑕ ᐊᒻᒪ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᖕᒪᖔᑕ ᐊᑐᕐᓗᒍ [ᐃᓄᐃᑦ] ᐅᖃᐅᓯᖏᑕ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖓᓄᑦ 

ᐱᖁᔭᕐᔪᐊᖅ ᑎᑎᕋᖅᓯᒪᔪᓂᒃ ᑕᑯᔪᓐᓇᕐᓂᐊᕋᑦᑕ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᑦᑕ ᐊᒻᒪ 

ᐃᖅᑲᓇᐃᔭᖅᑎᓄᑦ ᒪᓕᒃᑕᐅᓗᑎᒃ. 

 



 

 

… ᐅᖃᐅᓯᖃᖅᓯᒪᖕᒥᔪᒍᑦ ᐅᖃᓕᒫᒐᓕᐅᕈᒪᓂᕐᒥᒃ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓕᖕᓅᕐᓂᖅᐸᑦ, 

ᑲᓄᐃᓕᐅᕐᓂᐊᓕᖅᐱᑦ? ᐊᒻᒪ ᖃᓄᐃᑦᑐᓂᒃ ᒪᓕᒋᐊᖃᖅᐱᑦ ᑭᐅᔪᓐᓇᕐᓂᐊᕋᕕᑦ, ᑖᓐᓇᓗ 

ᐅᖃᓕᒫᒐᖅ ᑎᑎᕋᖅᑕᐅᓯᒪᓗᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᕐᓗᒋᑦ.  ᐊᖏᖃᑎᖃᖅᑐᖓ 

ᐃᖅᑲᓇᐃᔭᖃᑎᒋᑦᑎᐊ.ᕆᐊᖃᕐᓂᑦᑎᓐᓂᒃ ᑲᒥᓴᓇ ᐊᒻᒪ ᐊᖏᖅᓯᒪᔪᒍᑦ 

ᐃᖅᑲᓇᐃᔭᖃᑎᒋᓂᐊᕐᓂᑦᑎᓐᓄᑦ ᐊᒻᒪ ᐊᖏᕈᑎᓕᐅᖅᓯᒪᔪᓄᑦ” 

 

ᑲᑎᒪᔨᕋᓛᑦ ᓴᓐᖏᓈᖅᖢᒍ ᐃᑲᔪᖅᓱᐃᔪᑦ ᖃᕆᓴᐅᔭᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᐅᖃᐅᓯᓕᕆᓂᕐᒧᑦ ᒪᓕᒐᖅᑎᒍᑦ 

ᐱᔭᒃᓴᖅᑖᕆᓯᒪᔭᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᖑᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᖃᐅᑯᓘᔭᖅᑐᓂᒃ 

ᓇᓗᓇᐃᔭᐃᓯᒪᓗᑎᒃ ᖃᓄᐃᓕᖓᓕᕐᒪᖔᖏᑦ ᐅᖃᐅᓯᓕᕆᓂᒃᑯᑦ ᐱᔭᒃᓴᖅᑖᕆᓯᒪᔭᖏᑕ 

ᐊᑐᓕᖅᑎᑕᐅᓂᖏᑦᑕ ᐃᓕᓐᓂᐊᕈᑎᒃᓴᖏᓐᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ 

ᐃᓗᓕᖃᐅᑯᓘᔭᕐᓗᑎᒃ ᐅᓂᒃᑲᐅᓯᖃᕐᓗᑎᒃ ᖃᓄᐃᓕᖓᓕᕐᒪᖔᑦ ᐃᓕᓐᓂᐊᕈᑎᒃᓴᑦ ᐅᖃᓕᒫᖓᖏᑦ 

ᑕᐃᔭᐅᓚᐅᖅᑐᖅ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑕ ᑐᖏᓕᐊᓄᑦ. 

 

 

 

 

 

 

 

 

 

 

 

 

ᐱᔾᔪᑖ: ᑐᓴᐅᒪᔾᔪᑎᓂᒃ ᐊᒥᖅᑳᕐᓂᕐᒧᑦ ᐊᖏᖃᑎᖃᕐᓂᖅ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ 

ᑎᒥᓐᖑᖅᑎᑕᐅᓯᒪᔪᓄᑦ 

 

ᔭᓄᐊᕆ 30, 2023-ᖑᑎᓪᓗᒍ, ᐅᖃᐅᓯᕆᒧ ᑲᒥᓴᓇ ᒪᓕᒐᓕᐅᕐᕕᒡᔪᐊᑉ ᓄᓇᖃᖅᑳᖅᓯᒪᔪᓄᑦ 

ᐅᑭᐅᖅᑕᖅᑐᒥᐅᑕᓕᕆᔨᒃᑯᓪᓗ ᑲᑎᒪᔨᕋᓛᖏᑕ ᓵᑦᑎᐊᖓᓃᓚᐅᖅᓯᒪᔪᖅ ᓇᓗᓇᐃᔭᐃᔭᖅᑐᖅᖢᓂ ᓄᓇᕗᑦ 

ᖃᓄᐃᓕᕐᒪᖔᖓ ᐃᖅᑲᓴᐃᔭᖃᑎᖃᖃᑦᑕᖅᓯᒪᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐊᒻᒪ ᓇᓗᓇᐃᔭᐃᒋᓪᓗᓂ 

ᖃᓄᖅ ᑲᓇᑕᐅᑉ ᒐᕙᒪᒃᑯᖏᑦ ᒪᓕᖃᑦᑕᓐᖏᒻᒪᖔᖏᑦ ᒪᕐᕉᖕᓄᑦ ᓄᓇᕗᒻᒥᐅᑦ ᐅᖃᐅᓯᓕᕆᓂᕐᒧᑦ 

ᐱᖁᔭᕐᔪᐊᖏᓐᓂᒃ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2021-2022, 2022-2023, ᐊᒻᒪ 2023-2024 ᑲᑎᓐᖓᔪᑦ ᐅᓂᒃᑳᖏᑦ 

ᐃᒪᓐᓇ ᐅᖃᖅᓯᒪᔪᑦ: 

 

“ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᖃᓚᐅᖅᑐᖅ ᑕᒪᓐᓇ ᐃᓱᒫᓘᑎᒋᓂᕋᖅᖢᓂᐅᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᑎᒥᓐᖑᖅᑎᓯᒪᔭᖏᑦ, ᐱᓕᕆᕕᖏᑦ ᐊᒻᒪ ᑎᒥᖁᑎᖏᑦ ᓄᓇᕗᒻᒥ 

ᓵᑕᒃᓴᐅᓂᕋᖅᖢᓂᒋᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖃᑦᑕᓐᖏᓗᐊᕐᓂᕋᖅᖢᓂᒋᑦ ᐅᖃᐅᓯᒃᑯᑦ 

ᐅᖃᓪᓚᒋᐊᖅᑐᖅᓯᒪᑎᓪᓗᒋᑦ, ᑕᖅᑲᒃᑯᓄᖓ ᑕᑯᔭᒃᓴᑦ ᑎᑎᕋᖅᓯᒪᔪᑦ, ᐊᑭᕐᖓᒥᐅᑕᐃᑦ, 

ᐅᖄᓚᐅᓯᕆᔨᖏᑦ ᐊᒻᒪ ᑕᖅᑲᒃᑯᓗᖓ ᐱᒡᑦᑎᖅᑎᑦ ᐃᓄᒃᑎᑑᖃᑦᑕᓐᖏᓐᓂᕋᖅᖢᑎᒃ, 

ᒋᐊᖃᕋᓗᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅᑎᒍᑦ.” 



 

 

 

ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐱᔾᔪᑎᒋᓪᓗᒋᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᒪᕐᕉᖕᓂᒃ ᐊᑐᓕᖁᔭᓕᐅᓚᐅᖅᑐᖅ 

2021-2022, 2022-2023, ᐊᒻᒪ 2023-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᐃᒪᐃᓕᖓᔪᑦ: 

 

ᐊᑐᓕᖁᔭᖅ 1: ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ  

ᐋᖅᑭᒃᓂᓯᓗᑎᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᐊᑎᓕᐅᖃᑎᒋᓗᒋᑦ ᑲᓇᑕᐅᑉ 

ᑎᒥᓐᖑᖅᑎᓯᒪᔭᖏᑦ, ᐱᓕᕆᕕᖏᑦ ᑎᒥᖁᑎᖏᓪᓗ ᓄᓇᕗᒻᒦᑦᑐᑦ.  ᑕᒪᓐᓇ ᐊᖅᑯᑎᒋᓗᒍ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᐊᖅᑐᑦ ᐅᖃᐅᓯᓕᕆᓂᖅ ᐱᔾᔪᑎᒋᓗᒍ ᐊᒻᒪ ᐋᖅᑭᒡᓗᑎᒃ 

ᐃᓱᒫᓘᑎᒋᔭᐅᓚᐅᖅᑐᑦ ᐱᔾᔪᑎᓖᑦ ᓄᓇᕗᒻᒥ ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᖁᑎᖏᑦ. 

 

ᐊᑐᓕᖁᔭᖅ 2: ᐱᖁᔭᕐᔪᐊᖅᑎᒍᑦ ᐃᑲᔫᑏᑦ  

ᑲᓇᑕᐅᑉ ᐊᖓᔪᖅᑳᖓᑕ ᒥᓂᔅᑕᐃᑦ ᑲᑎᒪᔨᖏᑦ ᓵᑕᒃᓴᐅᓗᑎᒃ ᐊᑐᓕᖅᑎᑦᑎᓂᕐᒧᑦ ᐊᑐᓕᖁᔭᕐᓂᒃ 

ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥ ᐊᒻᒪ ᑲᓇᑕᒥ. 

ᐋᖅᑭᒃᓯᓗᑎᒃ ᓇᓗᓇᐃᑦᑎᐊᖅᓯᒪᔪᒥᒃ ᐃᓱᓕᑦᑕᕐᕕᖕᒥᒃ ᑲᓇᑕᐅᑉ ᑎᒥᖁᑎᖏᑦ, ᐱᓕᕆᕕᖏᑦ ᐊᒻᒪ 

ᑎᒥᓐᖑᖅᑎᓯᒪᔭᖏᑦ ᓄᓇᕗᒻᒥ ᐃᖏᕐᕋᔪᑦ ᑭᐅᖃᑦᑕᕈᓐᓇᕐᓂᐊᕐᒪᑕ ᐅᖃᐅᓯᓕᕆᖤᕐᒧᑦ ᑲᒥᓴᓇᐅᑉ 

ᓄᓇᕗᒻᒥ ᐊᑐᓕᖁᔭᓕᐊᕕᓂᖏᓐᓂᒃ.” 

 

 

ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᓯᒪᑎᓪᓗᒍ ᓯᑎᐱᕆ 20, 2024-ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐃᒪᐃᓕᓚᐅᖅᑐᖅ: 

 

“…ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓕᐅᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᕐᑯᓐᓂᒃᒃ, ᒐᕙᒪᒃᑯᑦ ᓇᖕᒥᓂᖅ 

ᖃᐅᔨᒪᓂᐊᕐᒪᑕ ᓱᑯᑦᑎᐊᓃᓕᕋᓗᐊᕐᒪᖔᖏᑦ ᐊᑐᓕᖁᔭᓕᐅᖅᑕᐅᖃᑦᑕᖅᑐᕕᓃᑦ, ᐃᓄᖕᒧᑦ 

ᑎᑎᕋᖅᑕᐅᓐᖏᓪᓗᑎᒃ.  ᐸᐃᑉᐹᖅᑎᒍᑦ ᑎᑎᕋᖅᑕᐅᓯᒪᔪᐃᓐᓇᐅᓕᕐᓗᑎᒃ ᖃᐅᔨᒪᓂᐊᕐᒪᑕ ᑭᓱᒥᒃ 

ᐃᓱᒫᓘᑎᖃᓚᐅᕐᒪᖔᖅ, ᓈᓴᐅᑎᓕᒃ 1; ᑭᓱᓂᒃ ᖃᐅᔨᓚᐅᕐᒪᖔᑦ, ᓈᓴᐅᑎᓕ 2 ᑎᑎᕋᕐᕕᓐᓂ; 

ᓈᓴᐅᑎᓕ 3, ᒐᕙᒪᒃᑯᑦ ᖃᓄᐃᓕᐅᕆᐊᖃᓕᕐᓂᖏᑦ; ᓈᓴᐅᑎᓕ 4, ᓄᑖᓂᒃ ᐱᑕᖃᓕᕐᒪᖔᑦ 

ᐅᕝᕙᓘᓐᓃᑦ ᐱᕙᓪᓕᐊᓂᖅᑕᖃᕐᒪᖔᑦ; ᓈᓴᐅᑎᓕ 5, ᖃᓄᐃᓕᐅᒃᑲᓐᓂᕈᓐᓇᕐᒪᖔᖏᑦ 

ᒪᓕᒃᓯᒪᓂᐊᕋᒥᒃ ᒪᓕᒐᓂᒃ ᐅᕝᕙᓘᓐᓃᑦ ᒪᓕᖕᓂᐊᕋᒥᒃ ᐊᑐᓕᖁᔭᓕᐊᕕᓂᕐᓂᒃ.  

ᑕᐃᒪᐃᓕᖓᑎᓪᓗᒍ ᐃᓱᒫᓘᑎᒋᔭᐅᔪᑦ ᖃᓄᐃᓕᐅᖅᑕᐅᓕᕐᒪᖔᖏᓐᓂᒃ ᑐᑭᓯᓇᐃᓐᓇᕐᓂᐊᖅᑐᖅ 

ᑎᑎᕋᕐᕕᑦᑎᓐᓂ.” 

 

 

ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᓯᒪᓪᓗᓂ ᓯᑎᐱᕆ 21, 2024−ᒥ ᐃᓕᖅᑯᓯᓕᕆᔨᒃᑯᓐᓂᓐᖔᖅᑐᖅ 

ᖃᐃᖁᔭᐅᓯᒪᔪᖅ ᐃᒪᓐᓇ ᐅᖃᓚᐅᖅᑐᖅ: 

 

“ᑲᒥᓴᓇ ᑐᓐᖓᓱᒃᑎᑦᑎᕗᖅ ᖃᓄᖅᑑᕈᑎᒃᓴᓕᐅᖃᑎᖃᕈᒪᓪᓗᓂ ᖃᓄᐃᑦᑐᓂ ᒪᓕᒐᖃᕐᓂᐊᕐᒪᖔᑦ 

ᐊᒻᒪ ᑕᒪᓐᓇ ᑐᓐᖓᓱᒃᑎᖢᑎᒃᑯᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ 

ᐃᓗᓕᖃᖁᓪᓗᒍ ᖃᓄᐃᓕᖓᓕᕐᒪᖔᖓ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓕᐅᖅᓯᒪᔪᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᑎᑎᕋᕐᕕᐊᓄᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᐊᓯᖏᓐᓄᑦ ᑎᒥᓐᖑᖅᑎᑕᐅᓯᒪᔪᓄᑦ. 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐱᔾᔪᑖ: ᐋᓐᓂᐊᖃᕐᓇᓐᖏᑦᑐᓕᕆᔨᓪᓗᐊᑕᕐᓄᑦ ᑐᕌᖓᔪᑦ ᐋᓐᓂᐊᕕᓕᐊᖅᐸᒃᑐᑦ ᐊᒻᒪ 

ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐊᓯᖏᓪᓗ 

 

ᐊᑯᓂᕈᓗᒃ ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 20-21, 2024−ᒥ, 

ᐱᔾᔪᑎᓕᒃ ᑐᓵᔨᖃᕐᓂᖅ ᓄᓇᕗᒻᓂᒥᓐᖔᖅᑐᑦ ᐋᓐᓂᐊᕕᓕᐊᖅᓯᒪᔪᑦ ᐊᒻᒪ ᐃᓐᓇᒃᑯᕕᖕᒦᑦᑐᑦ ᓄᓇᕗᑦ 

ᓯᓚᑖᓂ. 

 

ᒪᓕᒐᓕᐅᖅᑎ ᐊᑕᐅᓯᖅ ᐊᐱᖅᑯᑎᒃᓴᖃᐅᕈᓘᔭᓚᐅᖅᑐᖅ ᐱᔾᔪᑎᓕᖕᓂᒃ ᐋᓐᓂᐊᕕᓕᐊᖅᐸᒃᑐᓂᒃ, 

ᐱᓗᐊᓐᖑᐊᖅᑐᖅ ᐃᓐᓇᕐᓂᒃ, ᐋᓐᓂᐊᕕᓕᐊᖅᓯᒪᓪᓗᑎᒃ ᓄᓇᕗᑦ ᓯᓚᑖᓄᑦ ᐱᒡᒐᓇᖅᑐᖅᓯᐅᓪᓚᕆᖃᑦᑕᕐᒪᑕ. 

 

ᓯᑎᐱᕆ 20, 2024−ᒥ, ᐃᒪᓐᓇ ᐅᖃᓚᐅᖅᑐᖅ: 

 

“ᓄᓇᕗᑦ ᒐᕙᒪᒃᑯᓐᓄᑦ ᓵᓕᕐᒥᓗᖓ ᐅᑯᓂᖓ ᐊᐱᖅᖁᑎᖃᕐᓗᖓ. ᑐᓵᔨᖃᖃᑦᑕᕐᓂᖅ ᐋᓐᓂᐊᕕᖕᓂ 

ᖃᓪᓗᓈᑦ ᓄᓇᖏᓐᓂ, ᐱᓗᐊᕐᓗᒍ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ ᓯᓚᑖᓂ.  ᑕᒪᓐᓇ ᐊᑯᓂᐊᓗᒃ 

ᐊᑲᐅᓐᖏᓕᐅᕈᑎᒋᓕᖅᑕᕗᑦ ᐃᓐᓇᐃᑦ ᐋᓐᓂᐊᕕᖕᒦᑎᓪᓗᒋᑦ 

ᖃᓄᖏᓕᐅᖅᐸᓪᓕᐊᓕᕋᓗᐊᕐᒪᖔᖏᑕ ᑐᑭᓯᐅᒪᔪᓐᓃᖃᑦᑕᕐᒪᑕ, ᐅᕝᕙᓘᓐᓃᑦ ᐋᓐᓂᐊᖓ 

ᑭᓲᖕᒪᖔᑦ ᑐᑭᓯᐅᒪᕙᓐᖏᖢᑎᒃ, ᐅᕝᕙᓘᓐᓃᑦ ᖃᓄᑎᒋ ᒪᓗᖕᓈᕿ``ᖕᒪᖔᖓ ᐋᓐᓂᐊᖓ, ᐊᒻᒪ 

ᑐᓵᔨᑕᖃᓐᖏᖢᓂ.  ᖃᓄᐃᓕᐅᖅᓯᒪᓕᖅᐱᓯ ᑕᒪᓐᓇ ᐊᑲᐅᓐᖏᓕᐅᕈᑦ ᐋᖅᑭᒃᑕᐅᖁᓪᓗᒍ?  

ᑐᓵᔨᒥᒃ ᐅᖄᓚᕕᒃᓴᒥᒃ ᐱᑕᖃᖃᑦᑕᖅᐹ ᐋᓐᓂᐊᕕᓕᐊᓵᕈᓐᓇᖅᑐᒥᒃ ᐅᓐᓄᐊᒃᑯᑦ 

ᑐᓵᔨᒋᔭᐅᔪᓐᓇᕐᓂᐊᕐᒪᑦ?” 

 

ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᓯᒪᑎᓪᓗᒍ ᓯᑎᐱᕆ 20, 2024−ᒥ, ᐋᓐᓂᐊᖃᕐᓇᓐᖏᑦᑐᓕᕆᔨᓂᓐᖔᖅᑐᖅ 

ᐃᒪᓐᓇ ᐅᖃᓚᐅᖅᓯᓂᒪᔪᖅ: 

 



 

 

“ᑕᒪᓐᓇ ᖃᓄᐃᓐᓂᐅᓚᐅᖅᑐᖅ ᐅᖃᐅᓯᕆᔪᓐᓇᓐᖏᑕᕋ, ᑭᓯᐊᓂᓕ ᖃᐅᔨᒪᓪᓗᖓ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᐸᕐᓇᐅᓯᐅᖅᓯᒪᔪᑦ  ᐃᖅᑲᓇᐃᔭᖅᑎᓂᒃ 

ᐃᓄᒃᑎᑑᖅᑐᖃᕈᓐᓇᓐᖏᑉᐸᑦ, ᐊᓯᐊᓄᑦ ᐋᓐᓂᕕᓕᐊᖅᑐᓄᑦ ᑐᔪᕐᒥᕕᖕᓄᑦ ᐅᖄᓚᔪᓐᓇᖅᑐᑦ ᑕᐃᒃᑯᐊ 

ᑐᓵᔨᖓᓂᒃ ᐊᑐᕈᒪᓗᑎᒃ. 

 

ᖃᓄᐃᓐᓂᐅᖃᑦᑕᖅᑐᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ ᓯᓚᑖᓂ, ᐊᖏᕈᓐᓇᖅᑐᒍᑦ ᑕᒪᓐᓇ 

ᐅᑎᕐᕕᒋᓛᕐᓗᒍ ᑲᑎᒪᔨᕋᓛᓄᑦ, ᑐᑭᓯᐊᓂᒃᑯᑦᑕ ᖃᓄᐃᓕᐅᕐᓂᐅᓚᐅᖅᑐᖅ ᑕᐃᔅᓱᒪᓂ 

ᐅᖃᐅᓯᕆᔭᕐᓂ.” 

 

ᑲᑎᒪᔨᕋᓛᖑᖃᑕᐅᔪᖅ ᐊᓯᐊ ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᖃᓚᐅᕐᒥᔪᑦ ᑐᓵᔨᖃᕆᐊᖃᕐᓂᖏᑦ ᐃᓐᓇᐃᑦ 

ᐃᓐᓇᒃᑯᕕᖕᒦᑦᑐᑦ ᐊᒻᒪ ᐸᖅᑭᕕᖕᓃᑦᑐᑦ. 

 

ᓯᑎᐱᕆ 21, 2024−ᒥ, ᑖᓐᓇ ᒪᓕᒐᓕᐅᖅᑎ ᐃᒪᐃᓕᓚᐅᖅᓯᒪᔪᖅ:: 

 

“ᐊᐱᖅᑯᑎᖃᕈᒪᓕᕐᒥᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ 

ᓯᓚᑖᒍᑦ ᑐᓵᔨᑦᑎᐊᕙᖕᓂᒃ ᐊᑐᖃᑦᑕᕈᓗᐊᖅᐹᑦ ᐃᖅᑲᓇᐃᔭᕐᓇᐅᓐᖏᑎᓪᓗᒍ?  ᐱᓗᐊᕐᓗᒍ ᑕᐃᓐᓇ 

ᐋᑐᕚᒦᑦᑐᖅ ᐊᒻᒪ ᐃᖃᓗᖕᓂ, ᐃᓐᓇᒃᑯᕕᖕᒥ? … ᑖᒃᑯᐊᒃ ᒪᕐᕉᒃ ᐊᐱᖅᑯᑎᒋᔪᒪᔮᒃᑲᒃ ᑐᓵᔨᖃᕐᓂᖅ 

ᐋᖅᑭᒃᑕᐅᓯᒪᓕᕐᒪᖔᖓ ᑳᓐᑐᕌᒃᑕᐅᓯᒪᔪᒧᑦ ᐃᓐᓇᒃᑯᕕᖕᓂ ᑲᒪᔨᐅᖃᑦᑕᖅᑐᑦ.  ᑕᐃᒃᑯᐊ ᑲᒪᒋᔭᐅᔪᑦ 

ᑐᓴᐅᒪᑎᑕᐅᖃᑦᑕᕋᓗᐊᖅᐹᑦ ᑐᓵᔩᑦ ᐊᑐᐃᓐᓇᐅᓂᖏᓐᓂᒃ, ᐃ;ᖅᑲᓇᐃᔭᕐᓇᐅᑉ ᐃᑲᕐᕋᖏᑦᑕ 

ᓯᓚᑖᓂᐅᒐᓗᐊᖅᐸᑦ?” 

 

 

 

 

 

 

 

ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᓯᒪᑎᓪᓗᒍ ᓯᑎᐱᕆ 21, 2024−ᒥ, ᐋᓐᓂᐊᖃᕐᓇᓐᖏᑦᑐᓕᕆᔨᓂᓐᖔᖅᑐᖅ 

ᐃᒪᓐᓇ  

ᐅᖃᓚᐅᖅᓯᓂᒪᔪᖅ: 

 

“ᑕᐃᒪᐃᑦᑐᓐᓇᖅᑐᖅ ᐃᖅᑲᓇᐃᔭᖅᑎᑖᕈᓐᓇᕈᑦᑕ ᐊᑐᐃᓐᓇᖅᑕᖃᖅᐸᓪᓗ ᐅᓪᓗᖅᓯᐅᑏᑦ 

ᐅᓐᓄᐊᖅᓯᐅᑎᓪᓗ ᐃᑲᕐᕋᖏᓐᓂ ᐃᖅᑲᓇᐃᔭᕈᓐᓇᖅᑐᓂᒃ.  ᒪᕐᕉᖕᓂᒃ ᐃᖅᑲᓇᐃᔭᐃᓐᓇᖅᑑᖕᓂᒃ 

ᑐᓵᔨᖃᖅᑐᒍᑦᐃᐸᓯᒥ.  ᑐᓵᔨᑕᖃᕐᒥᔪᖅ ᐅᖃᓪᓚᕕᒋᔪᓐᓇᖅᑕᑦᑎᓐᓂᒃ ᐊᓯᖏᓐᓂ ᐋᓐᓂᐊᕕᓕᐊᖅᑐᑦ 

ᑐᔪᕐᒥᕕᖏᓐᓂ ᐃ;ᖅᑲᓇᐃᔭᖅᑐᓂᒃ, ᐅᖄᓚᕕᒋᓲᕆᓪᓗᑎᒃᑯᓪᓗ ᑕᐃᒃᑯᐊ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᑦᑕ ᓯᓚᑖᓂ ᐊᑐᐃᓐᓇᐅᒃᐸᑕ.  ᑕᐃᑲᓂ ᐃᓐᓇᒃᑯᕕᖕᒥ ᐋᑐᕚᒥ. ᐅᖄᓚᐅᑎᐊᓛᓂᒃ 

ᐊᑐᖃᑦᑕᕐᒥᔪᒍᑦ ᑐᓵᔨᐅᔾᔪᑏᑦ ᐊᑐᖅᖢᑎᒃᑯᑦ, ᓲᕐᓗ ᐃᓅᓕᓴᐅᑎᓄᑦ ᐊᒻᒪ ᐸᖅᑭᔭᐅᕕᖕᓂ 

ᐊᑐᖅᑕᐅᖃᑦᑕᖅᑐᓄᑦ, ᐊᒻᒪ ᐃᖅᑲᓇᐃᔭᖅᑏᑦ ᑐᓵᔨᐅᔾᔪᑎᓂᒃ ᐊᑐᖃᑦᑕᕐᒥᔪᑦ ᑲᒪᔨᖓᑕ 

ᑐᑭᓯᓂᐊᕐᒪᒍ.  ᐃᖅᑲᓇᐃᔭᖅᑎᑖᒃᑲᓐᓂᕋᓱᐃᓐᓇᐅᔪᒍᑦ, ᐋᑐᕚᒥ ᑐᓵᔨᐅᔪᓐᓇᖅᑐᓂᒃ ᐱᑕᖃᖅᐸᑦ.  

ᑳᓐᑐᕌᓂ ᑎᑎᕋᖅᓯᒪᔪᖅᑕᓕᒃ ᑐᓵᔨᑖᒃᑲᓐᓂᕈᓐᓇᕐᓂᕐᒥᒃ ᐱᔾᔪᑎᓕᖕᒥᒃ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 6: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓗᓕᑯᓘᔭᖃᐅᖅᑐᓂᒃ 

ᐅᓂᒃᑲᐅᓯᖃᖁᓪᓗᒋᑦ ᖃᓄᐃᓕᐅᓕᕐᒪᖔᑦ ᑐᓵᔨᖃᕐᓂᖅ ᓄᓇᕗᒻᒥᐅᓄᑦ ᐃᓄᖕᓄᑦ ᑐᓵᔨᐅᖃᑦᑕᕐᓂᐊᖅᑐᓂᒃ 

ᐋᓐᓂᐊᕕᓕᐊᖅᐸᒃᑐᑦ ᑐᔪᕐᒥᕕᖏᓐᓃᓐᓂᐊᖅᑐᓂᒃ ᐊᒻᒪ ᐸᖅᑭᕕᖕᓂ ᓄᓇᕗᑦ ᓯᓚᑖᓂ, ᐃᓚᓕᐅᓪᓗᒍ 

ᑐᓵᔨᖃᖅᑎᑦᑎᓂᖅ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑕ ᓯᓚᑖᒍᑦ. 

 



 

 

 

 

 

 

 

 

 

 

 

 

 

 

 

 

 
ᐱᔾᔪᑖ: ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᐊᑐᓕᖅᑎᑦᑎᓂᕐᒥᒃ ᐃᖅᑲᓇᐃᔮᓖᑦ 

 

ᑲᑎᒪᔨᕋᓛᓄᑦ ᐅᖃᓪᓚᒋᐊᖅᑐᖅᖢᓂ ᓯᑎᐱᕆ 20, 2024−ᒥ, ᐃᓕᖅᑯᓯᓕᕆᔨᓂᓐᖔᖅᑐᖅ ᐃᒪᓐᓇ 

ᐅᖃᓚᐅᖅᓯᒪᔪᖅ: 

 

“ᓴᖅᑭᑦᑎᓚᐅᖅᑐᒍᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐱᖁᔭᕐᔪᐊᓕᕆᔨᓂᒃ 

ᓇᐅᑦᑎᖅᓱᖅᑎᒋᔭᐅᖃᑦᑕᕐᓂᐊᖅᑐᓂᒃ [ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᔭᐅᓯᒪᔪᑦ]. 

ᐊᑐᓕᖅᑎᑕᐅᓂᖏᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ.  ᒫᓐᓇ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᖅᑐᒍᑦ 

ᑕᐃᑲᓂ.  ᐃᖅᑲᓇᐃᔮᒃᓴᓂᒃ ᐱᖓᓱᓂᒃ ᐱᑕᓕᒃ ᐃᓐᓄᒃᑕᐅᔭᕆᐊᖃᖅᑐᓂᒃ, ᐃᖅᑲᓇᐃᔮᒃᓴᖏᑦ 

ᐅᓄᖅᑐᒻᒪᕆᐅᖕᒪᑕ ᐊᒻᒪ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐊᔾᔨᒌᓐᖏᑦᑐᓂ ᐱᓕᕆᕕᓂ 

ᐃᖅᑲᓇᐃᔭᖃᑎᖃᖅᖢᑕ, ᐱᔾᔪᑎᒋᓪᓗᒍ ᖃᓄᖅ ᐃᓄᒃᑎᑐᑦ ᐊᑐᖅᑕᐅᑦᑎᐊᕈᓐᓇᕐᒪᖔᖓ.” 

 

ᑲᑎᒪᔨᕋᓛᑦ ᖃᐅᔨᒪᕗᑦ ᖃᓄᐃᑦᑐᓂᒃ ᐱᓇᐃᓗᑕᖃᐅᕐᓂᐊᕐᒪᖔᖏᑦ ᒪᓕᒐᓕᕆᔨᒃᑯᑦ ᐊᒻᒪ 

ᐃᓕᖅᑯᓯᓕᕆᔨᒃᑯᑦ ᑕᒪᒃᑯᓂᖓ ᐃᓐᓄᒃᑕᐅᓯᒪᓐᖏᑦᑐᓂᒃ ᐃᓐᓄᐃᓇᓱᒃᑎᓪᓗᒋᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 7: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓗᓕᑯᓘᔭᖃᐅᖅᑐᓂᒃ 

ᓇᓗᓴᐃᔭᐃᖁᓪᓗᒋᑦ ᐃ;ᖅᑲᓇᐃᔮᑦ ᐃᓐᓄᒃᑕᐅᓇᓱᒃᑐᑦ ᖃᓄᐃᓕᖓᓕᕐᒪᖔᖏᑦ ᑕᕝᕙᓂ ᐅᖃᐅᓯᓕᕆᓂᕐᒧᑦ 

ᐱᖁᔭᕐᔪᐊᕐᓂᒃ ᐊᑐᓕᖅᑎᑦᑎᔨᒋᔭᐅᔪᑦ ᐃᓕᖅᑯᓯᓕᕆᔨᒃᑯᓐᓂ. 

 



 

 

 
 

 

 

 

 

 

 

 

 

 

 

 

 
ᐅᔾᔨᕆᔭᐃᑦ ᐊᑐᓕᖁᔭᓕᐊᓪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᑎᑎᕋᕐᕕᐊᓄᑦ ᑐᕌᖓᔪᑦ 
 

ᐱᔾᔪᑖ: ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕐᓂᖏᑦ 

 

ᓈᓴᐅᑎᓕᒃ 24(1) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᐃᒪᓐᓇ ᐅᖃᖅᓯᒪᔪᖅ: 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᖃᑦᑕᖅᑕᖏᑦ 

24. (1) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᒪᐃᓐᓂᐊᖅᐳᖅ, ᐃᓗᐊᓂ ᑕᖅᑭᓂᑦ 6-ᓂᑦ 

ᐊᓂᒍᖅᓯᒪᓕᖅᐸᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ, ᐋᖅᑭᒃᓱᐃᓗᓂ ᐊᒻᒪᓗ ᑐᓂᓗᓂᐅᒃ 

ᒪᓕᒐᓕᐅᕐᕕᒃᒥ ᐅᖃᖅᑎᑦᓯᔨᖓ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖓᓐᓂᒃ 

ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᐱᓕᕆᕝᕕᖓᓂᒃ ᐊᒻᒪᓗ ᑲᒪᒋᔭᐅᔭᕆᐊᓕᖕᓂ 

ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᑐᓚᐅᖅᑕᖏᑦ ᐊᕐᕌᒍᒋᓚᐅᖅᑕᖓᓂᒃ.” 

 

a) ᑎᒃᑯᐊᕐᓂᐅᔪᑦ ᐊᒻᒪᓗ ᖃᓄᐃᓕᐅᕈᑕᐅᓚᐅᖅᑐᑦ ᑭᒡᒐᖅᑐᖅᑎᐅᓚᐅᑲᒃᑑᑉ ᐅᕝᕙᓘᓐᓃᑦ 

ᐊᔾᔨᒌᖏᑦᑐᓂᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᑐᓚᐅᖅᑕᖓᓂᒃᐊᕐᕌᒍᒋᓚᐅᖅᑕᖓ 

ᑮᓇᐅᔭᓕᕆᓂᕐᒧᑦ ᐊᕐᕌᒍᒋᔭᖓᓂᒃ; 

(b) ᓇᓗᓇᐃᖅᓯᒪᔪᓂᒃ ᖃᓄᖅ ᐅᓄᖅᑎᒋᓚᐅᕐᓂᖏᓐᓄᑦᐊᑐᓕᖁᔭᐅᓯᒪᔪᑦ ᐊᒻᒪᓗ 

ᖃᓄᐃᑦᑑᓂᕆᓚᐅᖅᑕᖏᑦ 

ᑐᒃᓯᕋᖅᑕᐅᓯᒪᔪᑦ ᒪᓕᒡᓗᒍ ᑕᒪᓐᓇ ᐱᖁᔭᖅ ᐊᒻᒪᓗ ᒪᓕᒡᓗᒍᓗ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ, ᓇᓗᓇᐃᖅᓯᒪᔪᓂᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 

ᐊᑐᓕᖁᔭᖏᑦ ᒪᓕᒃᑕᐅᓐᓂᖏᑉᐸᑦ ᖃᐅᔨᓴᕐᓂᖃᓚᐅᖅᑳᖅᑎᓪᓗᒍ; ᐊᒻᒪᓗ 



 

 

 

(c) ᕿᒥᕐᕈᓇᖕᓂᖅᑕᖃᕐᓗᓂ ᖃᓄᖅ ᐊᒃᑐᐃᓂᖃᖅᑎᒋᓂᖓᓐᓄᑦ ᒪᓕᒃᑕᐅᒋᐊᖃᖁᔨᓂᐅᑉ 

ᐱᔪᓐᓇᐅᑎᖏᑦ ᐊᑐᖅᑕᐅᓂᕆᔭᖏᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑲᒪᒋᔭᕕᓂᖏᓐᓂᒃ, 

ᐃᓚᓕᐅᑎᓯᒪᓗᑎᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 

ᐊᓯᔾᔩᒋᐊᖃᓪᓚᕆᒃᑐᕆᔭᖏᑦ ᐅᕝᕙᓘᓐᓃᑦ ᐱᔪᒥᓇᕐᓗᑎᒃ ᐱᐅᓂᖅᓴᐅᔫᔭᖅᑐᒥᒃ ᐱᔾᔪᑎᒃᓴᖓᑕ 

ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᑦᑕ. 

 

ᓈᓴᐅᑎᓕᒃ 24(2) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ ᐃᒪᐃᓕᖓᔪᖅ: 

 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

(2) ᐅᖃᖅᑎᑦᑎᔨ ᐃᒪᐃᓕᐅᕐᓂᐊᖅᐳᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᕐᒥᒃ 

ᓴᖅᑭᑎᓪᓗᓂᐅᒃ ᒪᓕᒐᓕᐅᖅᑏᑦ ᓵᖓᓄᑦ ᒪᓕᒡᓗᒍ ᐃᓚᕈᓯᐊ (1) ᐊᑐᐃᓐᓇᐅᔪᓐᓇᖅᓯᑎᒃᑯᓂᐅᒃ 

ᐊᑯᓂᐅᓗᐊᖏᓪᓗᓂ. 

 

2020-2021 aᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 19, 2021-ᒥ.  2021-2022, 2022-2023 ᐊᒻᒪ 2023-2024 ᓄᓇᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑲᑎᓐᖓᔪᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 24, 

2024-ᒥ. 

 

ᑲᑎᒪᔨᕋᓛᑦ ᓇᓗᓇᐃᖅᓯᒃᑲᓐᓂᕈᒪᕗᑦ ᐱᕐᔪᐊᖑᓂᖓᓂᒃ ᑭᖑᕙᓐᖏᓪᓗᑎᒃ ᓴᖅᑭᑦᑎᖃᑦᑕᕆᐊᒃᓴᖅ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ. 

 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ ᐱᔪᓐᓇᕐᓂᓕᒫᒥᒍᑦ 

ᓴᖅᑭᑦᑎᖃᑦᑕᕐᓗᑎᒃ ᒪᓕᒐᓕᐅᕐᕕᖕᒧᐊᖅᓯᓗᑎᒡᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ 

ᒪᓕᒐᖅᑎᒍᓪᓗ ᐱᔭᕇᖅᑕᕐᕕᓕᐊᕆᔭᐅᓯᒪᔪᑦ ᐊᖑᒻᒪᑎᓗᓂᒋᑦ. 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

ᐱᔾᔪᑖ: ᑐᓴᐅᒪᔾᔪᑎᓂᒃ ᐊᒥᖅᑳᕐᓂᕐᒧᑦ ᐊᖏᖃᑎᖃᕐᓂᖅ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ 

ᑎᒥᓐᖑᖅᑎᑕᐅᓯᒪᔪᓄᑦ 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2021-2022, 2022-2023, ᐊᒻᒪ 2023-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐃᒪᐃᓕᖓᔪᑦ: 

 

“ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ ᐱᑎᑕᐅᖏᓐᓇᖅᐸᒃᐳᑦ ᑕᖅᑳᓐᖔᖅᑐᓂᒃ 

ᐃᓱᒫᓘᑎᓕᖕᓂᒃ ᑲᓇᑕᐅᑉ ᒐᕙᒪᒃᑯᑦ ᑎᖁᑎᖏᑦ, ᐱᕆᕝᕕᖏᑦ ᐊᒻᒪ ᑎᒥᓐᖑᖅᓯᒪᔭᖏᑦ ᓄᓇᕗᒻᒥ 

ᐱᔾᔪᑎᓕᖕᓂᒃ. 

 

ᐊᒻᒪ, ᑎᑎᕋᕐᕕᕗᑦ ᐃᓱᒫᓘᑎᒋᔭᐅᔪᓂᒃ ᑲᒪᒋᔭᖃᖃᑦᑕᕆᐊᖃᖅᐳᑦ ᐊᒃᑐᐃᓂᓕᖕᓂᒃ ᑲᓇᑕᐅᑉ 

ᒐᕙᒪᒃᑯᑦ ᑎᖁᑎᖏᑦ, ᐱᕆᕝᕕᖏᑦ ᐊᒻᒪ ᑎᒥᓐᖑᖅᓯᒪᔭᖏᑦᑕ ᒥᒃᓵᓅᖓᔪᓂᒃ, ᐅᕝᕙᐅᕗᑦ: 

 

(a) ᑭᐅᔭᐅᖃᑦᑕᓐᖏᓐᓂᖅ ᐱᖁᔭᖅᑎᒍᑦ ᑭᐅᔭᕆᐊᖃᕋᓗᐊᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᑦ 

ᑎᖁᑎᖏᑦ, ᐱᕆᕝᕕᖏᑦ ᐊᒻᒪ ᑎᒥᓐᖑᖅᓯᒪᔭᖏᑦ; ᐊᒻᒪ 

(b) ᓴᓇᕐᕈᑎᖃᐅᓐᖏᓗᐊᖅᑐᑦ ᐅᖃᐱᓘᑕᐅᔪᓄᑦ ᐋᖅᑭᒋᐊᕈᑎᒃᓴᓂᒃ, ᐅᖃᐱᓘᑕᐅᖃᑦᑕᖅᑐᑦ 

ᑕᒪᒃᑯᐊ ᑲᒪᒋᔪᓐᓇᕋᓗᐊᖅᑎᓪᓗᑎᒃᑯᑦ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2021-2022, 2022-2023, ᐊᒻᒪ 2023-2024 ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐃᒪᐃᓕᖓᔪᑦ: 

 

“ᑕᒪᓐᓇ ᐃᓱᒫᓘᑎᒃᓴᓪᓚᕆᒃ ᑲᓇᑕᐅᑉ ᒐᕙᒪᒃᑯᑦ ᑎᖁᑎᖏᑦ, ᐱᕆᕝᕕᖏᑦ ᐊᒻᒪ ᑎᒥᓐᖑᖅᓯᒪᔭᖏᑦ 

ᓄᓇᕗᒻᒦ%ᑐᑦ ᓵᑕᒃᓴᐅᓪᓗᐊᕐᒪᑕ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖃᑦᑕᓐᖏᓗᐊᕐᓂᖏᓐᓄᑦ 

ᐅᖃᐅᓯᒃᑯᑦ, ᓇᓗᓇᐃᒃᑯᑕᑦ ᑎᑎᕋᖅᓯᒪᔪᑎᒍᑦ, ᐅᖄᓚᐅᓯᕆᔩᑦ ᐊᒻᒪ ᑕᖅᑲᒃᑯᓄᖓ ᐱᔨᑦᑎᖅᑐᑦ 

ᐊᑐᕐᓗᒍ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ.” 

 

ᑕᒪᒃᑯᐊ ᐃᓱᒫᓘᑕᐅᔪᑦ ᐋᖅᑭᒋᐊᕈᒪᓪᓗᓂᒋᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᒪᕐᕉᖕᓂᒃ ᐊᑐᓕᖁᔭᓕᐅᓚᐅᖅᑐᖅ: 

 

“ᐊᑐᓕᖁᔭᖅ 1: ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ  

ᐋᖅᑭᒃᓯᓗᑎᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᐊᑎᓕᐅᖃᑎᒋᓗᒋᑦ ᑲᓇᑕᐅᑉ 

ᑎᒥᓐᖑᖅᑎᓯᒪᔭᖏᑦ, ᐱᓕᕆᕕᖏᑦ ᑎᒥᖁᑎᖏᓪᓗ ᓄᓇᕗᒻᒦᑦᑐᑦ.  ᑕᒪᓐᓇ ᐊᖅᑯᑎᒋᓗᒍ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᐊᖅᑐᑦ ᐅᖃᐅᓯᓕᕆᓂᖅ ᐱᔾᔪᑎᒋᓗᒍ ᐊᒻᒪ ᐋᖅᑭᒡᓗᑎᒃ 

ᐃᓱᒫᓘᑎᒋᔭᐅᓚᐅᖅᑐᑦ ᐱᔾᔪᑎᓖᑦ ᓄᓇᕗᒻᒥ ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᖁᑎᖏᑦ. 

 

ᐊᑐᓕᖁᔭᖅ 2: ᐱᖁᔭᕐᔪᐊᖅᑎᒍᑦ ᐃᑲᔫᑏᑦ  



 

 

ᑲᓇᑕᐅᑉ ᐊᖓᔪᖅᑳᖓᑕ ᒥᓂᔅᑕᐃᑦ ᑲᑎᒪᔨᖏᑦ ᓵᑕᒃᓴᐅᓗᑎᒃ ᐊᑐᓕᖅᑎᑦᑎᓂᕐᒧᑦ ᐊᑐᓕᖁᔭᕐᓂᒃ 

ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥ ᐊᒻᒪ ᑲᓇᑕᒥ. 

ᐋᖅᑭᒃᓯᓗᑎᒃ ᓇᓗᓇᐃᑦᑎᐊᖅᓯᒪᔪᒥᒃ ᐃᓱᓕᑦᑕᕐᕕᖕᒥᒃ ᑲᓇᑕᐅᑉ ᑎᒥᖁᑎᖏᑦ, ᐱᓕᕆᕕᖏᑦ ᐊᒻᒪ 

ᑎᒥᓐᖑᖅᑎᓯᒪᔭᖏᑦ ᓄᓇᕗᒻᒥ ᐃᖏᕐᕋᔪᑦ ᑭᐅᖃᑦᑕᕈᓐᓇᕐᓂᐊᕐᒪᑕ ᐅᖃᐅᓯᓕᕆᖤᕐᒧᑦ ᑲᒥᓴᓇᐅᑉ 

ᓄᓇᕗᒻᒥ ᐊᑐᓕᖁᔭᓕᐊᕕᓂᖏᓐᓂᒃ.” 

 

 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓂᒃ ᐊᒃᓱᕉᑎᖃᖅᑎᓪᓗᒍ 

ᑐᓴᐅᒪᖃᑎᒌᑦᑎᐊᒃᑲᓐᓂᕋᓱᖕᓂᕐᒥᒃ ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᓂᒃ, ᐃᓚᓕᐅᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ. 

 

 

ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᓯᑎᐱᕆ 21, 2024−ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᐃᓕᓚᐅᖅᓯᒪᔪᖅ: 

 

“ᐊᐱᖅᑯᑎᒋᖅᑲᐅᔭᕐᓄᑦ ᐅᑎᕐᓗᖓ ᒪᓕᒋᐊᓖᑦ ᐱᔾᔪᑎᒋᓗᒋᑦ, ᐊᖏᕈᑎᖃᕈᒪᔪᖓ 

ᐋᖅᑭᑦᑎᐊᖅᓯᒪᔪᓂᒃ ᐊᑎᓕᐅᖅᓯᒪᔪᓂᒃ ᒪᓕᒋᐊᓕᖕᓂᒃ ᐱᑕᖃᖁᔨᓪᓗᖓ ᑕᒪᑐᒪᓂ 

ᑮᓇᐅᔭᓕᕆᓐᓇᐅᑉ ᐃᓱᓕᕝᕕᐊ ᑎᑭᓚᐅᓐᖏᓐᓂᖓᓂ, ᐃᓚᓕᐅᑎᔪᒪᓂᐊᕋᒃᑭᑦ 2024-2025 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓄᑦ .” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᐅᑯᓄᖓ ᐅᓂᒃᑳᓄᖅ ᑭᐅᓕᕈᑎᒃ 

ᐃᓚᓕᐅᔾᔨᖁᓗᒋᑦ ᐃᓗᓕᑯᓘᔭᖃᐅᖅᑐᓂᒃ ᐱᔾᔪᑎᓕᖕᓂᒃ ᖃᓄᐃᓕᖓᓕᕐᒪᖔᖓ ᒪᕐᕉᒃ ᐊᑐᓕᖁᔭᒃ 

ᐊᑐᓕᖅᑎᑕᐅᕙᓪᓕᐊᓂᖏᑦ ᐅᖃᐅᓯᐅᔪᖅ ᒪᒃᐱᖅᑐᒐᖅ 17−ᒥ ᐅᑯᓇᓂ 2021-2022, 2022-2023, ᐊᒻᒪ 

2023-2024ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᐅᑯᓄᖓ ᐅᓂᒃᑳᓄᖅ 

ᑭᐅᓕᕈᑎᒃ ᐃᓚᓕᐅᔾᔨᖁᓗᒋᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᐊᔾᔨᖏᓐᓂᒃ, ᐅᖃᐅᓯᐅᔪᖅ ᒪᒃᐱᖅᑐᒐᖅ 

17−ᒥ ᐅᑯᓇᓂ 2021-2022, 2022-2023, ᐊᒻᒪ 2023-2024ᑲᑎᓐᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, 

ᐱᔭᕇᖅᑕᐅᓯᒪᒃᐸᑕ. 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

ᐱᔾᔪᑖ:  ᐃᓄᐃᑦ ᐅᖃᐅᓯᖏᓐᓅᖓᔪᑦ ᐸᕐᓇᐅᑏᑦ 

 

ᓈᓴᐅᑎᓕᒃ 3(1) ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᑉᔪᐊᕐᒦᑦᑐᖅ ᐃᒪᐃᓕᖓᔪᖅ: 

 

ᑎᒥᓐᖑᖅᑎᑕᐅᓯᒪᔪᓕᒫᑦ ᐱᔭᒃᓴᖅᑖᕆᓯᒪᔭᖏᑦ 

3(1) ᑎᒥᓐᖑᖅᑎᑕᐅᓯᒪᔪᓕᒫᑦ ᐃᒪᐃᑦᑕᕆᐊᖃᖅᐳᑦ, ᐅᑯᐊ ᐊᒡᒍᖅᑐᖅᓯᒪᔪᑦ ᒪᓕᒡᓗᒋᑦ ᐊᒻᒪ 

ᒪᓕᒐᐃᑦ, ᐱᑕᖃᖅᐸᑦ, 

(a) ᑕᖅᑲᒃᑯᓄᖓ ᑕᑯᔭᒃᓴᑦ, ᐃᓚᓕᐅᓪᓗᑦ ᑐᐊᕕᕐᓇᖅᑐᓕᕆᔪᑦ ᐊᒻᒪ ᐊᓂᕖᑦ  

ᓇᓗᓇᐃᒃᑯᑕᖏᑦ, ᐃᓄᐃᑦ ᐅᖃᐅᓯᖏᑎᑐᑦ ᑎᑎᕋᖅᓯᒪᓗᑎᒃ ᐊᒻᒪ ᐊᓯᖏᑎᒍᑦ ᐅᖃᐅᓯᑎᑐᑦ 

ᐊᑐᖅᑕᐅᔪᑎᑐᑦ; 

(b)  ᓴᖅᑭᔮᖅᑎᑦᑎᓗᑎᒃ ᐊᑭᕐᖓᒥᐅᓂᒃ ᐊᒻᒪ ᓂᕈᑎᖃᕐᓂᕐᒧᑦ ᑲᔪᖏᖅᓴᐅᑎᓂᒃ,ᐱᑕᖃᖅᐸᑦᓄᑦ 

ᐅᖃᐅᓯᖏᑎᑐᑦᑎᑎᕋᖅᓯᒪᓗᑎᑎᒃ ᐊᓯ ᐊᓯᖏᑎᒍᑦ ᐅᖃᐅᓯᑎᑐᑦ ᐊᑐᖅᑕᐅᔪᑎᑐᑦ: 

ᐃᓄᐃᑦ ᐅᖃᐅᓯᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ, ᑲᑎᓐᖓᔪᑦ ᒫᓐᓇ ᐊᑐᖅᑕᑦ ᔪᓚᐃ 1, 

(c) ᐃᓄᐃᑦ ᐅᖃᐅᓯᖏᑎᑐᑦ ᑎᑎᕋᖅᓯᒪᔪᑦ ᑖᒃᑯᓇᓂ ᑕᖅᑲᒃᑯᓄᖓ ᑕᑯᔭᒃᓴᓕᐊᕆᓯᒪᔪᑦ, 

ᐊᑭᕐᖓᒥᐅᑕᐃᑦ ᐊᒻᒪ ᓂᐅᕐᕈᑎᖃᕋᓱᐊᕐᓂᕐᒧᑦ ᑲᔪᖏᖅᓴᐅᑏᑦ ᐊᓯᓕᒫᖏᑎᑐᑦ ᐅᖃᐅᓰᑦ 

ᑎᑎᕋᖅᓯᒪᔪᑎᑐᑦ ᑕᐃᒫᑎᒋ ᐊᖏᓂᖃᕐᓗᑎᒃ; ᐊᒻᒪ 

(d) ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓗᓂ ᐅᖄᓚᐅᓯᕆᔨᐅᔪᑦ ᐊᒻᒪ ᐊᓯᖏᑦ 

 

ᓈᓴᐅᑎᓕᒃ 29(1) ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᑉᔪᐊᕐᒦᑦᑐᖅ ᐃᒪᐃᓕᖓᔪᖅ: 

 

ᐃᓄᐃᑦ ᐅᖃᐅᓯᖏᓐᓅᖓᔪᑦ ᐸᕐᓇᐅᑏᑦ 

29(1) ᑎᒥᓐᖑᖅᑎᑕᐅᓯᒪᔪᑦ ᓄᓇᕗᒻᒥ ᑎᒥᓐᖑᖅᑎᑕᐅᓯᒪᓐᖏᑦᑐᖅ ᐅᑯᓂᖓ ᐱᖁᔭᕐᔪᐊᕐᓂᒃ 

ᒪᓕᒍᓐᓇᖅᑐᑦ ᐊᑐᕐᓗᒋᑦ ᐃᓄᐃᑦ ᐅᖃᐅᓯᓕᕆᓂᕐᒨᖓᔪᑦ ᐸᕐᓇᐅᑏᑦ, ᐅᑯᓂᖓ 

ᐃᓗᓕᖃᕆᐊᖃᖅᖢᑎᒃ: 

(a) ᑎᒥᓐᖑᖅᑎᑕᐅᓯᒪᔫᑉ ᓇᖕᒥᖓᓄᑦ ᖃᐅᔨᓴᐅᑏᑦ, ᐊᑐᐊᒐᑦ ᐊᒻᒪ ᐱᐅᓯᕆᔭᐅᔪᒪᔪᑦ 

ᑐᓴᐅᒪᔾᔪᑎᓕᕆᓂᕐᒧᑦ ᓴᖅᑭᔮᖅᑎᑦᑎᓂᐊᖅᑎᓪᓗᒋᑦ ᐱᔨᑦᑎᕈᑎᓂᒃ ᐊᑐᕆᐊᖃᖅᑎᓯᒪᔪᓂᒃ ᐅᑯᓂᖓ 

ᐱᖁᔭᕐᔪᐊᕐᓂᒃ; 

(b) ᐋᖅᑭᒃᓱᖅᓯᒪᔪᑦ ᐊᑐᓯᒋᐊᕈᑕᐅᓂᐊᖅᑐᑦ ᖃᐅᔨᒪᐅᑎᖏᓐᓄᑦ, ᐊᑐᐊᒐᓄᑦ ᐱᐅᓯᕐᒥᓄᓪᓘᓐᓃᑦ; 

(c) ᓇᓗᓇᐃᖅᓯᓯᒪᔪᑦ ᑎᒥᓐᖑᖅᑎᑕᐅᓯᒪᔫᑉ ᐃᖅᑲᓇᐃᔭᖅᑎᖏᑦ ᖃᔅᓯᐅᖕᒪᖔᖏᑦ, ᐱᑕᖃᖅᐸᑦ, 

ᐃᓄᒃᑎᑑᕈᓐᓇᕐᒪᖔᑦ ᐊᒻᒪ ᐅᖃᓪᓚᖃᑎᖃᕈᓐᓇᕐᓗᑎᒃ ᐱᔨᑦᑎᕈᑎᓂᒡᓘᓐᓃᑦ 

ᓴᖅᑭᔮᖅᑎᑦᑎᔪᓐᓇᕐᓗᑎᒃ ᑕᖅᑲᒃᑯᓄᖑ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ ᐅᑯᐊ ᐱᖁᔭᕐᔪᐊᑦ 

ᑎᑎᕋᖅᓯᒪᓂᖏᑦ ᒪᓕᒡᓗᒋᑦ; ᐊᒻᒪ 

(d) ᖃᓄᒃᑲᓐᓂᖅ ᑎᒥᐅᔪᖅ ᐱᓕᕆᒃᑲᓐᓂᕈᓐᓇᖅᐸ ᐃᓄᐃᑦ ᐅᖃᐅᓯᖓᑦ ᐊᑐᐃᓐᓇᐅᖁᓪᓗᒍ 

ᑕᖅᑲᒃᑯᓄᖓ 

 

ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᓯᑎᐱᕆ 20, 2024-ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᐱᔭᒃᓴᖅᑖᕆᓯᒪᔭᑦᑎᓐᓄᑦ ᐃᓚᒋᔭᐅᓪᓗᓂ, ᓄᓇᕗᒻᒦᑦᑐᓂᒃ ᐱᓯᓂᓯᐅᔪᓂᒃ ᐅᖃᐅᓯᓕᕆᓂᒃᑯᑦ 

ᐱᔭᒃᓴᖅᑖᖅᓯᒪᕗᒍᑦ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ ᐊᑐᐃᓐᓇᕈᐃᓂᕐᒥᒃ ᐱᔨᑦᑎᕈᑎᓂᒃ ᐊᒻᒪ 

ᑲᔪᖏᖅᓴᐅᑎᓂᒃ. (ᑐᓵᔨᑎᒍᑦ) ᑖᒃᑯᐊ ᐃᑲᔪᒃᑲᓐᓂᕈᒪᓪᓗᑎᒃᑯᑦ ᒪᓕᒃᓯᒪᓂᐊᕐᒪᑕ 

ᐅᖃᐅᓯᓕᕆᓂᕐᒨᖓᔪᓂᒃ ᒪᓕᒐᓂᒃ, ᑎᑎᕋᕐᕕᕗᑦ ᐃᓄᐃᑦ ᐅᖃᐅᓯᖏᓐᓅᖓᔪᓂᒃ ᐸᕐᓇᐅᓯᐅᖅᓯᒪᔪᑦ, 

ᑖᒃᑯᐊᓗ ᓇᓗᓇᐃᔭᐃᓯᒪᓪᓗᑎᒃ ᐱᓯᓂᓯᐅᔪᑦ ᖃᓄᐃᓕᐅᕈᓐᓇᕐᒪᖔᖏᑦ ᐊᑐᕆᐊᖃᖅᑕᖏᑦ 



 

 

ᒪᓕᖕᓂᖅᓴᐅᖁᓪᓗᒋᑦ ᐊᒻᒪ ᐃᓱᓕᑦᑕᕐᕕᓕᐅᖅᓯᒪᓗᑎᒃ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ 

ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐱᔭᒃᓴᖅᑖᕆᓯᒪᔭᖏᑦ.  ᐱᓕᕆᐊᕆᓯᒪᓕᖅᑕᕗᑦ 

ᓄᑖᓐᖑᕆᐊᖅᑎᑦᑎᕙᓪᓕᐊᓂᖅ ᐃᓄᐃᑦ ᐅᖃᐅᓯᖏᓐᓄᑦ ᐸᕐᓇᐅᑏᑦ ᒪᓕᒐᖏᑦ ᐊᒻᒪ ᑕᑕᑎᕆᐊᓖᑦ.  

ᑖᒃᑯᐊ ᑕᑕᑎᕆᐊᓖᑦ ᓴᖅᑭᑕᐅᓯᒪᕗᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ ᓇᐅᒃᑯᑦ 

ᑐᖓᐅᑦᑎᓯᒪᓗᐊᕐᒪᖔᑦᑕ ᐊᒻᒪ ᓇᓗᓇᐃᖅᓯᕕᐅᓗᑎᒃ ᖃᓄᒃᑲᓐᓂᖅ ᐱᐅᓯᒋᐊᒃᑲᓐᓂᕈᓐᓇᕐᒪᖔᖏᑦ.  

ᑖᓐᓇ ᑕᑕᑎᕈᑦ ᓇᐃᒡᓕᒋᐊᖅᓯᒪᓕᖅᑕᕗᑦ ᐊᒻᒪ ᐋᖅᑭᒋᐊᖅᖢᑎᒃᑯᑦ 11−ᓂᒃ 

ᒪᒃᐱᖅᑐᒐᖃᓚᐅᖅᓯᒪᒐᓗᐊᕐᒪᑦ ᒫᓐᓇ ᐱᖓᓱᓂᒃ ᒪᒃᐱᖅᑐᒐᖃᓕᖅᑐᖅ, ᒫᓐᓇᓗ 

ᐊᑐᐃᓐᓇᐅᓕᖅᖢᓂ.” 

 

 

ᑲᑎᒪᔨᕋᓛᑦ ᖁᔭᓕᕗᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ ᑕᒪᑐᒥᖓ ᐱᓕᕆᐊᖃᓚᐅᕐᒪᑕ 

ᐋᖅᑭᒋᐊᖅᑕᐅᓪᓗᓂᓗ ᐃᓄᐃᑦ ᐅᖃᐅᓯᖏᓐᓅᖓᔪᑦ ᐸᕐᓇᐅᑏᑦ, ᐅᓄᒃᑲᓐᓂᖅᑐᑦ ᐱᓯᓂᓰᑦ 

ᐃᓚᐅᔪᓐᓇᕐᓂᐊᕐᒪᑕ ᐊᒻᒪ ᒪᓕᒃᑕᐅᖁᓪᓗᒍ ᐅᖃᐅᓯᓕᕆᓂᕐᒧᑦ ᒪᓕᒐᖅᑎᒍᑦ ᐱᔭᒃᓴᖅᑖᕆᓯᒪᔭᖏᑦ. 

 

ᑲᑎᒪᔨᕋᓛᑦ ᓵᖓᓐᓃᖢᓂ ᓯᑎᐱᕆ 20, 2024-ᒥ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒪᓐᓇ ᐅᖃᓚᐅᖅᑐᖅ: 

 

“ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔭᕆᐊᖃᖅᑐᖓ ᓇᖕᒥᓂᕆᔭᐅᔪᓄᑦ ᐱᓯᓂᓯᓄᑦ, ᐆᒃᑑᑎᒋᓗᒍ, 

ᖃᓄᐃᑦᑐᓂᒃ ᐱᔭᒃᓴᖅᑖᖅᓯᒪᖕᒪᖔᖏᑦ ᐊᑐᕆᐊᖃᕐᒪᖔᖏᓪᓗ ᓂᐅᕕᕐᕕᖕᒥᓂ, ᓂᐅᕕᖅᑏᑦ.  

ᓇᓗᓇᐃᖅᓯᕕᒋᔭᕆᐊᖃᖅᑕᒃᑲ ᑲᔪᖏᖅᓴᐅᑎᓂᒃ ᓴᖅᑭᑦᑎᓂᐊᕈᑎᒃ ᑕᖅᑲᐅᕐᖓᖅᑐᒃᓴᓂᒃ 

ᖃᓪᓗᓈᑎᑐᑦ ᑎᑎᕋᖅᓯᒪᓗᑎᒃ, ᐅᕝᕙᓘᓐᓃᑦ ᓂᐅᕐᕈᑕᐅᓂᐊᖅᑐᓅᖓᔪᑦ 

ᑲᔪᖏᖅᓴᐅᑎᑎᒎᕐᓂᐊᖅᐸᑕ, ᐊᑏ ᐊᑐᖅᑕᐅᖃᓯᐅᔾᔭᐅᓕ ᐃᓄᐃᑦ ᐅᖃᐅᓯᖓᑦ ᐊᒻᒪ ᑕᒪᒃᑯᐊ 

ᐱᔨᑦᑎᕈᑏᑦ ᑕᖅᑲᐅᓐᖓᖅᑕᐅᕙᒃᑐᑦ. 

 

ᖃᐅᔨᒪᑎᑐᐃᓐᓇᓐᖏᓪᓗᒋᑦ, ᑎᑎᕋᕐᕕᑦᑎᓐᓄᑦ ᐅᖃᐱᓗᒃᑐᖃᖅᐸᑦ, ᑕᒪᒃᑯᐊ ᑐᑎᓴᐅᒪᔾᔪᑏᑦ 

ᓴᖅᑭᓐᓇᔭᖅᑕᕗᑦ, ᐊᒻᒪ ᐅᖃᐅᑎᓗᒋᑦ ᐊᑐᕆᐊᖃᖅᑕᒥᖕᓂᒃ ᐊᑐᕆᐊᖃᕐᓂᖏᓐᓂᒃ. 

 

… ᐅᖃᖅᑲᐅᒐᒪ, ᑕᑕᑎᕆᐊᓕᖕᓂᒃ ᐱᖃᖅᑐᒍᑦ ᑐᓂᐅᖅᑲᖃᑦᑕᖅᑕᑦᑎᓂᒃ ᓇᖕᒥᓂᕆᔭᐅᔪᑦ 

ᐱᓯᓂᓄᑦᑦ, ᖃᓄᐃᓕᐅᕆᐊᖃᕐᓂᖏᓪᓗ ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᒪᓕᒡᓗᒋᑦ.  

ᓇᖕᒥᓂᕆᔭᐅᓗᑎᒃ ᐱᓯᓂᓯᐅᓗᑎᒃ ᒪᓕᒍᒪᒍᑎᒃ ᐅᖃᐅᓕᕆᓂᕐᒐᓂᒃ,, ᑕᑕᑎᕈᑦᑐᐅᒪᒪᔾᔪᑎᓪᓗ 

ᐊᑐᐃᓐᓇᕈᖃᑦᑕᖅᑕᕗᑦ ᑕᐃᒃᑯᓄᖓ ᓇᖕᒥᓂᓯᕆᔭᔪᓄ. ᑕᑕᑎᕈᑎᓂᒃ ᐃᓚᓯᖃᑦᑕᕐᒥᔪᒍᑦ 

ᑐᓴᐅᒪᔾᔪᑎᓂᒡᓗ ᓇᖕᒥᓂᕆᔭᐅᔪᓄᑦ ᐱᓯᓂᓯᐅᔪᓄᑦ, ᖃᐅᔨᒪᓂᐊᕐᒪᑕ ᐅᖃᐅᓯᓕᕆᓂᕐᒧᑦ 

ᐱᖁᔭᕐᔪᐊᕐᓂᒃ ᓯᖁᒥᑦᑎᓚᐅᕐᒪᖔᖏᑦ, ᐊᒻᒪ ᓯᖁᒥᑦᑎᒃᑲᓐᓂᔾᔮᕈᓐᓃᕐᓂᖏᓐᓂᒃ ᒪᓕᒐᓂᒃ 

ᓯᕗᓂᒃᓴᑦᑎᓐᓂ. ᑭᓯᐊᓂ ᑭᓯᐊᓂᑕᖃᐃᓐᓇᐅᔭᖅᑐᖅ: ᐃᓄᐃᑦ ᐅᖃᐅᓯᖏᓐᓅᖓᔪᑦ ᐸᕐᓇᓴᐅᑏ, 

ᑕᑕᑎᕆᐊᖃᖅᑕᑎᑦ ᑕᑕᑎᕈᔭᐅᔪᑦ. 

 

ᓇᖕᒥᓂᕆᔭᐅᔪᑦ ᐱᓯᓂᓰᑦ ᐱᔪᒪᒍᑎᒃ, ᐊᑐᓕᖅᑎᑦᑐᓐᓇᖅᑕᖏᑦ, ᑭᓯᐊᓂᓕ 

ᐃᒪᐃᓕᐅᓚᐅᕆᔅᓰᓚᔪᓐᓇᓐᖏᑕᒃᑲ ᑖᓐᓇ ᑎᒥᐅᔪᖅ ᓇᖕᒥᓂᕆᔭᐅᔪᕐᓘᓐᓃᑦ ᐃᓱᒪᖅᓱᕐᒪᑦ 

ᐊᑐᕈᒪᖕᒪᖔᕐᒥ.  ᖃᐅᔨᒪᓐᖏᑦᑐᖓ ᒪᓕᒐᖅᑕᖃᓛᕐᒪᖔᖅ ᐅᕝᕙᓘᓐᓃᑦ 

ᐱᖁᔭᕐᔪᐊᖅᑕᖃᓕᓛᕐᒪᖔᑦ, ᑭᓯᐊᓂᓕ ᑕᒪᓐᓇ ᐊᐳᖅᑕᐅᑎᒋᔭᕗᑦ.  ᐱᖁᔭᕐᔪᐊᕐᓂᒃ 

ᒪᓕᒃᑎᓐᓇᓱᖃᑦᑕᖅᑕᒃᑲ, ᑭᓯᐊᓂᓕ ᐃᓱᒪᖅᓱᑦᑎᐊᖅᑐᑦ. 

 

ᓇᓗᓇᐃᔭᐃᒃᑲᓐᓂᓗᖓ, ᓇᖕᒥᓂᖅ ᐱᓯᓂᓯᐅᓪᓗᑎᒃ, ᓇᖕᒥᓂᓕᖕᓄᓪᓗ ᐅᖃᓪᓚᓕᕌᖓᑦᑕ, 

ᐊᑐᐃᓐᓇᕈᐃᖃᑦᑕᖅᑐᒍᑦ ᐃᓄᐃᑦ ᐅᖃᐅᓯᖏᓐᓅᖓᔪᓂᒃ ᐸᕐᓇᐅᑎᓂᒃ ᐊᒻᒪ 

ᐅᓂᒃᑳᕐᕕᒌᓐᓇᐅᔭᖅᖢᑎᒃᑯᑦ ᖃᓄᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖏᓐᓂᒃ 

ᓇᖕᒥᓂᕆᔭᐅᔪᓄᑦ ᐊᑐᖅᑐᒃᓴᓂᒃ ᒪᓕᒃᓯᒪᔪᓐᓇᕐᓂᐊᕐᒪᑕ ᐱᖁᔭᕐᔪᐊᕐᒥᒃ, ᐊᒻᒪ ᑐᕌᖅᑎᑉᐸᒃᖢᑎᒃᑯᑦ 

ᐃᓕᖅᑯᓯᓕᕆᔨᒃᑯᓐᓄᑦ, ᑭᓯᐊᓂ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐊᑐᐃᓐᓇᖃᖅᑐᑦ ᑕᒪᒃᑯᓄᖓ 

ᐊᑐᖅᑐᒃᓴᒫᓂᒃ −− ᒪᓕᒃᓯᒪᔪᓐᓇᖅᓯᓂᐊᕐᒪᑕ ᐱᖁᔭᕐᔪᐊᕐᒥᒃ.” 

 

 



 

 

  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᔭᖓᑦ ᓈᓴᐅᑎᓕᒃ 3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑐᓂᐅᖅᑲᐃᖏᓐᓇᖁᓪᓗᒍ 

ᐋᖅᑭᒋᐊᖅᓯᒪᔪᓂᒃ ᐃᓄᐃᑦ ᐅᖃᐅᓯᖏᓐᓅᖓᔪᑦ ᐸᕐᓇᐅᑎᑎᒎᖅᑐᑦ ᑕᑕᑎᕆᐊᓕᖕᓂᒃ ᓇᖕᒥᓂᖅ 

ᐱᓯᓂᓯᒋᔭᐅᔪᓄᑦ ᓄᓇᕗᒻᒥ. 

 

 

 

 

ᓯᕗᒧᑦ ᑕᑯᓐᓇᕐᓂᖅ 
 

 

ᑳᓖᓐ ᐋᕆᐊᑉ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᖓ ᐱᒋᐊᓚᐅᖅᓯᒪᔪᖅ ᕕᕗᐊᕆ 18, 2020−ᒥ ᐊᒻᒪ 

ᐃᓱᓕᓚᐅᖅᖢᓂ ᕕᕗᐊᕆ 18, 2025-ᒥ.  ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᑲᑎᒪᔨᕋᓛᑦ ᖁᔭᓐᓇᒦᖅᐳᑦ ᑳᓖᓐ ᐋᕆᐊᕐᒥᒃ ᐱᔨᑦᑎᕈᓐᓇᑦᑎᐊᓚᐅᕐᒪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᓪᓗᓂ. 

 

ᑲᑎᒪᔨᕋᓛᑦ ᓇᓗᓇᐃᖅᓯᔪᒪᖕᒥᔪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᓂᖓ ᒫᓐᓇ 

ᐃᓐᓄᒃᑕᐅᓯᒪᓐᖏᒻᒪᑦ.  ᑲᑎᒪᔨᕋᓛᑦ ᖃᐅᔨᒃᑲᐃᕗᑦ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒥᖓ 

ᐱᔭᒃᓴᖅᑖᖅᑎᑕᐅᓯᒪᖕᒪᑕ, ᐃᓇᖏᖅᑎᒃᓴᖓᓂᒃ ᕿᓂᕐᓗᑎᒃ ᐊᒻᒪ ᓂᕈᐊᕐᓗᑎᒃ ᑖᓐᓇ ᐃᒻᒥᒃᑰᖅᑐᖅ ᑲᒪᔨᐅᑉ 

ᐃᓂᖓ ᐃᓐᓄᒃᑕᐅᔪᓐᓇᕐᓂᐊᕐᒪᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᓕᐊᖏᑦ ᐱᖁᔭᒃᓴᑦ ᐊᓯᖏᓪᓗ ᐱᔾᔪᑎᒋᓪᓗᒋᑦ 

 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᑲᑎᒪᔨᕋᓛᑦ 

 

ᐅᓂᕐᑳᓕᐊᑦ ᕿᒥᕐᕈᓇᓚᐅᖅᑎᓪᓗᒋᑦ  

2020-2021 ᐊᒻᒪ 2021-2022, 2022-2023 ᐊᒻᒪ 2023-2024 ᑲᑎᓐᖓᔪᑦ ᐊᑉᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕕᓂᐅᔪᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

 

 

 

ᑐᒡᓕᐊᓂ ᑲᑎᒪᕐᔪᐊᕐᓂᖏᑦ ᐊᕐᕕᓂᓕᕆᔭᖏᑦ ᓄᓇᕗᒻᒥ ᒪᓕᒐᓕᐅᖅᑏᑦ 

2025 ᐅᐱᕐᖔᖅᓯᐅᑦ ᑲᑎᒪᕐᔪᐊᕐᓂᖅ 

 

 

ᖁᔭᓐᓇᒦᒃ ᐅᖃᖅᑏ. 

 

ᐅᓪᓗ,ᒥ ᓇᖏᖅᓯᕗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ 2020-2021 ᐊᒻᒪ 2021-2022, 2022-2023, ᐊᒻᒪ 2023-2024 ᑲᑎᓐᖓᔪᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓃᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ. 

 



 

 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑕᓚ ᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ 

ᓈᓚᖕᓂᖃᓚᐅᖅᑐᑦ ᓯᑎᐱᕆ 20-21, 2024-ᒥ. 

 

ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪ ᐃᕐᖐᓐᓇᖅ  ᑕᑯᒃᓴᐅᖃᐅᑎᒋᓪᓗᑎᒃ 

ᑕᓚᕖᓴᒃᑰᓚᐅᖅᑐᑦ ᓄᓇᕗᓕᒫᒥ.  ᓈᓚᖕᓂᖃᖅᑎᓪᓗᒋᑦ ᑕᖅᑲᒃᑯᓄᖓ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ 

ᒪᑐᐃᖓᓚᐅᖅᑐᑦ ᑕᑯᓐᓇᕆᐊᖅᓯᒪᓪᓗᑎᒃ ᐊᒻᒪ ᐃᕐᖐᓐᓇᖅ ᑕᑯᒃᓴᐅᕙᓪᓕᐊᓪᓗᑎᒃ ᒪᓕᒐᓕᐅᕐᕕᐅᑉ 

ᐃᑭᐊᖅᑭᕕᖓᒍᑦ.  ᑲᑎᒪᔨᕋᓛᑦ ᑲᑎᒪᔾᔪᑎᕕᓂᖏᑦ ᐊᑐᐃᓐᓇᕈᖅᑎᑕᐅᓯᒪᖕᒥᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 

 

ᑲᑎᒪᔨᕋᓛᑦ ᓵᖓᓄᐊᖅᓯᒪᔪᑦ ᐃᓚᖃᓚᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪ ᐊᑕᐅᓯᐅᓐᖏᑦᑐᑦ ᓄᓇᕗᑦ 

ᒐᕙᒪᒃᑯᓐᓂ ᐊᖓᔪᖅᑲᐅᑏᑦ ᑭᒡᒐᖅᑐᐃᔪᑦ ᐃᓕᖅᑯᓯᓕᕆᔨᒃᑯᓐᓂᒃ, ᒪᓕᒐᓕᕆᔨᒃᑯᑦ ᐱᓕᕆᖏᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ.  ᑲᑎᒪᔨᕋᓛᑦ 

ᖁᔭᓕᕗᑦ ᑕᐃᒃᑯᓄᖓ ᓵᖓᓐᓃᒋᐊᖅᑐᓚᐅᖅᑐᓂᒃ. 

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᑲᑎᓕᒫᖅᖢᒋᑦ ᖁᓕᓂᒃ ᐊᑐᓕᖁᔭᓕᐅᖅᓯᒪᔪᑦ,  7 ᐊᑐᓕᖁᔭᐃᑦ ᓄᓇᕗᑦ 

ᒐᕙᒪᒃᑯᓐᓄᑦ ᑐᕌᖅᑎᑕᐅᓯᒪᔪᑦ, ᐊᑕᐅᓯᐅᓐᖏᑦᑐᓂᒡᓗ ᐊᔾᔨᒌᐸᓗᖕᓂᒃ ᐅᖃᐅᓯᖃᖅᖢᑎᒃ, ᐅᑯᐊ ᐃᓚᓕᐅᓪᓗᒋᑦ: 

 

• ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ 

ᐊᑐᓕᖅᑎᑕᐅᓂᖏᑦ ᐱᔾᔪᑎᒋᓪᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᑕ ᖃᓄᐃᓕᐅᖃᑦᑕᖅᓯᒪᓂᑯᖏᑦ; 

• ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓐᓂᓐᖔᖅᑐᓄᑦ 

ᐊᑐᓕᖁᔭᓕᐊᕆᔭᐅᖃᑦᑕᖅᓯᒪᔪᓄᑦ; 

• ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖅᑎᒍᑦ ᑭᓱᓂᒃ 

ᐃᖅᑲᓇᐃᔮᒃᑖᖅᑎᑕᐅᓯᒪᖕᒪᒑᖏᑦ; 

• ᑐᓴᐅᒪᔾᔪᑎᓂᒃ ᐊᒥᖅᑳᕐᓂᕐᒧᑦ ᐊᖏᕈᑏᑦ; 

• ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᓪᓗᐊᑕᖅᑐᑦ ᐋᓐᓂᐊᕕᓕᐊᖅᐸᒃᑐᑦ ᖃᓄᖅ ᐊᒃᑐᖅᑕᐅᖃᑦᑕᕐᒪᖔᖏᑦ 

ᐅᖃᐅᓯᖅ ᐱᔾᔪᑎᒋᓪᓗᒍ; ᐊᒻᒪ 

• ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᐊᑐᓕᖅᑎᑦᑎᓂᖏᑦ; 

 

ᐅᖃᖅᑏ, ᓂᐱᓕᐅᖅᑕᐅᕙᓪᓕᐊᓂᕗᑦ ᐃᓱᒪᒋᓪᓗᒍ, ᑲᑎᒪᔨᕋᓛᑦ ᒐᕙᒪᒃᑯᓐᓂᑦ ᑐᒃᓯᕌᓖᑦ ᐊᑐᐃᓐᓇᕈᐃᖁᓪᓗᒋᑦ 

ᐃᓗᐃᒃᑲᓂᒃ ᑭᒡᒍᑎᓂᒃ ᐅᑯᓄᖓ ᐅᓂᒃᑳᓕᐊᕕᓂᕐᒧᑦ, ᐊᑐᖅᖢᒍ ᓈᓴᐅᑎᓕᒃ 91(5) ᓄᓇᕗᑦ ᒪᓕᒐᓕᐅᕐᕕᐊᑕ 

ᒪᓕᒐᖏᑦᑕ ᐃᓗᓕᖏᓐᓃᑦᑐᑦ. 

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᐃᓗᓕᖃᖃᓯᐅᔾᔨᓯᒪᖕᒥᔪᑦ ᐱᖓᓱᐃᓕᖓᔪᓂᒃ ᐊᑐᓕᖁᔭᕐᓂᖅ ᑐᕌᖅᑎᑕᐅᔪᓂᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊᓄᑦ. 

 

ᑖᓐᓇᐅᖅᑲᐅᑎᓪᓗᒍ, ᐱᖁᔨᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ ᒪᓕᒐᓕᐅᖅᑎᓄᑦ ᐊᒻᒪ 

ᑲᑎᒪᔾᔪᑎᒃᓴᓄᐊᖅᑕᐅᓗᑎᒃ ᐅᖃᓕᒫᖅᑕᐅᓯᒪᔪᑎᑐᑦ. 

 

ᖁᔭᓐᓇᒦᒃ ᐅᖃᖅᑏ. 

 
 
 
 
 
 
 
 
 
 
 
 
 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


